
Б0Ч1А

Воккха стаг Боч1а шен дехачу дахарехь, кхузткъе 
иттех сов шо дара цуьнан, дуьххьара цомгаш хиллера 
метта охьа а вуьжуш. Цундела вевза-везачуьнга хьажа 
вар ца лерича, больницехь дуьххьара нисвеллера иза.

Ахкаргашкахь сингаттам болчу Боч1ига лоьро опе- 
раци ян еза аьллера селхана. Воккха стаг цкъа хьалха, 
сан х1окху дуьненахь яккха йиснарг дукха хан а яц, 
кхаьрга сайх куьйгаш а ца доьттуьйтуш, 1ожаллина къе- 
ра хилла д1а к1ел соцур ву-кх аьлла, ч1аг1велира. Амма 
делкъехь хилла, шена гергахь, т1аьххьара цуьнан и 
сацам, де суьйренга лестича, даг чу лелхачу цхьацца 
шеконаша («Мегара со тавала...») мелла а г1елбира.

Буьйсанна воккхачу стагана тайп-тайпана г1енаш ги- 
ра: цунна гергахь, вуон а, дика а. Вуонаш: даьржина
хиш, белла нах, ц1ий. Диканаш: сийна екхна стигал, 
баьццарчу басахь ежа к1айн говраш. Цундела Боч1ас 
и г1енаш, хьалха санна, тида а ца туьдуш, 1адда дити- 
ра. Цунна хетарехь, иштта б1останехьа маь1на дан

мега г1енаш rap х1окхуьнан валар иманца ца хилийтар- 
хьама, гонах девллачу шайт1анийн болх бара. Бакъду, 
х1окху т1аьххьарчу итт шарахь цкъа а г1енах гина а 
воцчу ден сурт набарх шена дуьхьал тасаро иза, шен 
цамгар йицъяйтина, ойланашка ваьккхира. Макх а вел- 
ла, цхьа х1ума, цуьнан юьхьах хаалора иза хаза х1ума 
доцийла, дагалоьцуш 1ийра иза сатаса серла яьлчхьана 
дуьххьарлера маьлхан з1аьнарш шен корах чу кхетталц. 
Иаккха цо: «Дада, хьуна дуьхьал ван юьхь йолуш-м 
вац хьуна со. Х1ун дийр ду ас, сан ницкъ ца кхечи-кх и 
схьакаро», — элира, метта к1егар а хууш.

Ткъа операци яйтарна т1ехь ойла сецира цуьнан. 
Боч1ина хаьара шен дахарехь яккха йиснарг к1езга хан 
юйла. Х1етте а цу «бакъ дуьнен чу», — цигахь шен да а, 
шиъ ваша а, кхин дуккха а бевза-безарш а боллу- 
шехь, д1аваха-м ца лаьара цунна.

Екхна б1аьстенан стигал гича, цунна дагайог1ура 
шен кертара зазадоккху 1ежийн, кхорийн беш. Царна 
т1ехь 1уналла дан ма оьшура и. Ч1ог1а д1авоьллера Бо- 
ч1а оцу бешах. Цунна наггахь хеталора дитташ а, ада- 
маш санна, чохь са долуш ду, аьлла. Цу т1е, наггахь 
цунна-м оцу дитташна ша шен юьртахошначул а ду- 
кхах оьшуш санна а хетара.

Цул сов, дуьххьара ло тесначу дийнахь, белшах топ 
а тесна, хьуьнахахула к1адваллалц экханна талла ваха 
араваьлча мел хаза хуьлу...

Ткъа дог1а дог1учу, я дарц долчу буса, кхехкаш 
кхоын, я жижиг долуш, шен оза меженаш ц1арт1ехь йох 
а еш, къамелаш дечу Секимате (Боч1ин зуда яра иза) 
ладоьДуш 1аш?...

И тайпа хазахета, xlapa юх-юха а лан кийча волу, 
кхуо шайга сатуьйсу х1уманаш дуккха а дара Боч1ин 
дахарехь. Цундела 1уьйранна к1айн халат а юьйхина, 
даима ма-хиллара, цхьана х1уманан ойла еш волу 
лор — ткъе иттех сов шо долу Хьаид шен палати чу 
веъча, цо д1ахаийтира ша операци яйта реза хилар.

Иаккха дукха хан ялале, цхьана кхоьлинчу дийнахь, 
Боч1ина операци йира, стоьл т1ехь вахвеш охьа а вил- 
лина.

XIapa, меттавеача, маьнги т1ехь 1уьллура, ткъа сти- 
гал кхуо синкхетамехь воцуш яьккхинчу юкъана, цкъа 
а марха ца гича санна, ц1анъяла кхиънера.

Лоьро а, медйижарша а т1ехь хаза-дика 1уналла а 
деш, сихха товала вуьйлира Боч1а. «Х1окху лоьро дах- 
ди-кх сан дахар. Дала мукъалахь, цунна цхьа дика дийр 
ду-кх ас, вала ца леш висахь», — бохуш ойла йора Бо- 
ч1ас кест-кеста. И шен ойла дахарехь кхочушъярхьама, 
воккха стаг юх-юха а къамеле вуьйлура шен лоьраца. 
Цул сов, Боч1ас цкъа Секимате ц1ера дакъийна уьста- 
г1ан жижиг а даийтира цунна. Иза, Бочкина хетарехь, 
уггаре а дика совг1ат лоьро, цкъа хьалха ч1ог1а дуь­
хьал а ваьлла, юха дархочунна халахетийта а ца лиъ- 
на, халла д1аийцира. Цо и д1аэцнехь а, лоьро йинчу 
дуьхьалонах Боч1ина хиира жижиг цунна кхин башха 
оьшуш а цахилар.

Х1етте а, хьайна дика динчунна дуьхьал дика дан а, 
вуонна дуьхьал вуо дан а ницкъ болуш ца хилча, дош 
ма дац бохучу кхетамо денна а са дуура Боч1ин.

Эххар а воккхачу стагана хаа-м хиира Хьаидна 
оьшург х1ун ю. Иза чен ц1ока хиллера.

Цхьана дийнахь меллаша, 1асанна т1е а те1аш, боль- 
ницан паркехула xlapa волавелла лелаш, кхунна хезира 
лоьро шен накъостаца деш долу къамел.

Цо бохура:
— Ткъе итт туьма лур дар-кха аса чен ц1оканах.
— Ой, х1ун дан воллу хьо цунах, — оццул боккха 

мах а белла эца а эцна?
— Цхьа ц1а кечдеш ву со ширчу куьцехь, цу чу таса 

езара суна.
Нийсса ши шо хьалха Боч1ина Хьаид вевзинехь, цо 

цунна лур яра шен чен Дока. Оцу Доканан да цо шина 
дийнахь вийра. Хьалхарчу дийнахь, топ а тоьхна, иза

коьллаш юккъехь къайлаяьлча, кхин цунна т1аьхьа ва- 
ха ца х1уттуш ц1а вахара. Шолг1ачу дийнахь шеца на- 
къост а валош, вуха а веана оцу меттехула толлуш ле- 
лаш, Боч1а юха а т1е1оттавелира ша т1ом бинчу чена. 
Иза, "Job хилла, багах ц1ий а оьхуш, и ц1ий юха кога 
т1ера маттаца хьала а дууш, йоьжна 1уьллура. Боч1ас 
шозза топ туьйхира цунна, тоьхна ваьллачул т1аьхьа 
ч1ог1а дохко а волуш. Чено ша леш хьаькхна г1ийла, 
дог лозуьйту мохь Боч1ина х1инца а биц ца беллера.

Цунна т1ера яьккхина ц1ока яра Боч1ин чохь кхозуш. 
Иза цо г1алара шайн юьрта веанчу баьшна корта а, га- 
танан хеча а йолчу цхьана жнмчу стагана елира.

Иза ткъе шиъ шо хир долуш жима къонах вара, да- 
има шеца лелош сурташ дохку г1ирсаш а болуш. Цо 
схьадийцарехь, кхеран юьрта сурташ дахка а, «дохно- 
вени» боху цхьа х1ума яхьа а веънера нза. И х1ума кху- 
зарчу баккхийчу нахана цкъа а гина а яцара, цундела 
кхузткъе пхийтта шо хир долчу К/ьарибата ала а 
элира гГаларчу хьеше:

— К1ант, со х1ума хаъал хилчхьана, х1окху юьртахь 
1ийна а ю, х1етте а суна и ахь юьйцу «дохновени» боху 
х1ума гина а, я юьйцу хезна а яц хьуна. Эрна кхузахь 
къа а ца хьоьгуш, кхечу юьртахь х1унда ца хьожу хьо?

Палара веанчу хьешо, вела а къежаш:
— Суна карор ю хьуна и-м, — аьлла, тесна дитира 

шена дина хьехар.
Боч1ас, и к1ант ша волчу 1ен чукхайкхира, цо арахь 

баннаш чохь буьйсанаш йоху аьлла а хезна. Цундела 
цуьнан xlopa суьйранна къамел дан стаг хуьлура.

— И к1озарш охьа а хецна, вайн г1иллакхаш а 
дицдина, лела х1инцалера кегий нах. Баккхий нах ца 
лору. Ткъа аса даима, кхин т1е а ца болуьйтуш, хьок- 
кхий д1абошуьйту сайн корта...

Боч1ина ч1ог1а хазахийтира г1алара веъначу хьешо 
шен корта дайн г1иллакхаш лоруш д1абашийтар. Бакъ- 
дерг дийцича, Алмохьмада (иштта ю аьллера цо Бо-

ч1ига шен ц1е цхьа а г1иллакх дата а деъна, ца дннера 
и х1ума. Корта цо шен месаш охьаэга йоьлча, к1унзал 
баларна кхера а велла, дГабашийтинера.

Юьхьанца ч1ог1а дика к1ант хеттехь а, т1аьхь-т1аь- 
хьа Боч1ина ца деза х1уманаш а гучудуьйлура хьешан 
амалехь. Уьш цо шех лаьцна дукха дийцар а («Со суьр- 
таш дехкина ца 1аш, назманаш язъеш а ву», «ас выс- 
тавкехь хьалхара меттиг яьккхира», и. д1. кх.), цул сов 
и «ч1ог1а хьекъал долуш» хилар а дара.

Къамел дечу хенахь Алмохьмада дош а ца кхочуьй- 
тура Боч1ига. Ша мел ала дезарг а, ца аьлча мегарг 
а — дерриге а Алмохьмада олура. Цул сов, халла шена 
дош ала аьтто а баьккхина, дукхахьолахь баккхийчу 
наха деш ма-хиллара, хьехаран кепехь Боч1ас къамел 
долийча, кхуьнга «х1аа» бохуш ца 1аш, жима стаг, къа­
мел шен кара а оьций, Боч1ина дагахь мел хилларг а, 
цуьнан дагахь ца хилларг а дийца волалора. Наггахь 
Боч1а цец а волура, деллахь, т1ехьаьжча къона ве- 
лахь а, сел дукха хуу xlapa сол къена-м вац теша, 
олий.

Шен хьешана, иштта галъевлла амалш цуьнца елахь 
а, Боч1ас, шена мел хала хиллехь а, цо еха ма йиххи, 
чен Шока д1аелира. Хьешо ехнарг ца яла йиш ма яц. 
Иза Боч1ина, нанна хьанал хилар санна, деза, кхочуш- 
дан дезаш х1ума дара.

Алмохьмадана ч1ог1а хазахийтира шена и ц1ока ел- 
ла, цо иза сихха шен ги тосучу т1оьрмиг чу а йиллира. 
Т1аккха цо воккхачу стаге д1ахаийтира ша и волчу 
кест-кеста вог1ург хилар, дуьххьара вог1уш кхунна ма- 
сех пачка тоьпан молха а, чаччамаш а, брезентови 
плащ а, масех метр гена серло туху фонарь а, кхин дук- 
кха а Боч1ина юьйцу а ца хезна тамашийна ц1ераш 
йолу х1уманаш а яхьаш. Боч1а, боккъал а ч1ог1а уьш 
схьакхаьчна евлча санна, эхь хетта, шен воккха хила- 
ре ца хьожуш, жима бер санна, ц1ий а велла, «х1ан-х1а, 
ца оьшу» — бохуш, ша15арш деш лаьттара. Цунна даи-

ма а стага шен дош кхочуш ца дан йиш яц моьттура. 
Муха мегар ду и кхочуш ца дан? Дош кхочуш ца дар 
Боч1нна, верзана эвла юккъе валар санна, акха дара. 
Цундела цунна дата а ца деара, Алмохьмад шайн 
юьртахь кхин цкъа а гучу а вер вац бохург. Амма и 
иштта хилира.

И ц1ока лур яра Боч1ас ша товинчу лоьрана, х1инца 
и елахьара. Елларг елла яьлла. Иоцчунна х1ун дийр ду? 
Ойла йина-а, Боч1ас сацам бира товелча т1аьххьара 
цхьа экха де а, цуьнан ц1ока лоьрана яла а. Х1етахь че- 
но и г1ийла мохь хьаькхачхьана, Боч1ас ч1аг1о йинера 
кхин цхьана а экханна топ ца тоха. Хьуьнха водахь а, 
иза иштта д1а белшах топ а тосий, волалой лелара. 
Х1инца и ч1аг1о, ша товелча, цкъа йохон сацам бира цо. 
Амма и хила-м ца хилира.

Цкъа цхьана сарахь Боч1ина, шен палати чуьрчу на- 
къостаца къамеле ваьлла 1аш, хезира:

— Вайн Хьаидан да а ву кхузахь 1уьллуш.
— Веца, муьлхачу палати чохь ву иза?
— Терапевтически отделенехь, пхийтталЛачу пала­

ти чохь ву.
И къамел хиллачул Даьхьа Боч1а терапевтически 

отделене вахара, Хьаидан да схьа а лехна, цуьнца къа­
меле вала, цуьнга Хьаид 1аламат ч1ог1а дика стаг хи- 
ларх дийца, цуьнга «дала маршалла дойла хьуна», — 
ала...

Пхийтталг1ачу палати чохь аддам а дацара, xlapa 
д1акхаьчча. Сени чохь лаьттачу цхьана жимчу стага:

— Хьуна мнла оьшура? — аьлла, хаьттира цуьнга.
— Суна Хьаидан да везара.
— Хирурган да вуьйций ахь, иза х1инцца схьавоДур 

ву, шен Дуллакхе вахана и.
Оцо и аьлла дукха хан а ялале, халла ши ког а те- 

кхош, юьхь, пен санна, к1ай а елла, цхьа адам делира 
гучу. Жимчу стага Боч1ига, и ву хьуна Хьаидан да, эли- 
ра. Лекхочу дег1ахь, доккха ши лерг а, яьлла маж а

йолуш волу и Боч1ина цкъа цхьанхьа тема гинчух тера 
хийтира. Бакъду, Боч1ина и атга вевзар-м вацара, на- 
гахь санна цу шиннан б1аьргийн хьажар вовшех ца 
кхеттехьара. Ох1о-о, и вара и Боч1ас х1окху дехачу 
шовзткъе итт шарахь лоьхург. Цундела бос бехьна, xla- 
ра дукха ц1еххьана хиларна ша х1ун днйр дуацахууш, 
воьхна хьаьвзира иза. Цуьнан лахара балда а, куьйгаш 
а дегон дуьйлира. Ткъа важа, xlapa вевзина кхунах 
къаьхкинехь а, я вовзаза, цу чохь цхьа г1уллакх хил- 
лехь а, шен чу схьа а ца вог1уш, луларчу ейтталг1ачу 
палати чу хьаьвзира.

Боч1а, коьртачохь ойланех кегари хилла, дан дезарг 
сихха къасто шен палата йолчу arlop д1авахара, шеца 
лаьттина жима стаг цецваьллачохь а вуьтуш.

Х1аъ, и стаг Боч1ас х1окху шовзткъе итт шарахь лех- 
нарг вара. Цо шен куьйга х1аллак ма винера Боч1ин да 
а, цуьнан воккхах волу ши ваша а. Иза иштта хиллера.

Боч1ина тахана гина стаг (Барзанакъа яра цуьнан 
ц1е) Варш-Юьртахь Небаьхкинчу нахах вара. Ша жима 
стаг волчу хенахь цо Боч1ин шичин Заманан куьг лаьц- 
нера, цо асар дечу кха т1е а вахана. И бахьанехь Бо- 
ч1ин воккхах волчу шина вашас — Бауддиссий, 1адна- 
ний, Барзнакъа схьа а лаьцна, цунна т1ера хеча яьк- 
кхинера. И дов-дацар, юккъе бевллачу баккхийчу наха 
там-текъам бина, д1адерзийра.

Амма Барзнакъина дицделла ца хиллера и х1ума. 
Цо сацам бина хиллера Овтархин доьзална «бекхам» 
бан. И цо кхочуш а дира.

Паччахьан заманахь Шуьйта-г1аларчу цхьана хьаь- 
камна егт а, пхийтта гирда ялта а луш, барт а бина 
(«Паччахьана а, цуьнан 1едална а дуьхьал болу обар- 
гаш кхобуш бу»), харц ц1е кхуллуш, Овтарха а, цуьнан 
ши к1ант Бауди а, 1аднан а лацийтира Барзанакъас.

Шаьш кхоьллинарг дерриге а бакъ хилар (т1улг хи 
хилар) Барзанакъас а, цуьнан накъосташа а суьдехь, 
б1аьрга т1е б1аьрг а х1оттийна, ч1аг1дира. Иштта оцу

лацарх кхин ц1а ца воьрзуш, т1епаза вайра Боч1ин дай, 
ши ваший.

Боч1ин х1етахь пхийтталг1а шо дара. Цо х1етахь 
ч1аг1о йира шеи ден лаам, х1уъу хилахь а, кхочушбан— 
Барзанакъера ч1ир эца. Амма Барзанакъа ша и бохам 
бинчул т1аьхьа ах шо а далале, Варш-юьртара д1ава- 
хара. Х1етахь дуьйна Боч1ина мел лехарх кара а ца 
вира иза. Паччахьан 1едал дохийна масех шо даьлча, 
цхьаболчара дуьйцура, иза, цо лелийна харцонаш ба- 
хьанехь, лаьцна бохуш. Амма и билггала чувоьллина 
мичахь ву хууш стагга а вацара. Ткъа х1инца...

Х1аъ, х1инца къена-къанвеллачу, цамгарша дег1 
лаьцначу, меженаш малъеллачу дийнахь карийра Бо- 
ч1ина шен мостагТ Маржа, нийсса итт шо хьалха хилла 
делара xlapa. Боч1ига-м х1инца экханна а топ ма ца 
тохало.

«Х1а-х1ан, къонах хила веза, хьайна дика динчунна 
дика дан а деза, вуон динчунна — вуон... Иза вала вол- 
луш ву... Хилча х1ун ду? Могаш воцуш ма вара Дада а 
цо лоцуьйтуш. Цо-м кхо стаг вийний. Царна дуьхьал 
муха rlyp ву, церан ч1ир ца оьцуш? Ткъа xlapa лор цуь- 
нан к1ант хили. Цо ма ваьккхина со лечуьра к1елхьа- 
ра. Везандела, xlapa иштта х1унда нисдели техьа. Цхьа 
г1уда хир ду-кх xlapa. Суо 1ожаллех к1елхьара ваьк- 
кхинчун да вен деза-кх сан. И мегар дуй? Мегар ду. 
Цуьнан к1анта ца дича а, изза кхечу лоьро а дийр да­
ра. Дала ца товича, стаг товала йиш яц. Сан рицкъа 
т1аьхьа хиларна цамгарх к1елхьара ваьккхи-кх со дала. 
Ткъа х1окху лоьраша лелораш «бахьанаш» ду. Ч1ир 
эца еза-кх цунах, ч1ир эца». — Иштта яра Боч1ин тайп- 
тайпанчу ойланех коьртанаш.

Амма воккхачу стеган Иаьххьара хиллачу сацамна 
дуьхьал цуьнан кхетаман к1оргенехь 1уьллуш долу цхьа 
аз  дара. Оцу озо  и стаг вен ца веза бохура. Ша бохург 
бакъ хилар ч1аг1дан оцу озан  масийтта бахьана а дара. 
Боч1а кхоьрура оцу озах, ша ца кхоьру цо моттийтахь а.

Цундела до и аз  нуьцкъаша шен кхетаман к1оргенехь 
латтадора, и малхе а даьккхина, цо бохучуьнга ла ца 
дуг1уш. Амма и аз ондда ницкъ болуш-м дара.

Суьйранна массаьрца а цхьаьна х1ума кхалла ва- 
хара Боч1а,кхин х1умма а ца хиллачуха. Бакъду, Боч1а 
столове х1ума кхалларал дукхах шена урс дан вахара. 
Боч1ина шегахь а, я шеца чохь болчу накъосташкахь а 
ца карийра жимма а пайден долу урс. Ткъа х1окху сто- 
лови чохь, юьстахо лаьттачу стоьл т1ехь гуттар а бепиг 
хадош 1уьллу урс ира а, г1еххьачул доккха а дара. Бо- 
ч1ас, стенна делахь а, хьалххехь тидам бинера цуьнан.

Столове xlapa д1акхаьчча, масех стаг бен ца висине- 
ра х1ума юуш. Вуьш дархой, йиъна а бевлла, д1абаха- 
нера, схьа ца бахкалуш, юург т1екхехьа дезарш ца ле- 
рича.Шен кхачанах мотт д1а а ца тухуш, хаддаза ла- 
кха маьПехь, стоьл т1ехь 1уьллучу уьрсан тидам бора 
Боч1ас. Xlapa иштта 1аш тергалвира столовехь юург 
лелочу цхьана зудчо. «Ц1ера мерза х1ума еъна хир ю 
воккхачу стагана, цундела кхача ца боу», — ойла йира 
цо. Ткъа Боч1ас, иза шега хьоьжийла а хиъна, шена ца 
еззашехь, жимма кисель мелира.

Эххара а, массо д1а а вахана, ша висира Боч1а. 
Столовин белхахо д1айоьрзу тергал а йина, т1е а ваха­
на, меллаша урс схьаийцира цо. Амма урс шен 
пхьуьйша чу хьалалачкъийна валале, гучувелира иза 
оцу зудчунна. Пеххьа воьхна а висина, сихха стоьл т1е, 
шен метта охьадиллира Боч1ас урс. Амма и юург схьа- 
лушъерг дика эсала зуда хиллера. Цо:

— Воккха стаг, и урс хьайна эшахь хьуо, кхана 
схьадахьар ахь, — элира.

Цул т1аьхьа иштта ойла йира цо: «Ц1ера шена деъна 
жижиг, я кхин цхьа х1ума хадон воллу хир ву». Ткъа 
Боч1а, кхин вист а ца хуьлуш, сихха урс схьа а эцна, 
чувахара.

Чувеъча, шен «герз» г1айбин буха д1а а диллина, 
метта а ваьлла, д1атийра Боч1а.

Тайп-тайпанчу ойланаша корта сийсабора воккхачу 
стеган. Шен дехачу дахарехь иштта хала киртиг Боч1и- 
на, цунна дата а дог1уш, масехазза бен т1екхаьчна а 
яцара.

«Воина дуьхьал вуо дан деза. Ас и дан деза», — 
иштта яра Боч1ин коьртехь йолчу ойланех уггаре а 
нуьцкъалниг.

Цунна б1останехьа а, цунна мелла дуьхьал а, кхин 
тайпа ойланаш а яра воккхачу стеган. Амма уып 
оцу нуьцкъалчу ойлано, дистинчу хнэ такхийна хьо бе- 
жана, адам, экха, — чалх санна, цара ен дуьхьало, оцу 
хнэ хГаллакьхуьлучу чохь са долчу х1уманаша йийриг 
санна, атта иэшош, шен новкъа дГахьора.

Боч1а иштта ойланаш еш 1аш, итт сахьт а делира, 
цомгаш нах д1а а тийра. Эххар а воккхачу стагана 
цуьнан лаамаза набаран тар тесира. Цунна иштта г1ан 
гира.

1аьнт1ехь ду иза. Арахь диллина доккха ло а, хьоь- 
кхуш шийла мох а бу. Амма кхеран чохь йовха ю. Пад- 
нара т1ехь, баьрччехь хиъна 1а кхеран да Овтарха. Вок- 
кхах волу ши ваша а ву цхьана х1уманах лаьц- 
на къамел деш. Боч1ин нана хьолт1амаш еш 
йоллу.

Ткъа оцу хенахь ц1ийнан не1 кагло (цуьнца цхьаь- 
на чу хьокху шийла дарц, кхеран ц1е а гГелъеш). Т1ак- 
кха Боч1ий, жимах йолу йиша Непий, кхеран наний 
цхьана лаьмнаш юккъехь 1уьллучу есачу арахь хуьлу. 
Когаш1уьйра бу х1орш массо а. Боч1а когаш шеллуш, 
велха ца велха, халла садетташ лаьтта. Карахь чоьлпа 
а долуш ю Боч1ин нана.

Геннахь, и аре чекхйоллучохь бодашкара гучудолу 
кхеран ц1а. Кхеран кхехкийна жижиг чохь долу бога а, 
галнаш чохь кхехка яй а ара а боккий, лай т1е охьа- 
х1оттабо Барзанакъас. Иаккха цо, т1ехьара т1е дечиг 
г1ортош, д1акъовлу х1окхеран ц1ийнан не1. Ц1еххьана 
цхьа аз а хезий, ирх хьожу Боч1а. Кхоьлана стигал,

лаьмнаш ду, мархийн, дахкаран йозалла ца лалуш, 
букар а ситтина, лаьтташ. Юха а и аз хеза Боч1ина. 
Иза хьенан ду? Кхуьнан ден аз дац иза? Ду, кхуьнга 
кхойкхуш. Гепнахь гун кхеран ц1а даго г1ожан буьх- 
хьехь хьарчийначу бехчалгах латийна ц1е а оьций, д1а- 
волало Барзанакъа. Оцу ц1аро серладаьккхинчу ко- 
рехь гучуйовлу Овтархин, Баудин, 1аднанан яххьаш. 
Уьш корах арабовла г1ерта, амма бовла ца ло — кор 
дукха готта ду. Ткъа Барзанакъа т1екхочу ц1ийнна, ка- 
рахь ц1е а йолуш.

Эццахь Боч1а ша ма-ваддалу д1авада г1урту шайн 
ц1а долчу arlop. Амма шен ши ког д1алаьцча санна, ша 
волччохь, мохь а болуш, вуьсу и...

Эццахь, мелчу хьацарх верриг ваша а вешна, шена 
гинарг г1енах хиларна ч1ог1а воккха а веш, самавели- 
ра Боч1а.

Амма цуьнан воккхавер сихха дайра, г1айбин к1е- 
лахь 1уьллу урс а, иза даран бахьана а шена дата ма 
деъанехь. «Хирг д1а хир ду-кх. Дала къилахь ма лорий- 
ла хьо. Сайн ден ч1ир ца эцча волий со?..» — маьнги Д е­
ра лаьтта воьссира Боч1а.

Оццу хенахь корах чукхеттачу беттасин серлоно 
къагйира чоь. Пийла, г1овг1а еш, лестара палатин ко­
ран хьалхара лекхачу таьллийн Даш.

Шен г1айбин бухара урс пхьуьйша чу хьала а лаьц- 
на, меллаша не1 а ц1овзош, сени чу велира Боч1а. Мас- 
со стаг а д1атийнера. Буьйсанна кхо сахьт даьлла хан 
яра.

Хорша еъча санна, сихха хирургически отделенехула 
чекх а ваьлла, лаха маьНехь йолу цхьа не1 схьайилли- 
ра цо. Кхузахь а аддам а дацара. Цхьаьнаэшшарехь 
цомгашчу наха доху синош а, юкъа-кара цара туху 
йовхарш а ца лерича, цхьаммо а йоха ца йора тийнал- 
ла. Зевне тийналла.

Кху сени чохь яга езачу, дийнан серло лучу еа лам- 
панах йогург цхьаъ бен яцара. Цундела г!еххьачул сов-

13



кхоьлана яра сени чохь. «Дукха сирла ца хилча дикаха 
ду», — и ойла хилира Боч1ин. '

Къу санна, тебна, г1овг1а ца ян Лерташ, воьду Боч1а 
эххар а д1акхечира пхийтгалг1ачу палатин nelape. Ах 
т1ех оьккхуьйтуш басар хьаькхначу ангалин не1арх, 
хьала а аиавелла, когийн баххьаш т1е а х1оьттина, чу- 
хьаьжира иза. Барзанакъа кора хьалха лаьттачу маьн- 
ги т1ехь 1уьллура, кест-кеста к1ажъоьхуш, йовхарш а 
еш. Цуьнан можа, худаелла юьхь серлаяьккхинера ко­
рах чукхеттачу беттасино.

«Х1инца, не1 схьа а йиллина, чуэккха веза», — ойла 
йира Боч1ас.

Амма цо и кхочуш-м ца дира. Цунна бехке Боч1ас 
нуьцкъала шен кхетаман к1оргенехь латтош долу цхьа 
аз дара. Х1етте а воккхачу стагана хаа-м ца хаьара 
иза.

«Иза цхьана arlop д1авирзичхьана, чоьхьа вер ву 
со», — ша хьем бар шен ойланехь к1елхьара даьккхира 
цо.

Амма и бахьана а д1аделира сихха. Боч1а шолг1а 
корах чухьаьжча, Барзанакъа arlop а вирзина 1уьллу- 
ра. Схьадала г1ерташ санна, детталора Боч1ин дог.

«Лелий вала!» — бохура цуьнга кхетаман лаккхарчу 
т1ег1анахь йолчу ойлано.

Амма кхетаман уггаре а к1оргенахь долчу озо  къаьс- 
таш х!умма а ца бохура, х1етте а и нуьцкъала дара 
ч1ире кхойкхучу ойланал. Цундела иза х1инца а саца- 
велира. Цу т1е оцу сохьтехь ейтталг1ачу палати чуьра 
цхьа дархо, меллаша не1 а йиллина, сени чу велира. Бо- 
ч1а, ша ца гайта, не1арал сов баьллачу пенна т1ехьа 
лечкъира. И дархо, кхин xlapa волчу arlop схьа а ца 
хьожуш д1а а вирзина, шен г1уллакхе вахара.

«Xlapa къайлаваьлча, дийр ду ас иза». Амма и къай- 
лаваьлча а, х1умма а ца хилира. Юха а к1елхьара вала 
бахьана карийра Боч1ина: «Иза юха чу а ваийтина...»

Дархо юха а вирзира, шен чу а вахана, маьнга а

ц1овзош, охьа а вижира. Боч1а-м 1адда лаьттара. Х1ин- 
ца цхьа а бахьана дацара цунна карош , ша и сихха 
кхочуш ца деш хьем бар к1елхьара даккха. Меттахъ- 
хьовш адам а дацара. Барзанакъа букъ берзийна 1уьл- 
лура, Боч1ин карахь урс а дара... Х1ун оьшура кхин шен 
ден, шина вешин ч1нр эца дезачунна?

Боч1ас халла цхьа ког а баьккхина, пхийтталг1ачу 
палатин не1 жимма д1айиллира. Амма цул т1аьхьа кхех- 
каш лаьттачу яй т1ера nerlap схьаэцча, цу чуьра г1уьт- 
тучу 1аьнаро дагийча санна, не1аран т1ам лаьцна шен 
куьг сихха схьадаьккхира цо. Оцу юкъана иза корах 
чукхеттачу беттасан серло ган а кхиира. (Ткъа сени 
ахбодашкахь яра).

— Муха хета хьуна, воккха стаг, са-м ца гатдо ахь? 
Кестта ира а х1уттур ву. Вала-м кхуьур ву хьо, валар 
ма хьехаделахь. Цкъа собардел, синпхене хьажа^ вай- 
ша, — кхунна юххехь охьалахло к1айн духар дуьйхина 
стаг.

Корах чукхеттачу малхо серлаяьккхина палата. 
Кхуьнан дог-ойла а серлаяьккхина лоьран деш- 
наша.

— Баркалла хьуна. Хьаид.
...Шен кога т1ера ц1ий хьала а дууш, хиъна 1а ча. 

Цуьнан б1аьргех хин т1адамаш оьху. Пийлла «г1ам- 
г1им» до цо. «Горров» — евли тоьпаш...

Цхьана секундехь и ши сурт чекхъиккхира Боч1ин 
кхетамехула.

Ша не1ара т1ера, муха волу а ца хууш, цхьа ког юха 
к1егар ваьлча, Боч1а кхийтира шега иза цкъеллиг цкъа 
далург цахиларх.

Т1аккха цо, йоккха г1овг1а а йоккхуш, охьакхоьссира 
шен карара урс. Цуьнан б1аьргех даккхий хин т1ада- 
маш девлира, xlapa больница а, дерриге а наб кхетта 
1алам а, дуьне а самадоккхуш мохь тоха дог хилира 
цуьнан. Халахетар, оьг1азалла, дог лазар, кхин дуккха 
а адамо ц1ераш тахказа болу синхаамаш чохь болуш

хир бара и мохь. Амма кхетаман к1оргенехь долчу оцу 
цхьана озо  сацийра иза дуьнене ца болуьйтуш.

Ткъа Боч1а, ша лелориг къасталуш а воцуш, хьал- 
харчу этажа т1е охьа а воьссина, хиъна 1ашшехь на- 
барпа тар озийначу, т1ехь к1айн халат йолчу зудчунна 
уллохула, не1арна тоьхна дог1а юха а хьовзош, больни- 
цан кет1а велира.

Стигла кхевдда, б1аьстенан мелчу мохо къона г1аш 
лестош, лаьтта таьллаш. Церан деха 1индаг1аш 1охку 
кет1ахь. Беттасин серло литтало ц1енчу х1аваэхь, таьл- 
лийн гаьннашлахь, г1ашлахь. Органан г1овг1а хеза.

Ткъа Боч1а-м, больницам кех а ваьлла, Варш-Юрт 
йолчу arlop д1авоьдура, хецца, бер санна, г1агг1анехь 
велха а воьлхуш. Цо наг-наггахь шеи велхарна юккъе- 
хула, Боч1а ша а воцуш, кхин стаг волуш санна, 
ч1огг1а олура:

— Хьайх чекх са гайтн ахьа а, Боч1а. Дера ца хил- 
ла хьо а къонах. Хьайна динчу вуонна дуьхьал вуо а 
ца дан дели хьоьга...

Амма Боч1ин кхетаман к1орггехь долчу озо-м и ца 
бохура, цо кхин бохура.

21 май, 1978 шо.

ДЕСА БЕАР

Цунна дуьхьал тесира: Йоьза гуьйре. Щен-можачу 
г1ах юьзна хьун. Хилла стоьмаш, хыуьнан б1араш а 
охьаэгна. Уыи лехьош, дакъаделла г!аш  а хьоыиуш, 
хьаьдда лела ша (итт шо кхаьчна жима к1ант). Мал- 
хехь лепа а лепаш, ц!арула ц1ий а делла, 1уьллу цхьа 
61 ар. X Iokxo водий, коьллашка ша цеста а цоьстуьй- 
туш, когах масех к1охцал а доьдуш, схьаоьцу иза. Шен 
цергех цхьаннах ах а йоккхуш, халла кагдо... Б1ар деса  
ду...

Иза, юккъерчу дегТахь, даим синтембоцуш уьду

(билгалдаккха деза, уьш х1инца мелла а синтеме даьх- 
кина хилар) б1аьргаш а, дуткъа, юьхьигаш бета юххе- 
хула чухьаьвзина мекхаш а долуш, шовзткъа шо хир 
долу 1абдул-Бакъи, юьртарчу шайн кегийчу ц1енойн 
цхьанна чохь, коре а хиъна тийна Iapa, г1али т1ехь йол­
чу шен кхаа чоьнан х1усамний, банкехь долчу 15 б1е 
туьманний, «Жигули» машенний т1е xlapa ц1енош а, 
кху чохь йолу сал-пал а («Кхарех-м дан х1ума даца- 
ра») божли чуьра етт-шинаррий а кхетта. Цул сов кер- 
тахь лаьтташ мел лаххара а итт туьма лур долуш 

, (х1окху б1аьстенан юьххьехь-м муххале а) элан литта 
а дара.

' ■ 1абдул-Бакъи, уьш шена дагадахкарна ша-шена 
\рьг1аз а вахана, кхечу х1уманан ойла ян вуьйлира, бе- 

■ шахь цхьа шайн кечам беш долу хьозий леррина тергал 
а деш.

Арахь март беттан юьхь яра. Дийнахь, малх кхетий, 
^jLio дешара, 1овраш юьйлалора, буса г1орадора т1уьна 
Qsparra.

Нийсса пхийтта шо хьалха xlapa 1аш волу 1абдул- 
Бакъи дуьххьара шай-кай яккха новкъавелира, Сибре- 
ха arlop йоьдучу шайн юьртахойн тобанах а кхетта. 

!Х1етахь кхуьнан могашалла а (бахьана хилча а, ца 
хилча а вела а, мохь хьекха а дог дог1уш), т1ехьа хьо- 
кхуш хаза хьийкъина яьлла к1ужал а яра. Ца оьшу сов 
ойланаш чохь а йоцуш, дика сирла бара и к!ужал т1ехь 
йолу корта а.

Оцу шарахь
веара, бакъдуГи,хч~ч nTTW I —  -гГ%
ийтира цо. \ а г ГРОЗНОГО

«Шен кху ^ь^аи*? • ^.^^н^а^бблу и
___^л*тГйГча 1еха а велла, цигахь 1ий-

на», — иштта тидира 1абдул-Бакъи ц!а цавар, кхеран 
юьртарчу цкъа а зуда ялозчу, амма цаьрца долу__г1улла- 
кхаш ч1ог1а

°  [1ГБ г.ГРОЗНОГО .
г-___ ... >ii пп Побудь/ 2 2  1

2 М. М. Ахмадом

эцца

ГА 1

Х1аъ, мелла а оакъ вара Ахьид цу т1ехь. 1абдул- 
Бакъина карийра шен къоначу син, дег1ан хьагамна 
жоп лун ерг.

Цуьнан пхенашкахь довха ц1ий кхехка могаш дег1 
шен 1аламаллин тамана т1етайра, цунна дуьхьало 
ца йира я даго а, я кхетамо а. Бакъду, наггахь ц1ий 
тийча, шен дег1ехь мерза к1адвалар а хааделла, ойлане 
ваьлча, кхуьнан xlapa тайна ойла-м хуьлура: «Деллахь, 
дика-м дац хьуна дадий-наний а...» Эццахь кхин и ойла 
д1аян ницкъ а ца кхочий, йоккха бага а г1аттош, шега 
кестта кхочу долчу (ша х1инцца лайначу) ирсе сатий- 
са волура из а.

Иштта д1аихира хийла беттанаш. XIokxo хастам бо­
ра ша дуьненчу валарна, ша иштта ирсе хиларна. Цун­
на я гуьйре а, я 1а а дацара, цуьнан дахар еккъа ц1ена 
б1аьсте яра.

Амма цкъа, цхьана дийнахь: «Да к1ел висна ву, т1е- 
кхача», — бохуш кхаьчначу з1ено мелла а кхо- 
лийра цуьнан дахаран екхна-сийна стигал.

Иза валале т1е ца кхечира шен дена, д1аволлале 
кхечира. Цо т1аьххьара б1аьрг туьйхира шен ден можо- 
бесачу, чуьра дахар д1адаьллачу юьхье.

Х1инца, шен да дагалаца г1оьртича, цунна даима а 
дуьхьал х1утту и юьхь. Х1унда? Кхуьнан итт шо долуш 
xlapa шиъ, цхьана б1аьстенан дийнахь хьуьнах вахча, 
шена олхазарех, диттех лаьцна дуьйцуш хилла юьхь 
х1унда ца йог1у кхунна дата? Я xlapa шена эцна кхо 
ч1ург йолу вилспет а хьоьхкуш, кхунах воккхавеш, 
кхуьнга хьоьжуш ден хилла синкъераме дог-дика б1аьр- 
гаш? Я... масане дара уьш. Х1етте а цуьнан царех 
цхьаъа а, стенна делахь а, б1аьра хьалха ца х1уттура, 
шен дех лаьцна цо ойла ечу хенахь.

Да д1авоьллина масех бутт баьлча, 1абдул-Бакъига 
юха а ша мерза хан йиъначу меттиго д1акхайкхира. Иза 
д1ахьаьдира оцу кхайкхаман озана т1аьхьа. И кхайкха- 
ман аз ницкъ болуш хилира къеначу ненан б1аьрхил а,

иштта д1а кхечу xlapa ц!ахь сацон г1ертачу бахьа- 
нел а.

Амма xlapa ша сатийсинчу д1акхаьчча, кхуьнца 
мотт, ирс, б1аьсте, ахча декъа резахилларг, шен керла 
бен кхолла а, оцу бенахь кхечуьнца ша сатуьйсург ка­
рой а кхиънера.

Цундела Лабдул-Бакъин хьалхалера ирс духадерзо 
хьажарх, буйнара даьлла олхазар, юха а юучуьнца, я кхе­
чу кенара 1ехийна карадало г1ортарх хилларг хилира.

Цхьана дийнахь белхалой чохь 1ачу баракан коре а 
х1оьттина, чахчарех чу1ена дог1а тергалдеш лаьтташ, 
1абдул-Бакъин ойла хилира: «Х1ун ю xlapa маьлхан
дуьне? Цхьа тамашийна х1ума ю-кх: тахана ю, кхана
яц. Цундела маьлхан денош долччуьра, дог1анаш дуьй- 
ладалале, даа деза-кх, хаза самукъа а доккхуш, т1аьхьа 
дагахьбаллам ца хирриг».

И самукъадаккхар, 1абдул-Бакъина хетарехь, б1аьс- 
тенан юьххьехь дуьйна 1аьнан шело т1екхаччалц вала 
х1оьттина къа а хьоьгуш, схьадаьккхина ахча масех бат- 
тахь ресторанехь шолг1ачу дийнахь шена йицлун йолчу 
(цунна ша а санна) масех сахьт хьалха евзинчуьнца 
д1ахахкар а, цул т1аьхьа цуьнца, ах кхетамехь а во- 
луш, буьйсанаш текхар а дара.

Оцу самукъадаккхаро т1аьххьара а больнице а кха- 
чийра 1абдул-Бакъи.

— Жимма хьевеллехьара, хьо к1елхьара ваккха та­
ро хир яцара, х1инца хьовсур ду... Шен могашалла 
ларъян ма еза, сел атта дакъаза вала а ца г1ерташ.

— Лор, хьанна хаьара... Со х1инца толахь-м...
Иштта къамел хилира кхуьнан а, коьрта т1ехь цхьа

а чо боцучу 1аьржачу аматахь волчу лоьран а аьхкенан 
цхьа довха де суьйренга лестинчу хенахь.

Больницехь волуш, 1абдул-Бакъина шен деган к1ор- 
генехь, чов санна, лозуш, 1ийжаш цхьа тамашийна ойла 
хааелира. Цо бохура: «Дахарца бегаш лело мегар дац, 
иза иштта к1езиг х1ума а яц. Хьайна (я хьуо) хьоме хе-

гачеран дегнашка а хьожуш, ваха г1орта. йиш яц хьу- 
на хилларг духадерзо... Кху дуьненахь хоттавалар хада- 
ре доьрзу, уьйраш — къастаре, велар — велхаре». Ам- 
ма и аз хаза, оцу ойланан дуьхе кхиа кхуьнан собар а, 
хьекъал а ца тоьира.

Эххар а 1аьнан чилла ч1аг1ъеллачу хенахь, ун д1а 
а къаьстина, больницера аравелира иза. Цунна, стенна 
делахь а, ч1ог1а ливра ц1а ваха. Оцу деношкахь цунна 
кест-кеста rlenaxa гора шайн юрт a, xlapa а:

Аьхке. Малх схьа а кхетале, хьалаг1аьттина xlapa 
бежнаш д1алахка. Нана ю етт узуш. Цо кружки чу схьа 
а йоккхий, кхуьнга схьакховдайо шура. Х1инца а йовха 
йолу шура муьйлуш лаьтта xlapa.

Т1аьххьара а ц1а ваха сацам бира цо.
Нанас, шена к1ант ц1а веана мел хазахеттехь а, 

цуьнан да веллачул т1аьхьа д1авахар дагахь хиларна, 
мелла а шийло т1еийцира иза.

— Со кхин цхьанхьа a rlyp вац, эцца цхьана машен 
т1е балха а вахана, ц1ахь Iийр ву, — боху дешнаш 1аб- 
дул-Бакъис аьлча, нана цунах ца тийшира.

Амма ц1ахь 1ен 1абдул-Бакъис ч1огг1а сацам бинера. 
Цунна гора шен хеннара, шсца балха ихина накъостий 
кибарчиган ц1енош а, машенаш а, зуда а, бераш а до- 
луш баха хевшина.

Цунна дахарехь керла 1алашо гира: мухха а, х1уъа 
а лелийна а, бахам вовшахтохар. Иаккха г1алахь кира 
лелочу машен т1е балха а вахана, пачхьалкхан балхахь 
воцуш, мукъа еъначу хенахь нахана а цхьацца г1улла- 
кхаш деш, йоьжнарг, йиснарг ц1а ядош, алапан сом соь- 
ма т1е дуьллуш, оцу 1алашоне кхача д1ахьаьдира 
иза.

Масех шо даьлча, шена машен а эцна, иза а д1аюьй- 
жира цо ахча даккха. Ламанан некъашкахь иза хийланна 
а коьртахвелира ахчан т1ехь сутара, иэхь доцуш а, ше­
на пайденна т1ахъаьлла а ву бохуш. Цо машенна бензин 
а, ша вала а волуш, шен ахчанах ца оьцура. Кара ве-

дар а лоций, велакъажарца корта раз а боккхий, ма- 
шенца т1ех мел волучуьнга бензин деха д1ах1уттура 
1абдул-Бакъи.

Шоферша бегаш беш, шайлахь: «Дукха бензин доь- 
хуш къежарний, корта раз бахарний юьхь — къежна- 
чохь, корта — раз баьккхинчохь бисна цуьнан», — бо- 
хуш, хьийзавора иза.

Пенах санна д!аидира и шераш. Цуьнан ткъе дейтта 
шо дуьзира. Иза х1инца легкови машенан а, г1алин 
йистехь кибарчигах динчу кхаа чоьнан ц1ийнан а да ва­
ра. Цунна оьшург х1усамнана яра.

Х1инццалц нанас зуда ялаяхьара бахарх, и ца деш, 
шен бахам вовшахкхетталц 1ийра 1абдул-Бакъи. «Ткъа 
х1инца, — ойла йора цо, — xlapa г1аларнаш 1адда а 
битина (дукха хаьа царна), цхьана к1отарара цхьа къо- 
на меъ а далийна, цуьнца жимо доьзал: ши к1ант, ши
йо1 — вовшах а тоьхна, кхид1а а даа деза xlapa маьл- 
хан дуьне».

Дукха хан ялале 1абдул-Бакъина карийра ша лоь- 
хург. Иза юьртахь хазаллийна а, синкъерамашкахь 
эшарш дика лакхарна а ц1е яхана йолу бер.\1ийтта шо 
кхаьчна Билкъис яра.

«Зурманаш лекхар а дика дац, цу т1е ц1е а хаза 
яц... Зурманаш лекхар дехка мегар ду. Ше? Ц1е-м кер- 
ланиг тилла а мегар дара. А\асала, Луиза аьлла... 
Схьаяло еза», — сацам бира 1абдул-Бакъис йо1 шена 
шолг1а гича.

1абдул-Бакъин бахам дика бевзаш йолу Билкъисан 
нана т1ех реза хилира оцу захалонна. Ткъа Билкъис, 
ша шеца цхьана классехь итт шарахь дешначу Нанте и 
эскарера ц1а валлац хьоьжур ю аьлла делла дош доллу- 
шехь, нанас бохучух Iexa а елла, т1етайра, цхьана-ши- 
на буьйсанна елха а йилхина.

1абдул-Бакъий, Билкъиссий масех шарахь 1ийра 
цхьаьна. Бакъду, оцу шерашкахь цу шиннан 1абдул- 
Бакъина лиъна доьзал-м ца кхиира.

Цундела: «Сайл т1аьхьа цхьа а адам а ца дуьтуш 
кху дуьненчуьра д1авала-м яц йиш», — ойла йира цо.

Луиза, суна хьо еза-м еза... Делахь а, сан йиш ма 
яц иштта... кхетий хьо... иштта, цхьа а доьзалхо а во- 
цуш, дуьнен чуьра д1авала.

Билкъис ца кхетара цо дуьйцучух. И гучу 1абдул- 
Бакъис, ша ала г1ертарг, иза кхетош, дуьхьалара г1ил- 
лакхан кирхьа д1а а оьзна, гучудаьккхира.

Со доьзалхо а хир волуш йолу зуда ца ялийча 
вер вац... Хьайна лаахь 1ен а 1е, я хьайна лаахь ц1а а 
rlo.

Билкъиса цунна дуьхьал х1умма а ца элира. Иза 
елха йолаелира. Оцу буса иза дехьа чу а яхана ша 
д1айижира. Цо ойла йора, шеи х1унда ца хуьлу-техьа 
кхечу зударийн санна бер. Иза ехха хьийжира шеи де- 
rle, цунна т1ехь бер ца хиларан бахьана долу сакхт ка­
рой йиш йолуш санна. Амма цунна и кара-м ца 
дира.

«Суна ца хууш, цхьаъ хир ду-кх и», — иштта ойла 
йира цо.

Цуьнан дег1а т1ехь дацара цо лехиа сакхт, цунах и 
кхийтира, ша мацах цкъа дош деллачу к1анте маре а 
яхана, нийсса шо кхочуш, шала ши бер: йоПий, к1ант- 
тий — дича.

Ткъа 1абдул-Бакъис шолг1а зуда — г1алара цхьа 
жеро ялийра. Керлачу зудчо ц1енош д1а а дохкийтина, 
квартира иэцийтира цуьнга.

Цхьа шой, ах шой делира и шиъ цхьаьна, цхьа а 
доьзалхо а ца хуьлуш, деха. Эххар а цо шен зудче 
элира:

Суна саил т1аьхьа виса цхьа доьзалхо везара...
Суна а везара и-м. Цул сов , со ши к1ира хьалха 

больницехь а хилла. Цигахь лоьро со-м доьзалхо хила 
декхар долуш ю бохура.

Зудчо и аьлча, ц1еххьана дате ан иккхича санна,

хийтира 1абдул-Бакъина. Оцу буса мегарг наб а ца 
йира цо. «Сан бу-техь доьзалхо цахиларан бехк?» — 
оцу шеконаша са дуура цуьнан.

Ткъа шолг1ачу дийнахь, б1аьргаш чу а кхетта, бос 
а баьхьна, вара иза больнице воьдуш.

Ох1-х1ай, и де... Оцу дийнахь кху дуьненахь сирла 
мел хеттарг цунна кхуьйлира, хаза мел хеттарг эрча де- 
лира, цуьнан дуьненах а чам белира.

— Ахь текхна цамгарш ду хьан доьзалхо цахиларан 
бахьана.

И лоьран дешнаш цуьнан лерехь юх-юха а декара, 
уьш цунна rlenax а хезара, цара цуьнан синтем байи- 
нера.

Оцу дийнахь дуьйна ахча, бахам бицбелла ойланаш- 
на чу вуьйлира иза. Цо шен кхетамехь луьттура шен 
дахаран денош, юхадендора къоналлехь ша лелиинарш. 
Цунна хийтира х1инццалц шена цхьа доккха маь1на до- 
луш а, деза а, сийлахь а хетта г1уллакхаш деса а, ло­
ха а, сий дайна а.

Кхоалг1а де дара кхуьнга лоьро и аьлла. Кхоалгха 
де дара x I o k x o , балха а ца воьдуш, цкъа ара волий, 
корта а оллабой, урамехула лелаш, юха а чу а во- 
г1ий, диван т1е бертал а вужий, ойланаш еш 1уьллуш, 
хан токху.

Оцу дийнахь, догI ий, лой цхьаьна а ийна, ткъов йола- 
елира. Иоьалг1ачу этажа т1ерачу шайн квартиран бал­
кон т1ехь, коьртахь х1ума а йоцуш, оцу ткъевнехь лаьт- 
тара 1абдул-Бакъи. Оццу хенахь кхеран ц1енна хьалха 
сецира цхьа кира лелон машен. Оцу чуьра араваьллачу 
шоферо, балкон т1ехь лаьтта xlapa вовза а вевзина, 
мохь туьйхира:

— 1абдул-Бакъи, во-о 1абдул-Бакъи!
Амма цуьнан и мохь, ойланашка чувоьллачу 1абдул- 

Бакъина ца хезаш, бехха бетта-м дийзира.
Шеххьана 1абдул-Бакъина, цхьана геннара 1ин чуь­

ра схьахезаш санна, хезира и мохь.

Т1аккха цо ойла йира: «Ванах, 1абдул-Бакъи сан
ц1е а ма ю, елахь, и соьга кхойкхуш а ма ву».

Цул т1аьхьа цо, балконна т1ехула чу а кхевдина:
— Х1ун боху ахь? Хьо соьга кхойкхий? — аьлла, 

мохь туьйхира.
— Кхойкху, хьайна т1е х1ума юхий, охьавоссахьа, — 

элира вукхо.
1абдул-Бакъина, дикка хьаьжча, халла вевзира мохь 

беттарг. Иза кхеран юьртара колхозан машен т1ехь 
болх беш волу Даг1а вара.

Цуьнца веара 1абдул-Бакъи юьрта, цо: «Хьан нана 
к1елйиссина цомгуш ю», — аьлла, ирча кхаъ а баьк- 
кхина.

Нана шолг1ачу дийнахь д1аелира. Кхуьнга кадамаш 
а бина, шайн-шайн ц1а бирзира нах.

XIapa ша висира кху яссаеллачу х1усамехь.
Тахана иза коре а хиъна, к1орггера ойланаш еш 

Iapa. Кхуьнан ойланаш юкъах ехира, кара лаьцна ве- 
дарш а долуш, хнт1а боьлхучу мехкарийн а, цаьрца 
бегаш бечу кегийчу нехан а синкъерамечу аьзнаша. Ца- 
рех шиъ: сов къона йоПий, к1анттий — ч1ог1а вовшаш- 
ка дагара дуьйцуш лаьттара, юкъа-кара вовшашна де­
ла а къежаш.

1абдул-Бакъин ца хиллера xlapa шовзткъа шо шен 
кхочуш цхьа а стаг, оццул кхо цуьнгара, я цо кхуьнгара 
а марзо оьцуш. Цхьа а ца хиллера, я да а, я нана а, 
я дегап доттаг1а а, я доггах еза йо1 а.

Пеххьа хан яьлча иза, доккха са а даьккхина, хьа- 
ла а г1аьттина, чухула д1асалела велира. Цуьнан 
б1аьргех, т1аьхь-т1аьхьа луьста а дуьйлуш, хин т1ада- 
маш дуьйладелира. Иаккха, ц1еххьана паднар т1е бер- 
тал охьа а кхетта, иза, ийза а ца луш, хецца велха во- 
лавелира, т1аьхь-т1аьхьа ч1аг1 а луш.

Б1аьрхишна юккъехула цунна юха а дуьхьал тесира.
Йоьза гуьйре... Щ ен-можачу г1ах юьзна хыун... Мал- 

хехь лепа а лепаш 1уьллу б1ар...

ХЬЕР-М САТЕСЧА А ХЬИЙЗАШ ЯРА...

Д1атийна 1алам. Хьаннийн хотешка суьйренан 
т1уналла йоьссина. XIapa хьаннаш хедош, тайна ир- 
зош дохуш, цкъа мацах кхузахь баха хевшина нах.

Х1инца, дуккха а юьртахой лахенга баха охьабахана 
дела, мелла а жимъелла xlapa юрт. Хийла ц1а дисна 
х1окху эвлахь деса. Ткъа деса ц1енош тиш а ло, сиха 
доха а духу...

Эвлана юьстахо, г1еххьа лекха арц д1аболалуч- 
чохь, гуш цхьа жима ц1а а, цунах д1ахуттуш дина ра- 
г1уй, божлий а дара. Ц1еина т1е йиллина к1айи шифер 
гора, кжъ-юккъера 1арж а елла, ткъа божлиний, жимчу 
раг1уний т1етоьхна — 1аьржа кехат. XIopa 1уьйранна, 
оцу божли чуьра арадолий, лакха орцах дажа хьала- 
доьдура масех бежаиа: цхьа еттий, ши шинарий, ши 
эсий. Царна т1аьхьа а х1уттий, кхин ц1ахь шега дайта 
х1ума ца хилча, вир а доьдура дажа. Иза кху эвлана 
юьстахо охьадог1учу жимчу хи т1ехь йинчу хьера чу а 
хиъна, ялхийтта шо кхаьчначу, Аьстмар ц1е йолчу, к1ан- 
таца къамел деш Iачу, цхьа ког боцчу Уцин бахам 
бара.

Ткъа аьхкенан де делкъал т1аьхьене лестича, кара 
1аса а лоций, цхьа rlorl а текхош, з1акардоханна теба 
куьйра, я цхьогал д1аэккхон «кху-вай» — бохуш, мохь 
бетташ, ков-кертахь дезарш деш лела г1еххьа къеиа зу­
да Уцин х1усамнана яра, шен ц1е 1абадат а йолуш.

1абадат ворх1 шо сов йоккха яра Уцел. Уцин генаро 
болчу гергарчу наха, xlapa дика реза а воццушехь, 
ялийнера иза, т1ом д1абаьлла масех шо даьллачул т1аь- 
хьа. 1абадат х1етахь хенаро жеро яра, шен долахь ши 
мотт а, «Казань» ц1е йолу кехатан пондар а болуш...

Дера ца ялинра и 1абадат дукха Уцина еза а 
езаш-м. Кхин дан х1ума дацар-кха, реза хила дийзир- 
кха оцу захалонна а: «Соьга мила ftorlyp яра, ах бен 
воцчу».

Х1ан-х1а, 1абадат яцара Уцис шега сатийсинарг. Ам- 
ма...

Т1амо ца деш х1ун дитира?..
Уци ког а боцуш веара ц1а, ткъа кхуьнан безам, ла- 

манан лу сапна, экама, къона Белита и т1ом бахьанехь 
х1оьттинчу мацалло х1аллакйинсра. Уцина цкъа а йиц- 
лур яц цуьнца ша дуьххьара къамел дина 1уьйре а, 
цуьнан ша 1одика йина суьйре а. И тайпа х1уманаш 
цкъа а дицдала тарлуш ма дац, х1уида аьлча, уьш цкъа 
а юха хила йиш йоцу дела. Оцу юха хила йиш яцарехь 
ю-кх д1адаханчун хазалла а, ша тайпана хилар а...

Ткъа и 1уьйре иштта хилира.
1аьнан 1уьйре. Ло, мдхо лаьтта охьакхача ца дуыуш. 

хьийзош дарц долчу оцу 1уьйранна, шалго топ а эцна. 
«Гуди, Гуди» — аьлла, буьнчохь х1оз хилла 1уьллу 
ж1аьла шена т1аьхьа а хьехна, шайн ц1енна т1еххьара 
д1аболалучу орцаца хьалавахара Уци.

Х1етахь Уцина ма ч1ог1а дезара талла эхар. Х1окху 
юьртахь а вацара, иза санна, дика таллархо, цхьа Неж- 
дукъ хьалхара Оьрзмик ца лерича. Х1аъ, Оьрзмике-м 
хьаха ца кхочура Уци. Оьрзмик вешшехь топ а карахь 
вича санна вара. Мел могашчу къоначу стеган ницкъ ца 
кхочура, цо санна, xlapa 1аннаш талла. Ткъа топ нийса 
тохар а, майралла а цуьнгара цхьамма а йоккхур 
яцара... 0x1, ма дика стаг вара Оьрзмик, ваи-м! Дера 
вара дог ц1ений, жимчуьнца — жимий, воккхачуьнца — 
воккхий-м...

Оцу 1уьйраина-м Уцина дагахь а дацара, я дагадан 
йиш а яцара Оьрзмикан валар сел генахь хир ду, я xlo- 
кху маьлхан дуьненахь сел боккха т1ом бер бу, я ша 
оцу т1амера цхьа rlorl а доцуш ц1а вог1ур ву бохург. 
Оцу 1уьйранна Уцина дагахь шеи талла вахар дара, 
кхин цхьа а х1ума а дара...

И кхин цхьа х1ума х1ун ду д1адийца Уцина шена а 
хуур дацара х1етахь. И цхьа экама, ламанан баппа сан­
на, синхаам бара, и цхьа сирла ламанан шовда санна,

синхаам бара, и цхьа дог дохден, б1аьстенан малх сан­
на, синхаам бара... И синхаам бийца йиш йолуш а, я 
бийца оьшуш а бац, и синхаам шен даг чохь кхоллаба- 
ла беза, ша бовзархьама...

Эрна веъна ца хиллера Уци шовдан т1е. Белита, шен 
к1удал юьзна а яьлла, и шовда долчу 1ин чуьра хьала- 
яла г1ерташ йоллура. Белша т1е х1оттийна к1удал а 
йолуш, ше хьаькхначу басах ши калу а шерший, мелла- 
ша юха чуюссура иза. Гучувала ца х1уттуш, шен дагахь, 
жимчу берах санна, вела а воьлуш, цхьана кегийчу 
б1аьллинган коьллашна т1ехьа лаьттара Уци. Эх- 
хар а, т1еяла г1ерта к1орда а дина, г1еххьа к1ад а елла 
(цундела беснеш кхин т1е а ц1ийеллера цуьнан), Бели­
та, шен к1удал охьа а х1оттийна, даккхий синош а до- 
хуш, сецча, ша лахара хьала вог1учуха:

— 1уьйре дика хуьлда хьан! — олуш, т1ех1оьттира 
Уци.

— Далла везийла! — элира Белитас.
— Хьо хит1а еъна? — и тайпа цхьацца хеттарш 

Уцис а деш, Белитас эхь хетарца царна жоьпаш а луш, 
лаьттнра и шнъ.

Иаккха Белитас, цкъа шен к1удале а хьаьжна, юха 
шен лун ши 61аьрг ше хьаькхначу басенга а берзийна:

— Со-м хьелуш лаьтта, — элира.
И хьалха, цу гух т1еяла г1ерташ, холчу х1оттар гин- 

чу Уцина дагатесира и хьовзо:
— Пуо делахь.
Амма йоь1ан б1аьргаш дехаре, «ца хаьа хьуна, аса 

ца аьлча а, х1ун дан деза»... бохучу маь1нехь шега 
хьаьвсича, ша аьлла дешнаш г1еххьа новкъа а даьх- 
кина:

— Дера оцу басах-м к1удал йоцуш а ма валалур 
вац, — аьлла, цхьана куьйга к1удал а лаьцна, цкъа- 
шозза кхоссавелла басах т1е велира Уци.

Иаккха и, к1удал охьа а х1оттийна, басах шершаш, 
халла хьалайог1у Белита тергалъян х1оьттира. Ткъа

иза, басе чекхйоллучохь, мачаш шарша а шершина, 
шеи ницкъ ма-ббу чу ца йосса г1ортарна, аркъал а сет- 
таш, охьакхеттаза юьсуш, сецира. Оцу минотехь, цунна 
улло д1акхечира Уци. Амма цуьнан б1аьргаша — О, и 
б1аьргаш! Царна чохь гора-кх Белитин дагахь мел 
дерг — хезаш боцчу, амма кхетачу маттаца: «Сох куьг 
ма хьакхадалийталахь, со леш хилахь а», аьлла, саца- 
валийтира иза. Ткъа Белита, ша шен когаш т1ехь ла- 
раяла ницкъ а кхаьчна, к1удал белаш т1е а х1оттийма. 
д1айолаелира.

Уцис:
— Хьо юха хи т1е маца йог1ур ю? — элира, шена 

иза xlopa 1уьйранна a, xlopa суьйранна а шовдан т1е 
йог1ийла (хийлазза талла воьдуш, я цигара ц1а вог1уш 
ша, иза коьллаш юккъехула тергалйина дела) хуъу- 
шехь.

— Со-м xlopa дийнахь 1уьйранна а, суьйранна а йо- 
rly кхуза, хьо ца вог1у-кх, — элира Белитас, юха а 
йоьрзуш.

Цуьнан къамело, аьлча а «хьо ца вог1у-кх» бохучу 
шина дашо ч1ог1а хазахетийтина, воьхначу Уцис:

— Х1инца-м вог1ур ву, деллахьа вогТур ву-кх, — 
элира.

Ткъа Белита:
— Супа к1удалш т1еяхий? — аьлла, хаттар а дина, 

кхуьнан жоьпе ца хьоьжуш, ела а къежна, д1аяхара.
Уцис-м оцу дийнахь к1езга теллира, цхьа Белита- 

rlapua хьалхахула хьала доьду, сарралц ша гездина, 
1ин ца лерича...

Ткъа и суьйре, къастаран суьйре?..
0x1, ма тера яцар-кх иза оцу дуьххьарлерачу 1уьй- 

ренах, х1унда аьлча, и 1уьйре дарц долчу 1аьнан яра, 
гкъа xlapa суьйре — хаза яьллачу б1аьстенан. И баш- 
халла хилла а ца Iapa и шиъ къастош, уьш дуккха а 
яра. Коьртаниг, цкъа а диц ца лург, иза къастаран суьй­
ре хилар дара.

Оцу сарахь, елхаран къурдаш а деш, д1абуза лах- 
белла хьаннашна юккъехь, цхьа х1ума яйча санна, 
шен з1аьнарш ловзон малх а, кхехкаш, мокхазан т1ул- 
гах бухдуьйлу шовда а, кхарна лакхахь гу т1ехь, гТий- 
ла г1аш а дегош, лаьтта к1айн ши мах *а теш долуш, 
Белитас элира:

— Х1ан, Уци, xlapa сан ч1уг ю хьуна. И хьайца ле- 
лае. Со хьоьжур ю хьо ц1а варе... Xlopa 1уьйранна оцу 
Б1ендукъ-ломах малх схьа мел кхета, со хьоьжур ю, 
со тешар ю хьо ц1а вог1ург хиларх. Ц1а воьллахь...

О-о, х1ун дата ца деара Уцина х1етахь, х1ун синхаам 
ца кхоллабелира цуьнан даг чохь?.. Цуина xlapa дерри- 
ге а дуьне цхьана тамашийначу дахкарлахь гира: хьан- 
наш — баьццара, баьццара яра, стигал — лилул-сийна, 
сийна, ткъа х1окху шовданах туьйранехь дийцина стаг 
денвен хи хиллера — ялсмане яр-кха дуьне, ялсмане...

Амма дукха хан ялале, дерриге а 1алам ша ма-дар- 
ра хилира, т1аккха кхуьйлира, 1аржделира: «Къаста де­
за, къаста деза, т1ом, т1ом, т1ом, т1ом!», — ткъес туьй- 
хира цуьнан коьртехь.

Эх1, ма лаьар-кха Уцина xlapa 1алам шена х1инцца 
ма-гарра, цхьа тамашийна, туьйранехь санна гуттар а 
гойла. Амма Даймехкан декхар ду-кх уггаре дезаниг, 
сийлахьниг. И бахьанехь шен дог а ден деза-кх стага, 
иэшахь ша вала а кийча хила веза-кх иза.

Масийтта б1ешо хьалха дуьйна дехаш схьадог1у 
кхеран шира тайпа. Хийла мостаг1ий летта цунна т1е. 
Амма царна къар ца луш, царна т1ехь тола^аш бохуш 
схьадеъна иза. Иштта ца хиллехьара-м тоххарехь х1ал- 
лакьхилла хир дара кхеран тайпа.

Ткъа толам ша-шаха ца хуьлу. Оцу толаман дуьхьа, 
цхьаъ велла ца 1аш, дуккха а б1аьхой бала беза, дук- 
кханна а чевнаш хила еза, дуккха а бовза-безарех хаьд- 
да биса беза...

1 Мах — к1айн чкъор долу к1еда дечиг.

И дерриге а иштта къастош схьаала ца хаахь а, Уци 
дика кхетара и иштта хиларх. Цундела цунна хаьара 
ша цига, нагахь и толамна иэшахь, дахар а д1адала 
воьдуш вуйла, xlapa тховсалерниг шеи Белитица т1аьх- 
хьара цхьаьнакхетар хила тарлуш дуй.

Цундела делахь а, Уцин генна даг чохь цхьа экама, 
xlapa шех ийзалун, х1окхуьнга цкъа а дешнашца йий- 
цалур йоцу, я йийцаелча a xlapa йийца а х1уттур воцу 
ойла яра. Лааман ойла.

Уцин дагна лаьара даима xlapa шена т1еийзошдерг, 
амма шех, стенна делахь а, ша кхоьрург х1инцца, таха- 
на, ламанан лу санна, йолчу Белитица довза, доггах, 
1аббалц шовда, ц1ена х1аваъ мала, маьлхан з1аьнарш, 
сийна хьаннаш цкъа а ца гинчу кепара гаи — безам 
бовза. Амма цунна луург хир дацара ишттачу хьелаш- 
кахь, я Белитин шовданан хи санна долчу б1аьргаша 
хуьлуьйтур а дацара. Цундела Уци шен даг чохь кхаьр- 
дира оцу ойланах.

«Х1ан-х1а, иза-х и лоханиг, 1аламо xlopa са долчу 
х1уманна делларг даций, иза безам бовзар, хьаннаша 
ц1андина ц1ена х1аваъ санна ц1енаниг дай», — бехказа 
юьйлура цунна хьалха и ойла.

Нийса а хетара Уцин дагна и бехказлонаш, амма 
кхуьнан дахарехь хила-м ца хилира и гамаше луург, и 
деза кхоьрург...

Т1аккха —т1ом. Буьйцу хезначул а инзаре ирча ба­
ра т1ом. Хала, адаме ла ца баллал, хала. Амма лан-м 
ловра салташа, х1унда аьлча, иза парг1атонехьа, къиз- 
чу, акхачу мостаг1чунна дуьхьал т1ом болу дела.

Уцина оьрсийн мотт а ца хаьара, я «пашисташ» бо- 
хучу дешан ма-дарра долу маь1на а ца девзара. Амма 
и кхетара цхьа дош ца аьлча а, шен накъостех, цунна 
хаьара «пашисташ» мостаг1ий буйла. Уцина дика хаьа­
ра коьртаниг шен г1уллакх дан ма-деззара кхочушдар 
дуйла, иштта хила ницкъ кхачахь, ша а Толам мелла 
а герга узийла. Цундела Уцис дан а дора дан ницкъ

берг дерриге а, тийначу дахаран, маьршачу малх кхет- 
тачу дийнан, Белитин ойла яхь а, цуьнга шен б1аьхал- 
лин декхарш кхочушдарна новкъарло ца яйта стогалла 
а карош шегахь.

Хийла денош д1аихира, т1еман денош, г1енах санна, 
х1орш хьаьвдднй-бевддий леллашехь . Цкъа ишттачу 
цхьана дийнахь, Уцина xlapa дерриг дуьне сов чехка 
хьаьвзира, т1аккха жимлуш, бурула мажделира цуьнан 
б1аьргашна хьалха, т1аккха кхоьлира, 1аржделира.

Шена юххехь иккхинчу йоккхачу тоннам х1оьан 
ницкъо ша, лаытах схьакъастийна, масех метр х1аваэ 
хьалавоккхуш хааделнра Уцина. Юха иза кхетам чуь- 
ра велира.

Метта веача, гонаха к1арула-1аьржа буьйса а, де- 
къех юьзна т1еман аре а, ша санна, шийла 1а а дара...

Дуккха а 1иллира Уци оцу шийлачу арахь, дег1 rlo- 
рон доллалц. Аьтту rlorl, бетонах доьттича сана, даз- 
деллера. Хийла хан елира (я цунна и иштта хнйтира?). 
Эххар а цхьа г1овг1анаш хезира Уцина. Адамаш дара. 
Церан хабарах хиира цунна уын вайнаш а, лазийнарш 
д1акхоьхьучу санитарии бригадера а буйла.

— Х1е-ей, мой кирепко ранийт, мой надо теплу ме­
сто положийт, — шен г1ори-г1оддах мохь туьйхира 
Уцис.

Хезира цуьнан аз. Носилкаш т1е а виллина, дахка- 
ро хьулйинчу шийлачу арахула цхьанхьа-м вихьира 
иза...

Иаккха — дархой, чевнийн лазамаш, белларш, бала 
бохкурш, ц1ерпошташ, юха — госпитальш, госпитальш, 
госпитальш, т1аьххьар а — операционни стол...

Ох1-х1ай, и де. И де дагадеъча, Уцина xlapa дерри­
ге а дуьне 1аржлора. Оцу дийнахь Уци шен аьтту rlo- 
rlax велира, цуьнца цхьаьна — дуккхачу а х1уманех а 
(царна юккъехь дара талла эхар а).

Госпитале охьавуьллуш ши ког болуш хиллехь, цу 
чуьра араволуш-м «кхаа кога т1ехь» вара Уци... Т1ом

д1абаьллера, амма т1амал хала дара схьа мел хеза ир- 
ча кхаьънаш лан. Нана елла, Белита кхелхина, доттаг1 
1аднан т1амехь х1аллакьхилла, Оьрзмик д1аваьЛла... 
Цхьаъ цхьаннал къиза дара кхаьънаш.

Оцу халахетарийн йозалла ца лалой, кест-кестта 
Уцис боккха узар бора, ах-хозуьйтуш:

— Деллахьа, Уци, ма тоьллера хьуна а хьайн хен- 
нахь веллехьара, xlapa «дика» болх а ца хьоьгуш, Не­
ман арахь, хьайн накъостий санна. Петар санна, Реваз 
санна, 1абдулла санна... 1ийт, ма дика к1ентий бара 
уьш! — олуш.

Иштта г1айг1ано лаьцна д1аоьхучу деноша Уци хе- 
нал хьалха къанвора. Цу т1е цхьацца кара а вора кхуь- 
нан доьхначу даг Не туьха таса.

Х1ун ца до халахетарший, халонаший адамах? Цара 
адаме шен амал а хуьйцуьйту наггахь... Уци маларе 
марзвелира.

Иштта лийлира иза масех шарахь. Т1аккха гергарчу 
наха, цкъа хьалха къаьркъа дуьтуьйтуш дуй а баийти- 
на, шаьш цхьа дика болх бо аьлла, 1абадат ялийра 
Уцина.

Т1аккха, шен баланаш бицбан а г1ерташ, шен ба- 
хамна т1евирзира иза. Шена ваха атта хир ду аьлла. 
цхьаболу юьртахой сапна, Теркан йисте, г1ала, Атаг1а, 
Чуьйрийн-эвла — цхьанхьа а д1а ца вахара иза. Цун- 
дела Уцин ц1а дасса а ца делира, деса доцу дела, тиш 
а ца делира. Иза цкъа а дасса а лур дац, я тиш а лур 
дац, Уци дийна мел ву.

Дика 1аш вара Уци кху юьртахь. Цуьнан дахар 
маь1не дора, къагадора сирлачу дагалецамаша. Амма 
Наьххьарчу хенахь цуьнан дог 1ийжош кхин цхьа хала- 
хетар дара.

Ша госпитальшкахула д1асаидош, т1амехь хилар 
ч1аг1деш долу кехаташ дайинера Уцис. Х1еттехь церан 
т1е-каро ян х1окхуьнан карах а ца делира. Цундела де- 
лахь а (хаац), Уцина Толаман ткъа шо кхачаран сиин

на иолу медаль ца еллера. Иза ч1ог1а хала а хийтира 
Удина. Keen а г1екхочуш Толаман ткъе птт шо кхочу 
де а дара. Цундела, ша х1инца а, хьалха санна, тидаме 
ца оьцуш витарна кхоьрура иза.

—«...Цу аьчкех ахь х1ун до?» — боху соь Ват1ас. 
Цунна елахь а, суда ма яц уьш аьчкаш. Суна а ма лаьа, 
нахана санна, айса динарг цхьанна оьшуш, цхьамма 
лоруш г1уллакх дуйла хаа...

— Ваши, цу хьайн документийн бух хоттуш, кехат 
х1унда ца дохьуьйту ахьа?

— Дахьа-м дахьийтина ас цхьа бутт хьалха, г1алий- 
т1ехь доьшуш волчу Ахьмин к1анте яз а дайтина.

— Делахь цунах г1уллакх хир ду хьуна.
Цхьаъ хир ду-кх, доьг1нарг, — шен 1асанашка 

«закъ-зикъ» а оьккхуьйтуш, хьалаг1аьттира Уци. — Ва- 
ло, Аьстмар, чувоьду вайша. Вайна г1еххьа хан а яьл- 
ла, тховса со волчохь буьйса яккха...

Хьеран лоха не1 т1е а тоттуш, аравелира и шиъ. Бет- 
тасино серладаьхнера хьаннийн аьрцнаш. Бердашна 
юккъехула охьадог1у xlapa ахк а къагийнера цо. Чуь- 
ра кегийра тулг1аш а гуш, хьаьъна дара цуьнан хи.

Цанаш т1е тхи диллинера. Халла хаалучу мохо ци- 
гара Нуналла кхоьхьура. Аьхна т1уналла.

Тийпа дара. Цхьана эшшарехь хьийзачу цхьалхачу 
хьеран г1овг1а ца лерича. Ткъа цуьнан rlapa г1овг1а 
йолуш сапна а ца хетара. Иза дика йог1ура х1окху тий- 
начу 1аламца.

Ахка йистехь даьллачу доккхачу толлан 1индаг1 
детталора хин тулг1енаш т1ехь.

Эвла йисте, цхьана айинчу меттехь, дара Уцин ц1а. 
Цига xlapa шиъ д1акхаьчча, «г1алх» элира ж1аьло. 
Т1аккха Уцис: «Д1адала, Къуборз», — элира.

Юха, ц1ийнан не1 а тоьхна:
— 1абадат, — кхайкхира иза.
Чохь паднар ц1евзира, т1аккха цу чуьра схьахезира:
— Уци, хьо вуй и?

— By, д1аеллахьа не1.
Т1аккха и шиъ, Уцис «уьхь-уьхь» аьлла, йовхарш 

йинчул т1аьхьа, чу вахара. Стогар хьала а ца латош 
(корах чу кхеттачу беттасино серлаяьккхинера чоь), 
шаьшшинна меттанаш тадира Уцис. Чохь йиппаран 1 
хьожа йог1ура.

Arlop ма-велли, набаран тар тесира Уцина. Пеххьа 
хан яьлча цо:

— Суна х1унда ца ло мидал?.. Х1уида? — аьлла, на- 
барх мохь туьйхира.

Иаккха хур дан вуьйлира.
Сатоссуш самавелира Уци. Дукха хьалхе хиларна, 

Аьстмар хьала а ца г1аттош, шен сийсарлерачу сингат- 
тамо са а дууш, хьера ваха велира иза.

Уцина ца хаьара сийсара почтальоно районера еан- 
чу почти юккъехь шега Ленинградера т1еман-медицин- 
ски архивера даийтина кехат дуйла а, цу т1ехь xlapa 
госпитальшкахь 1иллар ч1аг1деш а, муьлхачу эскарш- 
кахь хилла дуьйцуш а дуйла а; юха масех де даьлча, 
ша кхайкхина райцентре а вигина, Толаман де дазде- 
чохь шена юбилейни медаль а, пхьаьрсах доьхку сахьт а 
(шен ц1е т1е а язйина) лур дуйла а; т1аккха, и медаль 
хьалха а оьллина, сахьт пхьаьрсах а дихкина, вела а 
къежаш, ц1а вог1уш, ша юьртахоша декъал виир вуй- 
ла а.

Уцина иза т1аьхьа хуур ду. Ткъа х1инца иза хьера 
воьдура, шен тайп-тайпана ойланаш а еш.

Хьер-м, сацаза, х1инца а хьийзаш яра.

Б1АБСТА ХАЗА ХУЬЛУ-КХ АДАМ А, 1АЛАМ А

Ма таь1на догу г1алин стогарш... Мархаш. Щеххьа- 
на хьаькхначу мохо гулйи-кх уьш кху стиглахь... Х1ун

1 йиппар — тамехь хьожа иог1у буц..

дийр ду? Эрна олуш ца хилла-кх халкъалахь: «Хьо мел 
кхаьрдинарг хьуна т1екхочур ду».

Мел йог1у буьйса 
Кхоьлана йог1у...

Эх1, т1етоххаза йити-кх цо и машен цуныа. Х1аъ, цо 
соьга мел дийцинарг... Дера дийцира.

Мел йогIу буьйса...
Цхьаъ дан-м ма деза. Стогалла хила еза-кх, къонахал- 
ла. Муха дара и дийцар? «Шен стунваша чу а валавой, 
xlapa хьан йиша аса йити сайиа хьарам а, оцу 1ачунна 
хьанал а еш». Стигал а кхуьйли. Ala хаза де дара таха- 
на. Дара-те. Стигал. Б1аьста ма хаза хуьлу и. Х1аъ, 
х!араъ ма ю б1аьсте. Ю дера. Б1аьста хаза хуьлу-кх 
1алам а, адам а.

V ^

Б1аьста хаза хуьлу-кх 1алам а, адам а. 1алам юха 
денло, адам а цуьнца цхьаьна, самукъадолий, тохало. 
Кегийчарна шаьш баккхий хилча санна хета, къонанаш 
цхьа ша тайпанчу башхачу дахарца беха (царна xlo- 
кху дуьненахь цхьа самукъадалар, малх, безам бен 
х1умма а доцуш санна хета), къенанаш юха къонлуш, 
сирлачу дагалецамашка бовлу.

Ишттачу б1аьстенан цхьана дийнахь (оцу дийнахь 
стигал екхна, наггахь а марха йоцуш, ц1ена яра) xlo- 
кху Вахас, х1етахь институтам пхоьалг1ачу курсам сту­
дента, дерриге а 1аламна елакъежаш, самукъадаьлла 
лаьттачу шега, дикка ца хьожуш, уллохула т1ехвалар а 
къилахь ма ду аьлла хеттал хазчу йо1е:

— Ио1, хаза-м хуьлу б1аьста адам а, 1алам а, — 
элира.

Иштта д1а элир-кха. Вуоха а воьхна. Цхьаъ ца аьл- 
ча даго а ца витина. Ткъа цо-м ела а къежна:

— Axla, — элира.
Хьо мича йоьдуш ю? — юха а элира к1анта.

XIoKxy пхеа шарахь Вахин накъосташна карийнера, 
массарна а ца карийнехь а, дукхах болчарна, цхьацца 
йоЬбезам. Цхьаболчара-м зударш а балийиера. Царна 
юкъара1ойлин администрацис къаьсттина цхьацца чоь 
елира. Цундела церан чохь гуттар а ц1ена хуьлура, мас- 
со х1ума а д1анисдина дара. Ткъа кест-кеста церан ц1а- 
чуьра схьа кхихкина яьллачу мерзачу чорпин а, баттахь 
шозза-кхузза кхерзинчу жижиган а хьожа етталора.

Вахина-м ца карийра х1окху дехачу пхеа шарахь 
шен деган доттаг1а. Ца карийра. Стенна делахь а, ца 
нислора цуьнан и. Кхунна езачунна xlapa ца везара, ша 
везарг кхунна а ца езара. Цундела xlopa гурахь, rla 
мосазза дужу, я xlopa б1аьста зезагаш мосазза денло 
цуьнан дог г1ийла хьег1а дулура, ткъа цхьана иоь1ан 
горгделла дег1 гича цуьнан дог тохалора, йоь1ан хилла 
1аж санна, муттане долчу балдаша иза т1еиизавора. 
Цуьнан дог хуьлура, т1е а вахана, йо1аца къамеле вала. 
Иаккха цуьнца мелла а волавелла лела, юха цхьанхьа 
меттиг йилла, т1аккха б1аьстенан екхначу суьйренца, 
бешарчу г1антахь, аьлча а (г1антахь-м дика а хир даца- 
ра) Соьлжа йистехь, хезаш машинийн, нехан г1овг1а- 
наш а йолуш, йо1 шена т1е а озийна, цуьнан балдаш 
мала, юха... Хийла дара к1ентан кхетамехь и «юхий», 
«т1аккхий». Амма царех цхьа а хиламе ца доьрзуш, 
цуьнан коьртачохь дуьсура.

Xlerre а х1окху дуьненахь цхьа накъост, аьлча, а 
х1усамнана лаха-м ма деза, бохучу ойлано иза юх-юха 
а зудаберашца къамеле вуьйлуьйтура. Х1оразза uia и 
къамел мосазза до, и ц1арула ц1ийлора, цуьнан хьажа 
т1е а, мера т1е а хьацар тухура.

Ткъа х1инца оцу йо1аца къамеле валаран бахьана-м 
цуьнан тахана юьртара г1ала веъпачу цхьана жимчу 
стагаца хилла къамел а дара. Цо элира Вахе. «Сих а 
ма ло зуда яло, xlerre а юьртахь карор ю, алий, кхузахь 
х1инццехь хьайна цхьа г1 айг1 а ца беш а ма 1е»...

Ио1-м тера а яцара (иштта к1антана хетахь а) Вахи-

ца къамел дан дукха т1ера йолчух. Цо к1ентан шолг1а- 
чу хаттарна нштта жоп делира:

— Цхьанхьа а йоьдуш яц.
— Ткъа хьан ц1е х1ун ю?
— Ян а яц сан ц1е.
— Мичахь 1аш ю хьо?
— Цхьанхьа а.

Ва, ма тамашийна ио1 ю хьо, ахьа х1унда ца юьй- 
цу хьайн ц1е? Ас-м ма юьйцу и... Сан ц1е Ваха ю, со 
д1огарчу общежитехь 1аш ву... Хьуна лаахь ас-м фами- 
ли а юьйцур ю...

— Боккъалла, йийцахьа ткъа.
Йийцича, Адамов ю-кх сан фамили... Хьан ц1е 

х1ун ю ткъа?
Супа х1инца а цхьамма а тилла а ца тиллина 

ц1е, — аьлла, елакъажарца к1ентан б1аьргаш чу а 
хьаьжна, йоьттина йолчу троллейбусана чу а г1орта*ел- 
ла, д1аяхара иза.

Щентан дог хилира, цуьнца троллейбус чу а хиъна, 
д1аваха. Амма xlapa шен дагчохь «г1о—ма г1о» боху 
терза оьзна валале, троллейбус д1айолаелла, генна ели- 
ра. ТIаккха цунна дагадеара цхьа такси а лаьцна, цу 
троллейбусан шолг1ачу социйлехь йо1ана т1аьхьа кхиа. 
Иза-м хир доцуш х1ума дацара. Иза-м Вахас шен даг 
чуьрчу терзан т1е а ца диллнра. И х1ума кхочушдалла 
т1ахъаьлла хилар я «1овдалалла» 1аламо цунна яла а ца 
еллера. Цу т1е цуьнан язъян езаш конспекташ а, 1амо 
езаш занятеш а, дан дезаш кхин дуккха а, дуккха а 
х1уманаш а ма дара. Цундела иза ц1а вахара. Й йо1 
цунна оцу буса rlenax а гина, шолг1ачу дийнахь йицъ- 
елира. Амма йо1ана-м вицвелла ца хнллера Ваха.

Цхьана суьйранна, исс сахьт доллучу хенахь, г1али 
юккъехула волавелла лелла, г1еххьа к1ад а велла, кни­
га а карахь д1атевжина 1а Ваха, телефоне кхойкху аьл­
ла цхьа накъост веача, коьртачохь хаттарийн вай г1аьт- 
тина («мила ву соьга телефон тоха?, хГинццалц тоьх-

на ма яцара?, ц1ахь цхьа сингаттам иккхина те­
ша?»...), сихха хьалхарчу этажа т1е воьссира.

— Алло, — элира цо, трубка лере а хьош.
— Алло, хьо Адамов Ваха вуй? — йоь1ан аз хезна, 

цецвала а ца кхуьуш, воьхна ц1арулла ц1ийвелира 
Ваха.

— By. Хьо мила ю? — элира цо.
— Сой, со евзар яц хьуна?
— Евзар ю хьуна, алахь?
— Сой? Со «б1аьста хаза хуьлу-кх адам а, 1алам а» 

ю-кх...
— Боккъалла... мичахь ю хьо?..
Амма цунна дуьхьал, жоьпан метта, телефонан йоца 

хеда эшарш хезира.
Цул т1аьхьа маснйттазза а дира йо1а изза. Дукхахьо- 

лахь цо: «Хьо Адамов Ваха вуй?» — олий, хатта а хот- 
тий, к1анта ву аьлча:

— Б1аьста хаза-м хуьлу адам а, 1алам а, хуьлии. — 
олура.

ТПаккха, к1ант кхин вист хнлла а валале, труока 
охьаюьллура йо1а.

Иштта дуккхазза к1ант хьийзийнчул т1аьхьа, йо1а 
(нийсархоша а ца юьтура и, къа ца хета хьуна 
к1антах, бохуш) эххар а дийцира шен адрес. Иза гу- 
рахь дара. П а мажлучу хенахь. Ткъа и rla дожар а, 
т1аккха гуьйренан кхоьлана, дерзе денош а цул Наь- 
хьа лайна дукха къен долу 1а а Вахассии,^ Зарассии 
цхьаьна даьккхира. Оцу юкъана и шиъ мосуьиттаза юьр- 
та а дахара. («Кхузахь 1аш волу массо стаг поэт х1унда 
ца хуьлу-техьа?», «Иштта хилча, бажа бажо стаг а вуь- 
сур вац»...).

Ткъа тахана нийсса шо кхаьчнера к1анта йо1е «Blab- 
ста хаза-м хуьлу адам а, 1алам а», аьлла. Цундела 
xlapa деза де билгалдаккха, Зарина совг1ат а дахьаш, 
даг чохь дийца дуккха а х1ума а 1аь1на, балхара хьалх- 
хехь ваьлла, ц!ехьа хьаьдда вог!ура и. Ткъа х!инца...

*  *  *

Ма кхоьлина догу г1алин стогарш... Дохк ду теша 
ваина?... «Сол ирсе стаг хила а хиллий теша?» — элипа 
цо сиисара. F

Вай делча денлур дац,
Къанделча къонлур дац...

«Соь дхьаъ дуьйцуш, дагахь кхин хилла-кх цуьнан. 
Аьшпаш буьттучун б1аьрг болу», — элира дас. Эх1, ма 
хаза дара х1етахь... Х1ан-х1а, цо-м ца биттина аьшпаш, 
«И ирс долуш хила а ма хилла: со Iexa а веш, кхечуьнца 
са а къоьруш... Дера х1етахь хаза-м дара, массо х1ума а 
керла, тамашийна дара, бецан хелиг а т1ехь.

Цо-м диииера шеи зудий, доттагг1ий, иштта т1екхаьч- 
ча... л1аъ, бсца хелиг а т1ехь тамашийна дара массо а 
х1ума... Пхийтта шо делира цунна...

Вай делча денлур...
Мел йог1у буьйса...

«Адам даха кхоьллина ду», — элира цхьана воккха- 
чу стага. Шеи сий а, нехан сий а лардеш х1унда ца деха 
адам? Х1етахь со бер ма дара, массо х1ума а хаза а, 
исбаьхьа а ду моьттуш... Сий ма ду уггар дезаниг, сий. 
Сий л дорах хетта-кх дахар а. Сан дуьххьарлера ойла 
тасаелла йоI а яра цхьа тамашийна, цхьа хаза, туьйра- 
нахь юьйцучу Чинг1азал а хаза. Кхунна ца хетта сий 
кепекан а меха, я саиниг а, я шениг а. Эцца скверикехь 
1а иза... Пантахь. Сан куьг къийлинчу куьйгаца кхечуь- 
наниг а къуьйлуш...

И шиъ дуьххьара т1е1отталуш мар-мара кхийтира...
„ Г1иила догу стогарш... Х1аъ, оцу еха ч1аба йолчу 
иоь1ан кора к1ел х1оьттина ас сирла са тийсира цхьана 
буса. Ма хаза яра и буьйса. Б1аьстенан буьйса... Ап­
рель. Цкъа дог1анца йилхина, яссаелла мархаш, чекх 
хьаьжча са а гуш, 1охкура малхбалехь...

«Собар хила деза-кх массо х1уман т1ехь а, собар». 
«Сихалло са даьккхина, собаро лам баьккхина».

Х1етахь и йо1-м сихъелира. Х1етахь суна и цхьацца 
долу х1уманаш дата а дахкале, и маре яхара.

Х1инца xlapa... Х1аъ, безам ма бу и царна гергахь. 
Хьан сий х1аллакьхуьлда, хьо а х1аллакьхуьлда, мел 
долу оьзда г1иллакх а х1аллакьхуьлда, кхеран безам 
кхочуш хилчхьана. Х1аъ, иза сол лекхах ву, зоьртала 
Дег1 _  Куц долуш а ву... Цу т1е американски джннсаш 
ю цунна т1ехь... Оцу цхьамма-м шеи зудий, доиагг1ий 
дийнера... Ткъа вукхо-м шеи зудчун ваша схьа а валий- 
на, и 1аш йолу хьан йиша сайна хьарам а еш, д1ога 
1ачунна (цуьнан везарна) хьанал а еш, йити ас...

Хьажахь со т1екхачарна а ца кхоьруш, кхуззахь шеи 
везарца 1аш ю. Х1а-а, со ц1а ван нисса ши сахьт ма ду... 
Со тахана балхара хьалхехь ма велира.

Оцу стага-м 1ехийнера шеи зуда: масех денна лела 
воьду ша а аьлла, вуха а веана. Майрачунна цкьа а 
деш доцу ч1епалгаш, шеи везарна а дина, 1аш хилла
иза-м... VI

Х1аъ, со нийсса ши сахьт хьалха ма велира. Xlapa 
х1ун ю сан буйнарниг. Зезагаш, совг1ат, цунна хьош, суо 
цуьнга дуьххьара вист хилла де билгалдаккха... Х1орш 
х*1инца оьшуш дац. XIopui аса Соьлжана лур ду. 
«Чхоп-п». Иштта «чхоп-и» олуьитуш, чукхоссавелчхьа- 
на, чекхдолу-кх массо х1ума а...

Мел fiorly буьйса 
кхоьлана йог1у...

Кхуьнан иана ма яц кхузара генахь 1аш. Цунах а 
ца кхоьру. Нийса хилла-кх нийсса бутт хьалха Махь- 
мас супа бина т1ехтохам... Къонах хила веза-кх хала 
киртиг лан... Суна моьттура цо шен догъ1аьржаллина 
дуьйцу и...

«Вайша газа нийсса кхо шо дар-кха», — суна санна 
елакъежаш элира цо. Иза нийсса кхо шо хьалха а 
хилла цуьнца безам бууш. «Побольше наслажде- 
ний», — элира-кха оцу хьаьрса месаш йолчу лохачо а. 
Изза ду-кх кхо лелорнг.

Вам делча денлур дац... Дац-те.
Мел йог1у буьйса кхоьлана йог1у... Йог1у-те.
Цкъа а бакъ хетар дацар-кха суна, xlapa сайн 

б1аьргашна ца гича. Х1аъ, шена т1екхаьчиарр бакъ ма 
хилахьара аьлла хета массарна а. Цхьацца болчара и 
шаина ца гучуха сурт х1оттадо. Кьонахий боцчара. 
Къонахии-м бохамашна юьхь-дуьхьал хьуьйсу

Хиила шо хьалха хилла-кх и, Дадас дийцир-кха су­
на. «Побин некъаша шайн йо1аца лелларг вен а вий- 
на, шайн йо1 ца юьйш йитмнера. Х1етахь дуьйна наха- 
на пах а ца хстара уьш, маха царна наь1алт элира». 
Со кхузахула ойланаш еш лела, цхьаъ дан ма деза...

Мел йог!у буьйса кхоьлана йог1у.
И накъост д1а ма вахана.

Вай делча...
Ма хаза яра х1етахь апрелан буьйса. Ша 1аш ю. Ю-те. 
Дагна там а хплла.

Со гин цунна.
«— О, хьо ма хьалххехь вог1у ц1а».
Х1умма а ца хилча санна дека цуьнан аз-м.
Oxl-вай, со х1инца теша-кх, оцу цхьана мекхаш долчо 

дийцинчух.
«— Йштта вог1у со, яло вайша шун нана йолчу 

доьду».
Оцу мекхаш долчо а дийцир-кх xlapa тайна цхьа 

х1ума.
«—- Цкъа чу а г1ой, rlo вайша. Мовлад а веъна ц1а».
Мовлад х1окхуьнан ваша ву. КАМАЗехь вара и, я 

БАМехь вара и? Дика ду-кх и ц1а веъна а. Цунна а 
евзар ю-кх шен йиша.

«— Х1ан-х1а, х1инцца rlyp ду вайша».
^Сапехьатан ду-кх къа. Ма хьакъ яцара хьуна xlapa 

тампа йо1. Ма юхур ю и. Цуьнан корта кхин а къежлур 
бу. Цо диица а дийцина, халла ма яьккхира тхойшинна 
квартира а. Шеи йо1ана дика болх хилийта х1уъу дийр 
долуш ю.

41



У-у... Мархаш. Ма кхоьлана догу г1алин стогарш. 
Хьаи эр дара кхуьнан куьце хьаьжча, xlapa иштта ю. 

Ткъа цо соьга мел дийцинарг. Суна чу садиллина яра 
и-м. Суна-м моьттура цо шеи деган буххера доху и 
дешнаш. Ткъа кхуьнан деган ши бух хилла-кх.

XIa-xI, xlapa ду-кх Сапехьат чохь 1ен ц1а а... Хета- 
рехь, со сиха воьдучух тера ду. И г1еххьа т1аьхьайисна. 
И цецъяьлла, кхераелла а хир ю... Хилийтахьа, сан 
х1ун бала бу.

Къа ду Сепехьатан, xlapa ю-кх цуьнан не1. Хийла 
синкъераме хан д1аяьхьира оха кхаамма. Сепехьатий, 
асий, х1окхой. Делахь а, Сепехьат, вайна ямарт яьлла 
xlapa. Хьуначул а хала ду хьуна суна хьоьга xlapa 
дийца. Эх1, куьйгаш а ду сан дегош, xlapa нуьйда т1е а 
ца та1алуш. «Зр-р?» — ма ирча бека. Не1 еллаели.

Мел йог1у. Вай делча... буьйса кхоьлана...
«— Вай, ма дика ду шуьша деъна», — гуттар а сан- 

на дека Сепехьатан аз. Амма ас деънарг дац хьалха аса 
кху х1усаме кхехьнарг. Ирча кхаъ бу.

‘ Ткъа xlapa... xlapa... И... и... кхеран чохь муха ву и? 
Кхуьнца г1антахь 1ийнарг?
«— Мовлади ц1а а веъна йоллуш ю со».
«— Муха?» — муха долу а ца хууш, ша-шах дели

багах и.
«— Муха, иштта схьавеъна-кх, кхаа шарахь лелча-м

тоьар ма ду». •
Б1аьста хаза хуьлу-кх адам а, 1алам а, б1аьста!.

ИЗА САМАВЕЛИРА

Кочахь кхозуш ц1ен галстук яра цуьнан, цигаьркех 
боккха к1ур а боккхуш иза вола мосазза ло, д1аса а 
лесташ. И галстук кхуьнан лаг мукъа доккхуш мелла а 
малъелча, цо юха а шина п1елгаца шад а лоций д1анис- 
йора. Т1аккха цо, стоьла т1ехь лаьттачу куьзган чохь

ша шен тергал а веш, яй йовхарш тухура. Дийнахь хил- 
ча-м кхуо кхин а ч1ог1а тухур яра и йовхарш, амма 
х1инца буьйса юккъе яханчул т1аьхьа масех сахьг 
даьлла хан яра.

Дехьа чохь г!ийлла синош дохуш, набъеш 1уьллуш 
х1окхуьнан зудий, йоПий яра. Зудчо, шозза-кхузза сама- 
яьлча xlapa меттахь а ца карийна: «Хьо тховса д1а- 
вуьжур волуш ван а вуй», — элира шен резаяцар леч- 
къа а ца дсш. Ткъа x I o k x o , зудчунна луург-м муххале 
а ца дира, ура-агтала, цунна дуьхьал вистхилла а, ша 
еш йолу к1оргера ойланаш юкъах а ца ехира.

Иштта г1сххьа леллачул т1аьхьа, иза вахана охьа- 
хиира. Иаккха кехат т1е сихха цхьацца йозанаш а деш, 
уыи д1адойуш, юха яздеш, хан а яйъина, эххар а ша 
яздинарг уллохь лаьттачу машинки т1ехь зорбатоха во- 
лавелира иза, цуьнан къорачу татапашка и чоь гат 
а йойтуш.

Иштта жимма хан яьлча, иза, ша 1ачу кресли чу 
аркъал а сеттина, д1атийра; ши б1арг д1а а хьаббина, 
ах шабаршца ша-шега къамел дан велира:

— Х1аъ, Вадуд Вахаевич, бехк-м хьан хьайн, хьаха, 
бара... Стохка хьуо Москва воьдуш цо хьайга я аьлла 
фински туфлеш ахьа еънехьара, ца карийра аьлла доцу 
бахьана а ца x I o t t o l u . Я оцу Г1езе а ца кхочуьйтуш, те- 
атрера арадовлуш, хьо цуьнан пальто, сихха схьа а эц- 
на, т1еюха г1оьртинехьара. Спектакль чекхъяла цхьа 
пхи-ялх минот хьалха, цхьана хьайн гТуллакхе воьдучу- 
ха, зала чуьра ара а ваьлла, вешалкаш йолчохь латта а 
мегар ма дара... Ворх1алг1ачу мартехь цуьнан зудчунна 
французски духи деллехьара... Ах1, дуьтур вай! Ца ди- 
нарг ца дина даьлла. Х1инцца ка тоьхна xlapa чекхдак- 
кха деза ахь, Вадуд Вахаевич, велла д1аваллалц оцу 
хьайн «закъ-зикъ» дечу г1антахь 1ен ца лаахь. Axla, 
xlapa дика хир ду, xlapa д1аяздан деза...

Сихха ручка хьала а эцна, шена дагадеана маь1на 
кехат т!е д1аяздан вуьйлира иза. Иаккха мосуьйттаза

д1адойуш, юха яздеш а ваьллина, эххар а машинки 
т1ехь зорба туьйхира цо оцу шен дагадеапчупна. Т1ак- 
кха юха а г1ийлла ша-шеца къамеле велира иза;

— Бакъдерг дийцича, Вадуд Вахаевич, хьо вара оцу 
метте х1отта везарг-м. Шуи секторехь уггаре а дукха 
Iилманан белхаш хьеиан бу? Хьан бу. Хьалха диссерта- 
ци язйина мила велира? Хьо велира. Амма нийсо, дукха 
хьолехь, миска юьсу-кх. Мила вахийтира стажировке 
кхо шо хьалха Москва? Паз яхийтира-кх, Паз. Гкъа 
мила вахийта везара, нийсо ларйииехь? Хьо, Вадуд Ва­
хаевич, хьо. Хьан Пезана лела хаьа: къажа везачохь
къажа а, ворта сатто езачохь ворта сатто а. Нахаца йо- 
лу кжъаметтигаш дика латто-м хьуна а хуур дара, уьй- 
раш тийса а хуур дара хьуна-м, Вадуд Вахаевич. Амма 
оцу х1уманна хьо т1аьхьаваьлча, цуьнан сийлалла 1ил- 
ма т1аьхьа дита деза-кх. Ткъа оцу Псзо муха леладо и 
ший а х1ума? Цо 1илманехь болх а ма ца бо. Хьа-хьа- 
хьа! 1илманан белхахо 1илманехь х1умма а деш а вац! 
Ма беламе а ду. Амма и дан-м ду иштта. Оцу Пезан 
диссертаци ю? Дера яц. Тайп-тайпанчу белхийн дакъойн 
конспект ю-кх. Пурт. Х1инца иза, и Паз хир ю-кх суна 
т1ехь куьйгалла деш. Хир яц хьуна иза сан ницкъ а 
кхочуш-м.

Ша кхин вон 1илманча а ма вац хьуна и Мараберг. 
Со мосуьйттаза хаста а ма вина, хьуна, цо шен къаме- 
лехь. Делахь а, оцу Пезе озабезам дукхах хир бу цуь- 
нан, цо цунна аса ца еана фински туфлеш а еара Моск- 
вара, цул сов, шега ян а ца аьллашшехь, дашо к1ур 
биллина запонкаш а. Театрехь, сол хьалха а иккхина, 
шозза-кхузза пальто т1еюхийтира цуьнга... Цу т1е, 
нийсса доьазза изий, цуьнан зудий шайга чу а кхай- 
кхииа цо суьйранна сакъера, шампански а дуттуш, деза- 
чунна. Иштта Паззий, цуьнан зудий а хилла Мараоол- 
чун х1усамехь. Пуллакхаш иштта хилча, сатуьйсийла 
юй хьан, Вадуд Вахаевич, Мараболчо, шех институ- 
тан директор вича, шен метта Паз а ца веш, хьо секто-

ран заведующи балха рекомендовать впйр ву бохучуьн- 
га? Ца хаьа. Тахана къаста-м дийр ду аса иза... Са хи- 
ди-кх вайна.

Иза хвала а Иаьттина, ванни чу а ваьлла, шен юьхь 
т1е хи а тоьхна, схьавеара. Т1аккха цо шен галстук нис- 
йира, шозза-кхузза яйн йовхарш а тухуш. Наб кхетта 
1уьллу шен зудий, йоПий самаяларна кхоьруш, мслла- 
ша х1уманаш т1еюха вуьилнра иза. Уьш т1сюьйхина 
ваьлча, иза г1еххьа лаьтта «х1ума яа ша, я ца юуш 
балха д1аг1о ша» бохуш, оила еш. Эххар а цо сацам би- 
ра кухни чу а вахана цхьа пела кофе мала. И динчул 
т1аьхьа иза стоьла т1е схьа а веъна, ша xlapa еха 
буьйса чекхъяллалц бинчу балхе хьежа х1оьттира: цун- 
на хьалха 1охкуш х1окху ехачу буса кхуьнаи синтем бо- 
хийна оиланаш ю — зоьрбатоьхна долу шийтта кехат. 
Масех минотехь уьш д1асалуьстуш лаьттира иза... 
Т1аккха г1ийла велакъежира — ша бинчу балхах вок- 
кхавер дара иза.

Эххар а кехаташ шен 1аьржачу папки юккъе а дех- 
кина, меллаша ког а боккхуш, ураме велира иза. Ший- 
ло яра гуьйренан хьалхарчу беттан 1уьйре. Х1инцца са- 
майолуш яра г1ала. Наггахь бен стаг ца гуш, деса да­
ра г1алин урамаш.

«Паш д1аваха веза, нийсса болх д1аболалуш д1а а 
кхочур ву, физзарядка яр а хир ду», — ойла йира Вадуд 
Вахаевича. Цо хьесап ма-дарра, шен хеннахь д1акхечи- 
ра иза институте. Институтам учахь лаьттара ши стаг, 
ч1ог1а Самукъа даьлла, къамел деш: цхьаъ — лекхий, ва- 
жа—лохий. Царах лекхачух шен б1аьрг кхетча Вадуд 
Вахаевичан бос баьхьира, шен дагахь: «Паз ву, Паз!»— 
элира цо, цу шинна пе а тоьхна, уллохула т1ех вала да­
гахь д1а а волалуш. Амма эццахь:

Эх1, Вадуд Вахаевич, хьо вац и! — аьлла кхунна 
нийсса дуьхьал веана куьг кховдийра Пезо.

— By-те, со ву, — дог ца дог1уш цуьнан куьг лецира 
Вадуд Вахаевича.

— Хьо ма дог ца дог1уш ву, билггала сийсара наб 
ца йина-кх ахь. Хьо-м ч1ог1а чу воьлла оцу 1илманна. 
Хьажал, xlapa портфель а ю хьан xlopa дийнахь шор- 
луш.

Цо портфела т1е куьг даьхьча, «цхьап-п» аьлла кхос- 
са а велла, бос баьхьира Вадуд Вахаевичан. Иаккха 
сихха метта а веана, портфель шена т1ехьа а лачкъий- 
на, цо элира:

— Кхин юткъа-м хьан портфель а яц хьуна.
— Сан портфела юккъехь ц1ена кехаташ ду, хьай- 

чун юккъехь — яздинарш... — кхин д1а а бегаш а беш, 
шен кабинета чувахара важа.

Кабинетан не1 схьайиллина валале, шега кхойкху аз 
хезира цунна. « Мараберг» — цуьнан озах вевзира 
Вадуд Вахасвична шега кхойкхург.

Шаьшшиъ салам-маршалла хаьттина ваьлча, Вадуд 
Вахаевиче вукхо ша волчу кабинета чу кхайкхира. «Са­
му къа даьлла ву xlapa, х1ун кхаъ боккху теша кхо?»— 
ойла йира Вадуд Вахаевича.

— Схьада хьайн биши, — кхуьнан куьг лецира цо, 
вела а велла, — хьан доттаг1 селхана директор х1от- 
тийна.

— Ткъа со? — муха олу а ца хууш, кир санна к1ай 
а велла, элира Вадуд Вахаевича.

Ткъа вукхо вела а велла:
— Хьа-хьа-хьа! Со, тов, дукха декъал а вой? Хаза 

бегаш болуш-м хьаха ву хьо, — аьлла кхуьнан дешнаш 
бегаш лерира.

— Декъал во ас-м хьо, — аьлла, велакъежира Ва­
дуд Вахаевич.

— Иштта алал ахьа, иштта... Х1инца хьуна кхин 
цхьа кхаъ бу сан-м.

— Х1ун кхаъ? — б1аьргаш чохь стогарш летира Ва­
дуд Вахаевичан.

— И кхаъ иштта д1аала йиш йолуш бац. Ахь цхьа 
меттиг ян т1е ца лацахь...

\ — Меттиг ян-м хала дац...
V — Делахь, дика ду. Ас хьо сайн меттана секторан 
заведующи x I o t t o  рекомендовать вина-кх... Ас декъал 
во хьо.

— Баркалла, баркалла, — Вадуд Вахаевичан б1аьр- 
гаш чуьра стогарш д1а а дайна, электрически лампанаш 
летира.

Вехха 1ийра и шиъ, шаьшшиннан хазахетар билгал 
муха доккхур ду дуьйцуш.

Дика сирла, самукъане яра Вадуд Вахаевичан дог- 
ойла и де чекхдаллалц, цкъа xlapa ч1ог!а кхеравелла 
масех сов секунд ца лерича.

Ткъа кхуьнан кхеравалар иштта хнлира. Xlapa шиъ 
тайп-тайпана къамелаш дуьйцуш 1аш, керлачу директо­
ра х1окхуьнан портфель иштта д1а куьйга к1ел нисъ- 
ялариа каралецира. Иаккха шеи иакъостан вохар тер­
та л а ца деш:

— Кху чохь х1ун ю хьан? — аьлла, д1аяьстира цо 
иза.

Амма эццахь Вадуд Вахаевича:
— Цу чохь-м х1умма а яцара, — аьлла катоьхна 

схьа а яьккхина, и де чекхдаллалц карара охьа а ца 
йиллира шеи портфель.

Суьйранна, и портфель а яхьаш, ша ц1а кхаьчча, 
г1еххьа сапарг1ат делира цуьнан. Ша сийсара сатассалц 
яздинарг, ша тахаиа оццул хала лардинарг, портфель 
чуьра схьа а эцна, юкъа-юкъара дета волавелира иза, 
цнгаьрканах г1ийла к1ур а боккхуш.

«...Хууш ма-хиллара, вайи юкъаралла ницкъ болуш 
ю xlopa стаг лаккхара кхетам болуш хиларца. Вайи за- 
манан, вайн социалистически юкъараллехь кхиъна стаг 
т1ехвала йиш яц шена туш лаьтташехь, хуьлучу зулам- 
на, я кечдечу зуламна. Цуьнан уггар хьалхара декхар 
ду, ша социалистически мехкан бакъволу гражданин 
хиларе терра, карьеристаш, шайн дегнаш вуон дерш, 
парах терранаш ма-барра бовзийтар, уьш 1орабахар.

Цундела xlapa лахарниг шуьга яздар сайн оьзда декхар 
а лору ас».

— Axla, axla, бахьана-м диканиг карийна, мотиви­
ровка дика ю, — шеи дешар юкъах а даьккхина, мелла- 
ша элира Вадуд Вахаевича. Иаккха жимма цигаьрка 
узуш а 1ийна, юха а шеи кехаташ деша вуьйлира нза.

«Дачаевн белхаш, дикка тидам а беш, анализ ца 
йича, к1орггера 1илманан чулацам болуш хета тарло. 
Дукхахьолахь, иза иштта хета а хета юккъерчу де- 
шархочунна. Амма хьо дикка ойла а йииа, к1орге кхев- 
дича, цуьнан терминех дуьззинчу хабарна т1ехьа есалла 
карайо. Оцу г1уллакхана-м б1аьргаш хьабдииа 1ен а 
мегар дара («Къона ву, цхьацца сакхташ доцуш мила 
ву?»), амма оцу белхийн идейни arlo ехка хиларна беи 
доцуш хила цхьанна а бакъо яц.

Масала, схьаоьцур вай цуьнан «Нохчийн литература 
а, вайн зама а» боху болх. Цу т1ехь иза цкъа мацах хал- 
къан ц1ий а муьйлуш баьхначу молланийн лаьтта т1е- 
ра дахар емал деш долу, «хьайн валарна кечам бе», бо­
ху яздарш исбаьхьаллин литературах д1атоха г1ерта 
меттигаш ю. Ткъа вайна ма-хаъара, дин а, динан дай а 
адамаллин исторехь гуттар а реакцина г1уллакх деш 
хилла. Цу т1е Нохчийчуьра молланаш, 1аьрбийн элпаш 
вовшахтасий бен, кхин х1ума хууш а ца хилла, ура-ат- 
тала Къор1анна т1ехь яздинарг нохчийн матте даккха а.

Кхузахь хаттар х1утту: и дерриге а ца хууш ву-те 
Дачаев ша а? Дера вац. Я хуьлиила а ма дац. Тг.ъа 
х1унда яздина цо иза иштта?

Цунна вайна жоп дала аьтто бийр бу этимологис. 
Мичара схьаяьлла Дачаевна шеи Дачаев боху фамили. 
Хетарехь, цуьнан денда Дач1а ц1е йолуш хилла хир ву. 
Хилча х1ун ду? Х1умма а хьаха дацара, нагахь накъост 
Дачаевс шен денден ц1еран шолг1а дакъа лачкъа ца 
динехьара.

Сайн 1илманан г1уллакхашна ярташка эхар кест- 
кеста хуьлу сан. Иштта, цкъа X. юьрта вахар нисделиро

сан. Хууш ма-хиллара, Дачаев оцу юьртара ву. Цигахь 
баккхийчу иахаца сан къамел мосазза хуьлу, цара кест- 
кеста хьахавора Дач1а-хьаьжа: «Д1огахь Дач1а-хьаь- 
жин туька хиллачохь... Д1огахь Дач1а-хьаьжин хьераш 
хиллачохь...», цу тайпана кхин д1а а.

— Мила ву и Дач1а-хьаьжа? — хаьттира аса цхьана 
воккхачу стаге.

Цуьнгара хиира суна иза хьаьжа ц1а а вахана, хьа- 
жо а, 1арбийн дешар дешна молла а, ткъа иштта, шеи 
долахь туьканаш а, хьераш а йолуш, хьола да а хилла 
хилар. Цуьнан т1аьхьенах дерг аса хаьттича, суна хии­
ра,'xlapa вайн Дачаев оцу Дач1а-хьаьжин к1ентан к1ант 
хилар.

И Нуллакх тидаме эцча, комментареш ца оьшуш 
кхеташ ду Дачаев шен лакхахь вай хьахийначу балха 
т1ехь молланех литераторш бан стенна г1ерта».

Axla, axla, — шен дешар юха а юкъахдаьккхира 
Вадуд Вахаевича. Юха шийло вела а къежна, ша хиъна 
1ачуьра хьала а г1аьттина, д1асаволавелла лийлира иза. 
Пеххьа хан яьлча, иза шен ойланаш аьзнашкахь денъ- 
ян вол а вел ир а.

о— Бакъдерг дийцича, цуьнан балха т1ехь цо молла- 
нийн яздарийн хадийна мах диалектически материализ­
ме ма лоьххура нийса а ма бу. Бакъдерг дийцича, цуь­
нан денда Макка вахна а ма хилла, амма ас цу т1ехь 
ма-яздарра, моллалла лелош а ма ца хилла, я цуьнан 
долахь туьканаш, хьераш а ма ца хилла, хи т1ехь цо 
шен куьйга йина цхьа хьера ца лерича; оцу хьерахь 
лучу болах кхобуш ма хилла цо шен доьзал а, баккхий­
чу наха дийцарехь; ткъа оцу Дач1а-хьаьжин к1ант, xlo- 
кху Мараболчун да, Чахкарахь, Деникинца бинчу т1а- 
мехь х1аллакьхилла а ма ву... Делахь а, эрца ца кхоьл- 
лина-кх халкъо: «Куьпчичо кхабина т1ам шена луъучохь 
латабо», — боху кица.

— Хьа-хьа-хьа! — юха а велавала г1оьртира Вадуд 
Вахаевич, амма цуьнан велавалар-м ца хилира.

Т1аккха иза вахна шен кресли чу охьа а хиъна: 
«Кхин цхьа хаза х1ума ма дара сан кху т1ехь», — аьл- 
ла, шен кехаташ т1ера «хаза х1уманаш» леха велира. 
Эххар а иза кара а дина, деша вуьйлира Вадуд Вахае­
вич: «Институт санна йолчу учрежденийн куьйгалла дан 
Дачаевн моральни бакъо цахилар гойтуш кхин цхьа 
х1ума а ду. Хууш ма-хиллара, Дачаев зуда а, шиъ бер 
а долуш ву. Х1етте а, н. Дачаев, бакъволчу вайзаманхо- 
чун нравственни принципат а йицйина, шен секретар- 
шнца «безам» (бехке ма волда со оцу дашо, ца дог1учохь 
ша хьахадарпа) д1акхоьхьуш ву».

Шен «хаза» меттиг ешна ваьллачул т1аьхьа Вадуд 
Вахаевича элира:

— Сан доттаг1 Мараберг, цхьа минот ца яьллехь 
хьох директор-м ца хуьлура хьуна, дера ца хуьлура...

Т1аккха иза хьала а г1аьттина, самукъадаьлча гуг- 
тар а ша локхучу «Вай деций, вай деций, вай к1ентий 
деций», бохучу иллип мукъам бан волавелира. Амма и 
мукъам, хьалха санна, дика синааиамца ца хуьлура 
цуьнан. Мел самукъадаьлла ву моттийтарх, цуьнан кхоч- 
чуш самукъа ца долура. Стейна? И цунна буса наб ца 
кхеташ 1уьллуш хиира. Иза кхо сийсара наб а ца еш 
зорбатоьхна, х1инца кхуьнан стоьлан г1утакх чохь 1уьл- 
лу шийтта кехат дара. Вадуд Вахаевича и сингаттам 
шен амалехь йолу ца оьшу к1адалла лерира. «Бераллин 
амал ю-кх, оьший эрна сахьийзон?» — элира цо ша-ше- 
га. Т1аккха иза, букъ а берзийна, хур дан вуьйлира.

...Шен 1аьржа портфель т1ома к1ел а лаьцна г1али 
юккъехула схьавог1у xlapa. Ц1еххьана кхуьнан карара 
портфель охьаюжу, чуьра кехаташ д1аса а даьржаш. 
Xlapa т1ехьоду оцу кехаташна. Х1ун дийр ду цо уьш 
цхьамма дешахь? Амма эццахь мох болий, xlapa rle ца 
кхочуьйтуш д1аса довдадо и кехаташ. 1 къа xlapa мила 
ву? Xlapa и Мараберг ву-кх, x I o k x o  сийсара шена язди- 
нарг доьшуш. Иза ма лекха ву, хьалахьаьжча бохь а 
ца гуш... Xlapa ма жима ву. Кхо х1ун дийр ду? Ва-а-а!

Эццахь, мохь а болуш, самаиккхина Вадуд Вахаевич 
цхьа на юкъана ша мичахь ву а ца хууш висира. «14 
х1ун дара?» метта к1егар а хиъна, когашца-шен к1е- 
да пошмакхаш лехира цо. Хьала а г1аьттина, цигаьрка 
латой 11ерташ, цуьнан тидам хилира шен куьйгаш де- 
гош хиларан. Ца леташ, ши сирник кагъелира. «Цхьа 
минот ца яьллехь, цхьа минот ца яьллехь, цхьа миног 
ца яьллехь...» — шабарш дора балдаша, иза чухула 
д lac а вол а вел л а лелаш. Ц1еххьана саца а сецна, ах-хо- 
зуйтуш элира цо:

Х1ун хир дара цхьа минот ца яьллехь?
Пеххьа хан елира иза, ц1енкъа юккъе д1а а х1оьтти- 

на, г1орийча санна, меттах а ца хьовш, лаьтташ. Т1аккха 
меллаша къамел дан волавелира иза:

Цхьа минот ца яьллехь, дийпа воллушехь леш 
хилла-кх со. Дера хилла. «Цхьа делан carla тоьлла ве- 
ли-кх хьо оцу зуламах» — эр дара дас, ша схьахилча. 
Ткъа зулам хилла 1арий иза? Эхь. Юьхь1аьржо. Велла 
д1аваллалц. Сайн ц1е хьовха, ден ц1е а бехйора. Сох 
Вадуд аьлла ма ца 1а, Вахаевич а т1етуху. «Цхьа а ца 
хилла Нажин некъех мотт бетташ, тешнабехк лелош, 
харцо юьйцуш», — кест-кеста олура цо. Со-м хуьлура,’ 
цхьа минот ца яьллехь. Велла вала со дела1, ма Над- 
дайна а хилла. Баккхийчарна а дайна, цхьа carla тоьл­
ла вели-кх со оцу балех...

Ша хьалхарчу буса кечдина кехаташ, кегий цуьргаш 
еш, эт1ийна, нехаш чу кхуьссучу ведара чу тесча, гира 
цхьа боккха мохь охьабиллича санна, сапарг1атделира 
цуьнан...

ХЬАННИЙН ИРЗОШКАХЬ

Хьаннийн тийналла йохош, етталуш, халла йог1у 
трактор. Цуина т1аьхьа тесначу аьчгачу салазахь, аннаш 
з дохкуш, тайинчу меттигашкахь 1а г1еметта х1иттина 
кегийрхой а, 13— 14 шо кхаьчна кхиазхой а.

Кегийчу наха а, мехкарша а цкъа д1 абулий мохь бет- 
таш беламе хабарш дуьйцу, т1аккха берриш а шайх 
цхьамма-дийциичух буьйлу. И к1ордийча, вовшийн кар- 
кара оьцуш дечиг пондарца тайп-тайпана эшарш лоькху: 
нохчийн маттахь шайна мел хезнарг а, оьрсийн маттахь 
«Солнце встает над горами» боху йиш а. Дерриге а 
аьзнаш: к1ентийн стаммийнаш, йо1арийн зевненаш, кхи- 
азхойн х1инцца г1арг1дола доьлларш — тракторан г1ов- 
г1анца цхьаьна а оьй, «шайт1анан озах» геннахь 1аннаш- 
кахула дека. Ц1еххьана хелхаран йиш локху, массара а 
т1араш детта, мехкарех цхьамма вота йолаио, цхьамма 
эццахь «Эйт, горалера дика йиш-я1!» — олий мохь 
туху.

Баккхийчарах тарбала, цара леллорг лелон г1ерташ, 
юкъ-юкъа дог1учохь а, ца догучохь а хабарш дуьйцу 
кхиазхоша. Вовшашна 1иттарш йо, дуьххьара кхайкха 
1емачу н1аьна-к1орнийнчарех тера долчу аьзнашца маь- 
хьарий детта, мехкаршца бегаш баи г1ерта... Мехкарии-м, 
х1орш х1инца а цу «г1уллакхашна» бераш хеташ, кхеран 
хьалхе баккхий хила г1ертарх буьйлуш, вовшашца 61аь- 
цаш а еш 1а.

Салазана хьалхахь хиъна 1а, вуьрх1ийталг1ачу шаре 
йирзина йолу, хаза куц-сибат долу йо1. Са мел даьккхп 
ийалучу цуьнан некхехь, юткъачу г1одаюкъал лахарчу 
дег1ан, г1еххьа шорлуш, горгдаларехь, къаьсттина цуь­
нан ц1ечу алунах догучу балдашкахь хаалора цхьа къо- 
на ховхалла а, 1аламалла а.

— Оцу тракторе дукха ма хьежа, Асмаъ, б1аьрг хуь- 
луьйтур бу ахьа, — хьийзайо иза мехкарша.

Трактора чуьра наг-наггахь корта арабоккхий, кхуьн- 
га схьахьожий, велакъежа 18 шо хир долу жима стаг. 
Малхо 1аржйина цуьнан юьхь а, къонахалла хаалу бел- 
шаш а, комаьрша велакъажар а дика цхьаьнауьира, 
жимчу стеган товш куц-сибат х1оттош.

Иза иштта корта ара а баьккхина, т1ехьахьаьжча, 
кегийчу наха шайн накъост хьийзош:

Баудди, хьалхахьа хьажа, вай к!егар доьлхуш дац 
хьуна, трактор бердах кхуссур ахь, — олу.

Кхариа мелла а т1аьхьа йог1у кхин цхьа трактор а. 
Цу г1ехь баккхий нах бу. Цхьана маьПехь, салазапа 
т1е д1а а дихкина, 1охку мангалш а, шодмаш а.

Хьалха йоьдучу салаза т1ера г1овг1а хезча, шайн 
къоналла дагайогБш, юкъ-юкъа «Ойт, горалера жи- 
малла-я1»! бохуш, маьхьарий детта баккхийчу 
наха.

Кху шарахь дика-м ю бецаш, — боху цхьаммо.
Вукхо:
— Адамаша пайда ца оьцуш дуккха а шерашкахь 

эрна, хьаха, йов х1орш...
Дени, дагадог1ий хьуна, вайша цхьана 1аьржачу 

1аьнан буса синкъерам лоьхуш, сатассалц ирзошкахула 
хьаьддий-веддий лелла? — боху кхарах массарал а 
зоьртала хегачу стага юьстахо Iачу, малхехь, махехь 
яхчийна юьхь а, малха дуьхал хьоьжуш санна, т1еха- 
бинна б1аьргаш а долчу шеи накъостс.

— Дера дог1у. Д1огахь ц1а ду олий д1авоьдуш, ло 
диллина басе карош; д1огахь вота етта олий д1ахьодуш, 
д1акхаьчча rloerla йийриг 1ин чуьра хи карош, вайша 
кху варшашкахула лелла буьйса-м... Хьа-хьа-хьа!

Хьа-хьа-хьа! — воьлу хьалхарниг а. — Х1аъ, кара- 
ра долуш лаьтта дуьне. Хьажал хьо цаьрга, — хьалха 
д1аиоьдучу тракторехьа корта тосу цо, — шайн жимал- 
ла ю цара лелорг...

Делкъал т1аьхьа д1акхочу тракторш колхозан г1ота 
а, даьхнилелорхой а чохь 1ен ц1а долчу метте.

Схьа ма-кхеччинехь хелхаран бал боккху кегийрхо- 
ша. Баккхий нах мангалш тусуш, парна *г1айракхаш 
хьоькхуш лаьтта.

Юкъьелла д1айовлуш лаьтта xlapa меттигаш, — 
боху баккхийчарах цхьамма.

— Адамо т1е дола деш ца хилча, иштта ма хуьлу,— 
билгалдоккху кхечо.

— Цхьана хенахь йоккха юрт яра хьуна xlapa С... 
х1инца...

— Дера яра йоккха юрт-м. XIopa буса цхьанхьа я 
шинхьа синкъерам а хуьлуш, — боху зоьрталчо.

— Д1о басахь 1ийна М1аьчиг дагавог1ий хьуна?
— Х1аъ.
— Деллахь ма ницкъ болуш стаг вара иза, уьстаг1ан 

настаран даь1ахк кагйора цо атта.
— Х1инца бац хьуна иштта ницкъ болу нах...
— Дера бу, телевизор чохь схьагойтучу и аьчгаш 

хьалауьйучара кагйийр яра хьуна, уьстаг1ан хьовха, бе- 
жанан ноет а...

Дукха хан ялале дека долало мангалш. Кесаршка 
юьллу зезагаша къарзйина ховха буц. Мангалхошна 
т1аьхьа а х1иттина, буц литтанашка юьллуш бохку кхи- 
азхой а, мехкарий а. Царна т1еххьа йог1у тракторш. 
Керла буц салазашна т1е а юттуш, силосни оьрнаш чохь 
охьаяссайо.

Бауддин тракторан салаз т1ехь болх беш Асмаъ а, 
кхин цхьа йо1 а, ши к1ант а ву. КЛенташа, мехкаршка ца 
кхочуьйтуш, салаза т1е ютту буц.

«Ма хаза ду зезагаш! Ма къа ду церан: мангало
цоьстур ду уьш», — ойлайо Асмаа.

— Деллахь, ма дика буц ю xlapa, ерриге а зезаг- 
патар а хилла д1аяьлла-кх. Дохнна ма дика кхача бу 
моьтту, хьуна, xlapa, — боху цхьана мангалхочо шен 
накъосте.

«Ма хаза курс хир яра оцу зезагех Асмаана яла», — 
коьрта чу эккха Бауддина. Салаза т1ера буц охьаяссочу 
юкъана трактор чуьра араволий, тайп-тайпанчу зезагех 
курс йой, Асмаэ д1акховдайо цо иза. Вукхо д1а а оьций, 
цхьана arlop эхь хетий, вукху arlop хазахетий, ц1ий а 
лой, г1ийлла:

— Баркалла, — олу.
Иаккха, бацалхула йодий, юьстахо йолчу цхьана 

кулла т1е охьаюьллу цо зезагийн курс...

Мангалийн зов, мангалхойн «1айт-вайт», тракторийи 
/•1овг1а, бригадирам «иза де, кхин ма де» боху мохь — 
кху хьаннаш юккъерчу ирзон т1ехь кхехкаш бу «дохнна 
токхе 1адоккхийла хилийтарехьа» болу белхаш...

Суьиренца бай мела мох хьокху, диттийн генаша, 
лесташ, «шушшанехь» г1овг1а йо. Ека йолало цаьпцал- 
гаш. Орцаца хьалаевллачу хьаннашлахь бов малх. Ткъа 
цуьнан х1инца а яза йолчу серлоно можа сиз хьокхий, 
екхначу стиглан 1омахь схьакъастадо диттийн кортош. 
Стигал а ю можа — ц1ен бос болуш.

— Кхана де дика хир ду! — олу, оцу ц1ийеллачу 
стиглаие а хьожий, цхьана мангалхочо.

Д1адовчу аьхкенан дийнан серло а, керла хьаькхна- 
чу бецан хьожа а, цаьпцалгийн г1овг1а а кху ирзон т1ехь 
цхьаьнаэро к1адбалар дойу мангалхойн.

Бода булу. Кхузара хьаннаш санна, тийна серло 1а- 
найо беттасо бацала...

Суьйранна х1ума йиъча, баккхийчу нахах цхьаберш 
божалан тхов т1е arlop бовлу, вуьш кегийчара латий- 
начу ц1ера улло а бог1ий, дечигаш т1е охьаховшу. Туху 
вота, локху пондар. Бал баккхийчара д1аболабо:

— Вол ало, х1ай, хьо муха ву...
— Чуоча, валол, вало, вало! — юкъавоккху зоьртал- 

ниг. Ира а х1уттий, цунна т1араш детта кегийчара.
— Хьовзаелахь, вайи напас йина яц хьуна! — маь- 

хьарий детта цуьнан накъосташа. Цхьамма, ирах а ер- 
зайой, ший а йолуьйтуш, «горров» олий топ кхуссу.

Чекхболу бал. К1адлой, вехьаш, тонна юкъара схьа- 
волий, охьахуу воккха стаг.

Хелхарш д1адевлча, кегийрхойн маршонна баккхий 
нах юьстах бовлий, охьаховшу, цхьацца шайна дагадо- 
г1урш дуьйцуш.

Кегийрхоша эшарш йолайо.
Тийначу 1аннашкахула, эхь хеташ 1еначу шовданийн 

озах д1ауьйш, масийтта шо хьалха адамаша д1атийси- 
на ирзо самадохуш дека иллеш, эшарш...

Дахарехь адамашна диц ца луш, шолг1а шеца 1от- 
тавалар хилча я халахетар а, я хазахетар а доцуш, цу 
шинна юккъсра цхьа тамашийна синхаам даг т1е оьк- 
кхуьйтуш, цхьацца х1уманаш хуьлу. И тайпа синхаам 
хуьлу стагана шен бераллехь лелла меттигаш гича, я 
шира, цкъа хазахетта илли хезча... Хетарехь, цу тайпа- 
нара дог-ойла яра кху кегийрхойн эшаршка ладоыЧуш, 
кху кегийрхойн ловзар тергалдеш, б1аьргех хиш а 
девлла, ойлане вахна 1ачу зоьрталчу воккхачу сте­
ган.

Ткъа къона аьзнаш-м дека кху байлахь диспачу ир- 
зошкахь, даьржа зезагийн хьожа йог1учу бацалхула тий- 
начу беттан тийна серло санна. Гобаьккхина, элан хола- 
наш санна, ирхъихна лаьмнаш-м, кху метта юха а ада- 
маш дахкарна хазахеташ, кхеран башхачу иллех цец- 
девлла, къонделла, кхин а айаделла лаьтта.

— Ахьа лакхахьа, Баудди, — хьаьрса месаш а, даима 
йоьлуш юьхь а йолуш волчу к1анта шегара пондар шен 
лулахочуьнга кховдий.

Баудди пондар схьа а опций, мехкарий болчу arlop 
д1ахьожу.

— XIapa-м кийча ю хьуиа, д1алакха ахь, — боху Ас- 
маана уллорчу жсрочо.

Пондарх бай и1елг а тухий, Баудди волало:
Со г1аьттича хьалаг1оттуш,
Волавелча т1аьхьа оьхуш,

Д1алелхийча д1а ца доьлхуш,
Цхьа полларчин дайра суна.

К1ентан rloprla аз сецча, жимма пондаран мукъаме 
ладоьг1уш а Iай, Асмаъ а йолало. Ио1 эхьхеташ, юьхь 
ц1ийъелла хилар ц1сран серлонехь а къаьста; цо сих- 
сиха доь1у са, цундела мукъам дешнийн чаккхенашкахь 
хиэдаш хуьлу. Делахь а, цхьа ша-тайпана ц1еналла, 
доггах цо и йиш локхуш хилар хаало йоь1ан озехь:

Д1алелхийча д1а ца доьлхуш,
Хьуна дайна и полларчий

Безамашлахь алсам буьйлу 
Ваншиннан безам бара хьуна.

Юха к1анта локху:
Со суьйранна чувирзича, 
Сирла стогар д1абайънча,
Тхан беа пен серлабохуш 
Цхьа серлонаш яйра супа.

Йо1а:
Шуи беа пен серлабохуш,
Хьуна яйна и серлонаш,
Хьан б1аьргашна дуьхьал хьоьжу, 
Сан бГаьргнйн нур дара хьуна. 

Манта:
Буьйса юккъе яхначу хенахь, 
Мерзачу набарха вулучу хенахь, 
Lenny стиглахь т1ома баьлла, 
Цхьа к1айн кхокха байра суна.

По1а:
Сенчу стиглахь т1ома баьлла, 
Хьуна банка и к1айн кхокха 
Дуьне кхуллуш декъал хилла, 
Х’ьо везиа со яра хьуна.

1 1аккха шимма а локху:
Байта вовшийн хила деза, 
Бертахь оама яккха еза,
Безам марзо алсамноккхуш 
I анша цхьаьна даха деза I.

ш н м м Л 6ЛХу ! «  Ма Д" ка '""'ш ю и з а ' ма д п к а  а лекхи цу шимма и... \ьена-мила ду-те и шиъ, — хоьтту зоьптатчу 
воккхачу стага шена уллорчу накъосте. Р ‘ .

Аьс7амКараН ер'нигД юРЗаКЪаН 1алавдиг1еРн " 'г аУ. *о1 О ки н

Хип_ я .?°Кт ЪаЛЛИЙ?'л 1адин некъийн Аьстамарниггий5 лир яц.„ Ткъз оцу Аьстамаран деден карах ма велла 1

1 Нохчийн халкъан йиш.

1алавдин денда Эламирза... И ца хууш ву-те и к1ант... 
Эхь ма ду xlapa-м. Дов д1адирзинехь а, Эламирзин ва- 
лар ца хууш хиллехь а, г1уллакх ма дац оцу к1анта ле- 
лорг... Х1ан-х1а, со 1алур вац... тайпана ву бохуш-х ву 
1алавди, д1аала деза цу к1анте... Дан тайна луъур де... 
Кабийрат!

— XIo-вай, — дуьхьал мохь туху Асмаана юххе 1ачу 
хенарчу жерочо.

— Схьайоьл цкъа...
— Х1ун боху ахь, Ваши?
— Ахь х1ун дей, оцу 1алавдин к1анте оцу Аьстама- 

ран йо1аца эшарш лекхар дита ала, и лелон ца дезипла 
ца хаъал жима а вац иза, ялол х1инццехь аьлла, йо1е а 
ала, к1анте а... Суна товш дац цаьрга и бахар...

Асмаэ ца 1ебаш хьоьжу Баудди букъ т1е куьг а ту- 
хий, юьстах воккху Кебийрата. Цо цуьнга д1аолу Чуо- 
час шега ала мел аьлларг.

— Тхойшиннан х1ун бала бу масиитта шо хьалха 
хиллачу г1уллакхца? — вагийна, айдеш олу Бауддис.

— Хаац сайга ала аьлларг д1ааьлча иолу со-м.
Нийсса Асмаана т1ейоьдий, иза а, Баудди сапна,

юьстах йоккху цо. Асмаъ цо шега цхьаъ аьлча 1адиича 
санна юьсу. Цо юьхь т1е ши куьг дуьллу. Кебийрат цуьн­
га и д1а а олий, йоьдий шеи метте синкъерамехь о.хьа-
хуу. м .

Асмаъ-м лаьтта шеи юьхь куьйгашца д1а а хьулиина. 
Бауддина ма-ярра го иза. Баудди ойлане воьжна.

«Х1ан-х1а, иштта атта-м бохор ма бац тхойшиннан 
безам... Аса бохабойтур бац!» — олу цо ша-шега.

Чинг1аз яло г1ерташ мел дукха халонаш л айна оцу 
к1анта. Цо-м 1аьржа-Хожа а эшийна. Маьлх-Аьзни 1 
езаш хиллачу Паччахьан КЛанта мел 1азап лаина шен 
безаман дуьхьа... Ткъа xlapa, мацах цкъа хиллачух 1

1 1аьржа-Хожа, Маьлх-Аьзни, Чинг1аз — нохчийн фольклоран 
турпалхой.

долчу эладиттанашка ла ца дог1ар хала х1ума а дац: 
я 1аьржа-Хожех лата а ца деза, я генарчу махкара дашо 
1ежаш дан а ца деза...

Амма х1окхул а пайда боцчу х1умано ма бохабо 
Бештон а, Бусанин а безам. Иштта атта х1ума а дац 
xlapa. Делахь а и хила тарлуш ма дац х1инца. Кхарна 
школехь а ма 1амийра: «Ширачух бухадисинчарна дуь- 
хьал луьра къийсам латтабе». Х1етахь и эрна, маь1на 
доцу дешнаш хетара. Х1инца т1екхечи-кх «ширачух бу- 
хадисинчарна дуьхьал луьра къийсам латтон» беза хан.

Шен ойланаш юкъахйохий, иза Асмаана т1евоьду.
Асмаъ, цара х1уъу бахахь а, вайшиннан юкъамет- 

тигаш цкъа а юхур яц хьуна. Уьш цхьа хабарш ма ду, 
ванн х1ун бала бу мацах цкъа хиллачу г1уллакхца... 
Уьш ширачух бухадисинарш ма ду... вайна школехь ма 
1амийра 1адатех ца теша...

Х1аъ, Баудди, суна-м хаьара ахьа цаьрга ладу- 
rlyp доцийла, — дуккха а х1уманаш гинчу, дахар дев- 
зинчу стага санна олу Асмаа.

Юха а х1умма а ца хилча санна, ека эшарш, до хел- 
харш, буьйлу...

...Тийналла. Ц1а чохь цхьаьнаэшшара синош дохуш 
бийшина 1охку зударий. Ткъа корал арахь, стиглахь, 
хьаннийн кортош анайистах хьакхалуччу кхаьчна боьду 
бутт.

Шийнан тхов т1ехь а 1охку цхьанаэшшара синош 
дохуш. XIopui божарий бу.

Бацалахь цаьпцалг санна ц1евза ц1ийнан не1.
Тхов т1ера цхьаъ чукхоссалуш а долу «гап-п» олий 

тата. Ахнабарха валазчу цхьамма тоьхначу йовхарша 
дойу иза.

Тхи диллина беттасехь къега басеш, х1аваъ — ший- 
ло-т1уьна. Геннахь, сийно-таь1начу стиглахь къеста 
т1ехь ло 1уьллу лаьмнийн к1айн баххьаш. 1аьржа, те- 
шамбоцуш лаьтта хьун. «Ву-у», — геннахь yrly борз. 
Хийла кхераме маь1на даккха мегар долу татанаш хеза

хьуьнхара схьа. Амма Бауддина х1умма а дац кхераме. 
Кхуьнца кхуьнан Чинг1аз, кхуьнан Маьлх-Аьзни, кхуь- 
нан Бусана — кхуьнан Асмаъ ю. Ткъа и уллохь хилча, 
цо эшор ву мел ницкъ болу а 1аьржа-Хожа, бахьар оу 
— цо аьлча — мел генара а дашо 1ежаш... Асмаана-м 
хаьа иза. Цундела и шиъ сатассалц вовшашпа ул-улло 
а хиъна 1ийр ду кхузахь, шовдана йистехь, генахь йоц- 
цуш г1овг1а еш тешамбоцу хьун а йолуш.

ДЕСАЧУ Ц1А ЧОХЬ БУЬЙСА

Дукха хан йоццуш юьртахь кхин цхьа ц1а а дасса- 
деллера. Цуьнан бахьана дара цу чуьра бахархой: вок- 
кха стаггнй, цуьнан зудий — кхалхар. Воккха стаг, ц>ь- 
нан ц1е Мада яра, шен дезткъе кхоалг1а шо долалуш 
кхелхира, ехха цамгар лелийнчул т1аьхьа. Ткъа цуьнан 
зуда Жуьх1ирт шен майрачух къаьстина нийсса баттахь 
а ца ехира. Иза атта елира.

— Хазу, ва-а Хазу, схьайолахьа сихха, — аьлла 
тайн лулахочуьнга а кхайкхина, чуяхана, метта охьа а 
йижина, гуттаренна а д1атиинера иза. Хьаьдда яхана 
Хазу а, са далале, т1е ца кхаьчнера цунна. Х1етахь 
дуьйна цхьа шой ах шой даьллера.

Х1инца б1аьстенан шолг1а бутт^бара боьдуш. Мадин, 
Жуьх1иртан кертахь г1еххьа бай баьллера. Х1етахь 
дуьйна церан кет1а, лоха з1ар схьа а диллина, цхьа a ciai 
ца ваьллера. Цу шиннан хиллачу пхеа доьзалхочух 
дийна йисина йо1 Жарадат лахенцарчу цхьана юьртахь 
шен, доьзал а болуш, 1аш яра. Цо, цхьана дийнахь шен 
майрачуьнца хьала а еана, т1е ж1ара юьйлуьйтуш 
г1ожмаш а тухуш, не1арш а, кораш а д1ач1аг1дира. Х1е- 
тахь дуьйна Жарадат цкъа а ца еанера кху керта, ша 
наг-наггахь юьрта ягТахь а, иза эвла йистерчу кешнаш- 
ка а йоьдий, юхайоьрзура.

Буьйсанна хан яьллачу хенахь лоха з1ар а диллина,

дассаделлачу ц1ийнан кет1а цхьаъ велира. Иза юккъер- 
чу деНахь вара, т1еюьйхина гоьллел лаха йолуш плащ 
а йолуш. Шен карара портфель охьа а х1оттийна, кет1ахь 
динч\ ilaiiia охьахиира иза. Х1етахь пхийтта шо хьал- 
ха кхунпа кест-кеста гора Мада х1окху г1анта а хуий, 
чубузу малх а, суьиранна ц1абоьду юьртара бажа а тер- 
галбсш lain. Ишта-м, х1окхунна xlapa Нант Мадас ди­
на а дагадог1ура. Xlapa х1етахь жима вара. Итт шо беи 
хир дацара кхуьнан. Xlapa Мадина уллохь лаьттара, 
цуииа оьшу г 1 ирс: хьостам, ж1ов, я диг д1а а кховдош. 
И дина ваьлча, xlapa шиъ цхьаьний Нанта охьа а хиъ- 
на In lip а, шиммо а д1абузу малх а, ц1а бог1у юьртан 
бажа а тергал беш. Мадас кхунна оцу дийнахь боккха 
ц1е 1аж а белира.

Амма Мадас цкъа а, шен йо1 Жарадат санна, кара а 
хаавой хьаста ца хьостура xlapa. Цундела кхуьнан, мел 
лаахь а, Мадин к1айчу можах куьг хьакхарх дерг а ца 
хуьлура. Жарадата, еларна Над а оьхуш, и деш, xlapa 
юьстах а волий, боккхачу хьегамца цу шинга хьоьжуш 
Iapa.

Х1арий, Жарадаттий цхьаьна хеннара ду ала мегар 
дара: xlapa ялх бутт бен воккха вацара цул. Цундела 
школе эха а цхаьнии доладелира и шиъ. Х1окхуьнан да 
вацара. Цундела Жарадатан да Мада, шениг а волуш 
санна, хетара цунна. Амма Мадина и иштта ца хетийла 
х1еттехь тосаделира к1антана. Мада, Жарадат х1окхаьр- 
га еанчохь, я хит1а яханчохь хьеелча, кхойкхура.

Жарадат, во Жарадат! Схьайоьллахь сихха дади- 
на! — олий.

Амма х1окхуьнга ца кхойкхура иза цкъа а: — Эдал 
во-о Эдал, -  олий.

Мадас кхуьнан ц1е ца йоккхура цкъа а, иштта д1а 
«Схьавоьл кхуза», я «К1ант, схьавоьл» олура, шена xla­
pa эшча. Кхуьнан ц1е Жуьх1ирта а ца йоккхура.

Х1етахь иза ца кхетара Жуьх1ирт а, Мада а шеца 
иштта тамашийна стенна ду бохучух. Цунах и Наьхьа

кхийтира, школа чекхъяьккхина кхиаран аттестаташ 
схьаделлачу шолг1ачу дийнахь. Бакъду, х1етахь а ма- 
дарра ган-м ца гора цунна и бахьана, х1инца санна.

И бахьана кхуьнан воккхах волу денваша хиллера. 
Напас кхунна цкъа а ца вуьйцура и кхуьнан хилла волу 
денваша, я и кхунна хилла ца хилла а ца хаьара. Кхун­
на напас кхуьнан да вуьйцура.Иза ламчу колхозан 
дохныа докъар эцна воьдуш машен бердах а яхана, 
веллера. Х1етахь Эдалан цхьа шо кхаьчна хиллера.

Тховса шен д1аяханчу бераллех лаьцна ойланаш еш, 
кхунна дагаоьхура х1етахь ша тидаме оьцуш а ца хил­
ла цхьацца кегий (х1етахь шена гергахь, пайдабоцу) 
х1уманаш. Масала, цхьанна а воккхачу стага х1етахь 
кхуьнга, xlapa хьенан ву хиъча, цкъа а ца олура, кхечу 
дай боцчу берашка санна, «Деллахь, ма дика стаг вар- 
кха хьан да. Ма хеназа хили-кх цуьнан валар а...» Ца 
олура. «Х1ун деш ю Совдат? Ларайой xlapa?», — олий, 
иана хоттура. Иза а денваша бахьанехь хиллера. Мила 
хилла иза? Дуьххьара цунах лаьцна мелла а х1ума ша 
аттестат схьаэцначу шолг1ачу дийнахь хиира кхунна. И 
де дагалаца г1оьртича, б1аьргашна хьалха х1утту кхин 
цул хьалхалера цхьа де.

Иза май баттахь дара. Сенъеллера басеш, тог1еш, 
цхьадолчу дитташа rla даьккхинера. Х1окхеран ц1енош- 
на уллора д1айолалуш яра хьун. Оцу хьуьнха дажа д1а- 
лохкура бежнаш а, уьстаг1ий а. Кхунна х1инца а дика 
дагадог1у, шайн цхьа етт, эсий хилла, Жарадатг1еран 
оццул бежнаш а дара, ялх уьстаг1, ши Iaxap а бара. 
Гуттар а уьстаг1ий дажо Мада воьдура, дог1а дог1уш 
хилча, шена т1е брезентови плащ а кхуллии. Наггахь, 
Мада цхьанхьа вахча, я могаш воцуш хилча, Жарада! 
йоьдура уьстаг1ий дажо.

Оцу дийнахь а Мада цхьана бахьанина ц1ахь а 1ий- 
на, Жарадат яхара уьстагЬш дажо. Цунна т1ехь ц1ен 
болоньян куртка яра. Пеххьа геннара и тергалъеш, 
лаьттара Эдал. Цунна ч1ог1а хазахетара, иза шен куртки

писана ши куьг а дуьллий, корта аркъал а буьллий 
г1ийла лешачу дог1ане шен юьхь яшайойтуш лелаш. 
Т1аккха цо юьхь т1ера хиш куьг хьокхий д1а а дохий, 
юха а иза дог1ана к1ел лоцура. И лелон к1ордийча: 
«Сан ц1инц1олиг, ц1инц1олиг» олий, шина Iaxapx цхьаъ 
хьостура. Иаккха йоьлура ц1ена, доггах. Цуьнан елар, 
дог1анан 1аннашкахула уьдучу 1оврийн г1овг1анах оьй! 
б1аьстенан самукъанечу, сирлачу эшаре доьрзура. X la­
pa меллаша т1ехьахула т1евахара цунна.

— Бов-в!
Шаьшшиъ жима долуш ма-аллара элира цо. Х1е- 

тахь ч1ог1а нийса догГуш а дара и «бов-в». Жарадат ша 
йолччохь кхера а лой, тохалора. Ткъа xlapa цуьнан 
кхераяларх к1ажъоьхуш велалора. Эххар а кхин са а 
ца тохалой Жарадат а елалора.

ХГинца и «бов-в» цхьа ца дог1уш дийкира. Я Жара­
дат цунах кхера а ца елира, я xlapa вела а ца велира. 
Йо1, Iaxap д1а а хецна, схьайирзира. Xlapa вист а ца 
хуьлура. Эдална шена а ца хаьара шена х1ун хилла. 
Кхуьнан дег1ехула яьржира цхьа таме, аьхна йовхо. 
(Х1инца а, пхийтта шо д1адаьлча а б1аьргашна хьал- 
ха лаьтта Жарадатан х1етахьлера амат. Цуьнан юккъера 
Дег1 дара, х1инцца бераллин иралла йовш горгдала до- 
ладелла. Дуткъачу ц1оцкъамашна бухара 1аьржа б1аьр- 
гаш — гуттар чохь тайп-тайпана синхаамаш беха чоь- 
наш, — оцу дийнахь цхьа тамашийна севцнсра. Дсса да- 
цара уьш. Амма гуттар а синхаамашца кхехкаш хилла 
долу уьш, стенна делахь а, д1атийпера. Х1етахь дуьйна, 
иштта сецна, хьагаме б1аьргаш мосуьйттаза гинера цун­
на зударийн. Уьш мосазза го дуьхьал х1уттура хГетахь- 
лера б1аьстенан де. Цул т1аьхьа цунна оцу я кхечу 
зудчуьнгахь ша сатийсина синхьаам, шен сина там ца ка- 
рабора. Дагалецамаша цуьнан саб1арздора, мерза хет- 
тарг цунна къахьлора).

— Хьо ву иза? —халла хезачу озаца элира Жара- 
дата.

— Х1аъ, со ву, хьо х1ун деш ю? —
— Уьстаг1ий дажош ю-кх, — стенна делахь а, ела- 

къежира иза.
— Тахана хаза де-м ду.
— Маьлхан дог1а а ду.
— Х1аъ, ду, маьлхан дог1а а...
Иза а велакъежира.
Дог1а д1асецира. Мархашна юккъехула гучубелира 

малх. Б1аьндукъ-лома т1ехьара хьалаг1аьттинера стел а- 
1ад.

— Хьо стенна веъна?
— Иштта д1а. Аьлча а, хьоь цхьа х1ума ала...
— Алахьа, ткъа.
— Жарадат, супа вайшиъ даима а цхьаьна хила де- 

заш санна хета.
Иза г1адъяхана елаелира. XIapa кхин а ч1ог1а вуьй- 

хира. Йоьлучуьра сана а сецна, цо хаьттира:
— ТГаккха?
— Т1аккхий? Т1аккха хьо... со армера ц1аваллац, 

Iийр ярин хьо?...
Иза жоп а ца луш лаьттара.
Эххар а цо хазийра:
— Со-м Jinip яра... Ткъа хьо? — маьлхан з1аьнарш 

севцнера цуьнан б1аьргаш чохь.
— Муха, со? — (XIapa х1етахь ца кхийтира йоь1ан 

оцу хагтарх. Х1инца xlapa кхета цунах: безамехь шин- 
нах г1ийланиг йо1 ю, х1унда аьлча, шсн даго лоьхург 
кхочушдан цуьнан таро яц, к1енган санна, я х1етахь 
xIokxo санна иза к1анте д1ахьахо а... Нагахь и цуо ди- 
ча, шен деган не1арш схьайиллича, вукхо и шечуьнан 
т1екъовлахь, кхунна мера хьалхха, зов-в аьлла тата а 
доккхуш? Оцу кхерамо кхоьллира Жарадатан и хат- 
тар).

— Иштта, хьо хийца-м лур вац? —
— Муха? Дера вац. Цкъа а-м. Хьо ца теша сох? Хьу- 

на лаахь, ас дуй а буур бу.

— Стенах?
— Д1огарчу дашочу малхах а, сийначу стигла- 

нах а...
(Ма дагахь дацара кхунна оцу сохьтехь ша и ч1аг1о 

нийсса бутт балале йохор ю бохург. Х1етахь-м xlapa 
малхах, лаьттах, дуьненна т1ехь мел долчу дезачух, сий- 
лахьчух дуй баа кийча вара...).

— Х1ан-х1а, ца оьшу. Со теша хьох. Ткъа хьо сох 
теш ий?

— Теша со-м.
Цул т1аьхьа цу шимма оцу хьокъехь кхин х1умма а 

ца дийцира. И шиъ цкъа д1асоцуш, юха долалуш долчу 
маьлхан дог1анехула доладелла лийлира, шаьшшиъ 
цхьаьна хиларан марзо а, хьаннаша литтина х1аваъ а 
муьйлуш, «Жарадат, ва-а Жарадат», — боху Мадин аз 
хаззалц. Мада г1еххьа генахь, гу т1е а ваьлла, лаьтта- 
ра.

— Х1ун боху? — цунна гунчу а яьлла, дуьхьал мохь 
туьйхира Жарадата.

Эдал а цунна т1аьхьа д1а гучувелира. Мада кхин 
дуьхьал вист а ца хуьлуш, и шиъ долчу arlop схьавола- 
велира. Эдал, стенна делахь а, вуьйхира. ХЛинццалца 
ца хиллера кхуьнца иза. XIapa кхин дуьххьара хуьлуш 
а вацара Жарадатца. Х1етте а, тахана цунна цхьа нов- 
къа деара ша Мадина кхузахь тар. Иза схьавогГучу Ма­
дина дуьхьал волавелира. XIapa нийсса д1а ца вахало- 
ра, цхьа тамашийна галвуьйлура, когбаккхаран мукъам 
а боьхна.

— Суьйре дика хуьлда хьан, Мада.
(Малх чубуза ламт1е лахбеллера).
— Диканца вехийла, — хезаш а ца хезаш а элира 

Мадас. Т1аккха кхуьнга схьа а ца хьожуш, уллохула 
т1ех а ваьлла, шен йо1ана т1е д1авахара. Цул т1аьхьа 
масех к1ира даьлча Жух1ирата шен йо1е элира:

— Оцу вайн лулахочуьнца долу гергарло 1адда дита 
деза ахьа, Жара.

— Иза, хьаха, дац дита йиш йолуш, — елакъежира 
Жарадат.

— Дита йиш йоцуш х1умма а дац, сан Жара. 
Ткъа иза ца дитча ца долу.

— Стейна, нана?
И хаттар а, цул т1аьхьа цу шинна хилла къамел а 

Эдална шера хезира. Иза церап серий дуцуш йинчу кер- 
та юххехь лаьттара, ткъа важа шиъ оцу кертал чоьхьа 
кхунна букъ а тоьхна хиъна Iapa.

— Иштта. Хьан мах кхочуш вац и к1ант.
— И х1ун ду, нана? Иштта вон ву иза , я со оццул 

тоьлаш ю?
— Аса-м иза иштта д1а элира, йо1. Я оцу к1антана 

а, я цуьнан нанна а ала х1ума а ма дац сан-м, ша дика- 
ниг ца алахь. Х1етте а...

— Стенна «х1етте» а?.. — цуьнан къамелехь елхаран 
эшарш хаалора.

— Хьан да реза вац, йо1, оцу г1уллакхана.
— Стенна вац, цо х1ун дина, нана?
— Цо-м х1умма а ца динера, йоI. Цуьнан денвашас...
— Хьенан денвашас...
— Оцу к1ентан денвашас, хьуна дагавог1ур вац иза. 

Оцу к1ентан дел воккхах вара иза иттех шо. Кху юьр- 
тарчу наха наь1алт аьлла стаг вара иза.

— Цо х1ун динера?..
— Цой? Цо харцметтанаш детташ, харцтоьшаллан1 

а деш, масех стаг х1аллаквира. Ву, аьлла мел хета къо- 
нах. Шен цабезам мел берг цо а, цуьнан накъосташа а 
цхьацца ц1ераш кхуллуш, чубахийтира, царех цхьаберш 
т1епаза байра. Царна юккъехь вара хьан денда а. Вайн 
ламанхойн махкахь лоруш къонах вара иза. Д1а ца 
доьрзуш мел эрча даьлла мостаг1алла а, цо говза дош 
аьлча, гергарлоне доьрзура. Иза а оцу к1ентан денва­
шас а, цуьнан накъосташа а лацийтира. Кхунна цкъа а 
б1аьрга ганза йолу ихоьазза йолу топ кхуьнан тховх 
д1а а йиллина, цу т1е 1едал а далийна...

Супа х1инца а б1аьра хьалха лаыта и сатосу хан. 
Дохк а долуш, т1уьна б1аьстенан юьхьан 1уьйре. «Да­
ла бекхам бийр бу-кх xlapa тешнабехк супа бинчунна, 
дала бекхам»...—бохуш ши куьг т1ехьа а дихкина, цхьа- 
на хурашкаш йолчу пахана хьалха а ваьлла, д1авахана 
хьан денда. Когаш к1елахь хатто — «цкъашт, цкъишт» 
деш. Бакъду, цул т1аьхьа дукха хан ялале, цара лелон 
харио гучу а яьлла, оцу к1ентан и денваша а, цуьнан 
накъостий а 1едало ша лийцира. Х1етахь лацарх кхин 
ц1а ваза вайна иза а...

Эдал кхин д1а цара деш долу къамел хезаш вацара. 
Цунна дерриге дахар цхьана кхунна х1инццалц евзаш 
ца хиллачу arlop гира. Оцу дахарехь малх а иштта сир- 
ла ца лепара, хьаннаш а иштта баьццара яцара, я олха- 
зарийн эшарш иштта тамехь ца екара. Оцу дахарерчу 
массо а ц1ийнан корашкара стогарш, милташ чу а оьз- 
на, г1ийла догура. Иза 1адийра шена х1инцца гинчу да- 
харо, цуьнан бес-бесара доцуш, 1аьржий — к1айн хила- 
ро. «Ванах, суна х1инццалц гинарг г1ан хилла-кх. Ишт­
та дуй-те xlapa?» — хи чу воьдучу стагах аз доцу мохь 
элира цуьнан даго. Иза хьаьдда, ша ма ваххалу чехка 
чу вахара.

— Нана, мила хилла сан денваша? — элира цо, 
х1инцца асарара чу а еана, садо1уш 1ачу шен йене.

— Мила? Х1ун? Хьуна х1ун дина? — шен к1антерчу 
хьолах кхераелла хьаьвзира иза.

— Суна х1умма а ца хилла. Сан денваша мила хил­
ла дийцахьа супа. Х1окху юьрто наь1алт аьлларг хил- 
лий иза, нахана тешнабехкаш, зуламаш динарг, харцо* 
наш лелийнарг? Мила хилла иза?

Х1етахь ма йоьхнера кхуьнан миска нана. Цуьнан 
дегаден, пхенаш т1едевлла даккхий куьйгаш х1инца а 
б1аьрга хьалха лаьтта кхунна. Ч1ог1а йохийнера Совдат 
х1етахь х1окхуьнан хаттаро. Х1окхуьнан денвашас ле- 
лийначунна бехке ша йолуш санна. «Суна-м ца хаьа, 
к1ант, и бакъ ду я харц ду; наха дийца-м дуьйцу ишт-

та. Хьан да цунна т1сра carla даккха тохавслча, бак- 
кхийчу паха цунна и дан бакъо-м на елира», — и день 
наш элира цо х1етахь халла. Кхин х1умма а элирий? 
Х1а-ан,-элира: «Хьуна стенна даганеана иза? Хьан х1уи 
бала бу цо лелийначуьнца? Ахь стенна сагатдо?»

Нанас аьллачу оцу дешнашна дуьхьал х1етахь х1ум- 
ма а ца элира кхо. Амма кхунна х1еттехь хаа-м хаьара, 
нана нийса йоцийла. Ша иштта бахахь а, нанна шена а 
хаьара иза иштта доцийла. И иштта хиллехь, xlapa во- 
rlyp варий х1инца х1окху юьрта?.. Х1ан-х1а, жоп ло 
к1анта шеи дас, шен дендас, вашас, денвашас, ворх1е 
дас а лелийначунна. Суьдана хьалхахь ца лахь а, шен 
снйнна, шен дагна хьалха. И дерриге а беза мохь хилла 
дазло цуьнан белшаш т1ехь, и мохь охьатаса ниш яц, 
я вада йнш яц цунах. И мохь д1акхехьа беза, мел хала 
хилча а. Йнш яц цхьаннан а д1адахнарг куьг ластий- 
на 1адда дита, я ца хилча санна 1ен. Хила йнш юй цхьа 
а дечиг, дитт шен орам боцуш? Иштта ву стаг а. Иза 
карарчунна хьалха декхарпйлахь хилла ца 1а,иза д1а- 
даханчунна, хиндолчунна хьалхахь а декхарпйлахь ву. 
И тидаме ца оьцуш, ша шена ваха г1оьртича, шена атто 
лоьхуш, стаг галволу, цунах зулам долу, кхуьнан ден- 
вешех санна.

Эдал кхин пене вист а ца хуьлуш, ара а ваьлла, 
д1авахара. Вехха лийлира иза хьуьнхахула волавелла, 
ша хIун леладо а ца хууш. Цуьнан коьртехь яцар i 
цхьа а дийна, чекхъяьлла ойла, цуьнан корта ойланиин, 
маь1нийн, синхаамийн кнйсигаша сийсабен барз бара. 
Шеххьана цунна ч1ог1а къахийтира шех. Ша цхьа ницкъ 
боцуш, миска хийтира цунна. Иза цхьана понана юххе 
бертал а воьжна, вехха вилхира. Ша-шех цец а вуьй- 
луш, ч1огг1а, цхьанна хазарна а ца кхоьруш.

Цул т1аьхьа Жарадат кхунна масийттаза гнра, гена- 
ра хьаьжча. Амма т1е а вахана, цуьнга вист ца хилира 
xlapa цкъа а. Даго т1е-м ийзавора цунна, амма кхуо 
дог а сацийра шен лааман дуьрстанца. Т1аккха Сове1-

скп Эскарехь г1уллакх дан вахара. Цхьа шо д1адаьлла- 
чу хенахь Атаг1арчу кхуьнан ненахошкара, Совдат к1ел- 
йисна ю, сихха т1екхача, аьлла телеграмма еара. Xlapa 
шен нана д1айоьллинчу шолг1ачу дийнахь кхечира Ата- 
rla. Совдат могаш йоцуш хилча, и лелон кхин стаг а 
ца хилла, цуьнан вежарша шайга охьаялийна хил- 
лера....

Эдална, шен нана д1аяьллачул т1аьхьа, ша цхьана 
есачу арахь висча санна хийтира. Оцу арахь дог1а доьл- 
ча, я дарц хьовзийча, кхунна чулачкъа цхьа а х1усам а 
яцара, чохь, кхерчахь йогуш ц1е а йолуш; я х1окхуьн- 
ца цу аренан шело, цхьалла, хорам, бала нийсса боь- 
къуш цхьа а стаг а вацара.

Оцу есачу арахула къилбехьа я къилбаседехьа, малх- 
балехьа я малхбузехьа — мичча arlop буьйса-дс ца ло- 
руш д1аэхарх, 1аьнан еха буьйса чекхъяллалц xlapa ва­
ре хьоьжуш, цхьана а корехь йогуш сирла-можа серло 
а яцара; цхьа а вацара оцу шийлачу арахь г1орорна 
кхуьнан кийрахь бина г1айг1анийн ша, ца бийцича а 
ган а гина, башо ницкъ кхочур болуш. Цундела цунна 
бен а дацара оцу есачу арахула мичча вахча а, я ца 
воьдуш мохехь, дорцехь 1адда лаьттича а. И иштта до­
лу дела, xlapa эскарера ваьлча ц1а а ца вог1уш, Россе- 
харчу цхьана г1ала, юьртабахаман институте деша ва­
хара, цигара ваьлча — Сибреха, керла юьллучу совхозе 
балха.

Пеххьа шераш д1аихира Эдал иштта волавелла ле- 
лаш. Цхьа а де д1а ца долура цунна юрт дата ца йо- 
г1уш. Массуьйтазза тоха а велира ц1а ваха дагахь. 
Амма даго ца витира и кхочушдан. «Хьанна оьшу со? 
Мила ву соьга хьоьжуш? Ткъа нагахь иза хилахь? Хир 
яц. Я хилча а, цуьнан дас, нанас юьтур а яцара иза шен 
лаам кхочушбан. Х1ун гергарло хир дара цунах? Ткъа 
дкъа а юьрта а ца воьдуш 1ен деза те? Х1ан-х1а, xlapa 
юьрта гIур ву, уггаре а тоьллачу машен т1е а хиъна, т1е 
тоьлла х1ума а юьйхина. Ахчанца ларош а, нахана вев-

заш а хилча хуур ду юьртахошна кхунах стаг хиллий- 
ла. Т1аккха лаахь а, ца лаахь а цара лорур ву xlapa. 
Ахчанна т1е 1илманча ву боху ц1е а тоьхча новкъа да- 
цара».

Иштта ойланаш хьийзара коьртехь. Ша дата ма лац- 
цара дукха хан ялале хила а хилира цунах юьртбаха- 
ман институтан аспирант.

— Ма хазахета-кх суна хьо гина, Хьамзат. Кхин 
х1ун ду юьртахь? Болххий, болх-м, хьаха, хир бара хьу- 
на беззарг. Кху совхозехь болчех уггаре а тоьлашха 
берг. И дан сан ницкъ бу хьуна. Тхан лулахой х1ун деш 
бу? 1аш дуй доккха ши стаг? Церан йо1 марехь ю? Ма­
ца дуьйна? Пхи-ялх шо а хир ду? Дика ду, кхин х1ун ду 
цигахь керла?..

И къамел хилира кхуьнан кхуза ахча даккха веанчу 
шайн юьртахочуьнца, ц1ера араваьлла нийсса исс шо 
даьлча.

Хьамзата дийцарехь, Жарадат xlapa эскарера ц1а 
веана шо даьлча бен маре ца яханера Х1инца кест-кес- 
та кхунна хьалха х1уьтту и хеттарш. Бакъо ярий теша 
кхуьнан х1етахь иштта Жарадатана гучу а ца волуш 
1ен? Нийса дарий-те кхо динарг? Ткъа нагахь кхо иза 
схьаялийнехь? Кху шиннан безамо, кхеран гергарлоно 
йойур яцара ткъа баккхийчу нехан дегнашкара цабеза- 
ман хьу? Цхьана юьххьехь уьш ч1ог1а оьг1аз rlyp бара 
шайн йо1ана, иза т1е ца йита а тарлора, амма т1аьхь- 
т1аьхьа басталуш, уьш басталур бара. Иаккха... я кхе- 
чу кенара нисдала а тарлора. Хьанна хаьа? Ткъа 
х!инца кхунна и хеттарш цкъа а ца доьрзу, гуттар а 
хьег1аш долу дагна хилла даь1наш дара.

Цул т1аьхьа масех шо даьлча, ц1еххьана кхуьнан 
ойла хилира: «Ванах, боккъал а иштта боьха стаг хил- 
ла-теша сан денваша? Х1ун хаьа иза бехк боцуш бехка- 
ла ваханий? Х1етахь и тайпа х1уманаш хуьлуш ма- 
хилла. Бакъдерг а, харцдерг а, 1аьржа а, к1ай а кега- 
делла хилла? И бехке вацахь, цунна реабилитаци яхьа- 
ра аьлла, кехат яздича х1ун дара-техьа?»

Аьхкенан довха де дара xlapa юьрта веанарг. Ура- 
маш деса дара.^ Вехха лийлира xlapa ураме ваьлла 
стаг rape сатуьйсуш. Эххар а некъа йистехь даьллачу 
толлан 1индаг1ехь жима г1ант а х1оттийна, цу т1ехь 
хиъна 1ачу стагана т1ех1оьттира xlapa, де дика а деш. 
Вукхо кхунна дуьхьал корта та1ийра, т1аккха суьлхьа- 
нийн буьртигаш сихха «моллина» т1е а кхачийна, уьш 
хьарчош кисана а дехкина, хьала а г1аьттина:

— Диканда вехийла хьо, марша а вог1ийла! — аьл* 
ла кхуьнга вистхилира. — Вало, чоьхьа вер ву вайша, 
со-м сагатделла кху чохь вижна 1илла к1орда а дина, 
цхьа а стаг гур вацара теша аьлла, араваьллера. Xlapa 
зуда диканиг а нисъелла, xIokxo кху ткъа шарахь дика 
кхобу со. Наггахь-м дов до, нехан санна зуда яло дезаш 
к1ант а ву хьан, д1анисъян езаш йо1 а ю, кху ц1енна 
пайда т1ебог1у arlo е бохуш. Аса, ма хьийзавехьа со, 
зуда, сан дуккха а «ахча» дара олу. Соьгахь туьманал 
сов ахча доцийла хууш йолу и цец ма йолу: «Мичахь ду 
хьан ахча? Х1ун ю ахь юьйцург?» Банкехь ду-кх шорт- 
та, 1едало ледара а ца дуьтуш, лардеш 1уьллуш. Аса 
болх бина схьаэцчхьана. Вахь-хьа-хьа! — воккхачу ста- 
га шен бегаш а беш, кертал чоьхьа а ваьккхина, parly 
к1ел вигира иза.

— Ахь суна бехк ма биллалахь, жима къонах, и 
сайн 1овдал бегаш ца бича ца 1ало со... Иаккха, суна 
ма ца вевза хьо, — элира цо, шаьшшиъ чохьаваьлла 
охьахиъча.

XIokxo ша вовзийтира.
— Хьажахьа, воккха стаг хилла хилла-кх хьох, ма 

йоккха йийна а ер яцара Совдат-миска схьаелхьара...
XIokxo ша деънарг дийцира воккхачу стагана.

—Хьан денваший? Махьмий? Вевзара, хьаха, дукха 
дика-м, — элира воккхачу стага, — цунна 1абдулла а 
ма вевзара хьуна, — шена т1е п1елг хьажийра цо. Т1ак- 
кха Над ваххана велавелира. — Бехк ма биллалахь, 
цхьа х1ума дагадеанера суна. Мухха делахь а, хаза-м

дара-кхи иза: со цо чуволлийтина кхо бутт а балале, 
со волчу чу ма кхоьсси и шун денваша Махьма. «Мар­
ша вог1ийла хьо, — элира аса цуьнга, — хьо а схьакхе- 
чи. Хьоьга-м айхьа лоьхург кхаьчнера, со вуон воьл- 
ли-кх ахьа кху чу...». Хаза самукъане бегаш болуш стаг 
ма вара хьуна иза. Шайт1ано хьекъалх талхийнера-кх 
оцу цхьана юкъана. Сан х1ун бехк бара, бохий ахьа? 
Тхойшиннан а безам болчу йо1а со къастор бара-кх. Ч1о- 
rla дохко а ма ваьллера, хьуна, иза ша лелийначунна. 
Хаддаза деле воьлхуш, шена гечдар доьхуш хуьлура. 
Хьалха ламаз деш, я и дечех вешаш а хилла воцу иза, 
набахтехь ч1ог1а суьпа ваьллера. Со-м къинт1ера ваьл- 
ла нунна. Х1еттехь ваьлла. Оцу чохь велира и миска. 
Соьга шена къинт1ера валар а дехна. Суна дагахь еса а 
ца хаьара, сайна хуу аяташ а доьшуш, цунна коьртехь 
1ийра со и леш. Ахьа боххучу кехата т1е куьг а та1ор 
ду. Аса тоххарехь д1аяьккхина сайн цуьнца йолу 
хьагЬгамо. Дера яьккхина. Махьма бакъ-дуьненчу д1а- 
вахна, цигахь веза-сийлахьчунна хьалха жоп дала деза 
х1ораннан а ша х1окху дуьнен т1ехь лелийначунна...

Ткъа 1.хьан ден ваша волчу цо х1уъа лелийнехь а, 
цунах жоп дала дезарг хьо вац хьуна. Иза-.х хьо дуь- 
ненчу а валале кхелхина... И бахьанехь хьайн дагна 
цуьрриг а вас ма елахь. Дер, ма е... Х1а, хТинца валол, 
цкъа х1ума кхоллур ю вайша, — хьала г1аьттнра иза.

Оцу дийнахь кхин цхьана керта а х1оьттира Эдал. 
Оцу кертарчу воккхачу стага ч1ог1а велавелла, векха- 
велла т1еийцира xlapa.

— Бехкки'й? Цхьа а тайна, хьаха, бацара. Цхьа а 
тайпа. Дера вара хьан денваша дика стаг. Кхузарчу 
пахана стенна ца везарий? Шайл тоьлаш верг цхьа а 
ма ца веза нахана. Цундела харц ц1е кхоьллир-кха 
Махьмина... Х1инца хьажал хьо, х1инца х1окху сайн 
доьзалца саьрамсекхаш лелош ву со. Уьш Аштаркхне 
бохка а кхоьхьуш, цхьа да воккха ца воь х1ума а йок- 
кху ас. И шун керт а ю хьуна ас лелош . Вай мелла а

гергара а ма ду. Ца лало-кх нахе, со жимма а ларош. 
Иштта ма бу нах. Я уьш вайшныга кхста а лур ма бац 
хьуна. Аса, хьуна лаахь, миччахь а ч1аг1 а дийр ма ду 
Махьма дика стаг хилар. Д1аваха воллу хьо? 1ехьа 
цхьажимма. Х1инцца чай лур ду вайшинна. Шайн кер- 
та*м ца вахана хьо? Ас стенна бохурий? Оцу ц1ийнна 
т1ера кибарчнг, хьо реза велахь, аса д1а1алашйийр яра. 
Бераша а, наха а тхов т1е х1уманаш етташ кегйо уьш. 
Д1авала, суна муха лур ю ахьа уьш? Ца оьшу. Делахь, 
дала carla йойла хьан уьш. Д1авало ткъа. 1ийнехь дика 
дара. 1одика дала йойла.

Цул т1аьхьа ши шо гергга зама елира xIokxo ша яз- 
дина кехат дахьийта деззачу д1а ца дохьуьйтуш. Масийт- 
таза тохавелира иза и кехат конверта чу а диллина, 
почтан яьшки чу кхосса. Амма х1оразза а кханенга тот- 
тура цо оцу г1уллакхан кхочушдар. Муьлхха елахь а, 
кхуьнан кхетаман к1оргенехь цхьа ойла яра и г1уллакх 
чекхдаккхарна новкъарло еш. Эххар а, цунна хиира и 
х1ун ойла ю: «1едало сан денваша реабилитировать ви- 
чи а, сан юьртахошна цул т1аьхьа а ша хьалхалерниг 
ма ву иза...»

Эдал чамданаш вовшахтоха волавелира...
XIapa иштта х1окху кег1арчу г1анта а хиъна 1аш, 

т1аьххьара н1аьнеш кхайкха юьйлира. Сатаса гергада- 
ханера. Мела б1аьстенан мох бара д1о аьрцнашкарчу 
дитташка г1ийла узам бойтуш. Г1ад стамделла дог1учу 
ахкан г1овг1а а, пхьидийн хаддаза екар а, юкъа-кара 
ч1обан Iexap цхьа хьоме, дагна гергара, б1аьргех хиш 
даллал мерза а, къаьхьа а хетара. Кхунна хорам хили- 
ра, велхаран шад х1оьттира логехь.

Иза хьала а г1аьттина, волавелла шайн ц1енош хил- 
лачу вахара. Саьрмсекхаш лелош волчу кхуьнан гергар- 
чу стага кибарчиг хьовха, кху ц1ийнан ерриге г1ишлон 
дечиг а д1а1алашйинчух тера дара. Х1окхеран ц1енош

хиллачохь цхьа чхо йоьттина т1улг бен х1умма а ца йис- 
нера. XIapa хьаьвззнна вуха шайн лулахойн керта веа- 
ра. Не1 ч1ог1а д1ачаг1йинера, масех хьастам а тухуш. 
Кораш т1е ж1аран хьесапехь шишша п1ендаг1а а тоьх- 
на дитинера.

«За-а-къ», — г1овг1а йира хьастамо, кхуо г1аж схьа- 
озийча. «За-акъ» — шоллаг1а а. Генахь доцуш ж1аьла 
летира. Ши г1аж схьа а яьккхина, ша мукъа даьккхина 
кор меллаша схьадиллира цо. Чуьра схьа 1аждарбецан 
хьожа кхийтира.

...«Цкъашт-цкъишт», «Цкъашт-цкъишт».
— Х1ей, мангалхо, маьлхе хуьлда хьан!
— Далла езийла.
— Хьо ма 1уьйрре г1аьттина?
— Иштта ма ву со. Хьо стенна г1аьттина сел 1уьй- 

ранна?
— Со бежнаш лахка а яхана, йог1уш ю-кх.
— Нах х1инца бежнаш лахка боьлхуш бу, хьо д1а а 

лаьхкина юхайог1уш ю.
— Иштта ма ю со.
— Иштта-м яра хьо...
— 1аждарбецан чай дац кхузахь?
— Ду, д1огахь-м. Чай мала соь чукхайкхалахь.
Мор буьззина 1аждарбецан ц1ов а эцна, д1айоьду

иза. Ткъа зезагаш? XIokxo, са ма-тесси схьа а веана, 
ша мангал хьакха волавалале даьхна. Х1инцца а т1ера 
тхи дакъа а далаза, кхунна юххехь 1охку уыи. Х1инцца 
xIokxo мохь туху цуьнга, х1инцца... XIapa дог ма ч1ог1а 
деттало. XIokxo жимма юхаозахьара... Жарадат, гул 
т1ехьа къайла а яьлла, д1аяхара. Зезагаш 1ахка дисира 
Уыи малхехь дакъаделира, дакъаделира зезагаш, д1а 
далаза диснарш...

Эдал корах чоьхьа велира. Сонехь лаьтта аьчган 
маьнгин г1овланаш т1ехь йина паднар къаьстира цуьнан 
б1аьргашна. Оцу т1ехь 1уьллура 1аждарбуц. И схьаэцна, 
ехха цунах хьожа йохуш лаьттира иза.

Иаккха когара мачаш д1а а яьхна, паднар т1е хьа- 
ла а ваьлла, д1атевжира xlapa...

Х1орш диъ ду сискаллий, т1о-бераммий, етта шурнй 
дууш. Верам х1окхарна юккъе лаьттачу кеда чохь бу. 
Уггар хьалха берам чу шен смекал Мадас 1утту, т1ак- 
кха — >Куьх1ирта, т1аккха... г1еххьа хан йолу Жарада- 
тий, кхой вовшашка pari кхийдош. Эххар а, кхо шен 
сискалан юьхк 1утту берамала. Иштта porrlana шура а 
молу кхара цхьаьна кедара.

Щеххьана кхунна тосало шена гонаха цхьа а ца хи- 
лар. XIapa ша ву-кх сискал а, берам а, шура а юуш. 
Вуьш мичахь бу? Хьала хьожу xlapa. Юьстахо лаьтташ 
цхьа нах бу. Уыи цхьа тамашийна белакъежа кхуьнга а 
хьуьйсуш. Царна юккъехь ву Мада. Иза, кхунна т1е 
п1елг а хьежош, цхьаъ-м дуьйцуш ву. Цавашаран вела- 
къежар сецна цуьнан юьхьа т1ехь.

Х1окхуьнан логел чоьхьа ца йолуш юьсу юург. Оьг1а- 
залло, шен г1елалло, мискалло б1аьргех хиш доху к1ан- 
тана. XIapa хьалаэккха, кхуьнан дог кхетий, берам а 
1ена. Х1окхуьнга мохь болу.

— Сан х1ун бехк бу, сан х1ун бехк бу?! Дог ца 1еба 
хьан сох, Мада?!.

Эццахь велхаран къурдаш а деш, саманккхира Эдал. 
Хьала а г1аьттина, чухула д1аса а лелаш, къила вахха- 
на велха х1оьттира иза. Цунна дагаеара дахарехь шена 
мел хилла г1ело, шен цхьалла, шен кхелхина нана, ше­
на цкъа а ганза, дуьненах ваьлла шен да, шен кхо- 
чушъяза йисина бераллин мерза ойланаш, сатийса- 
маш...

Эххар са духа а хьаькхна, цигаьрка а латийна, пеша 
хьалхахь когаш т1е охьалахвелнра иза.

Пешан не1 схьайиллира цо. Кхерчан чоь ц1е хьала 
латон бен ца езаш, бухе кегий ч1ийшаш дохкуш, т1е 
дуткъа декъа дечиг дуьллуш кечйинера. Оцу дийнахь, 
ша лечу дийнахь, чохь мелла а шийла а хетта, ц1е ла­
тон тохаелла хир ю Жуьх1ирт. Амма ца кхиъна иза. Ца

кхиъна ц1е хьала лато а, цуьнан йовхо хааяла а. Ца 
кхиъна.

Иштта д1адолу-кх дахар. Стаг ца кхуьу ц1е латон, 
латта аха, етт оза... Иза юкъахвуьсу.

Эдална цхьа ч1ог1а халахийтира, цуьнан б1аьргех 
хин т1адамаш девлира. Цо шен кисанара яьккхина сирник 
латийна пешарчу ч1ийшашна т1сяьхьира. Кхерчахь хьа- 
лалеттачу ц1еран серло ц1енкъа кхийтира.

Йогу ц1е. «Т1ах-т1иххансхь» лелха декъа дечиг. Йогу 
масийтта шарахь санна. Йогу, цхьа той ах той хьалха 
лаюза йисина, кхо х1инцца латийна ц1е. Кхуьнан юьхьа 
т1е еттало цуьнан йовхо...

Эдала, вахана кора хьалхха ша охьах1оттийна лаы- 
та портфель хьала а эцна, д1айиллира. Цу чуьра цхьа 
кехат схьаийцира цо. Иза кхо шен денвешин гГуллакх 
дуьйцуш яздина кехат дара. Пеша хьалха охьа а лах- 
велла, вехха цу т1е хьоьжуш а 1ийна, иза хьарччийна 
кхе кхоьссира цо. Ц1е кхин а серлаелира.

Эдал корах ара а ваьлла, новккъа басах чуволаве- 
лира. Вухахьаьжира иза. Сатосуш серлайолучу стиг- 
лахь къаьстара Мадин, Жух1иртан ц1ийнан туьнкал- 
гах арабуьйлу к1айн-сийна к1ур. XIapa Мадин шовдан 
т1е (иштта йоккхура паха оцу шовдан ц1е, Мадас иза 
1алашдо дела) воьдура. Шовдана т1ера 1аь г1уьтту, 
дохк санна. Т1уьна а, шийла а ю кхузахь. Шовда, шина 
бирг1анна чухула а долий, тЛулгаш т1е детталуш духуш, 
юха массо а цинц цхьаьна а кхетий, жима ахк хуьлий, 
д1адоьдий, бердаш юккъехь дов.

Эдала, когаш т1е охьа а лахвелла, канашца эцна 
шовданан хи мелира. Кхин а, кхин а, кхин а. Ца 1ебаш 
муьйлура цо шовда.

ТЕЛЕФОН

Юьрта юккъехь долчу цхьана к1айн кир тоьхначу 
ц1а чохь ю з1енан отделени. Цу ц1ийнан корехь йиттина

эчиган г1ожмаш ю: стаг чу ца валийга. Кет1ахь баьлла 
бай бу. Аьхкеиан довха де делкъе даьллачу хенахь, 
кхузахь аддам а ца хуьлу. Оццу хенахь х1инца ялх шо 
долу к1ант — Зеламха вог1у кхуза xlop денна аьлча 
санна. Цуьнан хьаьрса месаш а, сийна ши б1аьрг а бу. 
Иза юьстахо бай т1е охьа а хоий, корехь лаьттачу теле­
фоне б1аьрг бетташ вехха 1а. Тайп-тайпана ойланаш 
кхоллало к1ентан оцу телефоне хьоьжуш. Ч1ог1а цуьнан 
тидам бо цо, и чохь са долуш йолуш санна хета к1ан- 
тана.

Цунна телефон цхьа шо хьалха евзира, шен диъ шо 
долуш. Цул сов х1етахь цунна Ба1а а евзира. Ба1а-м 
цунна нанас шена дуьйцучу туьйранашкахь а гинера. 
Амма иштта бакъдолчу дахарехь цкъа а ца гинера цун­
на Ба1а. Ба1а бохучу аьзнинн цхьаьнакхетаро к1ентан 
коьртачохь кхуллура цхьана ирчачу, вуочу, кхерамечу, 
цхьа а хорма а, я кеп а йоцучу х1уманах ойланаш.

Ба1а тоххара, дагар а долуш xlapa цомгаш хилча а 
еара кхунна, х1окхуьнга шеца хьуьнха д1авола бохуш. 
Х1етахь дуьйна Ба1а кхин гучу а ца яьллера; иза леч- 
къинера нахах. Мичахь? Дуккха а хан елира, Зеламхи- 
на и ца хууш. Ткъа цхьана дийнахь цунна хиира и Ба1а 
ша гучу ца ялийта адамийн сибате а йирзина, нахана 
вуонаш а деш, шайн эвлахь ехаш юйла.

Оцу дийнахь Зеламха шайн уча хиъна Iapa. И аьх- 
кенан довха де дара. Малх д1абуза баьццарчу орца т1е 
лахбеллера. Масех сахьт хьалха деанчу дог1анан т1ада- 
маш къегара бай т1ехь, кет1арчу диттийн патарш г1ехь.

Пийла хьаькхначу мохехь техкара 1ежийн, кхорийн 
дитташ. Щеххьана царах цхьаьнна т1ера охьа а боьж- 
на, маьлхан з1аьнаршлахь масех бос хуьйцуш лепарца, 
керччина д1абахара цхьа arlo ц1арула ц1ий а елла болу 
боккха 1аж. И 1аж хийла тергал бина Зеламхас цо хий- 
ла сатийсинера и охьабожаре. Цундела, хазахетарца 
ведда т1е а вахана, схьаийцира цо 1аж. Х1а-х1ан, цо и 
беррнге а буур бац. Цо, жимма баа а биина, важа нан­

на д1абуьллур бу. Иза больницехь ю. Селхана ши к1и- 
ра даьлла. Ши к1ира ду Зеламха Дадица д1авуьжу. 
Хьалха и Наница вуьжура, до кхунна хаза туьйранаш 
а дуьйцура. Дадас а дуьйцу кхунна туьйранаш-м, ам- 
ма Нанас дуьйцурш иштта дацара.

Селхана веана кхуьнан да Денисолта больнице шен 
зудчунна т1аьхьа ваханчуьра ц1а, цунна дика г1оле яьл- 
ча санна а хетта. Цу т1е до ша: «Поле яьлла суна-м, 
кестта араер ю со, хетарехь», — боху дешнаш аьлча, 
г1еххьа сапарг1ат а делира Денисолтин.

— Вайн нана кестта ц1а йог1ур ю: хьажал до хьуна 
яийтина кампеташ, — элира Денисолтас Зеламхе снйса- 
ра ша больницера ц1а веъча, иза шен кара а лоцуш.

Зеламхина ч1ог1а лаьара шен нана тховса ц1а йо- 
г1ийла. Ков а диллина и чоьхьа ер ю. XIapa, ведда т1е 
а вахана, цунна мара кхетар ву. Т1аккха xlapa нанас 
генна хьала а кхоьссина схьалоцур ву. XIapa воьлуш 
хир ву, нана йоьлуш хир ю, малх а... Т1аккха кхо эр ду:

— Нана, ас хьуна 1аж а битина.
— Битина? Х1ий, хьо ваха дукха! Ткъа ас хьуна 

х1ун еана хаьий хьуна! — эр ду нанас. Т1аккха до гучу- 
йохур ю ша еанарш: кампеташ, пряникаш, коч, ботин- 
каш...

Иштта и сурт дуьхьал а х1уьттуш Iapa Зеламха. 
Эццахь, ков а диллина, доккхачу белхарда кет1а иккхи- 
ра кхеран лулара 1абадат:

— Ва-а, вайга х1ун деа, нанас да йинарг яла хьан!..
Цуьнан белхам а хезна, ара хьаьдда вог1у Денисол­

та, дерригенах а кхетта, настарш чуьра са д1адаьлча 
санна, вега а луш, не1ар т1ехь сацавелира. Цуьнан юьхь 
т1ехь сецнера кхеравалар. (Х1а-х1ан, оду дхьана дашо 
да гойтура ма-дарра цуьнан юьхь т1ера хьал. Кхерава- 
ларал сов, дхьана доккхачу вуоне шен сирла сатийсам, 
шен уггаре а дезаниг, сийлахьниг х1аллак да дайта шен 
ницкъ да хиларан а, оду вуоно ша, дхьана а хьесапе да 
лоруш, пайда боцчу ваккхаран а кхетам, цецвалар, дог

лазар, къинхетаме болу сатийсам, цуьнца дхьана оду 
къинхетамах цатешар — и берриге а синхаамаш 
цхьаьыаийнера цуьнан юьхь т1ехь).

Цул т1аьхьа кхеран керт адамех хьала юза юьйлира. 
Зеламхина да хаьара билггала хилларг х1ун ду, амма 
нехан яххьех, зударийн белхамех, къаьсттина Дадин 
шега хьежарх цунна тоса-м делира цхьа доккха вуон 
хилла хилар. Иза х1окхуьпан нана гуттаренна а д1аяхар 
дара.

И бохам баьллачу шолг1ачу дийнахь 1абадата:
— Схьавола, вай со яларг, хьайн пенах т1аьххьара 

б1аьрг тоха, — аьлла, пхьарс а лаьцна, чу вигира 
иза.

«Т1аьххьара... Х1унда т1аьххьара?.. Х1унда?...»—цуьн- 
га шийла мохь белира, шен ненан сецна юьхь гича. И, 
цунна т1е а кхетта, велха вуьйлира.

Шина зудчо халла араваьккхира Зеламха ду чуьра. 
Т1аккха иза, кет1арчу ото чу а вахана, ду чуьрчу т1ел- 
хигашна т1е бертал а воьжна, г1ийлла велха вуьйлира. 
Иза дуккха а вилхира. И воьлхуш кертара г1овг1анаш 
мелла а д1а а тийра, ото чохь 1арж а елира. Ткъа иза, 
вуха верза а да туьгуш, воьлхура.

Эххар а меллаша не1 а йиллика, цхьаъ велира чоь- 
хьа. Иза Денисолта вара. Иза т1е а веана, кхуьнан коьр- 
тах масехазза куьг хьаькхна, кхунна юххе, охьахинра. 
Дас ша хьаьстича, кхин а къила ваххана велха вуьйли­
ра к1ант. Денисолта вехха 1ийра, цунна велха новкъар- 
ло а да еш. Иаккха до, куьг лаьцна хьалаг1аттийра Зе­
ламха. — Вало, чу воьду вайша.

Цо, Зеламха чу а вигна, паднар т1е охьахаийра. 
Иаккха Денисолтас цунна бепиган цастар а, куршки 
чохь шура а еара.

— Яа.
Зеламха, шурех масех къурд а бина, сецира.
— Яа, ахьа тахана х1ума ма да йиъна.
— Ца еза суна, — д1ахилира к1ант.

Дукха хан ялале Денисолтас шаьшшинна мотт охьа- 
карчнйра.

Т1аккха и шиъ, лампа д1а а яйина, метта а ваьлла, 
д1атийра. Хийла хан елира цу шинна наб ца кхеташ.

Эххар а Зеламха г1ийлла кхайкхира:
— Дада!
— Х1ун боху ахь?
— Нана кхин цкъа а схьайог1ур яц?
Пеххьа хан елира Денисолтас цунна дуьхьал жоп 

ца луш. Т1аккха цо, доккха са а даьккхина, элира:
' -  Яц.

Х1ан-х1а, цо ца элира «йог1ур ю, са ма гатде». Цо 
цуьнга бакъдерг элира. Иштта аттахо ду, xlopa денна 
иза Iexoiu, цуьнга сагатдойтучул.

— Х1унда?
— Елла нана.
— Т1аккха иза ден х1унда ца йина и тамашийна хи а 

хьаькх^а.
— И тайпа хи дан ма дац, туьйранашкахь бен.
Зеламха д1атийра. Корах чу стелахаьштиган серло

кхийтира. Т1аккха ткъес туьйхира. Аьнгалин пхьег1а 
санна, йоьхна д1аелира тийналла. Доладелира аьхкенан 
мела дог1а.

— Дада, — тийналла метта х1оьттича, юха а г1ийл- 
ла кхайкхиоа Зеламха.

— Х1а-х1?
— Ша кхин цкъа а юха йог1ург ца хилча, соьга xly- 

ма а ца олуш х1унда яхана и.
— Байта ц1ахь ма вара и лет... Телефон-м еттийти- 

на хиллера цо.
— И х1ун ю?
— Иза мел генахь хилчи а, стагаца къамел дан йиш 

йолуш х1ума ю.
— Ткъа цу тилифоно ч1огг1а мохь х1унда ца тоьхна 

кхуза схьахеззарг?
— Телефон чохь садолуш х1ума ма яц. И х1ун юй?

Вайн приемник санна, жима а йолуш, х1ума ю. Цхьам- 
ма кхечу меттехь и санначу х1уманца х1окхуьнан номер 
хьовзайо, ткъа кхузахь и ека. Иаккха цуьнан трубка, 
цхьамма схьа а эцна, лере яхьа еза. Цу чухула схьахе- 
за деш долу къамел... Ткъа вайн кхузара телефон цу 
дийнахь ехха екна бахара, цхьамма а хьала а ца 
оьцуш.

— Дада, ткъа мичахь ю вайн тилифон?
— Эцца, эвла юккъехь, почтехь.
— Ткъа хьала х1унда ца эцна и?
— Цу чохь болх беш йолу Зайнаъ селхана, екаш те­

лефон йолчу хенахь, араяьлла, цхьанхьа яхана хил- 
лера.

Х1етахь дуьйна Зеламхас ойла йора: «Оццул еза, оц- 
цул нахана оьшуш йолу х1ума оцу Ба1ех х1унда теший- 
на, кхин дика стаг ца карийна теша кху эвлахь. И ба- 
хьанехь ма ца хилла соьга нана йист».

Массийтта бутт д1абелира х1етахь дуьйна. Амма 
Зеламхина даг чуьра д1а ца йолура шен йенах, телефо­
нах, Ба1ех йолу ойланаш. Т1аккха, б1аьсте а яьлла, 
арахь якъаелча, иза xlopa дийнахь з1енан отдедени йол­
чу воьдура... Цу чохь Ба1а хилча, иза юьстах а волий, 
геннара телефоне б1аьрг бетташ Iapa. Ткъа иза делкъа- 
на х1ума яа я кхечу гТуллакхана араяьлча, к1ант керта 
а вог1ий, бай т1е охьахуура, виллина телефоне хьежар- 
ца шен ойланаш а еш.

Наггахь Зайнаъ, xlapa к1ант а гой, кхуьнга йистхуь- 
лура, xlapa хьаста а дагахь. Амма к1ант, цунах къаьх- 
кий, юьстахволура. Т1аккха Зайнаъ, д1а а йирзина, 
д1айолаелча, цо шен дагахь мосуьйттазза: «Ба1а, — хьо 
ма-ярра Ба1а», — олура.

Тахана стенна делахь а гучу ца яьлла Ба1а. Цунде- 
ла xlapa 1уьйранна дуьйна 1а телефоне хьоьжуш. Ц1ех- 
хьана ека йолало иза. Сеци. Юха а ека. Юха а ека. 
Цхьа тамашийна деттадала долало к1ентан дог. Х1ин- 
ца цхьа доккха х1ума хила дезаш санна ю цуьнан ой-

,та. Иза хьалаиккхи лаьттара. Х1унда ека? И хьалаэца 
ма еза. Иштта екка хир ю-кх и х1етахь а, кхуьнан нана 
цомгаш иолуш. Ткъа х1инца? Х1аа, Шарпудин нана а ю 
больницехь. Шарпудин кхарна гена воцуш 1аш ву. Х1а- 
ра шиъ xlopa дийнахь го. Х1инца ц1ахь ву и. Масех де 
ду Шарпудин кхуьнца ловза ца вог1у: ц1ахь дан дезаш 
дуккха а х1ума ду.

Нагахь и Шарпудин нана хилахь? Иза, кхуьнан нана 
санна, йист хила лууш хилахь? Нагахь и тахана, xlo- 
кхуьнан нана санна, гуттаренна д1айодахь?.. Телефон 
хьалаайа-м ма еза. 'Гкъа муха?.. Кор ма ду. Ткъа иза 
х1инца леш хилахь?.. Хьала айа ма еза телефон. Т1ак- 
кха Шарпудин нана йист хир ю. Ткъа кор...

Эцца доьхначу коран аьнгалин г1овг1а елира. Зелам- 
хас, сихонца корах чу кхевдда, схьаийци телефон.

Оцу минотехь rloerla а хезна, луларчу ц1а 
чуьра схьахьаьдира Зайнаъ (цу чохь 1аш яра иза), цуьн- 
ца цхьаьна схьахьаьдира кхин масех зуда а. Зайнаан, 
xlapa к1ант а типа, з1енан отделении корехь телефон а 
карахь лаьтташ, цецъяьлла ши б1аьрг къаьрзира. Амма 
к1ант цхьа а х1ума тергал деш а воцуш, телефон чу 
мохь бетташ вара:

— Хьо Шарпудин нана ю? Ас х1инцца схьавалаво 
хьуна...—Ткъа телефон чуьра схьахезарг-м оьг1азебоьр- 
шачу стеган аз дара: — Мила ву хьо? Ахь х1ун юьйцу? 
Кто у телефона?

К1ант кхийтира ша галваьлла хиларх.
Т1екхоччушехь Зайнаа к1ант, ши цхьарс а лаьцна, 

кхоьссина д1авахийтира:
— Хулиган, вуо хулиган! Эхь дацара хьан хот1ана 

иштта ца хилча?
Б1аьргаш чу хи а х1оьттина лаьттачу к1анта ч1огг1а 

ши буй а бина, цунна дуьхьал а вирзина, массеран а 
г1овг1анаш а къаръеш, мохь туьйхира:

— Ткъа хьо Ба1а ю! Ахь тилифон хьала а ца оьцуш, 
соь йистхила йиш йоцуш, гуттаренна а д1аяхана сан на­
на... Х1инца Шарпудин нана а ю больницехь...

Дехха дийцира Зеламхас, велха а воьлхуш, х1окху 
дехачу шарахь шен дагчохь мел 1аь1нарг, юх-юха Зай- 
наана т1е п1елг хьажорца «хьо Ба1а ю!» — а олуш.

Ткъа зударий, цецбевлла, 1адийча санна, лаьттара 
цунна гонаха.

3 июль, 1980 шо.

МАССО А Д1АТИЙНАЧУ ХЕНАХЬ

Д1адоладелира дешаран керла шо. Иза хаалора 
студентийн юкъара1ойлехь а. Хьалхарчу деношкахь сту- 
денташ шайн мотт-г1айба схьаоьцуш, д1атарлуш, комен- 
дантаца къуьйсуш, rlap эккийтина, хьаьвддий-бевдднй 
лелара. Кху шарахь дуьххьара, студенташ а хилла, кхуза 
1ен баьхкинарш мелла а ийзалуш, керлачу хьелех д1а 
ца булуш лелара, къаьсттана юьртахой. Ткъа xlapa 
юкъара1ойла х1окху масех шарахь шайн хьоме ц1а хил­
ла 1еш болу студенташ, шаьш кху йоккхачу х1усамехь 
дай хеташ, майрра буьйлабелла лелара, шайн керлачу 
накъостийн, уьш музейн чуьра XVI б1ешарахьлерачу 
б1аьхойн мунданаш йолуш санна, лоррий тидам а беш.

Х1орш иштта б1аьра хьаьвсича, цхьаберш, д1а а 
боьрзий, д1аболхура; вуьш мелхо а эхь а ца хеташ, я 
ийза а ца луш, шайн баккхийчу накъостийн б1аьргаш 
чу хьежа х1уттура, т1аккха и баккхийнаш, къарлой, 
уллохула т1ехбовлура; кхоалг1ачара ах хозуьйтуш а, ца 
хозуьйтуш а, «солом 1алайкум» олий, салам-маршалла 
хоттура. «Баккхийчара» цаьргара салам-маршалла 
схьа а оьцура, т1е-кера а бовлура, цариа хьехарш деш, 
дан дезарг а, муха лела веза а дуьйцура. Амма шаьш 
иштта деха, бала кхаьчна къамел деш а, церан озехь 
мелла а хаалора, «х1инца а кегай ду шу, 1ама деза, 
дуккха а къахьега деза шун, тхо санна хилархьама» бо- 
хучу маь1нехь кхета мегар йолу эшарш.

«Баккхийчарна» уггаре дезаш дерг х1окху муьрехь

керла баьхкинчу мсхкаршка хьийсар дара, церан баш- 
халлаш а, сакхташ а (тайна хетарехь) билгал а дохуш. 
Цхьацца бахьанашна занятешка шайн хеннахь бахка 
ницкъ ца кхаьчна бисинчара, шаьш бог1уш лаьтташехь 
бухарчу шайн накъосташка хоттура: «Хаза мехкарий 
баьхкиний вайна?». Бухарчара, «х1аъ» я «х1ан-х1а» ца 
олуш, xlopa йо1ах аьлча санна (хоьттучарна уьш х1инц- 
ца гур боллушехь) дийца х1уттура, цара т1еюьйхина 
лелочу х1уманаш т1сра, церан боларна т1екхаччалц.

Т1аьхьабисинчарна юккъехь наггахь бен вист а ца 
хуьлуш, амма цкъа лен волавелча сацон хала а долуш, 
цхьа накъост вара, кхоалг1ачу курсан студент, шен ве- 
лавалар миччахь хилча а (хуьлда и аудитора чохь, я 
г1алин юккъехь), хьуьнхахь волуш санна, ч1ог1а а до­
луш. Ц1е Муслим яра цуьнап.

Цо:
— Мила ю иза? — аьлла, хаьттира шен накъосте, 

цо цхьана керлачу йо!ах лаьцна xlapa дийцича:
— О, цхьа йо1 еана вайна — еккъа ц1ена Мона Ли­

за. Цуьнан хьажар, корта раз а боккхий, цуьнан дег1! 
Месаш ю букъ бузуш охьахецна, т1ехь готта джинсаш 
а, ц1ен кофта а яра цуниа. Мел хаза йо1 ю хаьий хьуна, 
х1инцале а вайн курсера массо а к1ант ву и еза- 
елла.

Ткъа Муслиман хаттарна жоп луш цо элира:
— Ца хаьа, цхьа ламаро ю-кх.
— Боккъал?! Джинсаш а лелайо кхо?
— Хьо ма цецвуьйлу, уьш-м цо дуьххьара лелош 

яцара...
— Делахь царех ю хьуна.
— Хаац, х1ун хаьа ца хуьлий а...
И къамел хиллачул т1аьхьа, Муслимна гира шен на- 

къосто хестийна йо1, цул сов бегаш бан а г1оьртира 
xlapa-м цуьнца. Иза, кхуьнга схьа а хьаьжна, корта 
arlop а баьккхина, елакъежира.

Юха кхо де а далале, мосуьйттазза и йо! ган а (аьр

вай uyrtax Марем), цуьнга забар еш масех дош кхосса 
а кхиира Муслим.

Иштта иза лелаш, эххар а цуьнан ницкъ кхечира 
йо1е ц1с (шена хуъушехь) хатта а, кхин цхьацца тайп- 
тайпанчу х1уманех лаьцна («Шун х1ун дисциплинаш 
ю?», «И хьоьхуш мила ву?», «Са-м ца гатло хьан?», 
иштта д1а кхин а), ца дийцича а, я дийцича а галдала 
а, я т1екхета а х1ума доцу къамелаш дан а. Оцу къа- 
мелехь к1антана хиира иза ц1ера мичахьара ю, и кхуза 
яле мичахь балхахь хилла а, цул сов, иза ч1ог1а лите­
ратура, къаьсттина поэзи, езаш, цу т1е ша стихаш язъ- 
еш а, царна т1ехь кхин д1а а болх бан дагахь 
юйла а.

Суьйранна и къамел а хилла ша ц1а веъча, Муслима 
шен чуьрчу накъосташка элира:

— Вайн нус-м хьаха ю поэтесса а йолуш.
— Боккъал, д1авала, и йо1 еккъа ц1ена романтика 

ю, — хазийра, маьнги т1ехь arlop а ваьлла, книга йоь- 
шуш 1уьллуш волчу цуьнан накъосто.

— Романтика хир яра хьуна, кхо со цунна т1с 
хьовзийтинехьара. XIapa ша х1умма а лелор долуш а 
вац, — элира вукхо.

— Сих ма ло, 1аббаз, сих ма ло! Сиха дахана хи 
х1ордах ца кхетта, — элира Муслима, шен накъостана 
керла «1аббаз» аьлла ц1е а туьллуш. (Иза цуьнан, 
хьанна а олуш, «накъосг», «доттаг1» бохучу маь1нехь 
лелош дош дара).

Кестта Мареман стихаш университетан дукхатираж- 
ни газета т1е а евлира, х1етахь дуьйна студенташна 
юкъахь цуьнан «поэтесса» аьллац1ед1аа яхара. Цхьа- 
болчара и ц1е иштта д1а бегаш беш йоккхура, вукхара— 
х1окхунах боккъалла а цхьаъ хила а тарлора олий, 
дата а дог1ий, кхоалг1ачара (бу-кх и тайпанаш а сту­
денташна юкъахь: мухха а, х1уъа дина а диплом дак- 
кха баьхкинарш; царна х1уъа делахь а— х1унда царна 
шайна а ца хаьа билггала — ца беза «и стихаш язйии-

раш», и «1илманчаш») — кхоалг1ачара 1оттар еш олу- 
ра Маремана и дош.

Марем х1оранна а, и дош аьллачунна — мухха аьл- 
ча а елакъежара. И цо дича, цхьаболчара: «Ма дог- 
ц1ена а, хаза а ю иза», — олура. Вукхара иза ца алахь 
а, цунах терраниг олура, ткъа вай оцу лакхахь бийцин- 
чу кхоалг1ачара xlapa олура: «Ша боккъалла ч1ог1а 
цхьа х1ума ю а моьтту х1окхунна-м, ма ч1ог1а елакъе- 
жаш ю xlapa... Билггала царех ю хьуна иза».

Муслим-м вацара оцу кхоалг1ачарех. Муслим, юк- 
къера деша а доьшуш, я дика дешарца а, я вуон ле- 
ларца а цхьанна а коьртаха ца волуш, даккхий г1ул- 
лакхаш дан я сан корта а, я т1ек хуьнар а дац, г1ийла 
сайн са а къоьруш, сайн балха а вахана, зуда а ялий- 
на, xlopa аьхка, х1уъа таро йина а, 1аьржачу х1ордан 
йисте зудчуьнца сада 1а а воьдуш , вехар ву-кх со, боху 
ойланаш кхобучу студентех вара.

Х1ан-х1а, Муслим вацара оцу кхоалг1ачарех. Амма 
церан гонехь всхаш-м вара иза. Цул сов оцу г1уллакхех 
лаьцна царначул шена «к1езга х1уманаш довзарх» эхь 
хеташ а вара Муслим. Цундела иза воккха а воьра, цо 
куралла а йора шена и Марем йовзарх а, цуьнца шеи 
гТуллакхаш дика д1адоьлхуш хиларх а. Цул сов цуь- 
нан «массо х1ума хуучу» накъосташа: «Хьажал, к1ант
1емаш вог1у», — олий, дагна даьтта а хьокхура цунна.

Муслима xlopa дийнахь ша цхьа висча, шен ойла- 
нехь йо.1ах шен синхьагам оьцура. Амма йо1ана хьал- 
хахь шина маь1нехь кхета мегар долу дош-м мухале а 
ца олура цо, ура-атталла и тайпа ойла ян ца х1уттура 
иза. Делахь а цуьнан кхетамо xlapa-м ч1аг1дора юх-юха: 
«И хила-м деза герггарчу деношкахь, и хила-м деза 
герггарчу деношкахь»....

Ткъа йо1 кхо и ойланаш ечу хенахь, шен дагахь xla­
pa дог-ц1ена, боккъал ч1ог1а ноэзи езаш, литературехь 
диканиг, ледарниг къасталуш ву а, ша сел ч1ог1а лите­

ратура езаш йолу дела а, цул сов цхьана кхечу бахьа- 
нина а ша йолчу xlapa вог1у а, шега кхо ладоьг1у а 
моьттуш яра. Бакъду, и кхин бахьана Муслима сатуьй- 
сург-м дацара. Делахь а кЛантана мотта-м моьттура йо1 
шеца иштта т1екера ялар а, студенташа кечамбечу 
ц1а (холл) чу а хиъна, шеца хена-хан яллалц 1ен и 
реза хилар а цуьнан царех хиларан билгалонаш ю. Цун- 
дела к1ентан коьртахь 1аь1аш дика сирла йоцу ойланаш 
а яра. Уыи синтем боцуш арайовла г1ертара. Делахь 
а коьрта чуьра схьа матта т1е кхаччалц болу некъ цара 
секундам уьтталг1ачу декъехь кхочуш бахь а, оцу мет- 
тан буьххьехь тасалой, матто а, озан т1илднгаша а уьш 
мукъаме ерзош шайна ницкъ бан ца г1урту дела, на­
хала ца йовлуш юьсура уьш.

Амма и ойланаш, шаьш озехь денъелча дуьненна а 
мехала цхьа х1ума хир долуш санна, к1ентан синтем 
бойуш, цуьнан наб тайп-тайпапчу бос болчу г1енашца 
къарзъеш, арайовла г1ертара. Лаьххьара а оцу ойла- 
нийн ницкъ а кхечира: «Сан музыка а, кхалла х1ума а 
ю... эцца... тховса цхьаьна 1е вайшиъ», — бохучу хормехь 
шайн лаам кхочушбан. Иза хилира буьйсанна, холла 
чохь, юкъара1ойлехь мел долу адам д1атийначу хенахь. 
Амма и хилале хьалха кхин цхьа х1ума а хилира, аьлча 
а оцу т1аьххьарчуьнан юьхь яр-кха иза.

Шоьтан де дара. Делкъахенахь ц1а баха тохабелла 
студенташ шайн т1оьрмигаш а карахь юкъара1ойлин 
не1арехь а совцабеш, дог1а доладелира, гуттара а б1аь- 
ста ма хуьллура (доьдург май беттан ялхийтталг1а де 
дара), хецаделла. Оцу дог1анах ведда, массо а г1алахо 
тхоз к1ела, шайна т1ехула куьйра хьаьвзича баца юкъа 
уьду котаман к1орнеш санна, хьаьвдда боьлхучу хенахь, 
юкъара1ойлин не1арх араелира ши ког а, корта а 
1уьйра, цхьалхачу кучаца цхьа йо1. Иза Марем 
яра.

Май беттан денош кху шарахь дог1ане а, довха а, 
мела мох хьоькхуш а даьхкинера. Таханлера де а и

кхоьа башхалла шеца йолуш дара: чахчари санна чу-
кхуьйсу дог1а мелчу махо раздеттара.

Оццу махо ловзайо йо1ана xlepa йода, юткъа коч 
дог1ано т1адийна, г1одаюккъел лакхахь а, лахахь го- 
лашна а т1е а летта, цуьнан дахарх кхехка, ширчу за- 
манийн скульпторша кхоьллинчарах тсра долу дег1, дер- 
зада долуш санна, къаьстара.

Иза иштта т1екхевсина дог1учу дог1анехула ара а 
яьлла д1айолаелча, юкъара1ойлин массо а корехь сан­
на, да кхеташ хьоьжу б1аьргаш гучудевлира. Цара мас- 
сара а хоьттура: «Цо х1ун леладо?» Оду дуккхачу б1аьр- 
гех шиннан дас, корах корта ара а баьккхина, 
мохь туьйхира:

«Х1ей, ахь х!ун до, йицъелла йоьдуш-х яций хьо, я 
хьо наб кхетта ю?!» Амма йо1, цо и мохь тоьхча а (и 
г1еххьа ч1ог1а боллушехь), шена да хезначуха, схьа а 
да хьожуш, д1айоьдура.

«И мохь тоьхнарг 1арби ву хьуна», — ойла йира, 
кхоалг1ачу этажа т1ехь цхьана чоьнан коре а х1оьтти- 
на, Марем тергалъеш лаьттачу Муслима.

1арби йоьалг1ачу курсан студент вара, юккъерчу де- 
г1ахь, векъано, шсн кечваларца а, к1ужална ехк хьо- 
кхуш йойъучу хенаца а цхьаццаболчу мехкарел т1ех а 
волуш. Цо къамел наггахь бен дан а да дора, деш я ве- 
лакъежаш (зударшца къамел деш), я юьхь, ша бок- 
къалла ч1ог1а мехала х1ума дийца воллуш санна а йой 
(божаршца къамел деш), xlopa дош оззош олуш, нис- 
деш, дечигпхьеро аннаш санна, охьа а дуьллуш 
дора.

Ио1 юкъара1ойлина хьалхара г1еххьа йоккха майда 
а хадийна, уьссазза т1ек1елдинчу, хьалхарчу этажан до­
за шолг1ачух схьакъаьсттачу т1ехула тоьхна «Продо­
вольственные товары» йоза долчу ц1енна т1екхаччалц 
д1а а яхана, юха а йирзина, г1ашлойн некъаца доы1на- 
чу цхьана толлах букъ д1а а тоьхна, д1ах1оьттича, 
йоьалг!ачу этажа т1ера «Хьий-й, горалера дег! яI, дег!

ду и, дег1, дегП» аьллий, «Иовхо ю цуьнан дег1ехь, 
йовхо!» — аьллий, ши мохь бийкира.

Цу хьалхарчу маьхьаран да г1уьнжар ши б1аьрг а 
болуш, шен ткъе ворх1 шо бен доццушехь, г1еххьа гай 
д1аяхийта а, зуда яло а, шина беран да хила а кхиъна 
волу Вахьид вара, цкъа мацах жима волуш силам т1е 
охьакхетарна мара а лазийна, и бахьанехь вижначу хе- 
нахь даима «хур-т1ур» деш волу. «Философи», «Психо­
логи», «Педагогика», иштта д1а кхин а тамашийна ц1е- 
раш йолу 1илманаш 1амийнехь а (кху шарахь диплом 
схьаэца дезаш вара и) цунна х1инца а ца хаьара дог1а- 
нехь лелачу йо1е х1ун ала деза а, я х1умма а ца аьлча 
мегар дуьйла а.

Шолг1а мохь тоьхнарг, цуьнан доттаг1 1аьмар вара, 
цкъа хьалха, сэра санна, векъана а хилла, юха ц1ех- 
хьана варста а версгина, цкъа мухха а Вахьидаца ка- 
фечохь а нисвелла, цуьнца цхьаьна «Ркацители» а мел- 
ла, х1етахь дуьйна цуьнан доттаг1 хилла волу. Цул 
т1аьхьа 1аьмаррий, Вахьиддий кест-кеста воьдура 
шаьшшиъ вовзаран бехке меттиг йолчу. 1аьмара Ва- 
хьидца г1иллакх а леладора (Вахьидал цхьа курс ла- 
хахь а, масех шо жима а вара иза), цул сов, шена а ца 
хууш ша х1ун леладо, шен доттаг1чух тарвала а г1ерта- 
р*а иза. Вахьидана ч1ог1а хазахетара 1аьмаран амалехь 
и ши башхалла йолуш, къаьсттана хьалхарниг , ткъа 
xlapa шиъ, яах1ума схьа а эцна, касси хьалха нисвелча, 
цунна, даима аьлча санна, шеначул сихах ахча схьа- 
карийча (ткъа кхунна-м, да ват1арг! — гуттар а диц ма 
лорий ша ахча чудиллина киса муьлхарниг ду), Вахьи- 
дан дог, сарралц мангал а хьаькхна, шийлачу хих а 
ваьлла, тийначу 1индаг1ехь arlop ваьллачу стеган сан­
на, парг1атдолура.

Муслимана хьалхарниг санна бевзира xlapa ши мохь 
а. Мелла а шен дагна цара лелориг хьакхалахь а, ша 
дечу х1уманан, и дале, уьттаза, я цул сов ойла ечу Мус­
лима х1умма а ца элира цу шинга а.

Ткъа йо1ана-м бала бацара (я цо иштта моттийтахь 
а) цара маьхьарий деттарх. Иза, цкъа тротуар т1ехула 
хьалий-охьий оьхуш, и к1ордийча, толлах букв тухуш 
д1а а х1уттуш, маьЬмаьПехь х1нттинчу дог1анийн ай- 
манаш чохь шеи когаш ловзош, церан хазалла тсргалъ- 
ярца, т1адийна месаш, кур аркъал тосуш, б1аьстенан 
юьххьехь т1сра ло охьадоьжча техкачу 1ожан гаьннех 
тарйолуьйтуш, д1аса а лестаеш, йолаелла лийлира, до- 
rla д1атен доллалц.

Дуккха а ойланаш лилхира Муслиман коьрте, Ма- 
ремс а хьоьжуш, кхетамо иза иштта леларан бахьана 
лоьхучу хенахь. Амма массарел нийсахо массарал а 
харцахьарниг хийтира цунна: «Ша гойтуш ю-кх нахана». 
И ойла йинчул т1аьхьа к1анта ах-хозуьйтуш элира:

— Тховса, хьо ц1а ца йоьдуш йисахь, хуьлу хьуна 
иза.

Оцу хиндолчуьнан бух кечбийр бу ша аьлла, ерр'иг 
т1адийна, елак-Вежаш, екъа йолучул а товш чуйог1учу 
Марсмана дуьхьала велира иза. Цо, ела а къежаш, 
к1анта сел хала кечдина дешнаш юкъах а дуьтуш, 
элира:

— Хьо тахана ц1а-м ца воьду, ца водахь тховса хол­
ла чу д1аволахь.

«Ах1а, xlapa-м ша-шах д1анислуш ду», — ойла йира 
Муслима, йо1 шена уллохула а яьлла, чу яхча. Т1аккха 
цо, кхо накъост ц1авахарна шенна йисина чоь ц1анйи- 
ра, хьаьдда вахана цхьана шена вевзачу студентера 
магнитофон а, туьканара мала а, кхалла а х1ума а 
еара.

Цо садаллалц цкъа д1авулий тховса аьндолчуьн, ле- 
лодолчуьн ойлайора, т1аккха и шолг1аниг (лелондерг) 
шеи кхетамехь суьрташкахь юхадендора, ша-шаха хила 
тарлун а, ойла ца йича диках долу а х1ума а т1аьхьа.

Эххар а дукха сатийсина суьйре т1е а кхаьчна, 1-чу 
Майн параде воьдуш санна, кеч а велла, йо1 йолчу ва- 
хара Муслим.

Йо1 шен студенташна, къаьсттана к!енташна 
кжъахь, ч1ог1а ц1е яхана долу духар: джинсови хеча,
ц!ен кофта — юьйхина еара.

Марема дуккха а х1уманаш дуьйцура, дукхахдерш 
поэзех лаьцна а долуш, юкъа-кара шен юьхь нанас 
хьаьстинчу жимчу беран санна а йой, шен стих а йоь- 
шуш. Дукхахьолахь к1анта къамел а ца дора, «х1аъ», 
«х1ан-х1а», «дика-м язйнна ахьа», «кхин цхьаъ ешахьа» 
боху дешнаш а, дешнийн цхьаьнакхетарш а ца лерича. 
Цуьнан къамел дан йиш а яцара, х1унда аьлча цуьнан 
кхетам кхечу х1уманан бала кхаьчна болу дела, ткъа 
стеган кхетамний, цуьнан къамеланий юккъера з1е ца 
хилча ца торург юйла, вай кхузахь дийца а ца оьшуш, 
1илмано ч1аг1дина ду.

И шиъ иштта (йо1*а къамел а деш, к1анта ойла а 
еш) 1аш буьйса юкъал т1ехъелира, юкъара1ойлехь мас- 
со а д1атийра, д1атеза, xlapa шиъ санна, набцакхетарш 
шншша цхьаьна цхьаццанхьа д1атебна Iapa.

«Х1инца шен хан ю, х1инца д1ахьахо деза», — ойла 
йира к1анта. Цо и ойла ечу хенахь йоГ xlapa дуьйцуш 
яра:

— Ма тамашийна а бу кхузара вайн цхьацца болу 
к1ентий. Тахана со эцца дог1анехула йолаелла ле- 
лаш — мел хаза хуьлу хаьий хьуна догЛанехь лаьт- 
таш! — маьхьарий детташ бара уьш, ша...

Эццахь, йо1 шен къамелах юкъах а йоккхуш, дуьх- 
хьара стихотворени а язйнна, иза шена гергахь 1аламат 
доккхачу маь1нех юьзна а, цхьамма а ца язйинчу кепа- 
ра ю а моьттуш, дог детта а луш, и шен кхолларалла 
цхьана редакторе гайта, ч1ог1а ког боккхуш кора т1е 
летта мозий меттах даьхна а, цуьнан с.интем байъан 
кхоьруш, оцу редакторан кабинета чу ваьллачу, вуьр- 
х1ийтта шо долчу къоначу поэтан санначу, ша-шех ца 
тешачу озаца Муслима элира:

— Марем, сан музыка а, кхалла х1ума а ю эцца... 
тховса цхьаьна 1е вайша?

Ио1 дуьххьара ца кхийтира оцу дешнех, амма, к1ен- 
тан юьхь т1схьаьжча, цуьнан б1аьргаша а, амато а ма- 
дарра дийца-м дийцира йо1ана шена хезнарг муьлхачу 
маь1нехь аьллийла. Т1аккха Мареман кхетам кхин цхьа 
а тайпа ойла ян а ца кхиира, цуьнан аьтто пхьарс 
генна т1ехьа а бахана, есачу сени чох, «зов-в» аьл- 
ла, г1овг1а а йоккхуш, к1ентан лерга юххе т1ара кхе- 
тале.

Шеца хуьлург rlenax долуш санна хеташ, ша х1ун 
дан деза ца хууш, 1адийна Iapa к1ант. Ткъа йо1 дукха 
оы1азъяхарна era а еш:

— Хьанах тешош хилла аса сайн уггаре а еза ой- 
ланаш!.. — аьлла, сихха шеи чу яхара.

«XIapa х1ун ду? — xlapa хьаха ду, 1аббаз, хьуна лер­
га юххе т1ара кхетар. Царех ца хилла-кх иза, — Хил­
ла хьуна т!ара тухучарах-м. Хьажахьа xlapa юьхьГаьр- 
жо. — Дера ю йоккха юьхь1аьржо-м. Цунна-м со дог- 
ц1ена, дика ву моытуш хилла. — Х1инца-м моытур 
дац», — Иштта, цхьана г1ийлачу драматурго «хаттар— 
жоп» бохучу бустамца язйинчу пьесехь ловзу шина 
актерах терра, Муслиман коьртехь хьийзара ши 
ойла.

Ша х1окху иттех дийнахь мел лелийначух а, ша мел 
йинчу ойланах а, къона зуда ялийна, кхузткъа шо кхаьч- 
на воккха стаг санна, дохко а ваьлла, д1авижа вахара 
иза.

Муслим, цунна диканна, иштта цунна вуонна а, ха- 
лахетар дагна ч1ог1а 1аьткъаш, мел пайдабоцу аьлла 
хета бохам а к1иранахь лелош, нагахь ша бахьанехь 
цхьанне бохам хилча, иза оцу дийннехь къинт1ера ца 
ваьккхича, буса наб а ца кхеташ долчу адамийн дукха 
доцчу тайпанах цхьаъ вара. Цуьнан амалехь и башхал- 
ла хилар бахьана долуш, цо шеи ойланийн некъ, дахарх 
болу кхетам кест-кеста, шена а ца хаалуш, хуьйцура, 
ша нисвеллачу гоне а, хьелашка а, шех 1итталучу г1ул- 
лакхашка а хьожжий.

ДЕНИСОЛТА

Варш-Юьртахь хуьлуш цхьа тамашийна х1уманаш 
дара. Юьртахойн маттана юкъадог1ура дуккха а керла 
дешнаш. Масех шо хьалха кху юьртара д1а а вахана, 
хьуьнхахь 1ийнарг кхетар а вацара шайн юьртахоша 
дуьйцучух.

Иза цхьана юкъана 1адор вара, т1аккха цуьнан «Со 
ваьлла теша хьера, я xlopm бевлла теша? Оццул ду­
кха нах хьер а муха бовлу?.. Сой?» — боху ойла хир 
яра. Т1аккха «1а-а-а» аьлла, мохь а хьаькхна, ма 
кхуьъу сихха ша схьавеъначу хьуьнха юха хьодур вара.

— Со, эцца куржоке рептици яханчуьра йогЛура...
— Со а ю-кх избачтальни йоьдуш. Избач чохь ва- 

рнй теша?
— Хаац. И хьан чуьрниг ТОЗе д1аязвеллий?
— Х1аъ. Селхана сельисполкомера депутат веана, 

цо аьлча, д1аязвелир-кх.
— Тхо долчохь а вара сийсара буьйса йоккхуш пи- 

нагент.
— Вара? И галпеш  йолу хеча ерг варий иза. Стома- 

ра налоговой агент веънера тхоьга, апраци чекхъяккха 
еза бохура цо. Калош яра цуьнан нога юьйхина...

— Хьажахь, хьуна хезний Ба1дуллин к1антах Baxlex 
селькор хилла бохуш? Сийсара цо ирзерчу Шамшакъех 
лаьцна газет т1ехь язйина «1ораваккха ямартхо» боху 
пилитон йийшира кху чуьрчо. Цуьнан ваша а ву боху 
комсомол...

— Хилча х1ун дара иза, нехан берш НКВДехь а бу.
Оцу тайиана къамелаш дара юьртан массо а маь1-

1ехь хезаш. Юьртара нах кхаа декъе бекъабелира: кула- 
каш, середнякаш, беднякаш.

«Кулак» бохучух ч1ог1а кхоьрура нах. Дош-м кхин 
вуон а дацара, хазачу аьзнех лаьтташ дара. Амма и 
ц1е йолчеран кхолламаш стаг хьоыур волчух тера баца- 
ра. Кестта и дош юьртарчу цхьаболчу нахана т!екхега

кечъеллачу барзах тарделира. «Бедняк» боху дош ше- 
на дуьххьара хезча, Денисолтина цхьа боьха хийтира. 
Амма иза уггаре а тоьлуш дош хиллера: беднякийн rlo 
дора керлачу 1едало. Ткъа кхуьнан доттаг1чо, кхузткъа 
шо хир долчу Хьамас кест-кеста олура: «Х1ара дуьне
биднякийн кара доьдуш ду».

Денисолта а вара «бидняк», цу т1е «единоличник» а 
волуш. Кхуьнан долахь йиъ газа яра.

Ткъе итт шо кхочу кхуьнан кхин барх1 бутт баьлча, 
зуда ялон хан шозза т1ехъяьлла. Зуда да йог1у цуьнга, 
шен доттаг1 Хьама сапна зуда а да ялош къанлур ву 
бохуш, хабарш а ду наха дуьйцуш. Зуда-м кхо шена 
лаахь тховса а ялор яра. Делахь а, мил-милла а яло 
реза вац xlapa: кхунна Келисат еза. Х1инца цунна хи- 
т1а вог1уш ву xlapa. Д1о эвла йисттехь коьллаш 
юккъехь ду шовда. Аьтто баьлла кхуьнан: цу шовдан т1е 
к1езиг оьху нах, Келисат-м йоьду цига, иза шайн ц1ен- 
на уллохь долу дела.

Коьллаш юккъера схьа багахь беш хелхаран эшаран 
мукъам хеза Денисолтина. Т1аккха коьллаш д1а а хи- 
лийна, шовдана йист гучуяьккхича, кхунна го хелха 
сетташ йолу Келисат.

— Ой, ахь х1ун до, хьокхана гонаха хелха вийлла 
Polca санна?

— Ли-ла-ли-ли-ла-лила-ла-ла... — кхуьнга йист а да 
хуьлуш шен хелхар чекхдоккху Келисата. — Со репти- 
ци еш ю.

— Оду Завалу бохучу заббарис массо а хьер ваьк- 
кхина кху эвлахь...

Цхьа к1ира хьалха Завалуна х1ума аьлча, ловр да- 
дара Келисата, иза а ма вара кхунна т1ехьийзаш, кхо 
шех ойланаш еш а. Х1инца бен а да хета. К1ира хьалха 
кхунна хиира Завалун Лали т1ехь зуда хилар. Цул сов...

Кху юьртарчу нахе Завалус гуттар а олу: «Со шу 
боданера серлонга даха веана». Пхи-ялх де хьалха ре- 
петици еш, шайн Къарибатан пхьарс лаьцна аьлла,

цуьнан вежарша, т1ера хеча а яьккхина, «серлонга» вак- 
кхаза витинера Завалу ша а, дуй а баийтина, баккхий- 
чу наха масла1ат а дина. Цундела х1инца Келисатана 
бен а да хетара Завалуна х1уъу аьлча а. И воцург 
кхунна т1ехьийзаш, xlapa Денисолта а т1ехь, кхин а 
кхаа юьртара ялх к1антстаг ву, зударш балийнарш да 
лерича а.

— Хьо х1унда веана кхуза?..
— Сой? Хьоьга цхьа х1ума ала веана-кх.
— Схьаалахьа, ткъа.
— Келисат, хьо дагаеъча, Гуьржеха вахана, рема 

лалла дата а дог1ий, ламанца хьалаволало со. Юха сайн 
йиь газа дата а йог1ий, там бара со дарах а вала, олий, 
вухавоьрзу со, — ша дийцинарг ч1ог1а хазахетий, веда­
ло Денисолта. Ткъа Келисат ша оьг1азъяханчуха:

— Делахь, д1а1ехьа хьайн йиъ газа а лелош, — 
олий, д1аяха тохало. Амма эццахь дуьхьал эккхий, са­
да йо иза Денисолтас:

— Со лолда хьан, г1он елахь.
— Х1ун боху ахьа ткъа соьга? — ела а къежий, шен 

к1удал охьах1оттайо Келисата.
— Кху сан дате ладог1ахь.
— Кхин эшарш лоькхуш-м дац хьан дог?
— Ду, безаман эшарш ю до лоькхурш, — олий шен 

даг т1е куьг дуьллий, ши б1аьрг хьаббой, д1атоь Дени­
солта.

— Уыд-м к1ордийнера суна...
— Ма аьллахь... Келисат, хи лохьа хьагвеллачунна, 

1индаг1 лохьа малхо воттучунна, дарба лохьа цомгуш- 
чунна...

— Хи эцца охьаоьхуш ду хьуна, 1индаг1 — коьллаш 
юккъе ма веллинехь; хьуна дарба дан со лор а яд, хьайх 
цамгар кхеттехь, жинашца тайначу Перина т1ег1о , до, 
к1ур а тоьхна, тавийр ву хьо.

— Х1ан-х1а, хьан дарба бен дац суна хиндерг. Ио- 
лахьа соьга, Келисат.

— Со — хьоьгий? Ликбез чекх а яьккхина, кехат-пон- 
дар а локхуш иолу со, куьг яздан дезачохь п1елг те1ош 
лелачу хьоьга, коьрта т1ехь цхьа а мае йоцчу, къелла 
«къикъ» бохучу хьоьга, со кхаа вешни йиша, шайн до- 
лахь берхЬпта бежала а, шиъ говр а йолчу кхаа вешни 
йиша, со — ulapua ule а яхана йолу, кхаа эвлара ялх 
к1ант т1ехьийзаш йолу со?!.. Ма ца хуьлу дара иза?

— Ма аьллахь, Келисат... Сан да ваханчу кашор, 
Келисат, хьо соьга еача ахь бийр болу болх беша к1ела- 
ра rla д1ахьакхар ма бу.

— Кхин д1а супа а хаьа: ...айса оьг1азвахча хьуна ту- 
ху дерг Ч|1епалган доьалг1а дакъа ма ду, хьуна т1аьхьа- 
кхуссуберг шекаран б1елиг»...

— И бакъду-кх, йолажьа соьга.
Келисата цунна жоьпана метта йиш лакха йолало:

Моз санна мерза йолуш,
Адамашна езаш йолуш,
И цхьа х1ума йита аьлча,
И йиталур ярий шуьга?
Стим сапна къаьхьа йолуш,
Адамашна езаш йоцуш,
И цхьа х1ума яа аьлча,
И яалур ярий шуьга?..

Йиш а сацайой Келисата хотту:
— И яалур ярий хьоьга?
Келисата юьйцу «стим санна къаьхьаниг» шен г1ул- 

лакх дуйла хуучу Денисолтас хаддош олу:
— Дера, яалур яра.
— Яра? Елахь и баахьа, — хатта т1е п1елг хьажабо 

Келисата.
Вукхо жимма хатт схьа а оьций, д1акхоллу:
— Эх1, ма мерза а бу.
— Ватта, хьо хьера-м ца ваьлла... Хьо-м бегаш беш 

а ца хилла, ахьа-м цхьаъ дан тарло.
— Келисат...
Цхьаъ дийца г1ерта Денисолта, юкъах воккху йо1а:
— Ткъа суна томана яла хьан х1умма а ма яц.

— Цунна riaftrla соьга байтахьа.
— Делахь, дешица кхелина шаьлтий-доьхкий, туьма 

ахчнй...
— Боккъалий? Аса тховса схьадахьахь?..
— Хьайна лаахь, х1инцца а...
— Моз даа хьан бето, соьга-м хатт баийти ахь.
Келисат д1аяйра, Денисолта хазахетаро 1адийнчохь

„ а витина. Т1аккха, мелла а хан яьлча, иза эг1ийча сан­
на, шовкъе а оьхуш, хелха хьаьвза, багахь «Хьо хилла 
аьтто, хьо хилла аьтто»... бохуш, мукъам а беш. Ц1ех- 
хьана саца а соций, цо ша-шега олу:

— Хьай, дадиса хьан, Денисолта, ма мотт-г1айбий 
1уьллу хьан багахь! Аьтто-м хиллера, х1инца и шаьл­
тий-доьхкий, туьма ахчий мичара дер дара? Йиъ газа? 
Царах-м х1ун хир яра. Цкъа Хьама волчу ваха веза. 
Цунна дог1ур-кха, шайт1анна санна, цхьацца х1ума дата.

Учахь керт йоцчу тишачу, лохачу цДеношна хьал- 
хахь, малх басе а хиъна 1а, т1ехь цхар йоьлла г1овтал 
а йолуш, когаш 1уьйра цхьа воккха стаг. Иза Хьама ву. 
Цхьаболчара дийцарехь, иза х1инца а зудчух кхетаза 
ву, вукхара дийцарехь... Доцца аьлча, билггала бакъ- 
дерг хууш стаг а вац, цун'дела оцу декъехула болу тал- 
ламаш хаддаза д1ахьош бу Хьамин юьртахой.

Хьамина хьалха 1охку дохийначу сийначу шиша- 
нийн дакъош. Царах цхьаъ схьа а оьций, вехха цхьаннах 
чекх хьоьжуш 1а иза. Т1аккха корта а ластабой, rlex- 
хьа ч1ог1а олу:

— Эйт, маржа-я1. Х1окху аьнгалех чекххьаьжча 
санна делхьара хьо дуьне... Сийна-сийна а долуш.. 
Цкъа цхьана хенахь-м дара хьуна хьо иштта. Д1аев- 
ли-кх и хенаш... Ма сиха а евли.

Юха а аьнгалин декъах чекххьежа х1утту иза, хадда­
за багахь мукъам а беш:

Малх бу сирла кхетта,
УьстаНий дажа даьхкина,
Хи мала rlyp ду уьш...

И йиш нийсса ткъе пхийтта шо хьалха, Хьамас ша 
яьккхина яра. Оцу дийнахь хьуьнхара ц1авог1учу 
кхунна хи т1е еана Садакъин йо1 Пезилат гира, кхо 
цуьнца хаза къамел а дира, иза кхунна, малх санна, 
ела а къежира. И д1аяханчул т1аьхьа, ша-шах йиш ла- 
кха велира xlapa:

Малх бу сирла кхетта,
Уьстаг1иъ дажа даьхкина,
Хи мала rlyp ду уыи...

Х1етахь дуьйна и йиш Хьамас ца локхуш цхьа де а 
д1а ца долура, оцу эшаро х1окхуьнан г1айг1анаш яййо- 
ра, xlapa мерзачу дагалецамашка воккхура.

— Де дика дойла хьан, Хьама,—ц1еххьана шена т1е- 
хьа хеза Хьамина. Цунна дуьхьал жоп а луш, ша схьа- 
вирзича, шена гург ткъе пхиъ шо хьалхалерчу Пезила- 
тах тарло Хьамина...

— Хьо араваьлла 1а....
— Ахь х1ун до, Пезил... аьлча а, Ке... Келисат.
Важа елало:
— Куржоке йоьду-кх.
Катоьхна аьнгалин дакъа схьа а оьций, хенаш тех- 

кош, д1айоьдучу Келисатана т1аьхьа хьежа х1утту Хьа­
ма, хаддаза шен йиш а лоькхуш.

— Хьама-а, ма къа ду хьан, зуда а ца ялош къан- 
велла-кх хьо, — иза Iaxa ву, Келисатан вежарех жимах 
верг. Мехкарийн эшарш ч1ог1а локхуш ву. Цхьана а 
синкъерамехь мехкарша тайн эшарш д1а ца йолайо 
т1аьхьара эян Iaxa ца хилча. Iaxa а ву жигархо, репити- 
цешка оьхуш. Хьамина к1ордийна цуьнан 1овдал бегаш. 
Иза сэра санна, вуткъа лекха, цхьана когана таь1аш а 
ву.

— Ас зуда ца ялийна аьлла, хир ву хьо стаг ца хила 
г1ерташ.

— Х1и-х1и-х1и! — воьлу Iaxa. Иаккха йиш лакха 
волало:

Баттал хаза ю вайн колхоз,
Малхал хаза ю ванн колхоз,
Заздоккхуш кхуьуш ю вайн колхоз 
Массо д1аязло колхозе...

— Хьуо стаг елахьара, эшарш а лоькхур яцара ахьа.
— Уьш-м ширчух бухадисина 1аьржа 1адаташ дара.
И д1авахана дукха хан ялале. Хьамина го, шен ц1е-

ношна юххехула т1ехбовлучу новкъа схьавог1у, йок- 
кха гай а, даккхий мекхаш а долу «дуре» аьлла къонах. 
Иза ву кху юьртахь Хьамина уггаре а ца безачу нахах 
цхьаъ. Келисатан воккхах волу ваша Б1овт1а ву иза. 
Цуьнан зуда Ч1ебарлара ю, шен ц1е Шайлаг1аз а йо- 
луш. «Боьха xly даьржа боху, xly бехдан воллу со» — 
аьлла, ялийна иза Б1овт1ас, Шебарла а вахана. Шайла- 
г1аз-м шен майра бен кхин дуьне оьшуш йолчух тера а 
дац. Цо гуттар а къамел: «Х1акхуо, сийсара бахура...» — 
олий, д1адоладо. Б1овт1ина уггаре а дукха беза кхача 
бу етташурина чу кагйина сискал.

Хьама иза т1екхачале къайлаваьлча бакъахьа вара, 
амма х1инца т1аьхьависи. Цунна ги xlapa.

— Во-хьо-хьо-хьо! Хьами-миска! Хьами-миска! Хьо 
х1ун деш 1а кху ара хиъна?

— Со-м иштта д1а Iapa. Х1орш х1ун ю хьан?
— Х1орш хьаха ю дешица кхелина шаьлтанаш-доьх- 

карчий. Дохка дахьаш. Ахьам-м ца оьцу xlopui Хьами- 
миска. Во-хьо-хьо! Ма зуда а ялор яр-кха ахьа, Хьами- 
миска. Хьа-хьа-хьа! Етташури чу кагйина сискал юур 
ярий ахьа, Хьами-миска? Ахь мичара юу, хила а ца хил- 
ча. Бидняк. Хьа-хьа-хьа! Ц1е-м шайн йог1ург тиллинера 
шуна. Х1а-а, д1авала, Хьамин-миска, д1авоьду со. Оцу 
шишана чухула хаддаза хьежалахь, х1ун хаьа хьуна 
цхьа къайленаш гой а. Дуьненан къайленаш. Хьо-хьо- 
хьо! Хьамин-миска... Нахъаьллачо дуьне дуу, важа 
б1аьра хьоьжу, хьо санна. Вохь-хьо-хьо, Хьамин-миска, 
Хьамин-миска! Кхин цхьа а къайле ян а яц хьуна.

Урамехь къайлаваьлча а хезаш ду Б1овт1ин «Вохь-

хьо-хьо». И д1адайча новкъа а хьоьжуш лаыта Хьама, 
ц1еххьана куьйгаш а лестош, къамел дан волало:

— Хьо ма ч1ог1а г1адвахана. «Хьами-миска, Хьами- 
миска». Хьох ма ч1ог1а эла хилла, иттех бежапа а 1аь1- 
на. Вала везарг массо а ву хьупа миска. Цхьадика, ва- 
лаза висна, я вуьсур волуш а стаг а вац. Цу т1е, xlapa 
дуьне биднякийн кара доьдуш ма лаыта. Ткъа со бид- 
няк а ву-кх, едноличник велахь а, сайна т1ера хеча бен 
кхин долахь х1ума а доцуш...

Иштта яппарш а еш, шен са метта а далийна, Хьама 
юха а шен аьнгалех чекххьежа xlyrry, багахь бай-й му- 
къам а беш.

Ц1еххьана шена т1схьа ша тергал веш цхьаъ тосало 
Хьамина.

Вухаверза а ца кхиавойтуш:
— Осо-олом 1алайку-у-м! — олий т1екхетий мара а 

вуллий, хьовзаво Денисолтас xlapa.
— Ахь х1ун до, лазаво ахь, лазаво ахь, охьавилла!— 

шега делла салам схьаэца а вицвелла, мохь хьоькху 
Хьамас.

— Хьо ма кура стаг ву, Хьама, салам д1аэца а на 
вешаш... — кхин а лекха хьалаойу пза Денисолтас.

— Охьавилла ахь, т1аккха цхьаъ дийр ду вайшим- 
ма... Иштта... Ва 1алийкум солом... Хьо ма г1адвахна?..

— Цхьа х1ума алахьа цулла а, Хьама. Оцу аьнгали 
чухула стенна хьоьжу хьо, xlapa дуьне иштта а хаза ма 
ДУ-

— Хьуна-м хазделлачух тера ду xlapa. Дийцахь х1ун 
хилла.

Цунна жоп ца луш, Денисолта бохь бог1а х1утту:
— Хьо хилла аьтто, хьо хилла аьтто.
ЦДеххьана соцу иза. Т1аккха.
— Зуда ялош ву, хьан доттаг1, — олий, юха а кхин 

а чехка хелха хьаьвза: «Хьо хилла аьтто, хьо хилла 
аьтто»...

Кхано иза сецча Хьамас олу:

— Велахь, катоьхна схьаяло еза, катоьхна. Со, гой 
хьуна, кханий, кханий боххушехь виси, хьуна. Со санна, 
велла дГаваллалц, едноличник а хилла лела ца лаахь...

Маржа Пезилт-я1! Ас мила юьйцу хаьий хьуна? Д1о 
лакхахь, Б1агина цхьайтта бер дина, 1аш ерг. Iийт1, ма 
хаза яр-кх иза оцу дийнахь. Шуьрах, бедах йича санна, 
ц1охар т1ехь дикачу пхьеро яьхча санна меженаш. Ма 
мерза дара х1етахь дуьне, ма чоме, ма аьхна. Оцу дий­
нахь ша-шах эшарш лекхаделира сан дог. Соьга ян ре- 
за яц моьттура хьуна иза? Дера яра. Со лелла ца велир- 
кха. «Зуда муха ялайо, ц1еитехь етт а ца хилча?» — Со 
етт эца шай-кай вовшахтоха волавелира. Шо т1ехдели- 
ра, кхин и вовшах ца кхеташ. Эххар а, дог1уш дог1а а 
долчу цхьана дийнахь Шуьйта-г1ала базара а вахаиа, 
етт а балош ц1авеанчу суна тхан лулахочо баьккхина 
кхаъ ма хаза цхьанна а стагана, сан мостаг1чунна а:

«Пезилат сийсара маре яхана ца боху, лакха юк- 
къерчу Б1агига?..»

Со 1адийча санна, вехха лаьттира дог1анехь. Метта 
веъча, соьга и кхаъ баьккхина йоккха стаг а, я сан етт 
а бацара гуш. Етт кертахь лаьттара г1одмаш дууш. Со 
дуккха а лаьттина хиллера дог1анехь — г1одмех йоккха 
мерцхаг яьккхинера атто.

Цул т1аьхьа Хуланда а вахана, цхьана ламарочуьн- 
ца захало дийцира аса. Амма сан докъазаллина вайн 
юьрта.хь дохнан ун даьржира. Сан етт белира. Иаккха, 
юха а... Иштта д1адевлир-кх и шераш. 1овдал хиллера 
со, зуда схьа а ялийна эца мегарг а ма хиллера и етт.

— Д1адаьлларг д1адаьлла, Хьама. Х1инца хьайн 
доттаг1 а иштта висийта ца лаахь, дешица кхелина 
шаьлтий-доьхкий, туьма ахчий мичара дер ду дийцахьа.

— Уффай, — куьйгашца корта лоцу Хьамас. — Ми­
ла ю и кхаа ден вахар доккхуш йолу Маьлх-Аьзни?

— Келисат.
— Б1овт1ин йиший? Ликбез чекх а яьккхина, кехат- 

пондар а локхуш йолу Келисаттий?

— XIaa. Хьо ма цецвели, со ледара к1ант хета хьуна?
— Цунах дукха дац, кхин уьттаза сов делча а, Пе- 

зилт санна хаза ю иза а.
— Пезилт санна, тов! Итт Пезилтах лур яцара аса...
— Ма аьллахь.
— Дика ду, хилийтахь и шиъ цхьабосса хаза. Тома­

на х1ун до вайша?
Хьама шен аьнгалин декъех чекх а хьоьжуш, ойла 

ян вулу, синтем байпа цунна гонахула хьийза’ Дени- 
солта.

— Духалург деха а вац вайшиннам-м стаг...
— Деха-м вара, дехча дала вац-кх.
Юха а д1атий ший а. Эххар Хьамас эли:
— Суна дагадеа, хьо дан вахьахь. Схьавоьл хьо су­

па юххе. Ч1ог1а дийца йиш йолуш х1ума дац иза.
Хьамас Денисолтин лерга чохь шабарш до. 

Цецволий, Денисолтин ши б1аьрг къаьрза:
— Д1авала, ахьа х1ун дуьйцу, иза мегар ма дац.
— Дича ца мегаш х1умма а дац, хьуна, х1окху маьл- 

хан дуьнен чохь.
— Ткъа д1а муха дерзор ду иза?
— Hala-м ас сайна т1елоцура, цунна сол воккха 

1елам-стаг хета а ца хета.
— На1ига кхочуьйтур хьаха дац иза.
— Молланаш бахийтича?..
— Д1аваьллахь, цаьрга мича ладуг1ур дара Б1ов- 

т1ас, цомгаш хилчий бен ламаз а ма ца до цо.
«Х1-м-м»-— ойла йо Хьамас.
— Комсомол вац-кх хьо, цара дора х1уъа а. А-а, 

вайн юьртда Азман ма яра буьрса стаг, наха «бисмил- 
ла» олучохь «революци» а олуш.

— Дера, суна, иза Азманах кхоьру бохуш ма хезна. 
Делахь а...

— Цо и г1уллакх д1адерзор ду-кх хьуна, хьо ТОЗе 
язлахь.

— ТОЗе боху ахь, Ц1озе а-м язлур вара... XIa, rlo

со, сайн х1ун хуьлу хьажа. Кхунах г1уллакх хилахь, ас 
цхьа ворда дечиг а, цхьа ворда йол а яхьар ю хьуна.

— Дика ду, Солта, 1аьзина а шена диллинарг деза 
хьуна...

— Хьа-хьа-хьа!..
— Кхахь-кхахь-кхахь!
Пад оьхуш воьлу и шиъ, юкъа-кара Денисолтас 

«1аьзнна а тов» а олуш.
Майра а велла йисина 1ачу Тоънис дечиг даккхийти- 

на хилла дикка тоьаш воцчу 1аьзига, ша шен йоI Зели- 
мат йоуьйтур ю хьоьга аьлла. Дечиг даьккхина ваьлча 
1аьзас аьлла:

— Схьаяийта хьайн йо1.
Тоънис ела а елла, шеха аьлла:
— Вададай, 1аьза, ахьа х1ун дуьйцу, ас бегаш ма 

бора.
— Цунах, хьаха, хнр дацара г1уллакх, 1аьзина 

а шена диллинарг деза, — аьлла, вахана хи т1ера чуйо- 
г1учу Зелпматана т1екхетта 1аьза. Охьакхетта^у к1удал 
чуьра хи 1аьнна д1адаханера...

«Дика доттаг1 ву сан. Шен хазахетар а, г1айг1а а 
цкъа а ца хьулйо сох. Ша мел лачкъийна котам а, со 
волчу а вог1ий соьца юу. Х1ун дийр дара аса иза ца 
хилча?», — ойланаш йо Хьамас, Денисолта къайлаваьл- 
ча.

Паднара т1е чучча когаш а бехкина, етташуьри чу 
кагйина сискал юуш 1а Б1овт1а, наггахь ч1ог1а там хуь- 
лий «1ахь-хь» а олуш, шуьрех юьзна шен мекхан юьхьи- 
гаш, пхьош хьокхий ц1ан а еш. Соне а хиъна, ши б1аьрг 
хьаббина, багахь цхьацца шабар-шибар деш корта д1а- 
са а лестош, la Hala. Цуьнан коьртахь гуттар а хуьлуш 
болу, лергаш йолу тиша куй бу. Цхьа лерг хьарччина 
чудиллина ду, важа къийган т1ам санна лесташ.

Щеххьана тийналла йохайо арахь чуьра девлла ле- 
тачу ж1аьлеша.

— XIей, хезий хьуна! — мохь болу Б1овт1ига.
— Х1ун баху ахь?
— Хьажа арахь мила ву.
— Х1анза хьажу.
Араяьллачу Шайлаг1азана го жГаьлеша юкъаверзий- 

на воллу Денисолта.
—- Д1адалу, х1ай, д1адалу! — ж1аьлеш дГадоху Шай- 

лаг1аза. — Ватта, хьо вац ази, ва к1анат. Иокхо сийса- 
ра бахура, шена цхьа rlyo г1анаш тайна...

— Со вог1у аьлла гур дац хьуна вуон г1енаш, ша 
диканаш ца гахь.

— Аз-м иштти ца баху...
1 1аьхьа Шайлаг1аз а йолуш, Б1овт1ий, На1ий волчу 

чуволу Денисолта.
— Во-хьо-хьо! — г1ад воьдий велало Б1овт1а. Т1ак- 

кха шеи веларна юккъехула олу: — Хьо муха кхаьчна, 
ва к1унзал, ва бидняк — ц1е-м тайна йогг1ург тиллине- 
ра шуна. — Хьо-хьо-хьо! — Хьо муха кхаьчна х1окху 
сан акхарочо ког а баккхаза, олхазаро мае а та 
саза бо.Тчу махка, ва Денисолти-миска!

— Со х1унда веанерий? Х1окху берриге варшахойн 
махкахь, аьлча а, х1окху ерриге Дег1астанахь а комаьр­
ша, оьзда, г1иллакхе, кхин цкъа а комаьрша стаг мила 
ву аьлла охьахиънера сой, Лакха Бартера сан шича 
Хьаьмбий. Хьаьмби зуда ца ялийча ца волу. Дешица 
кхелина шаьлтий-доьхкий, туьма ахчий да аьлла хин- 
йолчу несо. И духалург дала...

— Ас лур ду аьлла-м ца хета хьуна?
— Ахь ца делча, хьан лур иза, кху вайн берриге 

варшахойн махкахь, ерриге Нохчийчохь, ламчохь, а 
аренгахь а ц1е йоккхуш хьо хилча, комаьрша а, оьзда а. 
г1иллакхе а, хьекъале а, кхин цкъа а комаьрша а ву 
бохуш?

— Во-хьо-хьо! — цо дуьйцучух там хуьлий, Iайг а 
буьтий, кад хьала а ойбий, шура молу Б1овт1ас. — 
1ахь-хь, лур ду ас хьоьга ахь доьхург, дуй...

— Ас дукха хьедолуьйтур дац хьуна, кестта аса 
юхадерзор ду хьуна иза.

— Цо юха муха дерзор ду иза, ша бидняк хилча, 
ule-м диканиг ю. 1и-1и-1ий! — велар эккха Hale.

— Б1овт1ин декхар схьалур ду хьуна. Кхуьнан ца 
хилахь, кхуьнан тайпанера схьадоккхур ду ас. Х1ей, 
хезий хьуна, схьадал цу чуьра шаьлтий-доьхкий. И схьа- 
даккхал со къонах ца хилча, сан ц1е Б1овт1а а хир 
яцара.

Шаьлтий-доьхкий, туьма ахчий кера кхаьчна Дени­
солта, малх кхеттачу дийнахь куй д1абаьккхича, шен 
к1унзал баьлла корта санна, къега.

— Ас кестта схьатухур ду хьуна xlapa декхар, 
кхиахь тховса а, я кхана...

— Во-хьо-хьо, цхьаъ дийр ду ахьа, Денисолтин-мис- 
ка, цхьаъ дийр ду ахь. Етташура молий ахь?..

Шолг1ачу дийнахь 1уьйранна исс долу хан ю. Б1ов- 
т1ина хьалха лаьтташ боккха кад бу, чохь етташури чу 
кагйина сискалш а йолуш; цунна хиъна 1аччохь наб 
кхетта. Цо дечу «хур-т1уро» юьзна ерриге а чоь. Са- 
доь1уш ницкъ хиларна, цуьнан бага г1аьттина. Корах 
чухьаьжначу маьлхан з1аьнарш ловзу Б1овт1ин багахь.

Ц1еххьана ч1ог1а мохь болу дехьачуьрчу Шайла- 
г1азе:

— Ва а, вайги х1ун кхачи, ва-а, вайги х1ун кхачи...
— Во-о-о! — мохь болуш хьалаоьккху Б1овт1а. — 

Х1ун хилла? Х1ун хилла? Етташура 1аний ахь?
— Ца 1анайна, ца 1анайна, со ялли, со ялли...
— Ва х1ун хилла, х1ун хилла?
— Хази йо1 яхан сийсара, марай оцу к1анате...
— Хьаьнга-а?
— Селхана кху чу веначунга...
— Х1а-х1, Денисолтигий, оцу пас-пасей, вайн Кели- 

саттий, ликбез чекх а яьккхина, кехат-пондар а локхуш 
йолу вайн Келисаттий?!

— Х1аъ. Наршу яллн тамуна.
— XIa-xI, xlopm? XIapa ас духа лург делла шаьл- 

тий-доьхкий дац? XIapa туьма а сайниг ду. На1а-а! 
Кхузахь юххера йист а яьлла. Bo-xlo-xlo!

Вог1ий схьаэккха Hala:
— Х1ун боху, х1ун боху?
— Вайн Келисат Денисолте яхана, хьуна...
— Цуьнгий? Вайн ликбез чекхяьккхина...

— Х1аъ, вайн кехат-пондар локхуш йолу Келисат. 
Х1орш вайна юха а елла...

Шаьлтий-доьхкий, туьма ахчий девзинчу На1ин ши 
б1аьрг къаьрза, т1аккха цуьнан аьрро б1аьрнег1ар 
деттадала долало, цуьнца цхьаьна лестадала долало 
На1ин чудиллаза дисина куйнан лерг а.

— Во-о! — тийналла йохайо Б1овт1ас. — Схьая сан 
тапча, схьая шаьлта, топ... Б1овт1а хьаха вац шех чекх 
са гойтур долуш.

Воьдуш лаьтташехь герз д1а а доьхкуш, аратуьлу 
Б1овт1а.

— ...Хьама-а, дийцахь х1окху дуьненчохь харц некъ 
д1акхехьначарна муха 1азап дийр ду: жоьжахати чохь 
иштта д1а ulepra а кхийсина багор бу уьш, я ялг1у 
чохь кхорзур бу?..

— Уьш хьаха бу, Hala, боккхачу яй чохь, ц1ийдинчу 
даьттан чу а кхуьйсуш, кхехкор.

— ХГийт1, маржа дуьне-я1! — шен т1унбелла мара 
г1овталан пхьош хьокхий ц1анбо Halac.

— Ладог1ал ахь, Hala, — г1ийлла къамел доладо 
б1аьргаш а хьаббина 1ачу Хьамас. — Делан лаамца бен 
цхьа а х1ума хила йиш яц дуьнен чохь, цундела боху 
ас...

— Со-м реза ву, Хьама, Б1овт1ас х1ун дийр ду ца 
хаьа-кх, — юха а шен мерах пхьош хьокху Halac. Оцу 
хенахь арахь г1овг!анаш йовлу. Хезаш ду Б1овт1ин аз:

— Чохь дац б1иж, дедда. Амма сан карара-м дер 
дац! Дела вазлор, дац...

Иоккхачу г1овг1анца чукхаьчначу Б1овт1ина го 
Хьама.

— XIaxI, хьо х1унда веана кху чу? Яхийталахь, 
яхнйталахь дукха сихонца. Яхийта! — ц1еххьана мохь 
болу Б1овт1нга.

— Х1инцца, и сан куй...
— XIapa бу хьуна хьан куй, — мийра тухий, куй 

цунна т1аьхьа бохуьйту Б1овт1ас.
Оьг1азвахана Б1овт1а На1ина чукхоссавала кечвел- 

лачохь вуьтуш, чоьхьа волу воккха ши стаг. Царах 
цхьаъ лоха ву, х1инцца къежъяла йолаелла, тукарца 
лергина маж а йолуш, важа — вуткъа лекха ву, цуь- 
нан маж ерриге а къежъелла ю. И шиъ г1еххьа дешна 
а, коьрта болх нехан дикане-воне эхар а болуш ву. Са­
дам деллачул т1аьхьа кхин х1умма а ца олуш, цу шим­
ма лерга юххе куьйгаш а дохкий назма олу:

Топ-тапчий йиттича, шура ма ца йог1у,
Зуламал тоьлаш ду гергарло, делан лай.
Хилла дерг т1еэца, ца хиндерг дуьйцуш,
Нахала ма вала, х1ай делан миска лай...

— 1а-а-а,—олий, назма чекхйоккху чувеанчу шиммо.
— Лаккха, кхин х1умма а дуй? — Б1овт1ас шен 

оьг1азвахар хьулдо.
— Тхо цхьа г1уллакх дахьаш...
— A-а, г1уллакх... Могаш Iай шу, ларадой. Етташу- 

ра молий аша?
— Х1ан-х1а.
— Мерза-м хуьлу шуна, чу сискал кагйича. Сискал 

яша а еший...
— Поза юийла, тхо и г1уллакх д1адерзаде, аьлла...
— Х1а-а, и диталаш, шуна лаахь, ас латта охкур ду 

шуна.
— Ахьа латта ахка тхан д1аволлаза висина стаг а 

вац.

— Иза дика ду, шу массо а могут волуш. Етташура 
яийша, сискалца мерза-м ю хьуна, ас гуттар юу.

— Тхо-м д1адоьлху, ахь тхайн иштта юьхь...
— Д1адоьлху шу. Шайн 1ан йиш яцахь, д1аг1о. 

Кхехкийна дакъийна жижиг дезий шуна? Мерза-м хуь- | 
лу шуна иза, т1с чорпа а молуш, ахьаран галнашца. Ца 
1ийча х1ун дер шуна. 1одика йойла.

Хьеший новкъа а бохий, чувог1у Б1овт1а.
— Hala, xlapa вайна т1екхаьчнарг шолг1а юьхь1аьр- ; 

жо ю. Иттех шо хьалха вайи денвашас Пхьарас шен 
зудчунна дуг1у аьлла чурт цхьана нехан стеган коша 
хьалха а доьг1на, юха иза лачкъийна бохуш, г1овг1а а 
йина, нахала девлира вай. Х1инца xlapa... Цундела вай 
кхааммо: асий, ахьий, 1ахассий — вайна т1ера xlapa 
юьхь1аьржо д1аяккха еза.

— Xlapa ду-кх иза сингаттам шен беа пена юк- 
къехь буьсу бохург.

— Х1аъ. Ткъа Iaxa мича вахана! 1аха-а!
— Х1о-вай! — учара не1 а йоьллий, чоьхьа вол) 

Iaxa.
— Хьо мичахь лелаш ву?
— Со куржоке вахнера.
— Ва вайна хилларг хаьий хьуна, эшарш лоькху- 

чохь дуй вайн г1уллакх?
— Цхьаьнга маре яха дезаш яцара иза а? Ткъа 

мах-там Завалус, лелоп ца оьшуш, ширчух бухадисина 
ду бохура.

— Хьий, хьо вахка оцу Завалуна! — Iайг кхуссу 
Б1овт1ас 1ахина т1аьхьа. — И хеча а ю хьуна ширчух 
бухайисина, иза охьа стенна ца юьллу ахьа? Хьо...

Эццахь бага г1аттийнчохь вуьсу Б1овт1а, чуяьлла 
шайн юьртда Бачин Азман а гой. Бачин цхьаъ бен воцу 
доьзалхо — Азман хьахийча наха гуттар а кица даладо: 
«Дика йо1 тоьлу, воцучу итт к1антал». Азмана божа- 
рийн хорма а лелайо, хаьн т1е оьллина тапча а, цу т1е, 
хьаьжк1ийн лоьдгех йина ч1ог1ачу томкин цигаьрка а

108



узу хаддаза. Иза лекхачу деНахь, ерстина, 1аьржачу 
аматехь, «дуре» аьлла, rle-метта х1оьгтина къона зу­
да ю.

1адийча санна 1ен На1ий, Б1овт1ий тергал а ца веш, 
ц1енкъа юккъехь д1а а х1уттий, цигаьркех боккха к1ур 
а боккхий, ч1огг1а тема уггаре а дукха деза дош олу 
Азмана:

— Ре-во-лю-ци!..
— У-у, — узар болу Б1овт1ига.
Кхин цкъа а цигаьрканах к1ур а боккхий, Азман къа- 

мел дан йолало:
— Б1овт1а, хьуо мила ву хаьий хьуна?
— Сиридняк. Кулак-м вац...
— Нпйсса ши бежана хьан т1е хиллехь, хьох ку­

лак хир вара, х1инца хьо — сиридняк ву. Ткъа сирид­
няк мох хьаькх-хьаькхначу arlop те1аш, д1асалесташ 
йолу элемент ю.

— Со-м вац, Iaxa ву хьуна иза, шен астаг1 а волуш, 
д1асалесташ.

— Хьо а ву. Цундела... Ткъа Денисолта бидняк ву, 
селхана дуьйна ТОЗехь юкъарчу бажана 1уналла деш а 
ву, иза оха хьийза а войтур вац.

— Х1ан-х1а, Азман, цунах г1уллакх...
— Ре-во-лю-ци! Хьожуш хилалахь Б1овт1а...
— ОьгТаз ма г1охьа, оьг1аз, нах буьйлур ма бу 

тхох, — даьтта хьаькхна мача хуьлу Б1овт1ех.
— Стейна буьйлуш бу нах, йо1 маре яхча?
— Цо тхуна делла...
— Х1а-а, нахе ма дийца ахь и декхар хьайгара духа- 

лург даьхьна дара бохуш...
— Иза-м х1ннцале а дийцина аса.
— Ас ахь иза хьайггара долийна хиллера, эр ду хьу­

на. Хьайга хаттахь, ахьа а изза ала.
Тийналла xlyrry. «Зузз» — до етташурина гонаха 

хьийзачу мозано.
Iaxac йохайо и тийналла:

1адат ^ ам мах балар ширчух бухадисина 1аьржа

Эццахь Б1овт1ин хьажаро батт д1акъовлу 1ахин.
— Нийса ду. Б1овт1а, оцу хьайн вешинчул хьан хье- 

къал делхьара...
Азман, цкъа мацах, — къамел дан волало х1инц- 

цалц вист ца хуьлуш 1ийна Hala, — цкъа мацах Пуха 
бохуш цхьа стаг хилла-кх ж1аьлеш до1уш. Сарралц и 
болх бина ша даьккхинчу эппазах саба а оьций, оцу 
сабанца куьйгаш дуьлуш хилла боху-кх цо. 1и-1и-1иП 
Оцу Т1ухин хилла мах бу-кх тхан хилларг а. 1и-1и-1и1!

— Х1и-х1и-х1и! — воьлу da ха а
Ах-ах-ах! — г1ад йоьду Азман ша а. Т1аккха:
Hala, ахьа далийна кица кхуза дог1уш дац, кхечу- 

хьа далор ахь. Келисаттий, Денисолтий вовшахкхетар 
истори т1ехь д1аяздина хир ду. Ре-во-лю-ци!

— Истори х1ун ю?
Историй? Цхьа х1ума ю-кх, вайн нохчийн хьалха 

заманахь тайпанан ц1ерш д1аязъеш цхьа яй хилла бо­
ху-кх. Цунах терра кху дуьненчохь хуьлу даккхий xly- 
манаш т1е д1аяздеш цхьа боккха яй бу-кх.

— Цхьаберш цу яй т1е д1аязбахь а, вуьш цу чохь 
кхехка а бийр бу хьуна. 1и-1и-1и! — боху Halac, тахана 
Хьамас шена дийцинарг дата а деана.

— Ткъа тхан Келисат маре яхар а хир ду цу т1е 
д1аяздина? — хоьтту Iaxac.

— Дера ду. Иза а ма ду доккха х1ума: тахана дуьй- 
на д1адолало нохчашна юккъехь, там-мах ца луш, шайн 
лаамехь маре бахар — зударий балор. Тховса избачи- 
тальнехь ерриге а юьрто х1оттор ду ц1ен ловзар. Ре-во- 
лю-ци!

Екхна аьхкенан буьйса юккъе яьлла. Хезаш ю син- 
къераме эшарш, етта жирг1а, кхуьйсу герзаш, «х1ор- 
стоъ, хьовзае» — боху маьхьарий.

Юьртан цхьана маьПехь:

— И х1ун къапкъарс ду?
— Денисолтас зуда а ялийна, деш ц1ен ловзар ду 

боху избачтальнехь.
— Ц1ен ловзар? Ц1ен коч йоцург чувоуьйтий цига?
— Хьаьжча, хуур ду-кх.
Юьртан вукху маьПехь:
— Денисолтас зуда ялийна, тов!
— Дера дина дан деззарг!
— Хьа-хьа-хьа!..
— У-y-xIy-xIy-xIy х1у!..
— Кхи-кхи-кхи!..
— Вахь-вахь-вахь!..
Буьйлу нах. «Шшшшш» деш, д1аса а техкаш, юьйлу 

юьртана гобаьккхина 1охкучу аьрцнашна т1еевлла 
баьццара хьаннаш. «Чхар-рр, чхар-р» — г!улгаш т1е а 
детталуш, кхийсалуш, доьлуш, охьа1ена шовданаш. 
«Булкъ-булкъ-булкъ» — иштта доьлу юьрта юккъехула 
охьадоьду ахк. Ж^аьлеш а, борг1алаш а, цаьпцалгаш а, 
пхьидаш а... Ткъа беттаса, цкъа а ца даьллачу кепара, 
самукъа а даьлла, дерриге а лелина, д1адахана екхначу 
стиглахь.

1ЕХИЙНА САТИЙСАМ

«Говзалла лакхайоккху курсаш» т1ехь долуш у кхо- 
зучу цхьана къорачу кевнах чоьхьа со волуш, гучи ад- 
дам дацара. Кхузза т1ек1елдина ц1енош, кхерам то- 
суьйтуш, мокха дара. Х1ан-х1а, цу чу ваха-м ваьхьар 
вац. Гонаха д1асахьаьжира со. Кет1ахь дина цхьа лоха 
ц1енош дара. Сайн ерриг къонахалла гулйина, царех 
цхьанна чувахара со. Хаац оцу кхаа ц1ийнах иза аиса 
х1унда къастийра, хетарехь, цуьнан бахьана и ц1а 
кГайн кир тоьхна хилар (важа ц1енош мокхачу т1ул- 
гах доьттина дара), я цуьнан не1 жимма схьаииллина 
хилар дара. Чоьхьаваьлчи, готтачу сени чохь, «т1ох-т1ох, 
т1ох-т1ох», боху г1овг1а яра суна аьтто аг1орчу ц1а чуь-

ра схьахезаш. Цу чу ваха а ца х1уттуш, вукху шина не- 
1арна т1евахара со, амма и шиъ сан х1уьттаренна сап­
на, къевлина яра.

Масех минотехь латта а лаьттина, цергашца балда 
а лаьцна, и г1овг1а йолчу не1арна т1еволавелира со. 
«Т1ох-т1ох, т1ох-т1ох» — тоьпан татанах декара сан 
лерехь. Делахь а хирг хир ду-кх, «цкъа ван а вина, 
цкъа лийр а ву-кх», аьлла, не1 схьаозийра ас. Чохь 1ашц 
тайниг санна, жима зуда а, ткъа цунна хьалха лаьг- 
таш зорбатуху машинка а яра. Со чоьхьа ма-веллн, зор- 
ба тухучуьра саца а сецна, соьгахьа схьахьаьжира 
иза. Паккха цецъяьлла, кхераелла, ц1ийелла:

Хьуна мила оьшу? — элира дуткъачу озаца. 
(Хетарехь, и цецъяларан бахьана — сан чувалар дукха 
сиха, ц1еххьана хилар дара, кхераяларан бахьана — 
сан юьхь т1ехь бос цахилар, ткъа ц1ийяларан бахьа­
на... со цунна везавалар хир дара).

— Со тхайн йишин командировкех долу ахча схьа- 
эца веанера... Супа бухгалтери мичахь ю дийцахьа.

— Д1огахь, кертахь, кхузза т1ек1елдинчу ц1а чохь, 
ламеш т1ехула хьала ма-велли, куьг аьтту arlop чохь 
ю, — йиснарг а ц1ийелира йо1.

— Ю?.. Баркалла, баркалла! — аьлла, д1аволавели- 
ра со, амма сан даг чохь г1аьттинчу безамо, цкъа-де- 
лахь, ара а ца валийтира со, шолг1а-делахь, «Хи мала 
мегар дуй» а алийтира соьга. Амма, йо1ера бакъо а 
яьккхина, графин чуьра хи стакан чу доьттича, иза ца 
молуш вухавала дийзнра сан; стака цсргех детталуш 
«гарранцехь» декара. Стака охьа а х1оттийна, со чуьра 
араволуш сан ойла хилира: «Мел ницкъ болуш х1ума 
ю-кх безам, дерриге а дег1, шелделча санна, дегадо-кх 
сан!».

Безамо дайдина сан дег1 т1ома даьлча санна делира 
ламех т1е. Tie эчиг тоьхна не1 яра сан х1инца схьаел- 
ла езарг.

Схьайиллира ас. Чохь аддам доцуш, бодане чоь.

Халла пенаш т1ехула куьйгаш хьекхна дехьачу йолу не1 
карийра суна. И схьайиллича... Суна-м моьттура цу 
хьалхалерчу чохь хилларг санна, цхьа «мас-малик» хир 
ду кху чохь. Амма... суна гира стоьлаш т1ера кехаташ 
кегош йоллу, центнерашкахь бен озалур йоцу, масех 
зудий, царна юьстахо 1аш волу, граммашкахь оза а 
тарлур долу цхьа къонах а.

Со чоьхьа воллушехь, цхьабосса тайн тептарш т1ера 
хьала а таь1на, соьгахьа схьахьаьвсира уьш. Со, воьхна, 
сайна а халла хезачу озаца, цкъа нохчийн маттахь — 
«Де дика хуьлда», юха оьрсийн маттахь — «Здрасте»,— 
бохуш, лаьттара.

— Накъост, хьуна х1ун оьшу? — элира шех террачу 
дуткъачу озаца къонахчо.

Суо оццул халачу хьолехь велахь а, суна къахийти- 
ра цунах: «Миска-я1, кху ондийчу зударша хьийзаво 
хир ву-кх хьо!».

— Хьуна х1ун оьшура? — юха а хаьттира вукхо.
— Суний? Сан цхьа командировочни ахча...
— Х1а-а, схьавола суна т1е, — со юкъах воккхуш, 

йистхилира сонехь 1аш йолу, кхолха ч1ениг йолу зуда. — 
Муьлхачу курсашкахь хилла хьо?

— Со... со ца хилла, сан йиша хилла.
— A-а, йишин ахча оха д1а ца ло, иза ша схьаяий- 

та я...
— Я цхьа документ дан деза, кхета со, кхета со, 

бехк ма билла, бехк ма билла... — араиккхира со.
Сайн Маьлх-Аьзнина зезагаш а эцна, тхайн йишин 

паспорт а дахьаш, юха а «Говзалла лакхайоккху кур- 
саш» аьлла, т1ехь яздина у кхозучу къорачу кевнах чоь- 
хьавелира со. Х1инца-м г1еххьачул майраваьллера со. 
Б1аьста санна, эсала хьоьжура малх. Дайн дара xla- 
ваъ, дайн дара сан болар а, сирла яра сан ойланаш а. 
Сихха чуиккхира со к1айн кир тоьхначу ц1а чу. Сихха 
схьалецира т1ам, амма... дог1а тоьхна дара. Х1инца х1ун 
дан деза? Сайн зезагашка хьаьжира со. «Цо халахетар-

на таПиина церг йоьллира шен балдех», — дагадеара 
суна цхьана книги т1ера, т1аккха сайн балдех а йоьлли­
ра ас церг, ц1ий jrle а тосуьйтуш. «Ахча схьаэца-м де- 
за->;>» бохучу ойлано жимма меттавалийра со. Цучуь- 
ра араваьлла, аьчкан не1 схьайиллира ас.

Со чоьхьаваьлча, стаммийчу зударех цхьа а соьга 
ехьа а ца хьаьжира, вуткъа къонах, к1елхьара сан ма­
чех б1аьрг а тоьхна, «Т1ах-т1ихханехь» шеи чот етта 
вуьйлира. «Соьца х1ун бала бу кхеран, со кхарна хьал- 
ха мила ву? Студент, цу т1е 54 кила бен йозалла а 
яц, т1еюьйхина х1умнаш а лерича!» — ойлайира ас, 
стаммийчу зударшка а хьоьжуш. Амма, герггарчу хьеса- 
пехь, 46 кила а хир воцуш волу къонах сан мачашка а 
хьаьжна, 1ад1ер со кхеташ-м дацара. «Сан юьхьал хаза 
ю-те сан велветови ботинкаш? Я царах ца веша хьо? — 
йорах елахь а, х1инца модехь ю хьуна х1орш-м», — ой- 
лаиира ас, вуткъачу къонахчун, башабеллачу коьрте а 
хьоьжуш.

1аламо цхьа башхалла елла суна, цхьа г1иллакх — 
эхьхетар. «Эхьхетар — дика г1иллакх ду», — олу мас- 
сара а. Амма шайна-м ца хета цхьа цуьрриг а эхь! Сто- 
ловехь со массарел а т1ехьа porle х1оьттина, дукха мац- 
валарна багара хиш а оьхуш лаьтташехь, сол т1аьхьа 
чувеанарг а, юккъехула чукхийдаш, шена юург схьа а 
оьций, охьахуу. И ду ткъа эхьхетар?!

«XIapa дуьне эхь ца хетачунна делла», — олу цхьа- 
болчара. И хьаъа деллехь а, вуон-м делла иза. Эхь хе- 
тачо х1ун дан деза? «Эхь ца хеташ хилахь хьо а», — 
олу. Ала атта ду, амма хила хала ду иштта. Хьажал 
хьо, х1инца а тхан ц1ахь лаьттачу попан ишкапах тера- 
чу оцу зудче тхайн йишин командировочни ахча схьаде- 
ха эхьхетта аравелира со. Делахь а, гена а валале, эр- 
на де стенна дойу аьлла, сайна 1аламо делла дерриге 
эхьцахетар вовшах а тоьхна, цу т1е сайн майраллех ма- 
сех грамм а тоьхна, юха а аьчкан не1 йиллина чоьхьа- 
велира со. Стаммий зударий схьа а ца хьаьвсира, вут-

къа къонах, мачашка а хьаьжна, 1ад1ийра... Амма со 
хьалха санна 1адда ца 1ийра. Хьалха тхан ц1ахь лаьтта- 
чу ширчу ишкапах терчу зудчух эхьхетта со араваьлла 
хиллехь, х1инца-м тхайн оцу ишкапан не1 схьа а йилли- 
на цу чуьра леррина суна тхан нанас бина т1о-берам 
схьаэца воьдуш санна, нийсса цунна т1е а вахана: — 
Со командировочни... — аьлла а валале:

— Х1а-а, муьлхачу курсашкахь хилла, хьо?
— Со ца хилла, сан йиша хилла, xlapa... цуьнан 

паспорт а дахьаш веъпера со... — элира ас, цхьана ки- 
нофильмерчу цхьана артисто санна.

— Паспортаца ца ло оха, доверенность хила деза.
— Муха?.. Со генара веъна ву... Лахьара ахь,  ̂— 

цхьа а з1е йоцуш, ахгали хиллал дешнаш охьа1анийра 
ас.

— Оха паспортаца ахча д1а-ца-ло, — цхьабосса дии- 
кира масех зудчун а, вуткъачу боьршачу стеган а аьз- 
наш.

Кхеравелла, муха волу а ца хууш, велира со цу чуь­
ра ара.

Цул т1аьхьа нийсса кхузза вахара со «Говзалла ла- 
кхайоккху курсаш» аьлла, т1е яздина у кхозучу. Кхоал- 
rla вахча т1аьххьара а схьаийцира сел ч1ог1а сатийсина 
и ахча. Хьалха шозза — цкъа доверенность т1ехь му- 
xlap дац аьлла, шолг1а и мух1ар дика къаьсгаш дац 
аьлла, — ахча схьа ца луш д1авахийтира со. Эххар а, и 
массо х1ума нис а делла, чувелира со. Оцу цхьана к1и- 
ран чохь со д1аийнера т1ехь у кхозучу кевнах а, мокха- 
чу т1улгах доьттинчу ц1енойх а, царна хьалхарчу к!аин 
кир тоьхначарах а, — стаммийчу зударех а, вуткъач\ 
стагах-м муххале а. Цуьнан йозалла, шу диц ца деллехь, 
45,5 килане ца кхоччуш ю. Хьалха соьга схьахьовсуш а 
ца хилла ондий зударий, х1инца со чу ма-велли итте̂ х 
шарахь шайца со 1ийча санна, цхьабосса схьа а хьовсии, 
лога к1елош кхолха а йохуьйтуш, белакъежара. Сан 
боьршачу тайпанан векал х1инца соьга схьа ца хьажахь

а, хьалха санна сан мачашка ца хьоьжуш, царел жимма 
лакха, сан хечин когашка б1аьрг бетташ Iapa. Сайн хе- 
чин когаш бахьанехь цуьрриг эхь ца хетара суна: уьш 
т!аьххьарчу модица дог1уш 35 сантиметр шуьйра дара. 
Цундела вуткъачу къонахчун дехкан б1аьргаш (хета- 
рехь, и б1аьргаш цо ханна лело эцнера тхан юьртарчу 
астаг1чу Уддин дуо бухахь нийсса ворх1 шо, аьлча а, 
нийсса барх1 шо хьалха суна гинчу гуро ц1ога хадийна- 
ЧУ мукадехкера) сайн хечин когашка хьаьжча, сайна ца 
хуучуха, хелхарчас санна, сайн ког (дукхахьолахь 
аы тониг, наггахь — аьррониг а) г1ийлла ловзабора ас.

Иштта г1ийлла сайн ког а ловзош, ас сел хала даьк- 
кхина доверенность стоммачу зудче д1а а делла, цо 
х!инций-х1инций сан йишин фамили схьа а карийн'а, и 
ахча схьало-кх бохуш, лаьттара со. Т1аьххьар а, ченаша 
Дуьзна масех тептар кегийначул т1аьхьа, шена хьалха 
лаьтта чот дуккхазза а д1асайиттинчул т1аьхьа, сан йи­
шин фамили а яьккхина:

Кхузткъе ткъаессана, — аьлла, юха а чот етта 
х1оьттира и зуда.

Цо кхузткъе ткъаессана аьлча, б1аьрганег1ар тухучу, 
юкъана ас, массийтта ойла йира и ахча айса муха дойур 
ДУ бохуш. Иишас соьга сайна схьаэца ма аьллера иза. 
«Шина туьманах Маьлх-Аьзнина совг1ат оьцур ду, 
шина туьманах цхьа г1и<йла банкет йийр ю, платформен- 
ни туфлеш оьцур, 96 лист долу масех тетрадь оьцур, 
мажйошург а, цергаш ц1анъян щетка а, цу т1е керла 
фильм а ма ю, цу т1е керла цирк а, цу т!е театр а ю...»— 
и ойланаш кинофильм д1аяьллачул т1аьхьа телевизоран 
экран т1ехь хьалауьду йозанаш санна, сан б1аргашна 
хьалхахула чекхлилхира.

— Так, кхузткъе ткъаессана, — чохь мел верг а 
(вуткъа къонах а т1аьхьа) цец а ваьлла, схьахьаьжира, 
бакъдерг х1унда ца дуьйцу, цецваьлла со суо а вара 
йишас кхузахь даьккхинчу оцу ворх1 денна дийнна кхуз­
ткъе ткъаессана сом муха лур ду аьлла, хетара суна.

Делахь а, и ахча сихха соьга схьалахьара ахь бохуш, 
лаьттара со.

— Та-ак, кхузткъе ткъаессана... кепек, кхуззахь куьг 
та1адел... Массо а цецваьлла д1атийра, со-м айса х1ун 
леладо хууш а вацара. Масех секундехь яхъелира и 
тийналла. Иаккха шина стоьлан шинна a arlop хев- 
шина 1ен стаммий зударий бийлабелин хьуна, ма1анийн 
оркестро санна rloBiia а йоккхуш. Цу деларехь, шеда- 
ган аз санна, къестара вуткъачу къонахчун дуткъа велар.

Стоьл т1ехь 1охку 1аьржа кеиекаш кисана а хьаькх- 
на, суо муха волу ца хууш, аравелира со. Кет1ахь а, 
сан лергашкахь декара церан бийлар, б1аьргаш хьалха 
лаьттара кхолха ч1енгаш йолу ондий зударий а, вуткъа­
чу къонахчуьн башабелла корта а. Уллохула т1ехъэк- 
кхаш к1айн кир тоьхначу ц1енойн корехьа д1ахьаьжира 
со. Цу коре а х1оьттнна, елакъежаш лаьттара сан 
Маьлх-Аьзни. «Х1ара а сох йоьлуш ю-кх! Маьлх-Аьзни-м 
къор1анор яцара хьо, ешап ду-кх, хьуо ма-дарра!» 
дагатесира суна. Иаккха дукха дог дат1арний, оьг1азва- 
харний кхин дан х1ума а ца хилла, корехьа д1а а вирзи- 
на, пхьагална т1аьхьа идда к1адделлачу ж1аьло санна, 
боккха баьккхина мотт, гайтира ас йо1ана. Иаккха вед- 
да сайн корта «Говзалла лакхайоккху курсаш» бохуш, 
т1еяздина у долчу лохачу кех д1а а тухуш, ураме вели- 
ра со...

ПОЭЗЕХЬ ДУЬХХЬАРЛЕРА А, 
ПАЬХХЬАРЛЕРА А Г1УЛЧАШ

Итт шарахь колхозехь завскладан болх а бина, юха 
шина шарахь х1умма ца деш а 1ийна, т1аккха денда 
1ийначу к1отарахь шена бежнаш лелош нийсса итт шо 
а даьккхина, т1аьххьар а цхьана малх кхетгачу^ дий- 
нахь райцентре веанчу шовзткъа шо кхаьчначу Къаим- 
на дагадеара «дахарехь лар йита». Декхначу дийнахь 
тоьхна ткъес санна, ц1еххьана коьртачу  ̂ иккхинчу оцу 
ойлано векхавалийтира иза.

«Бадуев Саь1ида йоккха лар йитина нохчийн лите- 
ратурехь», — хезира цунна тахана радиочухула шайн 
гергарчу нахехь. Хетарехь, цундела иккхира цуьнаи 
коьрте и башха ойла. у

«Цкъа делахь, пахана вевзаш хир ву хьо, ,шолг1а де-
v!;X,x’ v - У „беж,1ИЙН кхош-пхьаьжаш даха а ца деза 
хьан. Хьаин иовххачу чохь — ойлаел ахь: я мохехь я 
малхехь, я шелехь а вац — йовххачу чохь хьайн агта 
спекал иоккхур ю-кх», — ойлайора до. 1аламо цхьа ди- 
та амал елла вара Къаим: шена дагадеънарг б1аьргане- 

riap тухучу юкъана кхочушдеш.
Нийсса кхо де а далале иттех стихотворени а поэ­

ма а, ткъа иштта дийцарш а, юьйцу а да хезначу’жан- 
рашкахь язиина произведенеш а эцна, районни газетам 
редактор волчохь вара иза. Церан хилла къамел цхьа
доШас 6 3 Ц3 ТУХУШ’ Я ДЬ 9 Ца ДОККхуш к^Узахь дала-

Цкъа хьалха салам маршалла хаьттинчул т1аьхьа:
КЪАИМ. Шуна газета т1е тоха xlapa произведенеш 

яхьаш веъна со...
РЕДАКТОР. Схьалол, ма дукха ю х1орш...
КЪАИМ. О, дукха яд хьуна, дукха... ас язъян дага- 

лаьцначаьрга хьаьжча... О, ас яйина хан, оду жехь-бе- 
жехь... со санна, хьекъалалла долчу стагана ма к1езга 
ю уып.

РЕДАКТОР. «Хьекъалалла?» И х1ун ду...
КЪАИМ. Керла дош, ас кхоьллина — «талант» бо- 

хург ду-кх.
РЕДАКТОР. Осто-о-пируллах1, ма тамашина яккхий 

таронаш ю-кх адаман коьртехь. Хьажахь оду даше... 
Парадоксально, т1аккха-а, бакъдерг дийцалахь, шаш­
лык дика-м хуьлу уьстаг1ан? Ма хьайн жехь лелаш, 
шашлык юуш д1алеллехьара тоьлура хьуна а!

КЪАИМ. Х1ан-х1а, произведенеш язъяр суна, х1аваъ 
санна, оьшуш ду.

РЕДАКТОР. Ткъа со а ву-кх х1аваъ санна, уьстаг1ан 
шашлык оьшуш, тТаккха...

КЪАИМ. Кхета со, кхета со, хьуна могашаллина 
шашлыкал сов ц1енчу х1аваэхь сада1ар оьшу, мукъачу 
дийнахь со волчу к1отара волахьа....

РЕДАКТОР. Это идея... Хьожур ву со. Но к белу... 
Ас цхьа хьехар дийр ду хьуна. Айхьа изъял язъеш хил- 
ча, стихаш язъе. Цкъа-делахь, уьш атта а язло, шолг1а- 
делахь, издательствос ахча дика а ло стихех: могТанах 
70 кепек. Т1аккха, стихаш язъярехь коьртаниг тема ю. 
Т1аккха д1аязъел хьайна теманши.

КЪАИМ. Заглавеш  юй уьш?
РЕДАКТОР. Ю. Заглавеш , теманаш, названеш  оцу 

терминийн цхьа маь1на ду. Т1аккха д1аязъел заглавеш. 
«Сан Даймохк», «Шовда», «Сан лаьмнаш», «Орга», 
«Сан хьоме эвла», «Нана», Безам, я наб цакхетар», 
«1уьйре», «Суьйре», «Делкъе», «Iай», «Б1аьста», «Аьх-
ка», «Гурахь».

Х1инца цкъачунна тоьар ю хьуна. Т1аккха а цхьацца 
стихотворенеш, масала: «Сан Даймохк», «Шовда», «Сан 
лаьмнаш», «Орга», «Сан хьоме эвла», кхиерш изъян
ишта д1айоло еза: ч

Хаза бу (ду, ю), Даймохк (шовда лаьмнаш, эвла),
я, хьалха хьо боданехь лаьттина сан Даймохк (эвла, 

шовда, лаьмнаш).
Х1инца хьо серлонга (баьлла, яьлла, ваьлла, даьл- 

ла). Чаккхе даима муьлххачу стихотворении иштта хи­

Сан накъост (доттаг1, ииша, ваша)!
Хьайгарчу ирсан ахь пусар делахь.
Кхетий хьо?
КЪАИМ. Кхета, Д1айоло, чекхъяккха-м хуур дара 

суна. Юккъехь х1ун яздича бакъахь дара? 
РЕДАКТОР. Хьайна дагадогНург...

КЪАИМ. Масала. «Шовда» стихотворени язъеш,
иштта яздан мегар дуй?

Шовда молуш лаьтта етт,
Цунна уллохь лаьтта сту.

РЕДАКТОР. Мегар-м ду иштта а. Делахь иза муьл- 
хачу стихех дика хир ду хаьий хьуна? «Безам, аьлча а, 
наб цакхетар» бохучу стихотворенехь. И стихотворени 
иштта д1айоло мегар ду:

Еза суна хьо сайн сил а дукха,
Хьо дагахь ца кхета суна наб.

КЪАИМ. Х1инца со д1аваха мегар ду-кх? Со хьоьга 
хьоьжур ву хьуна...

РЕДАКТОР. Мичахь?
КЪАИМ. Ас хьоьга хьошалг1а кхойкху, суо 1ачу 

к1отара. j j j

РЕДАКТОР. Ван йиш-м яцара сан, делахь а вог1ур 
ву-кх. Бакъдерг дийцича, дика кхеташ ву хьуна хьо...

И къамел хиллачул т1аьхьа кхин баккхий хийцамаш 
ца хилира кху маьлхан дуьненахь. Хийцамаш гуш ба- 
цара районехь а. Ткъа редакторан, xlopa шоьтан дий- 
нахь шайн юьртах волий, цхьанхьа эхар а, районни га- 
зетехь керлачу поэтан ц1е гучуялар а кхин боккха хий- 
цам а ца лорура кхузарчу наха. Вайна юкъахь аьл- 
ча-м, и ши х1ума цхьаммо а тидаме а ца оьцура. Маса- 
не бара кху юьртах бевлла, цхьаццанхьа оьхурш, шоь­
тан, к1иран деношкахь муххале а; иштта масане бара 
кху районехь стихаш язъеш, цу т1ехула т1е уьш цхьаммо 
еша а ца йоьшура: баккхийчара иза шех «сом схьадо- 
луш болх» боцу дела, кегийчарна стихел диках романаш 
хетарна.

Бакъдерг дийцича, газетан бслхахошна хаадалаза-м 
ца дисира шайн редакторан хьалха, къоначу мозг1аран 
санна, хилла болу беса бос г1еххьа цЕшбелла хилар.

Ткъа вайн коьрта турпалхо Къаим? О, Къаим!.. 
Иза-м, хьаха, вара т1етаь11ина «дахарехь лар юьтуш...» 
Произведенеш язъярал сов, цо шен ц1ийнна юьстахо ор 
а даьккхира бахамаллин хьашташна лерина. Иза а ма 
ю цхьа лар! Хийцавеллий-те бохий аш иза? Хийцавелла

жимма-м. Хьалха бацалахула зезагашна т1е когаш бет- 
таш иза леллехь, х1инца-м xlopa зезагна т1е охьа таь- 
1 ий, «Эх1, хьо исбаьхьалла!» олий, барт боккхура цо.

Стенна делахь а, Къаима дахарехь лар мел юьту, 
цуьнан уьстаг1ийн лараш к1отарарчу дежийлехь к1езга 
хуьлура. И тосаделлачу Къаима лахбира доттаДчунна- 
редакторна шашлыкана д1ахоьцучу жижигаи барам. 
Шеи рог1ехь иза тосаделира редакторна а. «Ма Далат- 
ваьлла хилла со xlapa «дика кхеташ» ву бохуш, х1инца 
галволуш лаьтта», — ойлайора цо.

Амма дукха садетта ца дийзира цу шиинан вов- 
шашна. Цхьана шоьтан дийнахь сарахь дара иза. Д1аян 
гергга яханчу ц1еран алошна улло хиина xlapa шиъ 1аш 
редактора элира:

— Тахана вайшиннан къаста деза.
— Муха? — цецвелира Къаим.
— Иштта, кхечу балха волуш ву со.
Шеи доттаг1 — редактор кхин а «лакхарчу» балха 

волуш ву, аьлла, дагатесначу Къаима элира:
— Хьо кхечу балха ваьлча вайша х1унда къаьста?.. 

Я хьуна к1ордийна сан х1усам, ас-м...
Эццахь иза юкъахваьккхира редактора, делахь а, 

дешархо, хьуна оцу минотехь цуьнан дагахь хилларг 
д1ахаийтар сайн декхар лору ас. Цуьнан дагахь дара: 
«Ас-м х1инца дуьйна xlopa шоьтан дийнахь , цхьацца 
Iaxap буьйр бу, вайн доттаг1алла хила деззачу хьолехь, 
лаккхарчу т1ег1анехь...» Цул т1аьхьа ша х1ун эр ду 
хууш вацара Къаим ша а, цундела ахь суна а бехк буьл- 
лург хир бац-кха, дешархо, лакхахь вай ялийна предло- 
жени дукха т1адамаш тухуш чекхъялиитарна.

— Мичара, х1ан-х1а... Ган-м гур ду вай. Делахь а... 
хьуна хьан литературни новкъахь дан г1о долуш хир 
вац со. Колхозехь завскладан болх ло суна...

— Муха? Завсклад, хьайн болх а битиний? .̂.
— Х1аъ, суна мел хала ду хаьий хьуна сайн болх 

д1атаса. У-у... — шен корта схьа а лаьцна, узар бира

редактора. — Делахь а... дахарехь цхьацца х1уманаш 
хуълу иштта, муха эр дара иза, иштта... хьо кхетий...

Кхета, кхета со-м, — элира Къаима, ша иза ала 
г1ертачух сол башха ца кхетташехь. И шех оццул атта 
кхетарна сапарНат даьллачу редактора, доккха са а 
даьккхина, шен къамел кхин д1а а дира:

— Байта д1асакъаьсташ ас сайн доттаг1чуьнан адрес 
лур ду хьуна. Иза а редактор ву. Цо г1уллакх дийр ду 
хьан.

Иштта д1асакъаьстира ши доттагТ Масех дийнахь 
лийлира Къаим къастаран вуо лелош. Т1аьххьар а, цкъа 
д1адолийна г1уллакх чекхдаккха деза, аьлла, шен поэ­
ма а эцна, Нала таь1ира «сийлахь-воккханиг». (Иштта 
олура Къаима шех шен дагахь). Поэма — х1унда лечкъа- 
до иза — редактора еллачу классически формехь язйина 
яра: иза д1айолалора х1окху мог1анца «Хаза бу хьо, сан 
Даимохк», ткъа чекхйолура х1окху дешнэшца: «Кегийр- 
хой, шайгарчу ирсан аш пусар делаш».

Форма керла яцахь а, поэмехь дуккха а дара хьекъа- 
ле х1умана:ш, масала, х1окху тайпанара: «Аьхка мангал 
хьокху». «Д1адаьлларг юха ца дог1у», иштта кхин д1а а. 
Поэмех лаьцна къамел вайн лахахь а хнр ду, цундела 
иза кхоьллинчух дуьйцур ду вай... Къаим цхьана декхна- 
чу дийнахь Нала кхечира. Шайн к1отарарчу жоьличу 
воьдуш санна, кхин оза ца луш, хьаьккхина редакторна 
Невахара иза. Могаш-парг1ат, зуда-бераш хаьттинчул 
Наьхьа, Къаима хаийтира шена xlapa дика стаг ву, аьл­
ла районерчу редакторо вийцар а, ткъа иштта ша поэма 
а яхьаш вар а.

— Х1а, сан доттаНчо дийцира суна хьо дика кхеташ 
поэт ву, аьлла. Ткъа идея х1ун ю хьан поэмин?.

Эх1, иза дара Къаим кхийринарг. Цунна ца хаьара 
шен поэтин идея хьовха, ша иштта идея х1ун ю а. Делахь 
а вайн х1инццалц билгалъяккхаза 1аламера цхьа баш- 
халла яра Къаиман: х1уманна атта вицлуш вацара иза. 
Цунна х1инца дагадеара районерчу редакторца дуьх-

хьара шен хилла къамел. Цигахь редактора а элир-кх, 
шега Къаима «Мукъачу дийнахь со волчу вуола хьо» 
аьлча:

— Это идея.
«Хетарехь цхьа ша-тайпанчу маттахь соьга «уьста- 

г1ий дуй хьан?» бохург хир ду иза. Х1етахь оцо а ма 
элира и дош, охашимма шашлыках лаьцна къамел дечу 
хенахь», — ойлайира Къаима.

— Ду. Уьш-м хьаха ду дарста а дерстина лелаш. Во­
ла хьо со волчу мукъачу дийнахь, — элира Къаима. 
Редактора, цкъа цеххьана воьхна а висна, т1аккха дер- 
ригенах а кхетта, элира:

— Х1и-х1и-х1и! Сан накъост, хьо темина жимма 
юьстах ваьлла. Делахь, дика-м хир дара ахь xlapa по­
эма язйинчу меттигашка хьаьжча... Ткъа х1инца хьожур 
вай хьан поэме... Х1аъ... axla... axla... Схьадал хьайн 
куьг... Кхузахь гуш ду хьан поэмехь ц1ечу теца — ас-м 
ц1ечу тросаца эр дара, — чекхйолу гражданственны 
пафос денъялар, цо зазадаккхарца философски к1оргал- 
лехула лирически шораллин чолхалле ерзар. Амма, 
сан доттагТ, жимма к1аргъеш, тоян хьажахьа xlapa 
хьайн поэма. Со вог1ур ву хьуна хьо волчу...

И къамел хилла кхо де а дацара, цхьана екхначу 
1уьйранна Къаим шен к1отарахь, хьалха эчиган кхо 
нуьйда йоллу шен пиджак а юьйхина, коча шен мекхех 
терра йолу, полланан суьртахь галстук а йихкина, ду- 
кха сагатдаларна цхьана метта сада ца луш, т1ехьа ши 
куьг а диллина, д1асахьийзаш. Дерриге кийча дара хье- 
ший т1еэца: малх санна, ц1андинера баттахь а кхелли 
д1акхоссаза долу божал а. Оцу хьолехь яра жоьла а. 
Шен т1аьххьара иллеш дагалоьцуш лаьттара, хьокха- 
нах д1абихкина болу цхьана шарера уьстагТ Ткъа поэ- 
ма-м цхьана-шина сохьтехь «к1аргъеш-тойина» велира 
«еийлахь-воккханиг», иштта «хьекъалалла» долчунна 
доккха х1ума а дацара, х1ума к1аргъеш-тояр. Амма, 
ткъоллаг1чу б1ешеран шолг1ачу эхан дешархой, шу аьл-

лачух тешиита даима а билггала масалш хила 
Уьш да хилахь шу-м тешар ма даций. «Х1ан-х1а и v!' 
ла ииш ма яц! Муха? Ванн атомни бЬшараххьшР Вай«1 
кибернетикан б1ешараххьий? — маьхьарий деттао - 
аш. Амма, цкъа-делахь, Къаима шен поэма «к1аогърм? 
тояр» доккха х1ума а дац, юха а боху ас UVi 
«хьекъалалле» хьаьжча; шолг1а-делахь, Къаима ' 
поэма к1аргъеш-тояр т1еч1аг1деш долу билггала масалш 
а ду. льовсал шу, нагахь хьалха цуьнан поэмехь x I o k w  
таипана хьекъале аларш хиллехь: «Аьхка мангал хы1 
дху», «Д1адахнарг юха да дог1у», бохуш, ткъа х1инда 
Уьш «хин к1арглуш тоделлера: «Мангал хьокху аьхка
а 3яц>>ХЬIРдf Хк 3>>’ <<Юха Ца дог1У Д^здаьлларг, дан йищ

Т1аьххьар а схьакхечира Налара хьеший. Редактоо 
ша вацара: цуьнца зуда а яра. Зудчо, xlapa ма гин- 
нехь, д!аса а хьаьжна: «О, природа!» — элира.

Дукха хан ялале, хьешашна шун х1оттийна даьлча 
массо шайн-шайн г1уллакхе хьажа д1асакъаьстира: 
Къаим ша даьккхинчу бахамаллин ор долчу вахара, ре­
дактор, кхуьнан шалго топ а эцна, хьуьнахула выда­
вала, ткъа цуьнан зуда генахь доццуш долчу ц1ийнан 
т1ехьарчу байт1ехь зезагаш лехьош, дарах хьожа а йо- 
хуш: «Лх прелесть!» бохуш, лелара.

Дукха хан ялале ц1ийиа т1ехьа ваьллачу Къаимна 
гира шен керлачу доттаг1чуьн зуда. Хьаьккхина т1е а 
вахана, цуьнцанна зезагаш лехьо х1оьттира иза а. Цул 
т|аьхьа д1адаьллачу сохьта чохь хилларг суна ца хаьа, 
х1унда алча со оду хенахь хьагвелла г1еххьа генахь 
йолчу хьуьнхарчу шовдан т1е хи мала вахна хилла де­
ла. Хи мала воьдуш редактор а гира суна, топ юьста- 
хо-о охьа а кхоьсспна, цхьаъ-м язъеш, делахь а кхуо ле- 
лочул а хазах вукху шимма лелорг хир ду-кх аьлла, сих- 
ха сайн хи а мелла, вухавирзира со. Со гучуваларна 
кхоьруш, халла керта юххе текхча, суна гинарг Къаим- 
мий, редакторан зудий дара. Иехьара т1ехьаьжначо

«ма хаза куц долуш зуда а ю хьо» эр долуш, хьалхара и
гинчо «деллахь, оцу меран дакъа алсам ца кхаьчнехьара 
ма хаза зуда а яр-кх хьо», эр долуш, яра хьаша. 1аламо 
пунна делла юьхь-сибат гуш а дацара: басар, пудар,
туШ, суна ц1ерш ца евза кхин тайпа х1уманаш (я 1нл- 
манан маттахь аьлча «химически дозарш») хьекхнера 
по шен оцу юьхь т1е. Делахь а, мерах дерг ас шуы а 
аьтта б1аьргаш, ц1оцкъамаш, б1аьрнег1арш, кхин иолу 
цуьнан башхаллаш йовза лу'ург студентийн общежитехь 
муьлхха студент д1авуьжучу маьнгийн лакхахь хьала- 
тоьхначу суьрте хьажа. Мара ца лерича тап-п цунах те­
па ю шуна xlapa вайниг а.
v _ Хьо муха 1ийна ткъа «без любви». Хьо... хьо ои-
цул симпатичны волу... — бохура зудчо корта аркьал а 
туьйсуш Дешархо, бехк ма биллалахь х1инццалц Къаи- 
ман юьхь-сибат ца гайтарна. Айса цуьнан дог-оила цо 
пело г1уллакхаш, гайтичхьана юьхь ахь айхьа а — Къа-

Хьешо шега и хаттар дича:
— Х1аъ, дера 1ийна со зударийн ховхалла ца евзаш 

нийсса шовзткъа шарахь, — аьлла, тезетахь кадам 
беш санна, т1ехьа ши куьг а диллина, корта охьа а 
бохуьйтуш, д!а а х1оьттина, шен къамел дора^ — Цкъа 
хьалха х1окху бежнашна т1аьхьа а ваьлла лпили. 11ак- 
кха — фаэзи...

Иза, и дешнаш аьлла а валале, хьешо, Къаиман 
белш т1е а тевжаш, цхьа куьг хьет1е а дуьллуш, б1аьр- 
гаш яла йоьжначу котаман санна дира.

« с и м п а т и ч н ы »  аьлча, цуьнан сурт-сибат ца довзийтича 
пя иолу- к х . Къаим лоха ву ала а мегар доцуш, амма ле-

дара.

— Oxl, — аьлла, доккха са а доккхуш.
— Эх1, — Къаима а элира, шен porlexi,.
Т1аккха нохчийн а, оьрсийн а, комин а, кхечу

цхьаццадолчу а меттанашкахь мел долу айдардешнаш 
бехира шиммо а, бакъду цкъа хьешо «0x1, нахал»-м, — 
элира, юха сихха «oxl, извини», а олуш.

Т1аккха... (цхьацца болчу яздархоша шаьш ишттачу 
халачу хьолехь нисбелча дукха т1адамаш а тухий д1а- 
доьрзуьйту xlapa тайпа г1уллакх. Цундела ас а иштта 
дийр ду-кх, хьайна лаахь иза плагиат а лара, сан хьо- 
ме дешархо).

...Д1аихира хийла беттанаш. Хийлазза веара редак­
тор шен к1отарара доттаг1 волчу. Хийлазза Къаиман 
топ а эцна, хьуьнха а вахна, и д1а а кхоьссина, цхьацца 
х1уманаш яздеш 1ийра иза. Масийттаза редакторан зу­
да «а-ах прелесть», бохуш, зезагаш лехьо х1оьттира, 
т1аккха масийттаза цу шиммо кху дуьненахь мел болчу 
а маттахь айдардешнаш а бехира. Цул сов масийттаза 
дукха т1адамаш тоха деза меттигаш а 1иттаелира т1е. 
К1отарахула xlopui иштта леллашехь, муха йолу а ца 
хууш араелира Къаиман поэма а.

Коьртачунна (нийса хир ду «в основном» аьлча). 
Къаим реза вара араяьллачу шен поэмина. Делахь а 
цхьа х1ума халахеттера Къаимна, аьлча а ши х1ума. 
Хьалхара — шен фамилей, ц1ей ц1ечу шекъанца ца язъ- 
яр, шолг1а — мужалтал чоьхьарчу аг1он т1е тоьхна шен 
сурт оцу мужалтана т1е ца тохар.

Некхечира гонорар схьаоьцу де а. И а схьаийцира, 
поэма «лийча а йира». Шолг1ачу дийнахь, шаьшшиъ 
набарх ма-велли, редактора Къаиме элира:

— Рецензи язъяйта еза вай хьан оцу поэмина. — 
Иаккха, телефон схьа а эцна, номер ийцира цо:

— Сайдул, хьо вуй и? Со редактор ву. Могаш-ме- 
гаш. Нормально. Да, хьажахь, х1инцца дукха хан йоц- 
цуш Катаров Къаиман араяьлла-кх «Хьайгарчу кху 
ирсан...» боху книга. Цунна рецензи язъян езар-кх. Сте-

нах лаьцна ю бохий ахь? Цу т1ехь авторо уьйурш вайи 
замаиан ч!ог1а мехала проблемам  ю. Дайн дахар, бе- 
рийн дахар. Да, проблема «Отцов и детей». Чекх муха 
йолу хаьий хьуна:

«Х1ай, къонанаш, шайгарчу кху ирсан аш пусар де- 
лаш», бохуш. Х1аъ. Кхин к1ира даьлча хир ю бохий ахь? 
Дика ду. Ну, давай, 1одика йойла...

И къамел дина ваьлча, шен картолаш санна, долу 
дистина б1аьргаш, редакторе а хьовсош, Къаима элира.

— Мел хир ю и рецензи?
— Супа х1ун хаьа, мелла а хилча а х1ун беи ю иза. 

Хьан поэма хестош хилчахьана?
Цул т1аьхьа нийсса к1ира даьлча Нала веана, газе- 

тан киоска т1ехьаьдира иза. Цу хьалха а х1иттина, 
«Литература а, даьхнилелор а» журнала т1е п1елгаш а 
хьежош, буьйлуш, лаьттачу нехан тоба гира Къаимна. 
XIopm стенах буьйлу теша, аьлла, цхьанна белша т1е- 
хула журнал т1е хьаьжира иза. «Шайгарчу кху ир­
сан...» бохучу романах лаьцна» аьлла, дийнна цхьа arlo 
д1алаьцна, йоккха статья яра оцу наха йоьшург. Къаи- 
мана хиира и статья шен поэмех лаьцна язйина юйла. 
Амма уьш стенах буьйлу х1инца а ца хаьара цун- 
на.

— Шу стенах дуьйлу, накъостий? — хаьттира цо, 
шен оьг1азвахар лачкъа а деш.

— Хьажал хьо, накъост, х1окху «Литература а, 
даьхнилелор а» ц1е йолчу журнал т1ехь «Хьайгарчу 
кху ирсан...», бохург роман ю, ткъа хкж.ху «Даьхнилелор 
литературехь» т1ехь поэма ю, т1аккха х1окху хьалхар- 
чунна т1ехь...

— Боккъул, доьху, xlapa ший а журнал суна ло- 
хьа, — аьлла, уьш цуьнгара б1аьрга нег1ар тухучу юкъа- 
на схьа а даьхна, ца оьшу боххушехь  ̂ вукхунна пхи 
сом ахча а делла, некъаш хедош, трамвайшкий, автобу- 
сашкий тормазаш туьйсуьйтуш, царна чохь мел верг 
бертал тоххаза вуьтуш, яйчу машинех кхетта, уьш лазо-

за а йохуш, шений, редакторний вевзаш волу критик 
вехачу аг1орхьа д1ахьаьдира Къаим.

Халла са а доь1уш, дукха к1адваларна багара хиш а 
оьхуш, д1акхечира иза.

Кхуьнан критик спортивни костюм а юьйхина, кога 
пошмакхаш а туьйдина, цкъа, т1е воьдий, стоьл т1ера 
кофе молуш, т1аккха воьдий, ял-ялхийтта кийла йолу 
герканаш уьйуш, юха, охьахуий, масех минотехь яздеш, 
тем байна хьийзара xlapa д1акхаьчча.

Сихха салам-маршалла хаьттинчул т1аьхьа, хилларг 
д1адийца дагахь Къаима элира:

— Х1окху журнала т1ехь...
Амма цуьнан кхин д1адийца ницкъ ца кхечира. 

Критика шен кружка д1а а гойтуш:
— Xlapa кофе растворимый ю, — элира. Т1аккха 

Къаима вист хила дагахь бага хьалаг1аттошшехь: — 
Xlapa кофе растворимый ю, — элира. Цул т1аьхьа 
Къаима: — Х1окху журналех... — оллушехь.

— Х1аъ... Xlapa суна «Столичный» туькан чохь 
болх бечу грузчико еана, — элира критико.

— Со... со... — юхаъ цхьаъ ала г1оьртира Къаим.
— 1уьйранна xlapa мелча со-м, г1еххьа кейф хуьлий. 

лела сарралц, — аьлла, юкъахваьккхира критико иза, 
ша аьллачух ч1ог1а там хилла, шен пха тесна шарбал 
хьала а узуш.

Эххар а Къаиман ницкъ кхечира ша кхуза деанарг 
д1адийца.

— Ахь хьайн статья т1ехь роман аьлла, ткъа и ша 
поэма ю, х1окху т1ехь ма-бохху.

— Х1у-ун, баккъаллий? Роман яц иза?
— Яц.
— Хьажахь, оцу Аббасове телефон тоьхча, кхин 

цуьнга хьажар а ца хуьлуш, айса дош даларна сих- 
велла ма язйира ас и статья. Хьажахь, кху балхе. Цо 
схьаала мегаш дацара те и поэма ю аьлла. «Вайн за- 
манан мехала проблемаш иййо» цо аьлча, роман хир ю

хьуна тешна а, аьлла, ма язйира ас и статья. Ахь а 
ца хилла роман язъян мегаш? XIapa-м сенсаци ю. Юй, 
сснсаци? Алахь юй, сенсаци?

Шена цо юьйцург х1ун ю а ца хаарна, Къаим; 
б1аьргаш а бетташ, вист а ца хуьлуш Iapa.

Ткъа важа-м иштта xlapa вита дагахь вацара. Кхо 
«ю» аьлча дерриг д1анислуш санна:

— Вистхилахь юй, xlapa «сенсаци»? — хоьттуш, 
воллура критик.

Цхьаъ хир ду-кх иза, цхьаъ ца аьлча-м ца волий со, 
аьлла, т1аьххьара а:

— Ю, — элира Къаима.
Т1аккха критика доккха са а даьккхина, х1окхуьнан 

сатедеш:
— Хьан кхин йолчу произведенешна дика язйийр ю 

вайшимма рецензи. Х1орш-м хьан поэзехь дуьххьарлера 
г1улчаш бен яций...

' — Яцара, хьаха. Делахь а уьш т1аьххьара а хиларна 
кхоьру-кх!

— Х1унда?
— Аббасов селхана редактор волчуьра д1аваьккхи- 

на. Цо схьадийцарехь, оцу керлачунна со б1аьрга ван 
а ца веза. Шайл тола воьлларг веза ма ца веза вайна- 
хана...

— Боккъал, д1аваьккхина Аббасов, ва-хьа-хьа! Иза 
кхин а дика ду-кх. Х1ета, ас хьох лаьцна йоккха моно- 
графи язйийр ю-кх. «Поэзехь дуьххьарлера а, т1аьххьар- 
лера а г1улчаш» аьлла, корта а болуш. Вахь-хьа-хьа! 
Т1аккха, цхьанхьа а балха х1оьттиний xlapa?

— Цхьанхьа пивбарехь ву ша-м бохура цо.
— Боккъал. Кханнехь rlyp ву хьуна со цига... Эц- 

цахь шен велар хадийна, ойланашка велира критик...

Q М. М. Ахмадов



Палии урамаш. Х1аъ, г1алин урамаш. Адамех, ма- 
шинех дуьззина г1алин урамаш, вовшашна ж1ара дуьй- 
луш, вовшех детталуш IoxKvpm. Даккхий а, кегий а 
дерш...

Уьш ду-кх вайи тидам т1ебахнарш.
Тайп-тайпанчу аьзнех дуьзна дека уьш. И аьзнаш 

санна, къорза бу церан бос а.
Хьаьнца дуста мегар ду уьш, я стенца?.. Хьаьнцца а, 

я стенцца а, шена чохь даима лелар, болам, меттахъ- 
хьер долчу х1уманца. Масала, ламанан шовданашца. 
Даима кхехкаш, вовшех уьйш, г1овг1анца чууьду уьш. 
Царех тера ду г1алин урамаш. Ткъа даима тем боцчу 
шовданех тарлуш адаман хьекъал а ма ду...

Массо шовда а ду-кх шен-шен хазалла йолуш. 
Цхьамма шеи чехкаллица, чахчарех бердех чукхийсада- 
ларца б1аьрг т1ехь соцуьйту; кхечо — шеи хи сирла, 
Пена, чоме хиларца; кхоалг1ачо — шеи кхитайпанчу 
башхаллица.

Иштта ду-кх г1алин урамаш а, иштта ду-кх ада- 
маш а.

Муьлххачу адаман кхоллам а бу-кх шен башхаллаш, 
шеи 1аьржа а, к1айн а, шен велха а, вела а меттигаш 
йолуш.

1.

М...ски урамехь номер 127 т1е тоьхначу ц1енош чохь 
1ен керла вахархо веанера. Оцу доккхачу пхоьазза т1е- 
к1елдинчу ц1а чуьрчу дукхах болчарна хетарехь, тама- 
шийна стаг а вара и вахархо. Иза дезткъа шо долу вок- 
кха стаг Очча вара.

Б1е шовзткъа гсргга ц1а долчу Варш-юьртахь мас- 
сарна а дика дечиган пхьола деш ву бохуш Очча вевзаш 
хиллехь, х1окху йоккхачу г1алахь xlapa вевзаш а, 
кхуьнца вистхилар долуш а цхьа стаг вацара, цхьа 
кхуьнан к1ант Мохьсум а, цуьнан доьзал а ца лерича.

Иза лекхочу дег1ахь, шуьйра белшаш йолуш, вок- 
кха стаг вара, дуккха а шераш д1адевллехь а, х1инца а 
т1ахъаьлла а, балхана т1сра а волуш. Цуьнан юьхь, 
стиглахула д!адоьдучу акхачу олхазаре хьоьжуш, 
цунна топ кхосса дагахь лаьттачу таллархочуьн санна, 
цхьана х1уманан тидам беш, дустуш ойлане яьллачохь 
йисначух тера яра. Дукха хьолахь къеначу нехан ма 
хуьллу цуьнан букъ сеттина бацара, шега хьаьжна 
муьлхха а жима стаг оцу дег1ан нийсаллех хьоьгур а 
волуш. Даима цхьа гIайгIа хаалучу цуьнан б1аьргашна 
юккъера д1акхевдина болу мара буьххьера жимма чу- 
хьаьвзина бара, Iасанан т1ам санна. Цуьнан лахара 
балда, лакхарчух схьакъаьсташ, жимма олладелла да­
ра, х1инца а ч!ог1а лаьттачу, делахь а, ков хьекхча 
санна, яаеллачу цергийн нийса мог1а гучу а боккхуш. 
Малхо, мохо, дарцо аьгна цуьнан юьхь таь1на бос эцна 
яра. И бос г1еххьа яьллачу къежъеллачу можо а хьул 
ца бора. Цуьнан хебаршка ихна ворта къовлура т1е- 
юьйлинчу вета-туьйдарг тесначу кучан кочо. Цу т!еху-

ла — букъ т1ера малхо жимма мажйина цхарйоьлла 
г1овтал, юкъах дихкина, шаьлта йоцуш, детнца кхелина 
доьхка а долуш. Шуьйра хечин когаш чудоьхкинчу 
к1едачу маьхьсешна т1ебуьйхина бокказаи к1архаш ба­
ра. Волавелла лелаш даима цуьнан шеи дег1е ца кхоч- 
чуш лекха, 1асанан метта, г1аж хуьлура.

Оцу шен духарца, колхозан машенан кабини чу а 
хиъна, машенна т1е шен сал-пал а йоьттина, хьийзош 
дарц долчу, 1аьнан т1аьххьарчу беттан цхьана дийнахь 
веара Очча г1ала. Иза шен к1ант волчу 1ен-ваха схьа- 
веара, къоналлехь дуьйиа къена къанваллалц вуо-дика 
доькъуш, дог-ойланах кхегаш, цкъа а вуон дош аьлла 
а дог ца дохош яьхна йолу шен зуда — Ану — даиман- 
на а д!атийча.

И кхелхинчу дийнахь, нахах лечкъаш, нах боц-боцчу 
а вуьйлуш, дуккха а вилхира Очча. Иза кхоьрура ц.хьан- 
на ша гарна. «Массо вуон ловш, кху хене схьаваьлла 
волчу Оччин ницкъ ца кхечи шен х1усамнана яларан 
бохам лан, дера велла Очча къан, къанвелча стаг бе- 
ран хьесапе ма воьрзу», — эр дара цунна наха. Цул 
эхье х1ун ду къонахчунна: къонахчо х1уъу лан ма деза. 
Берд санна, ч1ог1а а. доьналла долуш а хила ма веза 
къонах. Оччина иза хаьара. Амма дог болатан ма дац. 
Я т1улган а дац. Дилхан ду. Экама, къинхетаме адаман 
дог. Цундела доьлхура иза. Б1аьргаш севцича а, и са- 
ца ца туьгура.

Т1аьхьий-хьалхий а х1уьттий, 1аьржа даккхий корта- 
леш а тихкина къена зударий шийлачу белхамца-тий- 
жамца, т1ехула ж1ара йолуьйтуш тоьхна ши г1аж йолу 
дечган тиша з1ар д1а а хилош, кет1а бевлча, Оччин 
къена дог орца дохуш мохь хьекха долура, цуьнан кий- 
рахь 1аь1на г1айг1а логахула хьалаг1ертачу, мел къурд 
барх д1абала ца туьгучу шодах, б1аьргашкахула кхех- 
каш, т1ех оьхуш санна, 1еначу хих нахала яла г1ертара.

— Очча, дала гечдойла цунна...
— Дан х1ума дац-кха делан кхиэлана...

— Цкъа дуьненчу ваьлларг юха д1аверза дезаш ву- 
кх...

— Дала иманца собар лойла хьуна а...
Пенах санна и кадаман кийсикаш хезаш, набарх 

санна, царпа дуьхьал жоьпаш луш, тезетахь лаьттара 
иза.

Юкъ-юкъа мархаш а йолуш, кхоьлана де делкъал 
т1аьхьа лестича, Анун дакъа барам т1е а диллина, иза 
масех стага белшаш буха а х1нттийна хьалаайъича, зу- 
даршка тийжаме маьхьарий девлча, уьш къардеш бак- 
кхийчара кар-кара оьцуш назма йолийча, Оччина дер- 
риге а днцделира, цуьнан б1аьрхиш кхин совца ца луш 
охьахьаьлхира. Цуьнан цомгашчу кхетамо цхьана тама- 
шийначу озаца: «Очча вала, иза де, ма яхьийта Ануд1а, 
сихло, сихло»... — бохура цуьнга. Амма воккхачу ста- 
гана хаьара шега х1инца иза далур доций, хаьара шена 
иштта меттигаш дуккха а гина дела, хаьара б1ешераш- 
кахь дуьйна адамашна девзарг, уьш шена хьалха ницкъ 
боцуш дерг шена а девза дела, ша а цунна хьалха 
ницкъ боцуш волу дела.

Цундела цуьнан кхетаман генна к1оргехь цхьа ший- 
ла аз а хезара г1ийлла. И мел г1ийла делахь а, Оччина 
иза хезара. Цо бохура: «Очча, ца оьшу хьуо 1ехон rlep- 
та, хьо-х бер а дац... Хьан х1инца дан х1ума а дац. хьан 
орцах вала меттиг а бац. Ану хьуна т1аьххьара гуш ю, 
т1аьххьара...»

Оцу «т1аьххьара» бохучу дашо кхин а карзахдаьк- 
кхира Оччин дог. Иза корта а оллнйна, белаш а егош, 
юьртан йистерчу кешнашка Анун дакъа эцна доьлхучу 
адамийн тобанна т1аьхьах1оьттира.

Эх1, маржа назма-я1! Ма дукха хезнера Оччина 
кешнаш долчу arlop йоьдучу тобано и олуш. И мел хе- 
зи а, Оччин дег1ах цхьа тамашийна зуз хьодура, цуь­
нан дег1ан мел болу чо ира х1уттура, цуьнан дог, доьл- 
хуш, хьег1а дулура.

Х1ун ца лайра Оччас? Бежана санна, хьуьнхахь

топ а тоьхна, вийначу шен ден тезетахь иза лаьттира, 
шен нана лаьттан кийра а цо кховдийра, деган доттаг1 а 
кхуьнан кхелхира, ши к1ант а кхуьнан велира, ткъа 
х1инца масийтта шарахь кхерчара ц1е ца йойтуш яьхна 
кхуьнан ц1ийнан, ulepan, х1усаман нана а кхелхи.

Х1ун ца гинера Оччина?
Оччина дуьненахь «къематан де» а гинера...
И дерриге а вуонаш, и берриге а бохамаш дагатуьй- 

суьйтуш бекара кешнашка боьлхучу нехан г1ийла му- 
къам. Оцу берриге бохамашна доьлхура Оччин дог, 
цундела цо лечкъа ца дора шен б1аьрхиш. И цхьаболу 
бохамаш массарна а хилла, халкъана а 1аьткъина ма 
бара. Очча х1инца шена хьалхара ца воьлхура, иза вуон 
деъначу массарна а хьалхара воьлхура. Ткъа массарна 
а хьалхара воьлхучунна эхь дац велхарх: массеран вуон 
лалур ма дац цхьаьнга, къайллах.

Бакъо ярий Оччин массарна хьалхара велха? Дера 
яра. Хьеннан а бохам кхунах хьакха ца луш ца буьсу- 
ра, хуьлда и акхачу акхаройн бохам а.

Амма юьртахой-м ца кхетара кхуьнан б1аьрхих.
— Ца 1евели Очча, шен вуо къайллехь ловш, ца Je- 

вели...
— Дера бехк а ма бац Оччин вилхича а, цуьнан уг- 

гаре а гергара накъост д1а ма ели.
— Дукха вовшашка багатоьхна, нахала даьлла, ма 

ца къаьсти хьуна Ануй, Оччий...
Иштта къамелаш дора цхьаболчара, цхьаболчара 

иштта ойланаш йора.
Д1акхечира нах кешнашка. Деак1ов даьккхинчу каш 

чу, дуьхьал ножан ynnarla х1оттош, д1айоьллира Ану. 
Не латта тесира, кошан барз бира. Моллас за1ам а 
дийшира.

Шайн-шайн ц1а бирзира нах. Ткъа Очча шен яссаел- 
лачу х1усаме вирзира.

Поппаран ц1енкъа йиллина, цу т1е можа боршам а 
хьаькхна яра и чоь масех шо хьалха. Т1аккха чу, вов-

134



шашна дуьхь-дуьхьал а хьажош, попам аннаш туьйхи- 
ра Оччас. Сонсхь лаьттара йоккха нохчийп пеш. Пенах 
тоьхна — къорза истанг...

Кху чохь мел дерг Анун куьг кхетта, Анун хьожа 
йог1уш дара. Кху чуьра ц1енкъа Анус xlopa дийнахь 
торгам хьокхуш къагайора, сонехь йолчу йоккхачу пе- 
шахь цо xlopa дийнахь цхьа хаза хьожа йог1у спекал 
йора, шина a arlop и.1ий а йолуьйтуш. Ткъа истанг? И 
истанг а, т1ехь тайп-тайпана куьцаш деш, цхьана ший- 
лачу 1аьнан деношкахь — гоьллел дуккха а лакхадолуш 
ло диллина шо дар-кха иза — Анус ма динера...

Б1аьстенан хама ца хаьа-кх гуьйре кхаччалц. Пара- 
г1улийн хазалла а ца хаало-кх уыи лаьттана геннахь, 
стиглахь, анайистехь, д1абузчу маьлхан з1аьнарша шайн 
мог1аршпа гонах можа сиз хьаькхна, етталуш, аьзнаш 
1енош галлац.

Иштта ду-кх адам. Иза вайх д1акъастталц, вайна ца 
го цуьнан дика аг1онаш. (Гахь а, цуьиаи хадо ма-без- 
зара мах а ца хадабо). Зевне 1ена ц1ена шовда а и сец- 
ча дагадог1у. Дагадог1у цуьнца доьзна долу мел к1езга 
х1ума а. «—Цу чуьра т1улгаш, детийн экъанаш санна. 
дара». «—Дара, цхьа торга а долуш». «—Дацара уьш-м 
торга, беа сонара дар-кха»... Х1аъ оьшург а, ца оьшург а 
дагадог1у, хаста а до ламанан хьоста и сецначул т1аь- 
хьа...

Ткъа Ануй, Оччий ша-ша дацара, и шиъ ший а цхьаъ 
дара, вуои деъча — вуон а, мацалла еъча т1аьххьара 
сискалан юьхк а йоькъуш 1ийна. Массо а вуон цу шим­
ма лайра. «Тхуна т1екхачаза-м х1ун диснера?» — олура 
цу шимма. Цу шинна дата а ца дог1ура шаьш шиъ вов- 
шех цкъа мацца а къаста дезаш хилар. Муха лийр ду 
цхьана х1уманан ах, важа дийна дуьсуш? Иштта хетара 
цу шинна, амма иштта дацара...

Ану еллачу масех дийнахь гергарнаш, бовза-безарш 
листира Очча волчу. Цхьамма юург яхьара, вукхо — 
яго х1ума, кхечо — кхин. Шозза-кхузза Мохьсум а веа-

pa xlapa волчу, сетки чохь, т1ийриг т1е туьйсуш, кочарщ 
дина ч1ургаш а, шекаран кила а яхьаш. Цкъа иштта 
г1алара юьрта веъча цо элира:

— Дада, охьа ван везара хьо, кхузахь хьо 1алашван, 
хьуна юург ян, ц1е латон стаг а вац.

— Деллахьа, к1ант, ма ца хаьа-кх хьуна соьгара 
хьал, ма ца оьшур-кх супа и г1алий, г1овг1ий. Вор- 
xle да ваьхначу х1окху юьртахь сайн валар а, д1аволлар 
а хуьлийла лаьара суна...

Т1екхечира 1а. Оччин йо1 Заьлбика xlopa денна йо- 
rlypa дена юург ян, аттах куьг хьакха, цунна докъар 
таса. Заьлбикица цхьаьна цуьнан ялх шо кхаьчна волу 
к1ант Амади а вог1ура.

Цо х1оразза а олура:
— Воккхадада, суна туьйра дийцахьа.
— Муьлха дийца аса хьуна?
— Муьлха дийций? Иза дийцахьа... иштта цхьа к1ант 

лаьтта бухарчу дуьнен т1е а воьдуш, юха цо цхьа нахе 
хи ца молуьйтуш болу саьрмик а буьйш, юха иза цхьа- 
на аьрзуно, шен т1емаш т1е а виллина, вайн дуьнен т1е 
а воккхуш, юха а.

— Х1аъ, х1инца кхета, схьавоьл Воккхададнна юххе 
охьахаал, пенах букъ д1а ма тоха, теллур ву хьо, — 
олиц, к1ант шена т1е а озавой, цунна коьртах куьг а 
хьоькхуш, Очча туьйра дийца волалора.

И шиъ иштта Iapa, Заьлбика чохь-арахь дан деза 
г1уллакхаш дина яллалц. Ткъа шен нана маьрк1ажан 
бода буллуш ц1а яха тохаелча, Амади, паднар т1ера 
охьаиэккхий, нанна т1аьхьа х1уттура.

— Амади, тховса Воккхададица ца 1а хьо? — олура 
Оччас к1анте.

— Кхана сан наница юха а схьаван ма деза, — 
олура Амадис, -шена карийнарг доккха бахьана хеташ, 
воккхачу стага санна, ойлане юьхь а йой.

— Вало, Дадица 1е, — олура нанас а.
— Ца оьшу, кхана иза со волчу муха вог1ур ву,

тховса д1а ца вахча, — Амадина ц1а ваха лаарна, цуь- 
нан дате хьожжий, олура Оччас. Лаккха:

— Схьавоьл Воккхададина, аса хьайна х1ун лур ю 
хаьий хьуна, — олий, дехьа чу волура.

Амадина уггаре а дукхаеза х1ума яра иза. Цундела 
иза, дукха хазахетий ирх а кхоссалой, ненан дена т1аь- 
хьа волалора. Оччас я гурахь хуьлу дечиган жир юк- 
къехь 1алашбина 1ежаш, я хи чу боьхкина хьаьмцаш, я 
хьуьнан кхорийн аьхкаш лора к1антана.

И шиъ д1адахча, Очча дуккха а 1уьллура набарна 
тар ца тосуш, паднар т1е биллинчу меттахь д1асакер- 
чаш. Б1аьрга хьалха х1уьттура хийла хилларш...

Дагалецамашший, юха набарна тар тесча гун rle- 
нашший вовшийн хуьйцуш, вовшех уьйш, тайп-тайпанчу 
суьрташкахь дехара цуьнан кхетамехь. Иаьххьара а 
оцу дагалецамаший, г1енаший к1адвой, «закъ-зиккъа- 
нехь» наднар ц1овзуьйтуш, «эх1-х1ай, хьо къанделла 
дег1», — олий, метта к1егар хуура Очча. Лаккха, коре- 
ра кирхьанаш д1а а узий, куьзганан б1аьрга т1е куьг а 
дуьллий, нагахь буьйса екхна хилча, ломал т1ехьа къай- 
ладала кечделла беттаса, цо къагийначу басахь долчу 
диттийн лай т1е дийшина 1индаг1аш тергалдеш; нагахь 
буьйса кхоьлана хилча, кхин шена къаьсташ х1умма а 
доццушехь, иштта д1а бодашка ара хьоьжуш, Iapa 
Очча, сихха садаржаре са а туьйсуш.

Цкъа, цхьана юкъана буьйса 1арж а елла, юха бода 
зарзбала боьлча, юьртара н1аьнеш т1аьххьара кхайкха 
йоьлча, Очча меллаша, не1 а ц1овзош, «уьхь-уьхь» — 
олий, йовхарш а йой, кет1а волура.

«Къанцц1ехь» ло а ц1ийзош кет1ахула волалой а ле- 
лий, т1аккха ханнех доьттинчу лохачу божалан не1 а 
йоьллий, цу чуьрчу цхьана эшшарехь нох дохуш бижи- 
на 1уьллучу атте а, шо кхаьчначу шинаре а хьожий, 
парна таса йол ян воьдура иза, лайлахула шада а те- 
кхош.

Оччина уггаре а кху т1аьхьарчу хенахь дукхадеза

г1уллакх, шен дечиган пхьола дечу ото чу а вахна, 
Амадина попан дечгах цхьацца совНаташ деш болх бар 
дара. Иштта цхьана дийнахь Оччас ког-салазаш йира 
Амадина.

К1анта дукха сатийсинера тема йенам дас и совг1ат 
даре. Амади, къажа а къежий, хийла лаьттара ког-сала- 
зашца хехкалучу берашка хьоьжуш.

— Амади, хахкавала ваьхьар вуй хьо д1о гу т1ера 
ЧУ> — хаьттира Оччас, цуьнга ког-салазаш д1а а луш.

— By, х1аъ, — корта та1ийра Амадис.
— Кхоьрур-м вац хьо?
— Вац.
Т1аккха 1ийна-а, жимма ойлане воьжча санна а 

хилла, Амадис элира:
— Воккхадада, и к1ант кхийриний, саьрмик бен 

воьдуш.
— Х1ан-х1а, хьо а ма кхера хьо иштта.
— Со-м кхоьрур вац цкъа а.
Иза шена т1е а озийна, коьртах куьг а хьаькхна. 

Оччас элира:
— Хьо ваха дукха, xla-a ваха. Вало хахкавала воь- 

ду вайша.
Юьртана юьстахо бара бераш хехкалун гу. К1оргачу 

лайлахула вог1ура воккха стаггий, жима к1анттий: Оч- 
ча — шен баккхийчу когашца ло а кегдеш, Амади — 
цуьнаи куьг а лаьцна, цо баьккхинчу новкъахула. Эххар 
а, Оччин куьг юха а озийна, вехьа а вехьаш, Амадис 
элира:

— Воккхадада, и к1ант лаьтта буха вахана 1уьрг 
мичахь ду?

— Мила к1ант?
— Иза вуй... иза.. лаьтта бухарчу дуьнен т1е а ва­

хана, нахе хи ца оьцуьйтуш, бижна 1уьллу саьрмик бий- 
нарг вуй?..

— Х1а-а, изий. Иза хьаха вахана д1о лам т1ехь, гой 
хьуна, цхьа 1аьржа меттиг, — аьлла, малхбалехь т1е ло

диллина, шурула-к1ай, т1ехь цхьа 1аьржа меттиг гун 
лам болчу arlop п1елг хьажийра Оччас.

Амади вехха лаьттира маьлхан з1аьнарша къегочу 
лайма ши б1аьрг а хьаббина, лам болчу arlop д1ахьоь- 
жуш.

Воккха стаггий, жима к1анттий эххар а д1акхечира 
бераш салазаш т!ехь хехкалун гу болчу. Йоккха г1овг1а 
эккхийтнна хьнйзара бераш. Тайп-тайпана бара церан 
хехкалун г1ирсаш: дечиган салазаш, ког-салазаш, ц1ахь 
йина лыжанан тайпанаш, туьканара эцна аьчган сала­
заш, конькеш... Хахка цхьа а х1ума йоцчо шен мачаш 
хоьхкура.

Конькеш лайх чу оьхуш мегарг хахка а ца лора. 
Х1етте а уьш ерг ч1ог1а кура вара берашна юккъсхь: 
цхьаннан а йоцу конькеш ма яра кхуьнан. Кхо уьш стох- 
ка аьхка шен ненайиша йолчу хьошалг1а г1ала вахча, 
цигарчу цхьана к1антсра морожений, кегий т1улгаш кхус- 
су 1аддий, ах сом ахчий делла яьхнера. Оцу к1антана 
т1аьхьа х1оьттина лелаш масех хуьлура гуттар а, ше- 
гий-шегий конькеш хахкийта бохуш.

Берашна мелла а юьстах а сецна. Амади ког-сала- 
зашна т1ехь хахкавала 1амо х1оьттира Очча. Хала д1а- 
доьдура 1аморш, шинна а хьацар даьллера, Амади хах- 
каваларал дукхах лаьттах ветталора. Иаккха цуьигара 
салазаш схьа а эцна, к1антана гойтуш, Очча ша хахка­
вала х1оьттира:

— Хьажал иштта, т1ехьа ма те1ал хьо, хьо т1ехьа 
таь1ча салазаш хьалхара хьала айало, т1аккха охьакхе- 
та, хьажал иштта, иштта... 0x1!

Оччин охьакхетар хазделла гонахара бераш г1адъоь- 
хуш дуьйлура, б1аьстенан юьххьехь 1ам чохь екачу 
пхьидаша санна г1овг1а а эккхийтина. Цаьрга хьоь- 
ж\ш вела а воьлуш, ша охьакхеттачохь, лаилахь 1уьл- 
лура Очча.

Иштта Амадина совг1аташ а деш, шен дерриге а ха- 
захетар цуьнца доьзна, шен дагардина шераш кхузахь,

юьртахь, д1адахьа реза вара Очча. Амма нах ца Iana 
ца Iapa-те. к ’

— Х1ун лардеш 1а кхузахь Очча, шеи к1ант волчу 
д1а а ца воьдуш? J

Валлах1, Заьлбикас и дика 1алаш а ма во, делахь I 
а цуьнан шен доьзал а, ц1а а ма ду...

Лахь а, висахь а шен к1ант волчохь бакъахь хьа- 
ха вара Очча.

Ша вина, кхиина меттигаш хьоме хеташ 1а-кх
Очча.

^Пштта дуьйцура наха. Ткъа цхьаболчу зударша, се­
рий дуцуш йинчу керташ юххехь а соьцуш, иштта а 
дуьйцура:

— Делан вазлор, rlyp вара Очча д1а, шен д1аваха 
меттиг елахьара-м. Кхин xlapa шена т1еийзош цуьнан 
к1ант а вац, хьуна.

Д1аяккхахьа цуьнан к1ант — к1ант ю? Пиллакх- 
г!уллакх а доцуш, г1алахула йолаелла лела пне!

Цуьнан зуда ю боху ч1ог1а гарадской  стаг.
— И ша а, хьаха, ву гарадской-м.
— Цундела новкъа ву-кх царна xlapa къена-къан- 

велла стаг...
И эладиттанаш шена хазахь а, Очча-м вацара д1а- 

ваха дагахь..
Мохьсума ша хьала моссаза веа, охьа ваг1ахьара 

хьо, кхуьнга ала а ма олура, делахь а б1о ца булур-кх 
Оччин г1ала ваха.

Амма, т1аьххьара а дийзира Оччин кхуза схьаван.
Цхьана дийнахь xlapa волчу Яхьа веара. Х1окху 

юьртахь Оччин чкъурах висинарг вар-кха иза. Жимчохь 
дуьйна цхьаьна хьалакхиъна, цхьаьна эвла юкъара че- 
наш кегийна, цхьаьна синкъерамашкахь хелха хьийзи-
на, хало а, атто а цхьаьний евзина вара и шиъ. Цундела 
Оччин ч1ог1а сапарг1атдолура Яхьица къамел деш. На­
ха ч1ог1а забар йолуш ву олуш стаг ва­
ра иза.

Суьйранна малх чубуза гергга бахча веара Яхьа Оч­
ча волчу.

— Очча, х1ей! — чу мохь туьйхира цо. — Чохь вуй 
хьо?

—Дера ву, мича г1 ур вара со, схьачоьхьа вала.
— Ой мича rlyp ву бохург х1ун ду? — когаш лаьт- 

тах бетташ, шен мачаш т1ера ло д1адохуш воллура 
Яхьа. — Хин коьрте х1уттур ву-кх, мехкаршка б1аьрг 
тоха...

— Д1аваьллахь, сан дог ца дог1урш а ца дуьйцуш.
— Эх1, хьан х1унда ца дог1у дог? — аьлла шен 

Iaca соне а х1оттош, везза охьахиира Яхьа. — Вай-м 
х1инца а кхин цхьацца зуда яло дезаш а дай.

— Зударий-м, къор1анора, ца оьшура вайна.
— Валлах1, оьшур ца оьшур-м ца хаьа супа, и лаха 

юккъера 1абдин йо1 сайга еъча, тховссехь ялор ма яра 
ас.

— Яра хьайга еъча-м... Дог ма лаьтта дац дег1.
— Дац-те, — аьлла, ойлане вахана Яхьа ц1еххьана 

вел а вел ир а.
— Х1инца х1ун дагадеана воьлу хьо?
— Дера воьлу, хьан доттаг1чунна Т1окказна зуда а 

ялийна, вайша мотт бастийта вахча, ас цхьа эвхьаза 
бегаш а бина, нускало сайна, пеша хьалхара схьа а эц- 
на, дечиг тохар дата а деъна... Хьа-хьа-хьа!..

— Иза-м бакъ ма туьйхира хьуна цо.
— Нийсса хье т1е а кхийтира иза-м, шен да ват1арг. 

Сан хье т1ера чуьппалг гича ма воьхна хьаьвзира Т1ок- 
казан-миска, дала гечдойла цунна.

Вехха 1ийра Яхьий, Оччий шаьш мел лелийнарг, 
мел гинарг дагалоьцуш, бегаш беш, юьртахь мел̂  хуь- 
луш дерш а, кхечухьа хилла бохуш хезнарш а дийцаре 
деш. Оччица и г1ала д1авахарх дерг а хьахиира Яхьас.

— Хьо х1ун доьг1на 1а кхузахь? Кхузахь дечиган 
г1айг1а бан беза, йол яккха деза, юург латто — масане 
ду уьш.

— Уып-м даккхий х1уманаш дацара. Дечнг эцца 
колхозо доуьитур ду, йол а пирсдатело язйийр ю аьлла 
оьшучуина хьажа и йо1 а ю...

Дера Заьлбикас хьо дика лела а ма во, цунна 
хьо к1ордор ву бохург а ма дац ас дуьйцург-м. Цигахь 
хьаин иовххачу чохь, мела а, шийла а хи ду хьуна 
лаахь лийча меттиг ю, кхузахь санна xlapa хатт текхо 
а ца деза хьуна, цу т1е хьайн к1антана уллохь а ву. Оцу 
г1алийтахь ахь цхьа-ши к1ира даккхахь, хьо цигара ц1а 
ца ваийта-м ас т1елоцу хьуна. Цигахь йоцуш х1ун ю? 
Ьаа бес-бесара кхачанаш, хаза меттигаш. Ткъа мехка- 
рий ва-хьа-хьа! — б1аьрго боххол хазанаш бу.

Яхьа д1авахча вехха 1иллира Очча, шеи метта а 
ваьлла, ойланашка вахана.

«Деллахьа, х1ун ду теша х1окху паха массара а соь- 
га д1аваха веза бахар? Ура-аттала Яхьас а ца эли: «Ма 
г1олахь д1а, дала дезачу сохьтехь вовшех а къаьстина 
х1ун дийр ду вай». Дера ца эли. Кхузахь со оыиуш а, со 
хьашт долуш а стаг а вац, д1аг1ур ву-кх оцу г1алит1а».

Шолг1ачу дийнахь колхозан конторе вахара Очча, 
председателе шен х1уманаш д1аяхьа машен еха.

— Машен лур ма яра хьуна, Очча. Делахь а, хьо 
кхузахь висиехь, хьо накхаршна т1е xIotto дагахь ма 
вара со. И д1о шу 1ийначу басахь дика меттиг яра цар- 
на. зезаг долуш цана, гондхьа хьехан хьун а йолуш...

Шуна-м кхин белхало карор вара, кхузара д1ава- 
хар дагца ч1аг1дина ваьлла со, — доккха са а доккхуш, 
элира Оччас.

Очча новкъа воккхуш кхуьнан йоНий, Амадий, ма- 
сех лулахой вара. Цара массара а машен т1е йоьттпра 
Оччин сал-пал. Оччас попан дечигах, дагарца хьакха а 
хьокхуш, воттанца шар а еш йина ишкап а т1ейиллира, 
т1ейиллира мотт-г1айба, т1ейиллира ц1естан к1удал а, 
х1окху масийтта шарахь Анус хит1а кхехьна 
йолу....

Очча машенна чу хаа д1волавелча, Заьлбикин

б1аьргех хи делира. Амадис, цхьана б1аьрга буй а хьий- 
зош, элира:

— Воккхадада, хьо ц1а маца вог1ур ву?
— Кестта вог1ур ву. Вуон ма лелалахь.
Машен д1айолаелира. Корах ара б1аьргаш кхерстош, 

корта а оллийна, машенан кабини чу а хиъна Iapa 
Очча.

Т1ехделира x I okxo эвла йистехь нийсса 12 шо хьалха 
доьг1на, х1инца г1еххьа доккха хилла долу комаран 
дитт, т1ех белира колхозам арахь д1абоьттина го элал 
хола а, т1ехдевлира эвлан йистехь долу, гондхьа ан- 
нийн керт йина юьртан кешнаш а. Некъ басах чу бир-
зира.

Ша кхуза цкъа а вухавог1ур воцуш санна хетара 
Оччина. Шеи Ыендарш дохуш санна, хала дара цунна 
юьртах къаста. Дера дара п1ендарш схьадохуш санна 
хала-м. Дуьххьара дахаран чам Оччина кхузахь бевзи- 
нера. Дуьххьара, эвлан йистехула охьадоьду ламанан хи 
бердах чукхуьйсуш хиллачу чахчари т1е лийча иза кху­
захь ваханера. Дуьххьара гуьиренан белхешкахь йо!е са 
а цо кхузахь къийринера. Кхузахь, аьрцнаш юккъехь 
1уьллучу, гондахьарчу баьццарчу хьуьна юккъехь цкъа 
мацах даьхна ирзош гучу юьртахь цо дика-вуо а, хала- 
хетар-хазахетар а лайнера. И дерриге а дата оьхуш, кии- 
рара дог г!ийла доьлхуш, хаба а хебна, кабини чохь Ia­
pa Очча. м

Ткъа арахь у г I у р а дарц, лаьмниин басеш а, аьрцнаш
а к!айдеш.

2.

Очча г!алит1е схьакхечира. Машен пхоьазза т1е-к1ел 
динчу ц1еношна хьалха сацийра шоферо.

Кхоалг1ачу этажа т1ехь кхаа чоьнан х1усамехь 1аш 
в а р а  Мохьсум. Цу чохь Оччас охьаеъна х1уманаш а 
д1анисйира цхьаерш, цхьаерш кладовой чу д1а а яьхь- 
на, д!аехкира.

Мохьсум ткъе пхийтта шо долуш стаг вара, юккъеп- 
чу дег1ахь, Оччинчух тера мара а болуш. Ша х1ума 
хаъал хилчхьана г1аланашкахула волавелла лелла 
кхин дас-нанас ц1а всрза бахарх, ц1а ца воьрзуш, эх- 
хар а шена цхьа зуда а ялийна, шоферам балха а ва- 
хана, кхузахь, I розни г1алахь, ва.ха хиъна.

Мохьсум Оччин кхаа к1антах юккъерниг а, х1инца 
диина виснарг а вара. Воккхах волу к1ант, т1ом д1а- 
баьллачу уггаре а халчу хенахь, шен вуьрх1ийтта шо 
кхаьчначу шолг1ачу дийнахь, цкххьана коьрте лазар а 
иккхина, велира. Цуьнан ц1е ТЬкказ яра. Ткъа цул 
т аьхьа иттех шо даьлча, «ц1е ца йоккху цамгар» а (рак) 
хилла кхелхира Ануний, Оччиний уггаре а хьоме хета 
доьзалехъ массарел жимах волу 1абдулла. И велча а 
Анус а, Оччас а масуьйттаза элира Мохьсуме юьрта 
д1авола. Амма иза, цхьацца бахьанаш х1иттош, х1инца 
в°г1ур вуй, т1аккха вог1ур вуй бохуш, 1ийра.

Д1акхаьчначу дийнахь цхьа тамашийна хийтира Оч- 
чина х1окху г1алахойн дахар.

«Муха 1ало теша х1орш х1окху яьшканаш чу а хев 
шина, стенах самукъа долу, стенах баккхийбе: г1овг1а- 
наш, машинаш, д1ахьаьжча а, схьахьаьжча a xlapa т1е- 
к1ел дина ц1енош, к1ур, туьканахь — раьг1наш. Дахар 
дан а дац-кх»... — ойланаш йора Оччас.

Ша вичхьана а юьртахь 1ийначу, ахархочун болх 
кхетамах а, т1амарх а боьллачу, юьртан тийналлнй, т1е 
хьаннаш евлла аьрцнашшии шен дахарехь ца хилча ца 
торург долчу Оччина хала дара г1алин хьелех д1авола 
а, кхузарчу бахархойн сакъералучу х1уманийн марзо 
йовза а.

Цхьанхьа балхахь а воцуш, чохь 1аш хиларо а, кхин 
т1е сагатдора Оччин. Сарралц чу а хоий шен г1ожа'т1ехь 
жимчу уьрсаца цхьацца куьцаш деш Iapa иза, т1аккха, 
и к1ордийча, дехьа чу а волий, Мохьсуман шина к1аи- 
тах воккханиг — кхо шо кхаьчнарг — чу а валавой, 
иза хьоьстуш д!ахьора цо шен хан. Цо жимачунна, иза

шех ца кхетташехь, тайп-тайпана х1уманаш дуьйцура, 
хаза а, беламе а х1уманаш, царех ша, берах тарлой, 
г1адъоьхуш вела а воьлуш. Жима к1ант а велалора 
воккхачу стеган синкъерамечу юьхьо йийсаре а вой.

Цуьнца-м к1ордор дацара воккхачу стагана, амма 
Оччица иштта воьлуш, ловзуш 1ен «мукъа вацар-кх» 
жима Аслан. Воккхачу стага и схьавалийна сахьт а да- 
лале: «Асланчик, схьавоьл мамина, д1авижа веза», «Ас- 
ланчик, схьавоьл х1ума нал», «Асланчик схьавоьл, хьо 
лийчо веза» боху а, иштта д1а кхечу тайпана а маьхьа- 
рий деттара Мохьсуман зудчо — Зинас. Дуьххьара цо 
и кеп х1оттийча ч1ог1а цец а велира, оьг1аз а вахара 
Очча: цунна девзачу г1иллакхехь данне а дог1уш ма да­
цара цо лелориг. Оьг1азваханчу воккхачу стага х1етахь 
хала сатуьйхира несе вуон бага ца тухуш, амма к1анг 
ц1а веъчахьана цуьнга юьйцур ю-кх ша цо ше̂ ца х1оттии 
на кеп аьлла, 1ад1ийра иза. Делахь а, де суьираша лес- 
тинчул т1аьхьа: «Деллахьа, х1инццалц х1окхуьнан г1ил 
лакхаш a, xlapa а мегаш, цу т1е доьзал а болуш 1ачу 
х1окху к1анте и д1а а хьейина, xlapa шиъ, вовшашна 
ца луъушехь, вовшашца иэг1о а, кхеран барт бохо а соь 
х!ун х!оьттина... Сох кхана-лама велла д1авер ву, даха 
дезаш а, доьзал кхио дезаш а долчу х1окху шиннан къа 
ца латош, я х1окху шиннан сайх безам а ца боиуш, д1а 
1ад1ийр ву-кх», — боху ойла йича, Оччас сацам бира 
песо шена бина бохам, и ца хиллачуха, 1адда 
бита.

Оччин нус Зина (кхуза вале Оччина иза цкъа бен 
ган а ца гинера) 27 шарера зуда яра, иттех шарахь бе- 
пигкомбинатан директор болх бинчу, х1инца, хЮкху 
т1аьххьарчу масех шарахь, цхьана къоначу журналис- 
тана х1окхуьнан ч!ог1а «бала кхачар» бахьапехь туька- 
нан йохкархочун балхах а тоам бан дезачу, дика ла- 
рош волчу Шарпуддин йо1.

Шарпудди 30-чу шерашкахь кооперативни техникум 
чекхъяьккхина, х1етахь дуьйна махлелоран системехь

болх а бина, т1аккха, кхин пхийттех шо даьлча, шел дот- 
таПии шена лела хууш хиларца цец а бохуш, кхача- 
нан институт чекхъяккхар ч1аг1дсш долу ксхат а ка- 
риина, куьйгаллин балха вахара. Пеххьа ге а, собра- 
нешкахь «белхан эвсаралла лакхаяккхаре» кхойкху къа- 
мелаш дан корматалла а йолчу Шарпуддина шен ши 
к Jam а, йо I а лакхара дешар дешна а, культурни а хуь- 
лийла лаьара. Цундела цуьнан ши к1аит (ден rlo доцуш 
да ваханехь а) институташка деша а вахана, Шарпуд­
дина хетарехь, шайна дахарехь атта спекал яккха кеч- 
луш вара. Царах да воккха а вера. Амма жимах йолчу 
Зинех дена луъург ца хилира.

Вуон доьшуш а ма яцара Зина-м школехь, х1а-х1ан, 
яцара, мелхо а дика доьшуш яр-кха. Школехь дика де- 
шарал сов, иза эшарш лакха 1емаш, исбаьхьаллин са- 
модеятельностехь дакъалоцуш, хьехархошна юкъахь 
«жигархо» ю аьлла ц1е яхна, «нийса дерг юьхь-дуьххьал 
д1а эр долуш» (принципиальни) йоI яра. ТТо дозанал 
арахьарчу илланчийн а, вайи махкахойн а эшарш д1а- 
язйина граммофонни экъапаш а, цул сов, цхьацца почто- 
ви марканаш а гулйора. XIopa 1уьйранна, ша школе 
яхале хьалха, зарядка ион, шен духарна иту хьокхий 
бен х1ума кхалла охьа ца хуура иза. Дена а, шеи 
майра воккха хьаькам а, хьекъалан да а хеташ йолчу 
цуьнан нанна — Човкина а шайн йо1а лелочу оцу г1ул- 
лакхашкахь иза кхетаме а, культурни а хиларан къегги- 
на долу масалш гора. Церан и тешам кхин т1е а 
ч1аг1бора, йо1а кест-кеста цхьа газет, я журнал дахьаш 
ula а иог1ии, цу т1ера цергаш муха 1алашъян еза я 
1уьиранна зарядка ярах х1ун пайда болу боху стагьяш, 
я «Астраноми», «Физика» т1ера тамашийна х1уманаш 
шайна дийцаро.

йо1 школехь жигархо лоруш елахь а, накъосташна 
мелла а ца^езара иза. Оцу цабезаман билггала долу ба- 
хьана и шайн дегнаш чохь лелочарна а ца хаьара. Амма 
класса чуьрчу дукхах болчара ц1ахь белла болх ца бин-

чу цхьана дийнахь, Зинас хьала а иккхина, массо а цец 
а воккхуш (хьехархо а т1ехь);

— Эхь дац и, х1упда ца бина аша болх кхочуш? Шу 
кхуза деша дог1уш дац? — аьлла къамел дича, и синха- 
ам Зинин ннйсархойн дегнашкахь хилар къеггина гу- 
ча-м делира. И дешнаш хьехархочунна а ца дезаделира, 
амма цо берашна хьалха х1умма а ца элира Зинега... 
Аьллачул сов, Зинас газете цхьа кехат а яздира ша 
ширчу, боданечу 1адаташна дуьхьал хилар д1ахоуьйтуш, 
цо (газето) «Гонаха хьовса, мехкарий» боху дискусси 
д1ахьочу хенахь.

Иштта доьшуш яра Зина ша уьссалг1ачу классе ял- 
лалц. Т1аккха цуьнан амалехь, массо а цец а воккхуш, 
хьехархой а т1ехь (дай-наний-м цецдаьлла а ца 1ийра, 
цу шинна хала а хийтира и г1уллакх), цхьа хийцам хи- 
лира. Зинин жигаралла т1апъаьлла яйра. Цо дитира 
марканаш гулъяр хьовха, дозанал арахьара мукъамаш 
т1е д1аязбина экъанаш гулъяр а. Хьалха шен накъос- 
ташна иэхь хетийта г1иртинехь а, х1инца-м т1едилларш, 
ц1ахь бан белла болх кхочуш ца бина аьлла, шена хье- 
хархочо барт биттича, эхь хетар хьовха, ура-аттала ц1ий 
а ца лора иза. Х1инца Зинас шен дукхахйолу хан ша- 
шена т1ехьажайора, иза масех сохьтехь лаьттара куьз- 
гана хьалха кечлуш. Цо шена, дега, я пене йоьлхий а, 
дехарш дой а, керлачу модехь ю мел боху х1ума оьцуьй- 
тура. Шен 1аламсра иштта а хазчу юьхь т1е, иза кхин 
т1е а хазъян г1ерташ, тайп-тайпана парфюмерии х1ума- 
наш хьоькхура.

Иштта ойланаш нана евлла лелачу Зинас, шен ден 
г1оьнца, халла чекхъяьккхира итт шеран школа.

Шарпудди, цхьацца х1уманаш дата эхахь а, дика 
ца кхетара йо1ехь хиллачу хийцамех. Цундела цо Чов- 
кина: «Хьан бу берриге а бехк, хьуна ца хии цунна 1амо 
дезарг 1амо. Иза-м х1иица а жима яй, цуьнан-м деша а, 
шена атта сискал яккха 1ама а дезий», бохуш, дов 
дора.

Амма Човкина шен мар, и шена мел хьекъал долуш 
хетахь а, оцу х1умаи т1ехь бакъ ца хетара. Цундела цо, 
д!а х1умма а ца алахь а, шен даг чохь иштта ойланаш 
нора: «Дера яц иза-м жима. Шен маре яха хан тГекхаьч- 
на дела ю-кх иза деша ца лууш а. Со-х цул а жима яра 
хьоьга йог1уш. Ткъа х1ун до зударша дешарх? Церан 
дешар шайн ц1а-ц1е метгахь латтор ду-кх».

Зударшна уггаре а оьшург хазалла, маха баккха а, 
юург ян а хаар лору, шена берахь дуьйна нанас хьехна 
«философи» коьрта чу йоьллинчу Човкина ца оьшуш а, 
совнаха а, цу т1р уьш оьзда хиларна кхераме а хетара 
зударшка дешийтар. Цундела, цунах лаьцна, майра- 
чуьнга д1а х1умма а ца хьахадахь а, Човка шен дагчохь 
ч1ог1а реза хир яра Зине цхьа аьтту болу маре дайта. 
Ткъа Зинас шен ненан лаам, цуьнга а ца хоуьйтуш, 
нийеса ах кхочушбира: цо маре дира, амма панна де- 
зачу аьтту болчех дацара иза.

Оцу заманахь Ригехула, Москвахула, Ленинградеху- 
ла, Тбилисехула, кхечу г1аланашкахула хьаьддий-вед- 
дий лелла вог1у Мохьсум нисвелира Грозни г1алахь. 
Карахь кепек ахча а доцуш, юьрта шен дай-наний долчу 
ваха даго а ца витина, г1алахь, шоферан балха а ваха- 
на, сецира иза. Амма масех бутт д1абаьлча а жимма а 
ахча ца 1аь1ира цуьнгахь. Муха 1аь1ар дара, алапа схьа 
мел ло, цо иза «лийчош» хилча. Х1оразза «лийчийнчул» 
т1аьхьа цуьнан ахчанах доьалг1а дакъа а т1аьхьа ца 
дуьеура. Иштта масех бутт баьккхира цо г1алахь шовз- 
ткъа километр бен генахь йоцчу шайн юьрта ваха са а 
ца гатдеш, да-нана газа ши шой ах шой даьллехь а.

Зина Мохьсумана евзачу хенахь институтехь кечам- 
баран курсехь доьшуш яра. Дас и цига нуьцкъаша 
яхийтира, цо шен, дешар хьахийча, Гетто дог керча бох- 
хушехь.

Р1оь1ан дог-ойла деша йоьдуш иштта хиллехь, а ам­
ма студентка хилла яьлча-м дохко ца елира иза шегар-

чу хьолах. Х1унда аьлча, цо деша г1ерташ шена ницкъ а 
ца бора, ткъа самукъадала меттигаш, кхузахь, институ- 
техь, дуккха а яра. Зинас шен занятеш, кест-кеста 
юкъах йитахь а, институтехь хуьлу синкъераме суьйре- 
наш цхьа а ца юьтура ца йоьдуш. Ишттачу цхьана са- 
рахь вевзира цунна Мохьсум.

Мохьсум буточу, юккъерчу дег1ахь, ц1ен-к1айн богуш 
бос а болуш, мел мелча а къаьркъа а ловш, д1атаь1на- 
чохь наб а кхеташ, шайн дерриге а дахарх ойлаеш яьк- 
кхина хан итт сохьте а ца кхочучу кегийчу нахах вара, 
дахарехь д1адахнарг а, хиндерг а дата а ца догК'ш, 
карахь долчуьнца вехаш. Дахарехь уггаре лакхара 1а- 
лашонаш — мехкарий безар а, сакъерар-кхерстар а

I (цунна гергахь дуьне довзар) хета Мохьсум, шена rle- 
юхучу х1уманашца, нрическица а вайн заманна дика 
г1аьхьа кхуьуш вара, цул сов, гитара лакха а 1амийне- 
ра цо. Цуьнан амалан и башхаллаш мехкаршна дика 
ган а гора, т1аьххьарчара хьалхарчеран хадон ма безза- 
ра мах а хадабора. Бакъдерг дийцича, Зинин к1анте се­
зам бахийтинарг, коьртачунна, цуьнан и башха амал 
ма яра.

Ткъа к1айн юьхь-сибат а, тайна, дуьйлина г1ад а, 
1аьржа б1аьргаш а, стаммий настарш а иолу Зпна, цуь­
нан г1еххьа бехо мара белахь а (ненан аматан^лар), 
синъайаме мехкарий безачу Мохьсумна ца тан йиш а 
яцара, иза йовзуьйтуш кхуьнан накъосто студенто 
«Зинин да», «бепигкомбинат», «директор» боху деш- 
наш цхьаьна дахкийча-м муххале а.

Мохьсум а оцу сарахь, кхии низа а ца луш, хьаьккхи- 
на т1е а вахана, Зине шеца хелха яла элира. Иза реза 
хилира. Оцу сарахь Мохьсума Зинина шена «вальс»^ а, 
«танго» а, —шейк» а хелхавала хаар i антпра, и о\ьйса 
д1аяьллачул т1аьхьа Зинин, Мохьсуман доттаг1алла 
кхин а ч1аг1дала дуьйлира. Кестта к1анта йо1е шега 
йола а элира, нза реза а хилира. К1анта там-текъам, 
ахчий-совг1ат хьахийча, Зинас элира. «Со тира, оо-

дане 1адаташ лелор долуш яц, вайшиммо, тхан ц1ахь
а ца хоуьйтуш суна хаьа уьш хьуна реза хир боций_
загсехь регистраци йойтур ю». Цо ма-аллара, и г1ул- 
лакх, цкьа хьалха ио1а шен маре яхар дуьйцуш нене 
кехат яздннчул т1аьхьа, къоначара кхочуш а дира. 
Мохьсум, Зина  ̂ иштта шега ян реза хиллехь а, цхьа 
х!ума ца лелийча товш а ца хетта, шен зуда а эцна 
юьрта вахара, т1аккха Оччас нохчийн г1иллакхо ма 
хьоьххура, хилларг хаийта Шарпуддн волчу баккхий 
нах бахийтира. Шарпуддн, цкъа хьалха «Оцу хулигано 
1ехиина и йо1!» — бохуш, чуьра а вийлла, т1аккха, Чов- 
кас шега Зинин кехат гайтича, дерригенах а кхетта, са 
метта деана волу, «оцу йо1ах аса бохур ца хилла де­
ли», аьлла, сихха реза хилира захалонна.

Гуш ма-хиллара, институте яха йолу кечам баран 
к>рсаш Зинина маре яхарна кечам баран курсаш хили­
ра. Xleiaxb юьрта еача гира Оччина шен нус дуьххьара. 
Зинас ша х1еттехь а йовзийтинера шен мардений, мар- 
нанний. Цо царна хьалха шен майрачуьнан ц1е а ца кхо- 
бура, кхин д1а долу г1иллакхаш-м дийца а ца оьшура. 
Х1стахь яхнер-кх Мохьсуман, Зинин «городской нах» 
боху ц1е д1а а.

Маснйтта б1ешарахь лаьттина а, и еш масех адамийн 
чкъор хийцаделла а йолу б1ов, цуьнан хазалле а, и шай- 
на новкъа ца хиларе а ца хьоьжуш, уллохь дуккха а 
т1улгаш а доллушехь, шаьш лелориг кхетамехь оза а 
ца узуш, йоха а йина, оцу б1аьвнах тоьла ян а кийча 
болчу къоначу нахах цхьаъ яра Зина.

Ша бохург цо ца динехь а, Шарпуддис тесна ца йи- 
тира шен йоI. Цо цунна кхо чоь йолуш квартира а 
ийцира, цуьнан майрачунна г1али юккъсхула лелачу 
автобус т1е ваха rlo а дира.

Даима кхерсташ лелла Мохьсум бахамаллин де- 
къехь ч1ог!а ледара вара, цундела цо и г1уллакх дерри- 
ге а шен зудчунна кара д1аделира. Ткъа Зинас, бахам 
лелорал сов, шен майрачуьнга малар а дитийтира, цкъа

хьалха и могашаллина вуон хилар ч1аг1деш «Здоровье» 
журнал т1ера масех статья а ешна, т1аккха дехарш деш 
а, кхерамаш туьйсуш а.

Дуьненахь цхьа адамийн тайна ду, ч1ог1а маира, аьл- 
ча а ч1ич1ъаьлла, хьаьнцца а, х1уъу а дийца карахдо- 
луш, т1ахъаьлла к1ентий бу уьш, олуш, ц1еяххана а до­
лу. Амма гондахьарчу наха, стенна делахь а, цхьана xly- 
манан тидам ца бо, царна шаьш и ван лакхахь ялийна 
эпитеташ лучу хенахь: и нах майра а, ч1ич1ъаьлла а, 
иштта кхин д1а а болчу хенахь мелла хиларан. Амма 
иза коьртаниг ду ишттачу нехап амалшлахь и вай ла­
кхахь билгалъяьхнарш хиларан. Мацца а, цхьана тайп- 
тайпанчу хьелашкахь нисдалар бахьанехь, цара малар 
дитахь, царел тийна, озалуш, цу т1с (ишгтанаш а хуьлу) 
кхералуш а стаг хир а вац. Гуш ма-дарра, оцу ада­
мийн стогалла, майралла, т1ахъаьлла хилар а, коьрта 
долчунна, маларо латтош ду-кх. Дукхах долчу декъана, 
и тайпа амалш йолчу кегийчу нахах вара Мохьсум а. 
Цундела х1инца малар дитинчул т1аьхьа, иза халкъо 
шех «бага биллича п1елг а 1овшур боцуш ву» — олучу 
адамийн тобанах д1акхеттера. И таипа нах вистхилар 
к1езга а, юьхь-сибат ойлане долуш а хуьлу. Дукхах бол- 
чарна моьтту уьш, дахаран к1езга-мезгаллаш йитина, 
цхьа даккхий, дуьненна а мехала долу г1уллакхаш 
шайн кортошкахь къестош бу. Амма и дукхахберш шаи- 
на хетачунна т1ехь мелла а галбовлу, х1унда аьлча, оцу 
наха цкъа а к1оргера ойланаш ян а ца йо дела, яхь а 
х1окху тайпанарш бен: «Ц1ахь оцо борщ иина хилахьа- 
ра, чорна а ца еш», —Маса де дисна-техь к1иран де т1е- 
кхача?», «Оцу д1огарчунна ткраниг санна пальто оьцур 
ю-кх аса а сайна», иштта цу тайпана кхин д1а а.

И тайпа адамаш, шайн «со» гучудаккха ца х1уттуш, 
шайн билггала болу дуьнене хьежамаш а, дуьне гар а 
доцуш болу, атта к1ел совцу кхечеран лаамна, и кхи- 
берш шайна дахаран, 1аламан баххаш довзарехь шайл

ДУкха гена бевлла бацахь а. Иштта кху т1аьххьарчу 
шерашкахь дахарехь Зимин лаамо, хьешан говр санна 
юьхь лаьцна лелош вара Мохьсум, мел халчу некъаш- 
кахь дох к хилча а, ша хьаькхна хилча а дика, бохам на 
хуьлуьитуш, цунна автобус лело хаахь а.

Малар дитнехь а, и малар санна кхин цхьа х1ума 
марзделира Мохьсумна: цунна дуьхьал цуьнан зуда Зи­
на яцара, я цуьнан стунда Шарпудди а вацара. И х1ума 
ахча 1а1адар дара. J
- Хьалха> жима стаг волчу хенахь, и башхалла шеца 
иолуш а ма вацара, хьуна, Мохьсум, я ша иштта «т1а- 
ламе» хир ву бохург дата а ма ца деънера цунна. Хе- 
тарехь, цунна и дагадог1ур а дацара, нагахь цхьана 
диинахь, стундас эцначу х1усам чохь, стуннанас сов- 
Патана еллачу дивана т1ехь arlop а ваьлла, тахана ше- 
на балха т1ехь волуш, цхьана дений-нанний еха месаш 
лелочу шайн к1антах, буса и д1авижча, боьха х1ума а 
хилла карийна бохуш, цхьана воккхачу стага дийцина 
х1Ума, ЦеЦ вийларца дата а лоьцуш xlapa 1аш, кхариа 
луларчу х1усаман дас — Макшерипа шен машене, ша 
ша кхаьчнийла массарна а д1ахаийта воллуш санна. 
ехха сигнал ца ялийтинехь.

Х1етахь Мохьсумна дагадеара, деллахьа, ма дика 
хир дар-кха, х1инца цхьа машен хилча, xlapa къонах а 
кюрдийна суна-м даим а шен машенах кураллаш еш, 
аьлла. Т1аккха цо хозуьйтуш: «Машина эца еза», — эли- 
ра. Гкъа и г1уллакх кхочушдан ахча, ша Iala ца дича, 
кхуьнан хуьлийла а яцара, х1унда аьлча, Шарпудди 
(кхуьнан стунда) ша бепигкомбинатан директор волчуь- 
ра д1аваьккхичхьана, совг1аташ дарна дукха rlepa а ва­
цара. Мохьсума xlapa шен ойла нийсса ши шо хьалха 
йинехь, цуьнан лаам кхочушхилла лара мегар дара. 
Х1инца и хила тарлуш дацара. Цундела шена машен 
эцар хьалххехь дата ца дарна оьг1аз а оьхуш, Мохьсум 
ахча Ialo вуьйлира. Алапех цхьа дакъа д1адуьллура. 
Амма иштта ахча Iаь1ар дацара Мохьсумна ма луъу

сиха, цундела ахчанан коьрта хьоста хилира xlopa дий- 
нахь, смена чекх мосазза ели, автобусам кондукторо 
кхунна лун туьма, пхийтта сом, я наггахь ши туьма а. 
Ишгта и ахча гулдан воьлчхьана Мохьсуман амал син- 
тем боцуш а, оьг1азе а яра. Цуьнан оьг1азалла шен 
ч1ог1аллица уггаре а лакхарчу дарже кхочура, Зинас 
кхунна гергахь ца оьшучу, пайда боцчу а х1уманаш- 
на — Зине хаьттича-м, ч1ог1а оыиуш, ца хилча ца тар- 
луш а х1уманаш яра уыи — ахча доьхкича.

Делахь а, ша ишттачу хьолехь волуш а, Мохьсум 
ара ца волура, я аравала а ца г1уртура Зинин лаамо 
шена тоьхначу, гуш боцчу, зилал.

Мохьсум xlopa сарахь, ша балхара ц1а моссазза во- 
r Iу, шена т1ера куртка д1аяьккхина а (ванни чу ви- 
жар-м дийца а ца оьшура) парг1ат ца волуш, дуьххьал 
д1а долчу готтачу, яах1ума кечъечу, ц1а чу а воьдии, 
тахана шена кара кхаьчна ахча лара х1утт>ра, юьста- 
хо-о ша леррина тергалвеш лаьттачу Зине велакъежар- 
ца д1а а хьожуш. Зина а къежара майрачунна дуьхьал 
ела. Цунна х1умма а ца товш дацара майрачо дийриг. 
Цо, «Здоровье» журнало ма-боххура, жима Асланчик, 
иза Воккхапапийца ловзуш хилча а, лийчош, яах!ума 
яош, д1авижош раж лелаяхь а (и г1уллакх ц\нна гер­
гахь, шен оьзда а, культурни а, заманна т1аьхьа кхуьуш 
а хиларан билгало а яра), массо журнало а, 1азето а, 
цул сов, xlopa дог ц1енчу стага а хаддаза «юкъаралли- 
на къоладар, ша оьзда лоручу стагехь гарлуш дац», 
боххушехь, Мохьсуме цкъа а ца олура: «Л1ан-х1а,
Мохьсум, дитахьа и хьарам ахча, цулла а ваишимма, 
хьанал къа а хьоьгуш, парг1ат, ахча а 1а1ийна, оьцур ю 
вайна машен». Алар-м х1унда дуьйцу, ура-атталла и 
тайпа х1ума Зинина дата а ца дог1ура.

Иштта дара Очча воьссинчу х1усаман дай, нании. 
Ткъа жима Асланчик, хаза, дика хьийкъина бер дара, 
цу т1е шен нанас боххург а деш. Берийн маьнги чохь 
1уьллу цул жимах волу Абушенька, кест-кеста, цхьаъ

ца тайча, я мацвелча велхарал сов, шеи амал х1инца а 
дуьненна йовзийтаза вара.

Ишттачу хьолехь нисвеллачу Оччин ч1ог1а сагат- 
лора; уллохь, лула-кулахь вистхила, вевза-везаш стаг 
цахиларо кхин а т1еч1аг1дора иза. Иштта , шеи са а 
хьийзаш, де суьйреига лестича, Оччас оцу сохьтехь бал- 
хара ц1а веанчу шен к1анте Мохьсуме олура:

— КIант, суна цхьа болх лахахьа.
Мохьсума, дуьххьара дас шега и аьлча, элира:
— Д1авалахьа, дада, ахь х1унда бо болх, вай иштта 

а дика ларош схьадог1уш ду.
— Вай лара ца до ца боху ас. Кху чохь со ца 1ело 

боху.
— Дика ду, со хьожур ву.
Ша и т1аьххьара дешнаш xlopa суьйранна Очче 

алахь а, Мохьсум сиха вацара уьш кхочушдан. Т1аккха 
Очча, «ма бала бац-кх х1окху к1антана сан балхаца»,— 
дагахь а аьлла, шен са ца хьийзийта, кхин некъ лаха 
вуьйлира. Цунна и кара а бира. Иза ойланашка а ваьл- 
ла г1алийн урамашкахула лелар дара. Иштта ша ле- 
лаш, Оччас хийла луьстура шен дахаран денош. Иза 
юха а вехара даханчуьнца. Ишттачу миноташкахь Оч­
час, дийначу нахаца сапна, г1ийла шабарш а деш, къа- 
мелаш дора ц1еношца, дитташца, урамашца. Эххар а 
урамашна, церан хормане я тийна, г1овг1ане, цигарчу 
ц1еношка, я кхечу башхаллашка хьаьжжина ц1ераш а 
техкира цо. Morrlapa лаьтташ лоха Денош а, уьш 
чекхдовла жимма меттиг йолччохь, меран дукъ санна, 
т1едаьлла кхаа этажан ц1а а, цул лахахь стеган можах 
тарлуш доьг1на дитташ а долчу ураман ц1е «Хьекъал- 
ча» яра. Доьг1на дуккха а бес-бесара зезагаш а, хаза 
торга дитташ а, ирх кхуьйсу хиш долчу урам-майданан, 
иза иштта хаза йолу дела, Оччас шен дагахь «Зезаг» 
аьлла ц1е тиллинера. Ткъа даима хьаьвддий, девддий 
лелаш адамаш а, дуккха а машинаш а, трамвайш а 
хуьлчу г1овг1анечу урамах цо «Чахчари» олура, иза

шен меттаххьерца Варш-юьртарчу лекхчу бердах чу- 
кхуьйсучу чехкачу хих тардеш. Оччас xlopa дийнахь 
цаьрга салам-маршалла хоттура, царна керла х1уманаш 
а, шена хетарш а дуьйцура, т1аккха цара дуьйцучуьнга 
ладоьг1уш а лелара иза.

Цкъа, цхьана дийнахь, иштта урамашкахула кхер- 
ста а кхирстииа, ц1а вог1учу Оччина гира шайн лулахо 
Макшерии а, шен к1ентан зуда Зина а. Макшерип, кхе- 
ран квартира хьалха машен а сацийна, балкон т1ехь 
лаьттачу Зине къамел деш вара.

— Соседка, туькана платформи т1ехь туфлеш еъна 
хьуна, — бохура цо.

— Ой, боккъаллий, импортни юй? —
— Ю, фински-м.
— Эх1, ма эца дезаш яр-кха со уьш!
— Со ву-кх уьш эца воьдуш, яло, соьца йог1ий хьо?— 

велавелира Макшерип.
— Вай, iiorlyp ма яра со, и старик чохь велахьара 

берашца вита.
Эццахь Макшерипана гира, шен г1аж а луьйзуш, 

ц1а вог1у Очча.
— XIapa-м кхуза вог1уш ма ву хьуна, — элира А\ак- 

шерипа, воккха стаг волчухьа куьг а тосуш.
— Ой, ваъ ма ву, со х1инцца ксчло хьуна, — балкон 

т1ера чуяхара Зина.
Стейна делахь а, Оччина ца дезаделира Макшери- 

пан шен песаца долу къамел. Макшерипе хьалха дуьйна 
а чам бацара цуьнан. Ткъа берал башха кхин ша тер- 
гал а ца веш «вог1уш ву xlapa-м» аьлча, цуьнан цабезам 
оьг1азалле бирзира, кхуьнан ц1ийца ийна йолу лама- 
ройн амал к1еж тийса юьйлира. «Х1ара х1ун ю ян а, 
марш оьху х1ума, селхана-стомара йина йолу, — боху- 
ра цо шен дагахь. — Хьажахьа бере санна, «вог1уш ву 
xlapa» тов, цу т1е «вог1у-воьду а» дац. Хьажахь оцу 
вукхуьнга а, соьга а ца хотту я берашца чохь 1а, я ца 
1а, кечъяла яха катоьхна. Валлах!, ца хуьлу хьуна

хьайна хетарг-м». Иштта ойланаш еш ламеш т1ехула 
хьала вог1учу Оччина дуьхьал кхийтара чухьаьдда йог1у 
Зина. J

Со х1инцца схьайог1у хьуна, Абушенька велхахь 
шкаф чохь шура ю хьуна, — элира цо, уллохула т1ех а 
эккхаш. Амма эццахь, шен оьг1азалло онда динчу озаца 
Оччас:

Духадерзал, шайт1а! Делан вазлор гIур яц-кха, 
хьада д1аяло хьайн берашцанна чохь 1е! — аьлча, иза 
мардена дуьхьал х1ума ала ца х1уттуш, йолаелла чу 
яхара.

Ша и дарна дагна г1еххьа хьаам хиллачу Оччас 
дикчу синх1оттамехь д1адаьхьира дийнан т1аьхьадисна 
дакъа. Сарахь-м и цунна диц а делира. Амма цул т1аь- 
хьа хиллачу цхьана х1умано цуьнан дагна йина чов 
карла а яьккхнра, кхин т1е к1арг а йира.

Сарахь, Мохьсум ц1а веанчул т1аьхьа, са а гатделла, 
Асланчик ша волчу схьавало дагахь араваьлла Очча! 
шен к1анттий, нуссий долчу не1арехь сацийра цу чуьра 
схьахезачу Зинин елхаро. Цо, халла къурдаш а деш, 
дуьйцура:

— Суна-м ца хаьа и бахьанехь араяла а, чу яла а 
мегаш дац-кх. Тахана и бахьанехь фински туфлеш 
иити-кх ас ца оьцуш хм...хм...у-у...хм...хм, сума цо со 
юьйр ю моьттура...

I къа Мохьсум а и хьоьстуш xlapa къамел дира:
Д1аялахь, Зннек, (и ц1е цо наггахь, xlapa тайпа 

хала киртиг т1сх1оьттича бен йоккхуш а яцара) ма ел- 
хахьа, и-м воккха стаг вай, вайи керлачу дахарх ца кхе- 
таш. Жимма сатохахьа: нза-х вайца даим 1ийр вац. Цуь- 
нап-х 80 шо сов хан ю.

Эх1, Мохьсум, ма аьлла делара ахь и дешнаш. Хьо-х 
Оччин цхьаъ бен вацара, ерриге дегайовхо а цуьнан хьо 
яра. Ма вуои туьйхи ахь Оччин экамчу, иштта а чев- 
наша г!елдинчу датах шаьлта.

Меллаша, хезначуьнан йозаллина букар а сеттина,

сехьа чу велира Очча. Цуьнан б1аьргех бохамо ши т1а- 
дам баьккхира, цунна дуьне кхоьлира. «Ванах иштта 
пайда боцуш ю теша адамийн дахаран чаккхе: массар- 
на а, ура-атталла хьайн доьзалхочунна а, сов волий, 
ж1аьлел башха на хеташ». Х1а-х1ан, Оччин и тайна 
чекхъяьлла ойла ца хилира, делахь а и тайпа ойла 
цуьнан оцу минотехь хиллачу синхаамийн маь1наш вов- 
шахтоьхча кхоллалур-м яра.

Эх1, Мохьсум, Мохьсум, хьо вацара Оччас шелонех, 
мацаллех, цамгарх ларвеш, нагахь йовхарийн чан кхет- 
ча а хьуна юххе а хоий, буьйса-де доккхуш, хьох къонах 
хилахьара бохуш, кхиййнарг?

Х1умма а дац Очча, ч1аг1ло хьо, иштта ма ду xlapa 
дахар. Бохамаш а оьшур бац. Ткъа къонахчуьнан даха­
ран 1алашо и халонаш, и бохамаш стогаллица лар, уыи 
эшор ма ю. Нагахь шаьлта тухуш чов йинехь, таПадай 
чу туьха дохка: 1ийжа а 1ийжина, д1аиоьрзур ю хьуна. 
Я иза а дан ца лаахь, ц1ергахь ц1иййинчу шаьлтанца 
ягае, ягае хьу ца лотуьитуш. Хьуна-х хийлазза ма гпна 
и тайпа х1уманаш.

Х1аъ, Очча к1ел ца сецира оцу бохамна. Цо халла 
къурдаш а дсш, сатуьйхира х1инца а. Делахь а шен даг- 
чохь «д1аваха веза, лаьмнашка, ^юьрта», — аьлла, са- 
цам бира цо. Цул т1аьхьа xlapa ойла а иира цо. «Х1инц- 
цехь ваха тарлац, наха хийла эладитта доккхур ду. Ма- 
срх бутт а балийтина, х1умма а ца хиллачуха, ц1а rlyp 
ву со».

Амма Оччина доьг1на ца хиллера масех баттахь 
г!алахь 1ен.

Март беттан т1аьххьарчех цхьана дийнахь лилула- 
сийна стигал а, г1еххьа бовха малх а болчу дийнахь, 
мелчу xlaeaax, rla долуш лаьттачу таьллех, ц1инлуш 
хазлучу г1алин урамех, делакъажар т1ехь сецначу ада 
мийн яххьех воккхавеш хьийзара Очча. «Кху г!алахь 
б1аьсте ма тамашийна а йолу, муха йолу а ца хууш, 
цхьа ц1еххьана.

Хьажахьа селхана а таь1на лаьттина Зезаг тахана, 
rla даьккхина, серла а даьлла, д1ах1оьтти; баьццара 
гТовтал юьйхина, можана баьццара басар а дина кеч- 
вели хьо а, Хьекъалча... Вахь-хьа-хьа! Къанвслча а и 
бегаш ца бити-кх ахь... Чахчари, хьан гонахарчу дитта- 
ша rla даьккхича а хаа ца ло. Хьан кхузахь йолчу 
г1овг1ано а, машинийн, адамийн гулдаларо а берригё 
кхетам д1алоций, тидамаза буьту кхузахь б1аьстенца 
хуьлу хийцамаш...», — иштта ойланаш а еш, самукъа- 
даьлла, шена мел го жмма бер, — цуьнан нана: «xlapa 
суна вевзаш а ма вац, ванах х1окхуо ма ч1ог1а хьоьсту 
xlapa сап бер, шеи долуш санна», — олий, цец а йок- 
кхуш, — хьоьстуш лелара иза. Де делкъал т1аьхьа ле- 
стича, кху т1аьххьарчу хенахь цкъа а ца хиллачу кепа- 
ра, мац а велла, «х1инца, шен хеннахь хир ду — Зина 
шен копаста тоьхна чорпа схьайоккхуш хир ю» бохуш, 
багара туйнаш а оьхуш, кху т1аьххьарчу масех баттахь 
дуьххьара са малха даьлла ц1ехьа вахара воккха стаг. 
Амма ц1ахь цунна я, кхихкина а яьлла, 1аь г1уьттуш 
лаьтташ чорпа а ца карийра, я иза бошхеиаш чу охьа 
юттуш хьийзаш Зина а, шена йог1ург схьаяларе хьоь- 
жуш «мама, суна а» бохуш 1аш Асланчик а ца гира. И 
дерриге а хила дезачу кухни чохь, ц1енкъа юккъе г1ант 
а хГоттийна, вуса а велла, цу т1е макх а велла 1аш 
Мохьсум вара. Дехьа чохь хаддаза воьлхучу Абушень- 
кина т1е мохь бетташ йоллуш Зина а яра.

Кху чохь иштта хьал хиларна (Махьсум х1инца а, 
пхиъ даллалц, балхахь хила везаш а вара), «цхьа xly- 
ма-м ца хилла теша», — аьлла, шекваьллачу Оччас 
Мохьсуме хаьттира:

— К1ант, хьо ма хьалхе веъпа балхара ц1а.
— Иштта, схьа ц1а веъна-кх.
— Балха т1ехь кхин х1ума-м дац?
— Дац, дера.
— Могаш воцуш д1а-схьа-м вац хьо.
— Вац, дика а ду воцуш...

Шен дена иштта жоьпаш лахь а, Мохьсуман г1улла- 
кхаш цо ма-бохху дика-м дацара. Хилларг xlapa дара.

Мохьсумаххий, цуьнан кондуктараххий шекбевллачу 
автоколоннан хьаькамаша х1окхеран маршруте селхана 
кхин белхалой бахийтинера. Ткъа цара пачхьалкхана 
т1ебеана иайда дуккха а алсам хилла. Цундела, шол- 
г1ачу дийнахь автоколоннан хьаькамо и г1уллакх а, цул 
хьалха пассажираша шайна и номер йолчу автобуса 
т1ерачу кондукторо билеташ а ца делира, цу т1е цхьа- 
болчара д1акховдийча билеташ д1а а ца оьцура цуьнга- 
ра бохуш, дахкийтана кехаташ а тидаме эцна, ша дикка 
ластош къамел дича, Мохьсума цунна 1аламат юхахьа 
девлла дешнаш элира:

— Ткъа сан х1ун бехк бу, сайн г1ийлла балхахь 
воллуш ву-кх со, эцца кондуктор ю шуна, нагахь бинехь 
цо бина шуна оцу билетех шена пайда...

И дешнаш шен цхьана г1уллакхана сени чу яьллачу 
кондуктарна ша санна шера хезира. Иза г1еххьа ерсти- 
на а йолуш, адамашка йистхилар, т1е-кера ялар к1езга 
а долуш, х1ума ч1ог1а хазахеташ а, ч1ог1а халахеташ а, 
бохамах оьшучул сов кхералуш а стаг яра. Пундела 
иза, боккъалла ч1ог1а ша чуйоьллина яьлла моьттуш, 
йоха а йоьхна, era а еш, автоколоннан хьаькам а, Мохь- 
сум а волчу чуиккхира, и ший а (т1аьххьарниг-м гуттар 
а ч1ог1а) цец а воккхуш.

Иаккха цо, шена а ша дуьйцург х1ун ду а ца хууш, 
цхьамма ша сацорна кхоьруш санна, дешнаш вовшашна 
т1етт1а а детташ, гергарчу хьесапехь xlapa къамел 
дира:

— Ас... ас... х1ун пайда бина?.. Эхь ца хетий хьуна, 
хета а?... Ас цхьа кепек ца лачкъийна хьуна. Ахь лач- 
къадайтир-кх соьга, хьайна дукхах долу дакъа д1а а 
оьцуш... Суна иза дата а ца дог1ура, хьуна... Валлах1, ца 
дог1ур-кх, хьаькнм... Пийла стаг ю хьуна со, г1ийла 
стаг... и ву хьуна массо х1уманна а бехке.

Оцу кеппара, ша дешнех г1урт бина яьлча, кондук-

тор шен ц1е Кайна йолу, хецаелла, г!аг1ъаьлла, охьа- 
йилхира...

Автоколоннап хьаькамо и зуда, цунах къахетарал 
сов, и шен кабинета чуьра араялийтархьама, «дерриге 
а къастор ду вай, хьо лаца г1ерташ стаг а вац» — аьл- 
ла, тейира.

Ткъа Мохьсум, те ца винехь а, изза:
— Дерриге къастор ду вай, — аьлла, балха ваха 

пурба ца луш, ц1а ваийтира хьаькамо.
Цундела вара Мохьсум тахана дог-ойла йоьхна. И 

шега майрачо дийцарна — Зина а. Оччина-м ца хаьара 
иза. Могаш а хилча, балха т1ехь кхин х1умма а ца хил- 
ча, эцца шен зудчуьнца пайда боцчу х1уманна ткхула 
д1асаалар хилла хир ду-кх кхуьнан, аьлла, хийтира Оч- 
чина. Цундела, дата деъначуьра аьлла, Мохьсуме хаьт- 
тира цо:

— К1ант, суна белхан меттиг юйла ца хьаьжи хьо 
тахана а?

Шен цхьа тахана хиллачун бен бала боцчу, дас 
хьалха дина хеттарш а халла лайначу Мохьсуман дог 
кхоччуш дет1ира. Т1аккха цо, и да вар-кха аьлла ца 
1аш, к1оршамечу озехь:

— Ахь х1ун до балхах, яа яц хьуна, т1еюха яц хьуна? 
Ва-а, витахь со, ма хьийзавехьа со, к1ордийна-кх суна 
ахьа сайга хоьтту барт, — элира.

— Мохь х1унда хьоькху ахь? Хьан х1ума оьшуш вац 
со-м..

— Ас хьоьга х1умма а ца боху, витахьа со.
— Делан вазлор, вити-кх ас хьо вита-х.
И дар-дацар хиллачул т1аьхьа, Мохьсум, «Оф-фай»— 

аьлла, доккха са а даьккхина, дехьа а вахана, шен 
зудчуьнца г1ийла, дан дезарг дийцаре деш, къамеле 
велира, ткъа Очча шен чохь ойлане воьжна, х1инцца ах 
сахьт хьалха исбаьхьа а, сирла а хетта дуьне, б1аьсте, 
массо х1ума а 1аржделла, кхоьлина, б1арзвелла Iapa. 
Иштта, г1еххьа хан яьлча, меллаша не! а ц1овзош(иза

Мохьсумний, Зинипий хаза а ца хезира) Очча, кхин а 
букар а сеттина, ураме велира. Х1ун дийр ду цо? Хаза- 
хетар я халахетар, вуон я дика хилча стаг шен гергар- 
ниг, шен дог хуург волчу воьду. Ткъа Оччина-х вацарий 
х1окху йоккхачу г1алахь вевзаш стагга а, цхьа 
г1алин урамаш: Хьекъалан да, Зезаг, Чахчари — ца ле- 
рича. И шен доттагТий болчу воьдура Очча. Цо царна 
дуьйцур ду шена 1аьткъинарг. Цундела воьду и хьаьд- 
да а, цхьа а х1ума ца гуш а.

Чахчари... Хьо дика накъост ву. Амма хьо кхетар яц 
Оччин дог-ойланах, т1е хьан йиш а яц цуьнга ладегТа. 
Хийла адамаш, хийла г1овг!анаш, хийла машенаш ю 
хьуна тТехула хьаьвддий-евддий лелаш... Ахьа-м мегарг 
паб а ца йо. Х1унда оьшу хьуна совнаха бала?

Зезаг.. Ахь х1ун до воккхачу стеган латкъамех? 
Хьан дог т1улган ду бохург даций и-м. Делахь а... 
къоналла ю хьоьца, хьан 1индаг1ашкахь эшаршка 
юьйлург а къоналла ю. Ткъа б1аьста-м муххале а... За­
за даьккхина хазделла д1ах1оьттина хьо-м. Зезаг... тайп- 
тайпанчу бесаша хаздина хьо. Хьуна т1ехь сийна ю сти- 
гал. Очча-м вог1ур ву хьо долчу, хьан г1анта охьахаа, 
дикка к1орггера са а доккхуш, сирлачун ойла ян.

Хьекъалан да... Х1аъ, хьо цхьаъ ву-кх Оччин датах 
кхета ницкъ берг. Хьо-м Оччин да хила а мегар долуш 
къена а, дуккха а х1ума гина а, лайна а ву. Кхузахь 
аьчкан г1овг1анаш а яц дукха, я къонанаш а ца бо- 
rly хьан синтем байъа, хьо 1аьнт1ехь шелонах хиэба, 
б1аьста ахь хьайн букъ, маьлхе а оьхьуш, бохбо... Ахьа 
дуккха а ойланаш йо. Хетарехь, хьайн жималла дата 
лоьцу ахь. Иштта ойланаш-м Оччас а йо хьуна кест- 
кеста. Уьш цо х1инццалц, цхьаьнгга а ца юьйцуш, даг- 
чохь латтийра... Ткъа х1инца-м и ца 1ало уьш ца ял- 
хийча. Кхетий хьо, уьш дуккха а ма 1аь1на цуьнан даг- 
чохь: цхьацца т1адам бен ца божийча а, кад т1аьххьара 
а хьала ма бузу хих, т1аккха и т1ех а боьду.

Э-х1ей, Хьекъалан да, дика ладог1алахь лекхачу

лаьмнаш юккъехь 1уьллучу юьртарчу Очче. (Баьццара 
хьаннаш ю оцу лаьмнашна т1еевлла, ткъа оцу хьаннаш 
юккъехь кегийра 1аьмнаш а ду, йистехь, бацалахь, акха- 
чу бедаша баннаш а дина).

3.

Хьалха еха учи а йолуш, кхаа чоьнах лаьтта ц1а. 
Серий дуцуш дира цуьнан пенаш, йаккха уьш, шина а 
arlop стомма поппар тухуш, хьаьхира юьртарчу наха. 
Юха, к1айн кир а тоьхна, къагийра. Х1инца х1окху б1аьс- 
тенан юьххьехь, кху ц1енна гоиахьа доьг1начу кхорийн, 
1аьржачу хьечийн, 1ежийн к1айчу, зазанца дика цхьаьна 
уьира и. Дерриг х1ума сирла а, ц1ена а, къона а хетара 
кху кертахь. Шайн-шайн эшарш лоькхуш х1аваъ дека- 
дора алкханчо, кус-кусо, ч1ег1ардпго, кхечу олхазарша. 
Ткъа х1аваъ ша? Йовхачу аьхка ламанан шовда санна 
дара и. Па даьккхинчу хьаннашкара схьа а дахаран 
rloerla хезара. Лилула-сийна стигал цкъа а, цхьа а 
марха ца хилча санна яра. Б1аьсте яр-кха к1еж туьйсуш, 
б1аьсте . Йоккха rlap а эккхийтина, эвла йисте, хьаннаш 
юккъерчу ирзошкахь ловза, ида, тийсадала доьлхучу 
берийн дегнашкахь а б1аьсте яра. Б1аьсте яр-кх царах 
д1акхета шайн кел араиккхина воьдуш, шен нанас:

— Дака, схьавоьл нанина, схьавоьл, ма г1олахь 
хьуьнах, цигахь борз ю хьуна — аьлла, сацийначу к1ен- 
тан дагчохь а.

— Нана, вахийтахьа со, — элира цо, хьаста а луш.
Ткъа нанас, т!екхетта схьа а лоцуш, хьастарца эли­

ра:
— Ма г1олахь, намина, хьуьнха, хьо цхьаъ бен ма вац 

нанин. Нанас хьуна туьйра а дуьйцур ма ду.
— Д1адаккхахьа «Бецхалг, бецхалг»... ч1ог1а хаза 

туьйра а ду хьуна и...
— Иза дуьйцур дац нанас хьуна тахана... Нанас

хьуна цхьана майрачу к1антах лаьцна туьйра дуьйцур 
ма ду.

Бешахь баьллачу баьццарчу бай т1е охьахиира и 
шиъ. Ойлане ваьлла ладоьг1ура к1анта ненан озе, ткъа 
сийначу стнглан 1омахь шайн аьзнаш 1енош, етталуш, 
д1айоьлхура г1арг1улеш. Х1аъ, б1аьсте ма яра к1еж- 
туьйсург.

—... Ежаш лаьттачу кхаа говрах к1айчунна т1е хаа 
дагахь кхоссавелира к1ант. Амма, и д1а а иккхина, 
1аьржачунна т1енисвелира и. Цо и вадийна лаьттан бу- 
харчу дуьнент1е вигнра.

— Нана, лаьтта бухахь а ду дуьне?..
— Дера ду. Лаьтта бухахь а, лаьтта т1ехь а дуккха 

а... Иаккха, оцу лаьтта бухарчу дуьнен т1ехь, Жоьра- 
Баба йолчохь, ваха хиъна к1ант. Хи ца хилла Бабин 
к1антана яах1ума ян, хи ца хилла Бабин цунна дала, я 
шена мала. Оцу юьртарчу цхьаъ бен доцчу шовданна 
говдахьа бижина 1уьллуш, цхьаьнгга а хи ца оьцуьйтуш, 
саьрмик хилла. Бийцина Жоьра-Бабас юьртахойн бала. 
Т1аккха аьлла к1анта:

— Кху ц1ент1ехь цхьа а герзах х1умма а юй? — 
аьлла.

— Ю оцунах йисина, мекха а йоьлла, цхьа туьран 
м1аьчиг-м.

Вахана к1ант, и туьран м1аьчиг а эцна, хит1а. Летта 
и саьрмиках, цунах саьрмик. Масех дийнахь летта и 
шиъ. Царна т1ера оьхучу хьацарх уллора латта дешна 
хатт баьлла хиллера. Эххар а к1анта эшийна саьрмик. 
Тур детташ цистина, цхьа литт дина к1анта цунах. 1ов- 
раш хилла саьрмиках даьллачу ц1ийх. Парг1атбевлла 
нах баланах. Турпал санна лоруш хилла цара к1ант. 
Цигарчу паччахьо цунна еззарг луш хилла. Ткъа Ланта­
на лууш-м к1айчу дуьнен т1е валар ма дуй. Амма и дан 
ницкъ кхочуш цхьана лекхачу берда буьххьехь дехаш 
долу цхьалххьа цхьа аьрзу ду. Иза а хилла шен цхьа 
бала хьоьгуш. Цуьнан к1орнеш, яха моссаза ехи a, xlapa

ижу лаха дахча, юуш хилла лаьхьано. И х1аллакбан 
ницкъ кхочуш ца хилла аьрзун. Иза а блина к1анта. Цул 
т1аьхьа аьрзуно, ондачу т1емаш т1е а виллина, масийтта 
дийнахь-бусий т1ома некъ беш, вайн к1айчу дуьненна т1е 
ваьккхнна иза...

Х1аъ, и б1аьстенан юьхь яра Оччин дахарехь. Оччи- 
на х1еттахь ца безабелира я саьрмик а, я лаьхьа а. Цо 
х1етахь сатуьйсура ша, и к1ант санна, цхьана дуьнен 
т1е а нисвелла, цо санна махкахь цхьаъ бен доцу шовда 
нахана маьрша даккхаре. Оччас хктахь дуьйна х1окху 
дийне кхаччалц шена ма хуъу, шега мел латтало къий- 
сам латтийра саьрмнкана дуьхьал, я лаца луччу кенара 
дакъалоцура оцу къийсамехь. Б1аьстенан юьххьехь даьл- 
ла къона синтар мохо саттийча, цо иза хьала а нисдой, 
улло г1аж а юций, цунах д1адоьхкура. Юха и денделча, 
цуьнца цхьаьна Оччин дог a rla даккха дулура. Амма 
массо х1ума иштта дика д1а ца доьрзура, наггахь тулура 
Саьрмик а. Наггахь тулура, ткъа дукха хьолахь Оччас 
толам боккхура цунна т1ехь, я шеи ницкъ мел кхочург 
дора, и толам герга кхачийтархьама.

Халонаш а, бохамаш а, сингаттамаш а дуккха а хил- 
лехь а, Оччии дахарехь кхин цкъа а юха хир йоцу, цкъа 
а йицлур йоцу синкъераме, мерза марзонаш а хилира. 
Оччина х1инца а гуш санна хетара шай, шен доттаг1 
Т1окказзий гуьйренан доккха беттаса кхеттачу буса 
1аьржачу 1аннаш чухула ваьлла Шахин-ирзе ихина за­
ма. XIapa шиъ д1акхача герга мел г1оьрти хьаннаш юк- 
къехула схьахезара мехкарша лоькху эшарш. Паш юк- 
къе а лечкъаш кхаьрца ловзура беттаса. Кху шинна 
кхераме дацара цхьа а экха (ткъа хьаннаш ма ярий як- 
кхий а, юькъа а), я цу шинна «кхерам» боху синхаам 
цкъа а хила а ца хуьлура. Цу шинна rlo дан юкъах 
йихкина шаьлтанаш ма яра, чу хьаьжча сурт а гур- до- 
луш къагийна, ткъа дагчохь кхехкаш безам а бара.

Эх1, ма хаза эшарш лоькхура хктахь, ма хазахета- 
ра уьш, дукха сихваларна хьуьхьа а воьлла, ц1ена тайп-

тайпана хьаннийн хьожа йог1у х1аваъ а муьйлуш, вог1у- 
чу Иокказний, Оччинний. Очча ша ма вара х1етахь ди­
ка илли олуш. Цо-м масех шо хьалха Ануца а олура 
дуьхь-дуьхьал къамел деш долу илли. Х1инца оцу илли 
т1ехь буьйцу безам х1окху шиннан дегнаш чохь кхолла- 
белла. Ткъа оьший и массарна а бовзийта? Х1ан-х1а. 
Х1етте а Оччас и йиш шеи дагчохь локхура кест-кеста. 
Иза иштта яра:

FIOIA: Киса диттал саба эцна, со хит1а rlypa ю.
KIAHTA: Сирчу дина ва хиъна, со т1аьхьа вог1ур ву.

Й01А: Сирчу дина ва хиъна, хьо тТаьхьа веача, 
ХЛурдан ч1ара ва хилла, со хи чу лечкъар ю.

KIAHTA: Х1урдан ч1ара ва хилла, 
Болатан м1ара ва хилла,

хьо хи чу лечкъича,
, хьо лаца вогТур ву.

И01А: Болатан м1ара ва хилла, 
Сийна кхокха ва хилла,

хьо лаца веача, 
со стигал ера ю.

KIAHTA: Сийна кхокха ва хилла, 
Мокха куьйра ва хилла

хьо стигал ва яьлча, 
со, т1аьхьа вог1ур ву.

FIOIA: Мокха куьйра ва хилла, 
Берцан кана ва хилла,

хьо т1аьхьа веача, 
со лаыта 1енар ю.

KIAHT: Берцан кана ва хилла, хьо лаыта 1енича, 
FIoKK.xa борг1ал ва хилла, со лехьо xlynyp ву.

FIOIA: Иоккха боргТал ва хилла, хьо лехьо х1оьттича, 
Шийла дакъа ва хилла со охьа южур ю.

KIAHTA: Шийла дакъа ва хилла, хьо охьа ва йоьжча,
Кисин марчо ва хилла, со хьоьца хьаьрчар ву.

дог ира-кара х1иттош, халчу хьаннашкахула, к1оргачу 
уьшалшкахула некъ лоьхийла, и шена мел т1аьххьара а 
сатоссуш, малхбале зарзлуччу хенахь карабойла, эххар 
а малхаца, дела а къежаш, шаьшшиъ шайн ц1а кхочий- 
ла...

Х1умма а дацара Оччинний, Анунний безамна нов- 
къарло еш, цхьа Нурло ца лерича. Т1урло лекхачу де- 
г1ахь, боккха мара а болуш, жима стаг вара адамна вуон 
болх хилча хазахеташ а, цунна дика болх хилча хала- 
хеташ а хиллачу шеи дегара мелла а амалш схьаэцна а 
волуш. Нурлон да Хьама паха шайлахь, дика тоьаш 
вац а олуш, даима яьлла маж а, ирх хьийзина мекхаш 
а лелош, к1ирана шозза шеи зудчух а леташ, шен ду- 
кхах йолу хан хьуьнхахь экханна толлуш д1ахьош, ша 
къен стаг воллушехь колхозе а ца язлуш, я шен бахам- 
на т1евирзина и табан а ца г1уртуш, ваьлла лелаш стаг 
вара, ч1ог1ачу томкийн цигаьрка а узуш. Динца а ду- 
кха йоккха з1е яцара цуьнан. Ма-дарра аьлча, марха, 
ламаз, кхин долу делай перзаш лелош вацара. Наггахь 
когара наь1ар-мачаш д1аяха дог ца дог1уш, масех де а 
доккхура цо, когаш билар-м дийца а ца оыиура. Ша 
иштта суьпалла дайна велахь а, Хьамас марха къобал- 
ден де дика лардора. Оцу дийнахь иза шайн юьртарчу 
нехан массеран а кет1а х1уьттуш, х1орангахь аьлча 
санна, х1ума а юуш, волалора. Цо шен мачаш, мел боь- 
ха хилча а, охьа ца йохкура: «Нехан х1уьттаренна».
Цул сов, х1орангахь а шега яалахь а, ца яалахь a xly- 
ма йоура цо. Иаккха, зорха дика болуш вацара и, юьс- 
тах а волнй, бага ши п1елг а бохуьйтий, ша йиънарг хва­
ла 1еттайора. Шена гергахь оццул, шена дег1ана новкъа 
йолу х1ума йиъча а, нахана цхьа х1уьттаре йо моьттура 
цунна ша.

Иштта тамашийна стаг вара Хьама. Оччаг1аьрца-м 
вуон юкъаметтигаш яцара цуьнан: цо ехнарг Оччин дас 
а, цуьнан вежарша а лора; эшначунна кхарна rlo дан 
иза а вог1ура. Амма цкъа, цхьана, дог1а а деана, юха

малх а кхетта, къегинчу б1аьстенан дийнахь, Хьама вол- 
чу шен декхар схьадеха вахана Оччин деи ваша Tlyna 
ц1а ца веара. Иза Хьамас кхин цхьа бехк а, гуьнахь а 
доцуш, ша волчуьра д1авоьдуш, мслла а генаваьлча, 
хьаьвззина дуьхьал а ваьлла, топ а тоьхна, вийнера. 
Гоп кхеттачул т1аьхьа масийтта сохьтехь 1иллинера иза, 
ц1ии д1а а оьхуш, кхин т1е адам а ца кхочуш, оцу буса 
деана догТа а цунна т1е дилхинера. Ткъа шолг1ач*у дпй- 
нахь 1уьйранна, цхьана кулла бухахь велла 1уьллуш 
карийра Tlyna. Шсгара и бохам баьлча, кхин бсхкала 
вахана а ца хьаьвзира Хьама. Иза лачкъа-м муххале а 
ца лечкъира, мелхо а ша оцу хьенехарах гучуваьллачун- 
на топ еттар ю бохуш, кхерамаш а туьйсура цо БотагГар- 
на (Бота Оччин ден ц1е яра). Цундела Оччин жимах 
волчу ден вашас Боч1ас юьртана малхбузехьарчу орца- 
ца хьалаяьллачу хьуьнхахь, юьхь-дуьххьал т1е а 1отта- 
велла, ший а йолуьйтуш тон а тоьхна, вийра Хьама. И 
дов баккхийчу наха, вийна ши стаг дуьхь-дуьхьал а ле- 
рина, д1адерзийнехь а, Ботин, Хьамин доьзалшна юк- 
къера юкъаметтигаш берзан, газанан санна яра. Ткъа 
х1инца Оччий, Т1урлой цхьана йо1ана т1ехьовзар, 
г1елъяла йоьллачу ц1арна т1е xlyn алар санна х1ума дара.

Пурло, xIokxv т1аьххьарчу хенахь цхьаболчарна 
ч1ог1а 1едалан стаг хеташ вара. Ши то  хьалха юьртахь 
кхоьллинчу комсомольски ячейкин секретарь а Т1ахин 
некъийн стаг вара. Цо шен ницкъ мел кхочу дуьхьало 
йора комсомоле кхечу тайпанах болу кегий нах бовлар- 
на. Цул сов, нахалахь дуьйцуш дара х1окху Хьамин ге- 
наро гергара стаг НКВД-хь болх беш ву бохуш а... 
Иштта г1уллакхаш хьаладевллера кху тГаьххьарчу хе­
нахь Т1ахин некъех болчу нехан.

Амма Очча цунах озалур вацара. Нагахь санна 
Анух лаьцна ойла еш шен даг т1е, Т1урло 1едалан стаг 
ву, цунах ларвала веза, аьлла, кхерам иккхича, Оччина 
ша цкъа а къонах хетар вацара, я цунна буса наб а 
кхетар яцара. Оччина гург цхьа шен Маьлх-Аьзни Ану

яра. Цунна хьалхахь, цуьнга болчу безамна хьалхахь Оч­
чина кхин долу х1уманаш мелла а к1езга а, жима а, 
пайдабоцуш а гора, мел доккха хилча а.

Нурлона, шена гергахь, ша синкъераме а веана, ке- 
гийчу нахана юьстах а ваьлла куро, буг1а санна, вуса 
а велла, д1а а х1оьттина, лаьттича, синкъерамехь мел 
йолу йо1 шега хьуьйсу а, шен г1уллакх т1е лаца кийча 
ю а моьттура, ша «1едалан стаг» хилар дагадеъча-м 
муххале а. Амма цуьнан и кура ойланаш, маьждиган 
момсар т1ера чукхоьссича кхийран пхьег1а санна, йоха-м 
юьйхира кхо шен г1уллакх Ануна т1е дахьийтинчу сохь- 
техь. Анус шена дуьхьало йича, ч1ог1а оьг1азвахара 
Нурло, ткъа и Очче яха безам болуш юйла хиъча цо 
сацам бира Ану ядо. Амма Нурло цергаш хьекхоччохь 
вуьтуш, Иокказий, Оччассий лула юьртарчу шайн хье- 
ший болчохь йоссийра Ану.

Екхна буьйса яра и. Гуьйренан белхаш д1абирзине- 
ра. Доьрчий ялтех дуьзнера, г1одмаш-докъар такхораш 
деш д1адоьттинера. Оцу буса тамашийна цхьа а х1ум- 
ма а ца хилира. Беттаса а, седарчий а, юрт а ша ма-яр- 
ра яра... Амма Оччиний, Ануний дерриге а 1алам — 
стиглара седарчий а т1ехь — хийцаделлера. Цу шинна 
мохехь г1ан-патар тахкар, беттан серло а, шовдано ден 
шабарш а, ша иштта д1а 1аламан хнламаш боцуш, док­
кха маь1на а, шен-шен къайленаш йолуш а х1уманаш 
хетара.

Иокказа «Х1ипца дуьйна д1а тхан нус ю-кх хьо», — 
аьлла, Ану шена хьалха а хаийна, уьш сихха лула юьр- 
та боьдучу новкъа бевлира. Цхьамма а кхуьйсуш тоь- 
паш яцара, я нускал схьакхачаре хьуьйсуш цхьанхьа а 
х1оттийна г1овг!ане ловзар а дацара. Дерриге а 1алам 
тийна дара. Говрийн бергашна к1елахь кеглора новкъа 
эгна диттийн дакъаделла г1аш а, хилла хьуьнан кхо- 
раш а. Зевне тийналла яра лаьтташ. Органан ч1ожахь 
сийса а сийсаш лаьттара к1айн дохк. Жимма хьалха 
йог1учу Иокказан говрана улло шениг а та1ийна вог1у-

ра Очча. Ану цуьнга хьоьжура. Оччина цуьнан доьлу 
б1аьргаш гора. И шиъ диет а ца хуьлура. Амма цу шин- 
нан ши дог дара къамелаш деш. Ануи даго бохура: 
«Очча, xlapa ю-кх и тамаше, сатийсаме, ирсе буьйса, 
туьйранахь юьйцу».

Оччин даго бохура: «Х1аъ, Ану, д1о стиглахь, гой 
хьуна, уггаре а сирла цхьа седа? И сума хьо хета».

Анун даго: «Очча, ма хаза а даьржа , д1о хьажахь, 
дохк ч1ажахь».

Оччин даго: «Ану, хьаьмцаш а ношбелла, кхораш а
хилла,

супа хьо сайн сил а...»
Анун даго: «Суна хьо а... Гой хьуна к1айн кортош

долу
д1о лаьмнаш, цхьа хаза лаыташ».

Оччин даго: «Го суна... Ас хьуна кхана талла а
вахана

хаза лу лоцур ду лело, хьан дог дело». 
Анун даго: «Ас хьуна каранаш а дуцур ду, хьан ши 

куьг шел ца далийта, суо даим хьоьца 
хилнйта».

Оччин даго: «Кестта ло дуьллур ду арахь, дарц а 
дер ду шийла, узам беш г1ийла, амма 
хьо чохь а йолуш, цкъа а шеллур яц вайн 
тайна х1усам, тешна ву со...»

Анун даго: «1а деъча, дарц даьлча, ас йоккха ц1е 
латор ю кхерчахь, яй а хир бу кхехкаш», 

Оччин даго: «Ас хьуна ц1е лато дечиг а дахьар ду 
хьуьнхара. ...Эх1, и хан т1екхачахьара». 

Анун даго: «Ас хьуна сайн эшарш лоькхур ю мел- 
лаша, г1ел ца луш»....

Оччин даго: «Ас хьуна...»
Анун даго «Ас хьуна...» Иштта д1а кхин а, иштта д1а 
кхйн а. Кхача ца луш 1енара дегнийн къамел. «Гурт- 
гурт» дора дегнаша, «гурт-гурт» деш цхьана эшшарехь

йоьлхура говраш а 1индаг1аш дийшинчу новкъахула. 
Некъ, цхьа гола а тоьхна, басах чубоьрзучу кхаьчча, 
кхарна, дуьхьал кхийтира говраца охьавог1у цхьа бере. 
Цо ша кхарна улло ма нисвеллинехь:

— Сабурдел цкъа, — аьлла, мохь туьйхира.
Т1окказг1ар, шаьш зуда ялош бог1у дела, бегаш беш

цхьаъ хир ву-кх аьлла, кхин совца а ца совцуш, юьста- 
хо т1ехлилхира.

— Далин вазлор ас топ ма туху шуна, савца! — эли- 
ра всвзаш воцчу беречо.

Т1аккха, Т1окказа «х1окхуо лелорг лаа-м ма дац»— 
аьлла, сихха говр, дуьрста юха а оьзна, сацийра.

— Х1ун боху ахь, къонах? — хаьттира цо, шсн кис- 
нахь 1уьллучу тапчина т1е ка а дуьллуш.

Ткъа вукхо, шен говр хаьхкина т1е а веана, элира:
— Шу зудай ялош баг1уш буй?
— Ду-те.
— Делехь, цу х1окху новкъа д1абоьлхе, шуна цхьа 

бахум хирий бу шуна...
— Хьуна х1ун хаьа?
— Со х1унца д1агу схьавог1уш дуьйцу хази суна. 

Пхе-ялх саг ву циге. Цхьамма баху «х1унца схьакхачу 
дезаш бу овш». Вукхоу баху: «Цкъа хьалхи говрашна 
туопаш тухуриг ю вай, т1аккха ц1еххьена т1ебеттабале 
зуда охьайоккхуриг ю вай»...

Иокказ а, Очча а кхийтира ца вевзачу беречо дуьй- 
цург бакъ хилар: схьахетарехь, Т1урлог1ар бара кхар­
на к1ело йинарш.

— Со Хулундара БатЬш к1ант 1айха ву шуна, Ата- 
г1ие водаш ву со, нагахь шуна накъост эше, со а ваг1у 
шуци.

— Х1а-х1ан, хьуна баркалла, тхо кхечу новкъа rlyp 
ду, — аьлла, Т1окказа шен говр боккхачу некъа т1ера 
к1ел а яьккхина, хьуьнан хоти чу ерзийра. Кестта, уьш 
кхин зен-зулам а доцуш, лула юьрта д1акхечира.

К1ира зама яьлча ц1а ялийра Ану. Дика д1адирзира

и г1уллакх-м, нехан цергех хи а долуш, дика д1адирзи- 
ра. Т1окказ а веара шеи ненаца Оччин зуда декъалъян 
к1удал а, кхин цхьацца х1ума а яхьаш.

Иокказ бегаш, иайда боцу къамелаш к1езга а до­
луш, шен пхийтта шо кхаьчначу дийнахь дуьйна нахе 
салам дала а, кегийчу нехан пхьоьг1ане вийла а вола- 
велла, деш долу къамел доккха а, хадам боллуш а 
деш, жима стаг вара, стохка ткъе диъ шо а дуьзна, 
х1инца ткъе пхеа шаре вирзина.

Т1окказ жимчохь дуьйна халкъан иллешца кхиийна 
вара, цу т1ерачу турпалхойх тарвала а г1ертара и жим­
чохь. Х1инца цуьнца и тарвала г1ертарш дацахь а, 
хьалха бер долуш и лелорна, цуьнан амалехь йиснера 
воккха лелар а, дош ондда алар а, совнах, ца оьшу бе­
гаш ца бар а, иштта и тайна кхин а башхаллаш.

Иокказан а бара юьртахь шен цхьа безам. Иза 
х1инцца вуьрх1ийтта шаре йирзина, лекхачу дег1ахь, 
хаза б1аьрг-ц1оцкъам долу Наташа яра. Иза ша 
украинка яра. Цуьнан да ткъе итталг1ачу шерашкахь 
шайн махкахь йокъа хилар бахьанехь, ялта а ца хуь- 
луш, х1оьттинчу мацаллех бевдда Кавказе баьхкинчу 
иттаннаш эзарнаш адамех цхьаъ вара. Х1етахь царех 
мелла а доккхах долу дакъа Нохчийчу а деара, и нох- 
чаша дика хьошалла деш т1е а ийцира...

Наташин да Яков дечиган пхьола дика деш говза 
стаг вара. Шений, шен итт шо кхаьчначу йо1аний яах1у- 
ма а, т1еюха х1ума а, охьадижа меттиг а елчхьана, 
хьанна а х1уъу а болх бан а реза хир волуш, г1аддайна 
кхечира Яков х1окху ламанан юьрта. Х1окху юьртахь 
г1ехьчул сов ларош волчу Элжаркъас и генара хьаша 
ша волчу т1е а ийцира, цунна бан болх а белира: 
зуда ялон дезачу шен к1антана цТенош дар. Якова ша 
шена х1оттнйначу мехал сов Элжаркъас цунна кхинт1е 
ахча а, кхин йолу ц1ен т1ехь д1аса оьшу х1ума а лур ю 
аьллера, цунна шен махка юха ваха а, шена керла ба- 
хам болон а г1одархьама.

Амма мисканна доьг1на ца хиллера юха Украина 
гар, иза ц1еххьана кхеттачу цамгарх велира. Ша леш 
шен йо1 Наташа Якове Элжаркъех тешийра, цуьнга и 
хьайн йо1 йолуш санна, г1айг1абеш лелаяхьара, аьлла, 
дехар а деш.

Элжаркъас а, цуьнан зудчо Базийхьата а, веллачун 
дехар кхочушдеш, шайн массо а доьзалхочул хьоме а,

I дукха езаш а кхиийра Наташа. Наташина нохчийн 
мотт а 1емира дика, ткъа нохчийн г1иллакхаш, уьш шен 
къоман долуш санна, йоь1ан датах, ц1ийх доьллера.  ̂ И 
йо1 юьртана а езаш а, хьоме а яра, дуккха а к1ентий а 
бара цунна т1ехьийзаш. Амма Наташас къастийнарг 
Т1окказ вара. Ткъа Т1окказан да-нана, шаьш шинна и 
йо1 езахь а, цуьнан схьаялар кхечу къомах долу дела 
шина даггахь дара. И хиъначу Оччассии, Т1окказий, 
Наьххьарчун дай-наний кхин дуьхьал далале аьлла, 
хьалха Ану санна, лула юьрта а йигна, йоссийра иза.

Х1етахь юьртахь хийла хабарш даьржира. Цхьабол- 
чара бохура «Деллахьа ю Сепехьатан хаза нус, дика 
г1иллакх долуш а ма ю», ткъа вукхара — шайн дог-оп- 
ла мелла а кхоьлана болчара, цабезамца: «Эш-ш, ч1ог1а 
захало ду-кх и, копар-кериста а ялийна», — олура. Оцу 
т1аьххьарчарна юкъахь бара, и йо1 («Хаза куц-кеп а 
долуш, шех йинарг хир йолуш йо1 ю и» — олура цара 
хьалха) шайн-шайн к1ант'е ян реза цахиларна хьаг1 
лаьцнарш а. Ткъа кхоалг1аиаш шайна гергахь оцу за- 
халонна к1орге, хиндолчуьнга хьуьйсура; Цара бохура: 
«Х1а-х1ан, цунах захало хир дац... Къона волуш-м 
д1а Iийр ву и цуьнца. Ткъа могашалла а, къоналла а 
массо хенахь ма ца лаьтта, цхьа хала киртиг Некхаьч- 
ча шен датах кхетар йоцург яло ма ца еза.

— Ткъа кхечу къомах йолу зуда кхетар ю аьлла 
тешийла а ма яц, — ша д1атосу волу зуда яло мегар 
дац»...

Амма и хабарш бакъ ца хилира. Т1окказзий, Ната- 
ший даима кхетара вовшийн дегнех...

Хаза зама д1аяьхьира Очассий, Покказий. Буьйса-де 
цхьаьна доккхуш вара и шиъ. 1 1окказа ша жижиг да  ̂
хьаш базарара ц1а вог1уш, ах Очча волчохь охьадуьл- 
лура, я чохь мерза кхача бина хилча гуттар а, Очче д1а 
а кхойкхий бен, и баа охьа ца хуура и. Иштта кхарна 
т1ера стигал лилула-сийна а йолуш, д1адахара хийла 
де. Амма...

Йо1 шена везачу к1анте яхара. Х1ун ду кхузахь вуон? 
А1умма а. Амма иза Т1урлос ч1ир эца езаш г1уллакх 
лерира. Цо и эца а ийцира.

Б1аьстенан юьххьехь дара и. Арахь ло дешна а, да- 
шаза а долуш, хаттах цхьаьна ийна т1еда яра. Иуьна 
дохк 1уьллура юьртана т1ехь. Ишттачу цхьана дийнахь 
хьуьнха дечиге вахана Бота ц1а ца веара. Иза Т1урлос, 
шеи деган хьу йойуш, вийна хиллера.

Цул 1 1аьхьа, ша обарг ву аьлла, цхьана ша сапна 
болчу накъостех а кхетта, базара воьдург а, цигара ц1а 
вог1ург а ца вуьтуш, талораш дан вуьйлнра Т1ур-

Х1аъ, Саьрмик туьйлира х1инца Оччел. Цо Оччин 
yi rape хьомечу нахах цхьаъ д1авехьира. «Бота шен к1ен- 
тан дика да а ву, шен дега хьаьжжина дика во1 Очча а 
ВУ»> олура Ботиний, Оччиний юьртахоша. Оччас дуь- 
хьал дош аьлла а халахетар ца динера шен дена. Ден 
лаам — цуьнан лаам бара.

Цхьана дийнахь, Бота ц1ахь а воцуш, стерчашца 
масех салаз дечиг деара Оччас. И цо арахь нисдеш охьа 
а диллира. Сарахь ц1авеанчу Ботас элира:

— И дечиг parly к1ел эцнехь бакъахьа дара, арахь 
а мегар ду и мага-м.

Кхин х1умма а ца элира. Делахь а и тоьира Оччина, 
буса чу а ца воьдуш, къайлах и масех салаз дечиг parly 
к1ел а даьхьна д1анисдан...

Саьрмико толам баьккхинера. Амма и эшо безара. 
И эшорхьама къийса дезара. Оччас къийса а къийси- 
ра, кхечу къийсамхойх д1а а кхетта. Кестта оцу къийса-

мо шен стоьмаш а беара: Пурло а, цуьнан накъостий а 
лийцира.

Амма Очча кхеттера Саьрмикан бохам лаина ша 
цхьаъ хилла ца Iapax. Саьрмикна дуьхьал даим а къий- 
сам латто безарх.

Цундела, комсомолан обкомера векал а веана, юха 
шолг1а вовшахтоьхначу комсомольски ячейке ша д1а* 
эцар дийхира Оччас.

Тайп-тайпана 1алашонаш, тайп-тайпана кхетамаш а 
бара комсомоле бог1учийн, нислора шайна цхьацца аьт- 
тонаш лоьхурш а.

Х1аъ, тайп-тайпанчу кхетамца, б1аьргашца хьуьису- 
ра нах «комсомолашка». Ткъа Оччина уьш Саьрмикана 
дуьхьал гуттар а латточу сийлахьчу къиисаман о!аьхой 
санна гора. Цундела и церан тобане д1а а язвелира. 
Иза дара эзар исс б1е ткъе ткъаессналг1а шо. Цул т1аь- 
хьа мел эшамаш, бохамаш лан дийзира, Оччин шен дез- 
на ца 1аш, дерриге а халкъан а. Хийла денош д1аихира 
Нийсонал Саьрмик тулуш. Амма Очча, ша мел холча 
xlonapx, шен дог хиндолчух ца тешаш мел ч1ог1а хье- 
rlapx, гуттар а тешара, я теша ницкъ ца хилча теша 
г1уртура Нийсо Саьрмикал тулург хиларх. Цундела Оч­
час, хийламмо санна, шен ницкъ кхочург дерриге а дора 
и толам гергаозорхьама.

4.
Эх1ей, Хьекъалан да, иза-м цхьа ларча бен яцнй Оч­

чин кхача ца лучу ойланех, цо-м Оччин дахаран сов 
к1езига мур, сов беса бен ца гойтий. Оччина-м цкъа а 
к1ордор дацара хьоьга шен дахар диица, делахь а, х1ин- 
ца садайна, хьо набарна те1а, х1аъ, къеналла ю-кх шен 
амат гойтуш. Иштта-м Оччин а яц хьоьца латта ииш, 
иза х1инца д1аг1ур ву шен к1ант Мохьсум волчу, 1ен-м 
rlyp вац. Х1а-х1ан, иштта д1а. Цхьа масех дош ала. Ша 
ц1авоьдийла хаийта. Т1аккха иза Ш.-Юьрта йоьд>ч\

автобуса Tie кхиа дезаш ма ву. Паьххьара цхьа авто­
бус бел rlyp а ма яц тховса Ш.-Юьрта. Цу rlepa охьа а 
воьссина, ялх сов километр г1аш ваха а ма деза Оччин 
Иза-ы хала некъ бацара, цига д1акхаьччехьара-м Дика 
а ду-кх шеи дог-ойла йийца цхьаъ хилар. Дика сапап- 
Пат дели-кх х1инца Оччин а, цуьнга х1инца цуна rlo 
на оьшуш иолу къонахалла йоьсси. Цундела цуьнан бо- 
лар хьалхачул онда ду. Трамвай йоьттина хиларе ца 
хьоьжуш, таттавелла тГевелира иза: иза сиха ма вара 

Очча шена х1окху т1аьххьарчу масех баттахь хилла- 
чу х1усаме вог1учу хенахь, оцу чохь, дивана т1е arlop 
а ваьлла, цигаьрка а багахь, 1уьллуш Макшерпп а вара, 
цунна дуьхьал, лоха г1ант а х1оттийна , гТодаюккъел 
лакха цхьалха а ваьлла, синтем байна, кест-кеста корах 
ара а хьоьжуш, Мохьсум а вара 1аш.

Дера, сосед, шай-кай алссам хилахь а, дукха рис- 
ковани г1уллакх ма дара Москохара товараш Грозне 
дар. Бакъдерг диицича, со-м кху т1аьххьарчу хенахь и 
хечеш-мечеш, и тклхигаш, и пайдабоцу х1уманаш юх- 
куш а ма вацара хьуна. Я — по крупному... Техника 
яра сан профиль... — цигаьрканан к1ур ч1агарш еш ирх 
а оьхуьйтуш дуьйцура Макшерипа. — Амма иза а кхе- 
раме г1уллакх ду... Гхан компанех сой, кхин цхьаъий 
оен ца висина имущество конфисковать ца еш. «Нехан 
палаташ т1ехь 1ама веза», — кицано ма боххура.
; „ И”Ца о0цу BA3_<: ваха Дагахь ву со, г1уллакх хилахь. 
Шан-кай алссам йолучух тера ду цигахь, дохка басар- 
масар, запчасть-мапчасть хир ю... Иштта ду r lv n a -  
кхаш, сан доттаг1... у

Мохьсум кхин башха ладуг1уш а вацара Макшерипа 
дуьицучуьнга. Кхуьнан сагатдийриг шен бала бара. 
Х1инцца цхьа сахьт хьалха Зина Шарпудди волчу шай- 
на хилла бохам д1абийца а яхийтина, цуьнга хьоьжуш 
Iapa Мохьсум.

Шарпуддех йоккха дегайовхо яра Мохьсуман: хьал­
ха xlapa оцу метте балха а стундас ма вахийтира шена

бевзачу накъосташкахула. Цунна х1инца а ца хаьара 
Шарпуддина «бевзаш хилла болу накъостий» цхьаберш 
цул хьалха а, вуыи цул т1аьхьа а шайн белхан метти- 
гашкара д1абаьхиийла, ткъа д!аваккхаза Biiciiapi, оьр 
сашна а дайиа, хил тийна а, бацал лоха а хилла 1эш 
вуйла. И шена ца хуу дела, Зина х1инций-х1инций хаза 
кхаъ бахьаш схьакхочур ю бохуш, синтем байна Iapa 
Мохьсум. Эххар а Оччас ша схьакхачар хоуьйтуш не- 
Iара т1ера горгали бекийча, Мохьсум, и Зина ю моьт- 
туш (Очча-м цунна дага а ца вог1ура):

— Зинек, собарделахь, я сейчас, — аьлла, не1 схьа-
елла вахара. .

И ша кхочушдича, Зинин метта Очча а гина, Мохь­
сум, шена т1ехь коч ца хиларна, г1еххьа ц1ий а велла, 
сихха дехьа чу а иккхина, шена т1е коч а юьйхина, 
схьавеара. Очча, дуьххьал д1а долчу ц1а чохь диван 
т1ехь вижина 1уьллуш Макшерип а гина, (и гича лаьхьа 
гича санна а хетта), аьтту аг1орхьа долчу яах1ума кечъ-
ечу ц1а чу велира. т

— К1ант, — элира цо Мохьсуме, лекхачу г1анта
везза охьа а хууш. Со ц1а ваха воллу.

Мохьсумна, иза ша а цецволуш, кхин бен а ца хии- 
тира Оччас аьлларг. Амма кхетамо rlo дира цунна: цо 
и дешнаш шена сов ч1ог1а халахетта моттуьйтуш сихха
элира:

— Муха?
Амма цо сел ч1ог1а хьегна и къа эрна хилира: Очча 

xlapa тергалвеш а вацара, цо шен къамел кхин д1а а
дора:

— Ас дан х1ума дац кхузахь. Х1инца б1аьсте а яьл- 
ла дечиг-х1уманца со ларор ву, я ца ларрол ишиа 
г1аддайна а вац. Ткъа ахь са а ма гатде, хаза хьаин хьа- 
нал болх беш, хьайх нехан б1аьрг а ца бодуьитуш, ва­
ха Стаг хила хала ду хьуна, стаг ца хила атта ду. Стаг 
хила хьажа веза xlopa а. Къонах хилахь суна а, юьрта- 
н а а ,  махкана а юьхьк1ам бу хьо. Къонах ца хилахь.

бала а бу хьо боккха... Кхин сан хьоьга ала х1умма а 
дац. Я хьо жима^а вац, муха ваха веза ца хаъал. И сан 
тГелхигаш а, хьайн ка ма елли, хьалаяийта... Х1ан, 1о- 
дика йойла, со автобус т1е кхиа дезаш ву...

Мохьсума цо къамел деш а, юха и дина ваьлча а, 
хьалха санна, шена кхетамо ма хьеххара (синхаамаш' 
цуьнан цкъа а хила а ца хилча санна, къайлабевллера) 
масех дош элира, х1окху тайпана дерш: «хьо х1унда
воьду д!а», «дада, суна бехк ма биллалахь», «тховсссхь 
х1унда воьду хьо, кхана вахча ца мега», «xla-а, хьайн 
юьртахь 1ийна а волуш, г1алахь ца 1ело-кх хьо», иштта 
д!а кхин а. Ша и дешнаш олучу хенахь Мохьсум, ницкъ 
мел кхочу шен юьхь кхоло, б1аьргаш сингаттаме хилий- 
та г1оьртинехь а, шайца ц1енчу синхаамийн цхьа а 
1аь йоцу дела, уьш, Оччин датах кхетар-м дийца а ца 
оьшура, цунна ура-атталла, церан маь1на а къаьсташ, 
хаза а ца хезира.

Арахь 1аржъеллера. Мосуьйттазза т1ек1елдинчу ц1е- 
нойн кораш а, некъан йистош а хьалалеттачу электри­
чески лампанаша къагиинера. Шайн-шайн х!усамашка 
дерза сихделла хьийзара адам. Цхьаберш яа х1ума юх- 
кучу^туькана чу а лелхий, катуххий шайна оьшург а 
оьций, д1ахьолхура, вуьш — и г1уллакх тахана 1уьй- 
ранна динарш — туьканал т1ех а бовлий, сихха трам- 
ваина, я автобусна т1е ховшучу боьлхура. Ткъа кхоал- 
г1анаш и хьалхарчу шина тайпанан нах тергал а беш, 
парг1ат, цигаьркаш уьйзуш, я ца уьйзуш, xlopa т1ех мел 
волучунна б1аьра хьоьжуш, я уьш цхьа а тергал а ца 
веш лелара. Хетарехь, и кхоалг1анаш шайн доьзал кхол- 
лаза, я цкъа кхолла а кхоьллина, юха и боьхнарш бара.

Очча царах цхьа а вацара, амма оцу кхоьа а тайпан- 
чу нахах тера-м вара и. Х1унда аьлча, хьалхара шина 
тайпанара нах санна, шен ц1а хьаьдда (цуьнан ц1а ла- 
манан жимчу юьртахь ду) воьдура и. Ткъа кхоалгТаче- 
ран санна кхуьнан ц1ахь хьоьжуш доьзал бацара, цкъа 
мацах и хиллехь а, хГинца боьхнера.

Шена мел ч1ог1а хала ца хетийта г1оьртича а, шен 
дог мел ч1ог1а ч1аг1дан хьаьжча а, Оччина хала-м хий* 
тира ша иштта, шен к1ангаца д1а а къаьстина, схьаво- 
г1уш. Дай, к1анттий вовшех ца кхийти. Хала ца хеттал 
к!езга х1ума дуй и? Дера дац, Оччина-м муххале а, цу 
т1е кху т1аьххьарчу хенахь xlapa дика д1а а воьллера 
г1алин урамех. Хьекъалан да, Зезаг, Чахчари кхунна 
хьоме, дагна гергара а хиллера.

Х1инца-м т1ехьависи Хьекъалан да. «1одика йоила, 
хьан, Хьекъалан да, со-м вог1ур ву хьуна, хьо волчу 
хьох дагавийла». Зезаг а гучудели. «1одика йоила хьан, 
Зезаг, со-м вог1ур ву хьан 1индаг1ашкахь сада1а. Даи- 
ма къона а, синкъераме а латта хьо!» Т1ехдели Зезаг. 
Х1инца автобус Чахчари т1ехула хахкаелла иоьду. 
«Чахчари, хьан а 1одика йойла. Хьо-м къонах стаг ю, 
ахь х1уъу лов: г1овг1а а, йозалла а, иралла а.Со кхочур 
ву хьо йолчу а».

Т1ехъелира Чахчари а. Автобус автостанце схьакхе- 
чира. Яссалуш лаьттара автостанци. Очча схьакхаьчча, 
масех автобус беи яцара социйлехь а. «Деллахьа, и сан 
автобус д1аяхна ма хилахьара, вуха оцу х1усаме буьйса 
яккха ваха дезахь, ма дош а дац хьо», сингаттаме ои- 
ла хилира Оччин. Амма эццахь цуьнан сатедеш диспет- 
черан мохь бийкира: «Ялх сахьт итт минот яьлча
Ш.-Юьрта йоьду автобус д1айолало масех миног яьлча. 
Билеташ дерш автобусана т1е г1о».

XIopa автобусана т1е а воьдуш, цу чуьрачаьрга хоьт- 
туш, эххар а шена оьшург а карийиа, хьалавала гюьр- 
тира воккха стаг. Амма эццахь:

— Х1ей, х1ей, ахь х1ун до, ахь х1ун до? — аьлла, 
шоферо тоьхначу к1оршамечу маьхьаро сацийра и. Оч-
час дийцира ша мича воьду.

— Делан вазлор, хьо цига водахь а, хьо цигара д1а- 
водахь а сан хьо вига йиш-м яц, воккха стаг.

— Х1унда? Ас мах д1алур бу хьуна.
— XIaxI, иза-м кхеташ ду, мах ца белча-м хьо 

цхьамма а вуьгур вац. Ткъа хьо ас мах белчи а вуьгур 
вац, х1унда аьлчи, сан ирахь стаг вига бакъо йоду де­
ла. Хьо бахьанехь сайн белхан меттиг яйа йиш йолуш 
ма вац хьуна со-м, сан ц1ахь кхаба дезаш диъ бер а 
ду. Кхетий хьо?..

Очча, кхуьнца х1уъу дийцарх бала пайда бац аьлла, 
г1айг1ане а воьжна, автобуса т1ера охьавоьссира. Шо- 
фсро воккхачу стагаца дийцинарг мелла а ца тайначу 
цхьамма т1ехьара схьа мохь туьйхира:

— И саннарш т1еховшарна ца яхна хьуна и автобус 
бердах, хьо санначарна наб кхетта дела яхана хьуна.

— Яхнехь, суна кхетар яц хьуна наб.
— Дера кхетар яц ахь, оцу воккхачу стагана санна, 

лекци тхуна вай хьалакхаччалц ешахь-м. Вахь-хьа-хьа!..
Белабеллачу нехан г1овг1а яьржира автобуса чохь. 

Ткъа хьалхарчу 1ойлехь 1ачу студенчески портфель а 
йолчу, цхьана жимчу стага (цунна шерра гинера Оччин 
холчу х1оттар) т1е а вахана, элира:

— Накъост, и воккха сгаг хьалавалийта ницкъ кхо- 
чур бацара хьан? Со ткхьа цхьаьнца д1атарлур вара...

— Валлах1, накъост, сан йиш-м яц и т1евалийта... 
Сан ц1ахь кхаба дезаш диъ бер а ду... Хьайна лаахь, 
хьуо охьа а воссий, т1евалийтахьа.

— Делан вазлор, волуьйтур ву-кх, волуьйтур вац 
моьтту хьуна?! — аьлла, охьаиккхина:

— Ваккха стаг, х1ай, воккха стаг, схьавола сан мет- 
та хьала rlo, сан, схьаэца вицвелла, тхан ден йишин 
сахьт дисина тхан ден ваша волчохь... Дашо сахьт... 
Ц1а да аьллера цо, — аьлла, мохь тоьхна Дали arlop- 
хьа Дийлачу боларца д1авоьду Очча сацийра цо.

— Х1а-х1ан, жима стаг, цунах хьаха хир дац г1ул- 
лакх, — цо лелочух кхетта, элира Оччас.

— Дера хир ду-кх, х1унда ца хуьлуш ду?...
— Х1ан-х1а, хьо д1аг1о.
Эццахь шофера схьа мохь туьйхира:
— Х1ей ши къонах, и шайн г1иллакхаш дитий, шаьш 

шиннах т1ехуург т1ехаий валийша... Хан т1ехъяьлла тох- 
харехь... И шун ца оьшу г1иллакхаш бахьанехь, наха 
аьрзнаш яздо тхуна... Сап ц1ахь-м кхаба дезаш диъ 
бер...

— Д1аволалолахь, и леш лаыта хьуна, — аьлла, 
жимчу стага Очча, теттина, автобуса т1е хьала ваьк- 
кхира.

Автобус д!айолаелира. Мекъана шина arlop долчу 
цкнойн корашкара серло етталора автобуса чу, цу 
чуьрчу дукхах болчеран яххьаш гучу а йохуш. Уын, 
цхьаерш, набарна тар тесна яра, вуьш уллорчо дуьйцу- 
чуьнга ладоьг1начохь севцина, кхоалг1анаш (къамел де- 
чу дайн яххьаш) шайн х1оттам кест-кеста хуьйцуш, 
жигара яра.

Массо а ойланаш д1аевлла, автобус лаьмнехьа мел 
те!а, сапарг1ат долуш сапна Iapa Очча. Кху т1аьххьар- 
чу беттанийн г1овг1анаш, леларш, бохамаш, лазамаш— 
дерриш цкъа а ца хилча я цкъа а хир доцуш санна, 
дуткъа иардо хилла дайделлера воккхачу стеган даг 
т1ехь. Цундела иза (цхьадика цуьнан меттиг кора хьал- 
ха а нисъеллера) корал арахь т1ехлелха машинаш, церан 
серлонаш, ц1енош, дитташ леррина тергалдеш Iapa, уьш 
цхьа башха, дуьххьара гу х1уманаш йолуш санна. Бакъ- 
дерг дийцича, ша ишттачу синъайаман хьолехь велахь 
а, Оччин коьртачу xlapa цхьа чекхъяьлла ойла-м ик- 
кхира: «Пирсдатело накхаршна т1е стаг вахийтина ма 
хилахьара»... И ойла цуьнан кхетаман хьалхарчу т1е- 
г1анахь яра, ткъа кхетаман уггаре а к1оргерчу т1ег1а- 
нахь хилла ойла иштта яра: «Шен ницкъ мел кхочу ада- 
машна пайдехь хила хьажа веза. Нагахь и хьан дан

ницкъ кхачахь, хьо хьайна а, я нахана а сов вер вац. 
Нагахь санна, ца кхачахь, хьуна — дуьне а, нахана — 
хьо а к1ордоран кхерам бу».

Иза Оччин т1аьххьара ойла яра, кхеран автобус 
Варш-юьрта боьдучу некъа йисте кхачале. Цига д1а- 
кхаьчча, Оччас, хаддаза уггаре хьалхарчу цхьалхачу 
г1ентахь 1ачу некъахочунна ша лелийнарг а, ца лелий- 
нарг а, шена мел тина а, шена юьйцу мел хезна а 
авари шех 1оттаеллачуха хаддаза хабар дуьйцучу шо­
фере, и юкъах а воккхуш, элира:

— Со кхузахь охьа воссийталахь.
— Х1окху сохьта, ас автобус сацошшехь ахь сом кеч- 

де, — шовкъе хилла вистхилира шофер.
Амма Очча шен кисанара бохча схьа а даьккхина, 

цу чуьра сом схьа эцна валале, хевшина 1ачарна юккъе- 
ра, вовшел тола г1ерташ санна, вовшех а хьерчаш, ма- 
сех мохь бийкира. Церан массеран а юкъара маь1на 
xlapa дара: «Цо х1унда ло хьуна ахча, ма лолахь, иза 
оцу охьавоьссинчу накъостан билетаца ма веъна». Ишт- 
та маьхьарий хезча, шен соьме болу безам мел алсам 
белахь а, шофсран ала дийзира:

— Д1адовла, ас-м оьцур дацара цуьнгара ахча, ас-м 
бегаш бой, — шена хьалха ша вистхуьлуш «бегаш» боху 
дош дата а ца деъаншехь.

Автобуса чуьра охьавоьссина Очча, йолучу б1аьсте- 
нан, денлучу 1аламан г1овг1анехь висира. Екхна, дук- 
кха а седарчий долуш, 1аьржа б1аьстенан буьйса яра 
ламчохь. Амма Оччина, шен б1аьрса къеналле хьаьжжи- 
на ледара делахь а, шерра гора Орган чу буссу некъ, го­
ра кху новкъара мел жима чхар. Аьлча а, цунна и ган 
ца гора, дерриге а цуьнан дег1ана хаалора. Кхузара 
массо х1ума а, Органан г1овг1а а т1ехь, х1аваъ а т1ехь, 
стиглара седарчий а т1ехь Оччина девзаш а, хьоме, 
гергара а, кхуьнан дагца, кхуьнан ц1ийца, сица гуш йо- 
цу, амма, цкъа а йоха йнш йоцу, уьйр йолуш а дара.

Некъ Органна тиллинчу т1ай т1е кхечира. Х1аъ, xla-

ра ду и Орга, Башломан кийрара даьлла чхернех, бер- 
Дех детталуш охьадог1ург. Шсца нохчийн халкъан хий- 
ла хилларш, хиндерш доьзна долу. Оччина дата дог1у 
xlapa Орга бераллехь дуьйна. Х1етахь ма Дарра ду-кх 
х1инца а, я къан а ца делла, я к1ад а ца делла, даима а 
къонах хилла дисна-кх и. Иза-м иштта хила а деза. 
Х1ун ду Очча къанваларх, Очча санна берш хийла къан- 
белла хьуна йистехь. Ткъа хьо, Орга, даима къона, даи­
ма къонахалла йолуш хилла, хьо ишта хила а деза. Оч- 
чина-м атта ду вала а, лаьтте д1аверза а, хьо даим ишт­
та къона хилчхьана.

Xlapa Варша боьду некъ даима лаьттина, яраш а ца 
йовлуш. Даима къийсаме ду-кх хьо Орга. Ахьа хьаьн- 
ца къуьйсу? Саьрмикца. Нулгийн бердийн востехь хьу­
на дуьхьал баьлла и. Амма хьо-м къар ца ло цунна, я 
къар лур а дац...

Т1ай. Xlapa т1ай-м бетонах когаш дуттуш, т1е аьч- 
кан рама а юьллуш дина ду. Хьалха-м, Очча жима во- 
луш, наха халла, даккъаш туьссуш туьллура. Иза, xlo- 
разза а, дог1а моссаза дог1у, дистиичу Органо д1ахьора. 
Амма наха, юха а малх схьа ма кхийттииехь, керланиг 
туьллура...

Кху меттиган ц1е Муьж-агана ю. Х1унда аьлча, эцца 
лахахь, бердах схьаболуш муж болу дела... Дарбане хи 
ду. Кхуза-м геннара дуьйна цомгаш нах оьху дарбанаш 
лело. Аюбг1ар бара кхузахь 1аш. Х1инца церан ц1а хил- 
лачохь кегъелла кибарчигаш бен х1умма а ца йисна. 
Цхьа беш а йисна, х1инца rla даккха тохаелла йолу. 
Церан т1аьхьенах берш лахенца цхьанхьа бехаш-м бу.

Дешначу лайн айманаш х1иттина кхузахь. Баьццара 
буц йолуш, мелчу мохехь rla доккху хьаннаша. Пхьи- 
даш! Пхьидаш а ю екаш. Дерриге а 1алам меттахдаьл- 
ла. Цхьа аьхна, тамехь, хих, бацах, седарчех, пхьидийн 
эшарех юьзна г1овг1а. Гуьйренца х1аллакьхилла дахар 
юха денлуш, юха кхоллалуш ду...

Х1окху некъан шина arlop яьлла хьун. Беркате хьун.
183



Кху хьуьнхахь йоцуш х1ун ю: кхораш, 1ежаш, хьаьмцаш, 
стеш... Йовхо кху хьуьно ло, ц1а — х1усам кху хьуьнах 
йо, упха а кху хьуьнхарчу ножах доккху... Дуккха а 
бахархой бу кху хьуьнхахь: ча, борз, пхьагал, цхьогал, 
ц1окъ, саллор, массарел а хьоме, гергара хета лу а. Мис­
ка лунаш-я1! Х1аллакьхуьлуш, лаьтта шун xly. Шун 
мостагЬш дуккха а бу: борз, ц1окъ, кхидолу акхарой. 
Цул сов адамаша а х1аллакдо шу, масийтта метр генахь 
хилча а ши 1уьрг долу ч1ижарг1а т1е а ерзайой. 1аламо 
хазалла, догдикалла, семалла елла шуна, амма и к1ез- 
та ду-кх дахарехь дисархьама. Дахарехь къийса ницкъ 
а, хьуьнар а хила деза-кх, Саьрмикаца къийса. Саьр- 
мик-м вон х1ума яй, ахь хьайп къийсам жимма а лах- 
бахь, цо х1аллаквийр ву хьо.

Седарчий. Х1инццалц тидам х1унда ца хуьлура теша 
седарчийн. Муха ду-техь уыи уллохь? Генахь дуй-техь 
уьш, мел?... Эх1, хьо къайленаш. Тамашийна х1ума ду- 
кх, х1инццалца седарчийн тидам цахилар. Пала ца вах- 
нехь х1инца а хир бацар-кха церан тидам. Хьажахь, 
хийла г1аланаш, хийла адамаш, хийла мехкаш ду-кх 
х1окху лаьттахь. Хийла г1уллакхаш до цара кхочуш, 
хийла ц1енош до цара, хийла готанаш оху б1аьста. Аьх- 
ка мангал хьокху. Цаьрца цхьа а бала боцуш санна 
1ий-кх х1окху дезткъа шарахь... Бакъдерг, дийцнча йиш 
яцара иштта ойланаш ян. Хьайн баланаш, хьайн гергар- 
чийн баланаш д1а ца бевлча, нехан баланех ойла ма на 
яло... Къайленаш! Ког мел баьккхинчохь ястаза! Эх1, 
маржа кхин дезткъа шарахь ваха йиш хилча. Ма тама­
шийна а, к1ордор доцуш а ду-кх дахар!

Некъан т1аьххьара гуола туху меттиг. Некъ. Хийла, 
хийла хьалха баьккхина хьо. Х1етахь-м халла бен вор- 
да йоьдуш а ца хилла. Цул т1аьхьа, Шемал вохийнчул 
т1аьхьа, хьо паччахьан салташа шор а бира, дика то а 
бира... Х1инца-м хьох боккха, шуьйра т1улган некъ 
хилла. Хьуна т1ехула хийла адамаш лелла, тайп-тайпа- 
на. Кхузара д1а лахенца шайн г1ийла баккхал а эцна

базара ихна нах, кхуза а ихна хьеший. Цхьаберш ахь 
шена т1евуьгучу юьртара бахархой лорурш, церан сий 
дийраш, вуьш царна бала, б1аьрхиш, къизалла хьош а... 
Хьан йистош баланийн б1аьрхиша т1адийна. Х1етте а 
х1инца хаза бай баьлла хьан йистошца, хьаннаш а 
дебна.

Х1инца хьуна т1ехь хазахетарам къамелаш хеза. 
Хьума т1ехула а буьйлуш, машинаш чохь а, г1аш а 
охьаоьху г1алара бу, я мичахьара бу а хуур доцу къо- 
нанаш.

Уьш футболе, театре, кино, кхечухьа, кхечухьа д1а- 
оьху. Уьш х1ун ю? Шайн цхьа х1уманаш хир ю-кх, керла 
х!уманаш... Хьуна т1е-м цкъа а яраш евр яц х1инца, 
яьлларг а машино хьаьшна д1айоккхур ю.

Юьртан йист. Кешнаш. Ах кегделла а, кегдалаза а 
чурташ долу а, уьш доцу а кешнаш. Кхузахь 1охку 
хийла, хийла хьалха къонахий хилла баьхнарш, шайн 
сий дахарал а деза хеттарш, т1емаш бинарш, машаречу 
хьеша-ден куьйгаш лецнарш, хьаяза йолу xlapa яккхий 
хьаннаш хедош, xlapa юрт йиллинарш... Кхиберш, кхи- 
берш... церан т1аьхьенийн т1аьхьенаш. Х1окху кешнаш- 
кахь шен каш хуьлийла лууш хийла кхелхир-кх геннахь. 
Оччина а лаьа-кх кхузахь ша лаьттах г1ойла.

Юрт. Маь1-маь1нехь ду цуьнан ц1спош. Хийла, хий­
ла хьалха, цхьана гена махкара х1ордаца, х!ордан ке- 
манаш т1е а хевшина, баьхкинчу б1онах т1аьхьависинчу 
цхьана стага (г1аш волавелла вог1уш кхуза кхаьчначух 
тера ду иза), Варшахойн тайпанан дас йиллина ю xlapa, 
дийцарехь. Ч1аьнтийн-ч1ожаца бехаш хиллачу наьртийн 
зуда а ялийна, ваха хиъна и кхузахь. Цунах схьабевлла 
бу варшахой. Цара бежиаш лелош а хилла, г1ишлош 
еш а хилла, ловзарш а... Амма баланаш хьега дезна це­
ран, къийса дезна. Саьрмикца къийса дезна...

Х1инца-м б1аьсте ю юьртахь йолуш. Хьаннийн вар- 
шашкахула хьийзачу мелчу махо шуш-ш до. Лайн 1ов- 
рех дуьзна, г1ад стамделла, йиш г1арг1ъелла дог1у ахк.

Юкъ-юкъа лета ж1аьлеш, кхойкху борг1алаш... Массо 
х1ума а хьаделла.

Ц1а. XIapa ду-кх х1окху ткъех шарахь Оччин, Анун 
х1усам хилла лаьттинарг. Х1умма а хийца а ца делла, 
цхьа кирш жимма охьаэгар доцург. Кораш дика лаыта, 
атталла куьзгана б1аьрг а ца кагбина цхьамма а. Оччас 
ша дира xlapa ц1а. Хьуьнха а вахана, дечигаш а ехира. 
Колхозам трактор а ехна, уьш ц1а а еара. Лула-кулара 
накъостий а кхойкхуш, хьалах1иттийра ц1енош. Иаккха, 
белхий а бина, поппар хьаьхира. Анус кир а туьйхира, 
чохь иеш а йира. Дуьххьара кхарна чохь буьйса яккха 
чувахча ма самукъаделира, цхьана ханна дицделира 
дахарехь мел хьегнарг, мел лайнарг. Т1аккха... Т1ак- 
кха — юха а 1аьржа а, к1айн а даьхкира денош. Х1ин- 
ца-м реза доцуш санна хета шу, ц1енош. Валлах1, шух 
къаста а луш-м ца къаьстира шуна Очча а. Х1ан-х1а, 
хера-м ца девлла шу Оччина. Шух схьаетталург, Оччас 
ца 1ебаш чууьйзург-м, шун дена масийтта шо хьалха 
евзина, йицлур йоцу хьоме хьожа ю.

Шийло ю чохь а. И-м х1умма а дацара. Кхана док- 
кхур ду-кх дечиг. Йоккха ц1е а латор ю. Мохьсума и 
х1уманаш хьалаяхьар хир ю. Амади вог1ур ву кхана. 
By-те. Жимма arlop ваьлча дика хир дара. Буха таса 
х1умма а яц теша кху чохь. Ю xlapa черт-м. Эх1 ма, ха­
за ду-кх ц1ахь. «Шен ц1а — ц1иэн ц1а», — эрна олуш ца 
хилла-кх халкъо. Эх1, и пхьидаш. Ма хаза а хета уьш 
екаш. Борг1алш а ма ю кхойкхуш. Сатосуш ду-кх вай- 
на... Ма меллаша хилла Оччин болар. Малхбале ю сер- 
лайолуш. Х1а-х1ан, кхунах наб хир яц. 1уьллучул а 
аравалар г1оли ю. Хьожур, ву-кх ирзу х1ун деш ду, rla 
даьккхиний теша бешо, бай баьллий теша кет1ахь (хил- 
лачу кет1ахь).

Сатоссу хан. 1уьйре. Малх бог1у буьйсанан къайле- 
наш гучуйохуш. Буса хьуна инзаре-инзар хеттарг, дий- 
нахь цхьа миска колл хуьлу. 1уьйре, хьо а ю-кх, массо 
х1ума санна, юха денлуш, къонлуш. Хьан стигал а ю сов

сийна а, сов къона а. Хьан малх а бу эсала. Селхана зу­
да ялийча санна.

Кху юьртара-м цхьа а стаг хьала а ца г1аьттина. 
ЭхI, алкханч яц и екарг? Алкханч г1аьттина хьала. Хий- 
ла мехкаш теллина ц!а кхечи хьо. «Шен ц1а — ц1иэн 
ц1а», — олуш ца хезна хьуна?

Эвла йистера 1ам, хьох лаьцна дуккха а хабарш 
дуьйцу. Хьуна чу а вахана, хийла стаг велла боху. Хьан 
бух а бац боху. Хьуна гснд1а яьлла шач ю, хьан хи д1а- 
хьулдеш, т1еэгна мажделла г1аш ду. Х1инца хьуна чохь, 
шайн той х1оттийна, г1овг1анаш еш йохку пхьи- 
даш...

Ирзу. Юьрта боьдучу некъа уллохь ду xlapa. Ботас 
хийла некъахо, и вевзаш хилча а, ца хилча а, чу а ва- 
лийна, сискал шена чохь елла х1усам лаьттина меттиг 
а яйна. Стоьмийн бсш ю гIа доккхуш. Можа зезагаш а 
девлла бешан бухахь. Оччас-м цхьалха, байлахь дуьтур 
дац xlapa ирзу. Цо кхуза схьа а деана, колхозан на- 
кхармозий д1ах1иттор ду. Шсна чохь 1ен ц1а а дийр ду 
кхузахь. Амади кхуьйлур ву кхуза, цунна туьйранаш а 
дуьйцуш, цуьнга хабарш а дуьйцуьйтуш хийла суьйре- 
наш д1ахьур ю.

Эх1, и хьайба кагъслла хилла-кх, миска. Х1аъ, къе- 
налла ю-кх. Х1етте а, ша йоьжна йоллушехь, г1а а даьк- 
кхина.

— Воккхадада, Воккхадада, Воккхадада! — аьлла 
ц1еххьана бекначу маьхьаро шен ойланех юкъах ваьк- 
кхира Очча. Малх, г1еххьа лакха а баьлла, богура. 
Ткъа кху ирзунна т1ебог1учу новкъахула, Амади хьалха 
а ваьлла, девдда дог1ура кегий бераш.

— Ой, схьавадалахь Воккхададина, схьавадалахь,— 
аьлла, царна дуьхьал хьаьдира Очча, Амади гина бок- 
къалла ч1ог1а хаза а хетта.

— Воккхадада, хьо ц1а маца веана? — хаьттира 
Амадис шен ненан ден марахь воллушехь.

— Сийсара. Са-м ца гатлора хьан Воккхададина?

— Х1аъ. Дийнахь-м ца гатлора сан, буьйсанна гат- 
лор-кх.

— Ой, хьо ваха Воккхададина дукха! — аьлла, Оч- 
час Амади, хвала а кхоьссина, схьалецира.

Амадица хилла бсраш, шаьш Оччас кхин тергал а 
ца дича, ловзуш, лсташ д1асадаьржира. Оччий, Амадий 
шаьшшиъ висира. Очча Амади хьистина а, цуьнца вий- 
лина а ваьлча, цунна коьртах куьг хьоькхуш цхьан- 
нан-м ойла еш ша 1аччохь д1атийра. Иштта тийна, кувй- 
го, малхо вохвина Оччин карахь дика д1атарвелла Iара 
Амади. Эххар а цо, Очче хвала а хвавжна, хавттира:

— Хво кхин цкъа а д1а-м rlyp вац, Воккхадада?
Оччас, г1еххва вист ца хувлуш а 1ийна, эххар а эли-

ра:
— Пур ву, лавтта бухарчу дувнен т1е-м.
— Х1унда? — хавттира жимчо.
— Саврмик беи.
— Оцу к1анта беи ца бийна и Саврмик?

— Цо и цхваъ берах, дуккха а ма ду увш.
— Воккхадада, со а вигахва цига.
— Х1а-х1ан, хво жима ву.
— Воккхадада, со жима вац хвуна, ас стохка х1ок- 

кхуза яраш юккъехв г1аж товхна мовлкъа а бийра хву­
на, — элира к1анта, ненан ден карара охва а иккхина, 
ша мовлкъа бийна меттиг а гойтуш

— Кхуза кест-кеста вовллахв, Амади, со д1авахча. 
Кхузахв яраш йовлийтахв, мовлкъарчий дуккха а хир 
ду хвуна... Borlyp вуй хво, Амади?

— Ву со-м.
— Вовллахв. Ткъа цига д1аваха-м кхувур ву хво...
Пеххва хан елира цу шиннах цхва а вист ца хув­

луш. Иаккха Очча, воккха стаг санна, ойлане вахначу 
Амадига а хвавжна, велавелира.

— Амади, ас-м бсгаш борий, со цкъа а д1аг1ур вац. 
Вайшимма, кхуза схва а деана, колхозан накхарш д1а- 
х1иттор ду. Вайшинна кхузахв жима цхва ц1а а дина,

ас хьуна туьйранаш а дуьйцуш, 1ийр ву вайша...^ 
иштта Амадица къамел а деш, и кара а эцна, яккхийчу 
г1улчашца юьрта боьдучу новкъа велира Очча.

1978 шо.



Ч ул ацам

Боч1а
Деса б1ар . . . . .

